
K
veðjur forseta og forsætisráðherra Íslands

AF DRAUMUM UM BETRA 
SAMFÉLAG FRELSIS OG FRAMFARA
Kveðja forseta Íslands, Guðna Th. Jóhannessonar í tilefni af aldarafmæli Viðskiptaráðs 17. september 2017

Viðskiptaráð Íslands fagnar nú aldarafmæli. 
Á þessum merku tímamótum óska ég 
ráðinu heilla og velfarnaðar um ókomin ár. 
Viðskipta ráð gegnir mikilvægu hlutverki í 
samfélaginu. Það er vettvangur viðskipta
lífsins í landinu, málsvari þeirra sem vilja efla 
frjálsa verslun og framtak, öllum til heilla.

Frelsi og framfarir – þessi orð eru gjarnan 
notuð saman. Þegar Íslendingar fóru að 
berjast fyrir auknum réttindum á nítjándu 
öld eftir aldalanga erlenda stjórn var sköpuð 
fögur mynd af  fyrstu öldum Íslandsbyggðar, 
af  hetjum sem riðu um héruð og skrautbúin 
skip fyrir landi sem „flutu með fríðasta 
lið, færandi varninginn heim“. Víst er að 

samskipti við umheiminn voru forsenda 
þess að hið nýja samfélag náði að þróast og 
dafna. Við skulum láta liggja milli hluta að 
hin einfalda og fegraða mynd var ekki að 
öllu leyti á rökum reist. Hér var þrælahald og 
margháttuð ánauð á miðöldum, misskipting, 
víða fátækt og hungur. Höfðingjarnir frjálsu, 
sem sagt er frá í Íslendingasögum og öðrum 
fornum ritum, voru hin fámenna yfirstétt, 
eina prósentið sem átti allt svo orðalag okkar 
daga sé notað. En við þurfum að sýna því 
skilning að í sjálfstæðisbaráttu skapar fólk 
ímyndir og fegrar liðna tíð, samtíðinni til 
hvatningar.

Þegar kaupmenn, athafnamenn og 
aðrir karlar komu saman í Reykjavík 17. 
september 1917 og stofnuðu Verzlunarráð 
Íslands voru blikur á lofti í heiminum. Stríð 
geisaði í Evrópu, viðskipti bundin í fjötra. 
Það dró ekki kraft úr mönnum og síðan 
birti til. Íslendingar lýstu yfir fullveldi og 
árin liðu. Hér rek ég ekki sögu verslunar 
og viðskipta þá öld sem liðin er, það gera 
aðrir í því merka riti sem gefið er út í tilefni 
aldarafmælisins. Hitt vil ég nefna að við 
þurfum áfram að eiga okkur drauma um 
betra samfélag, samfélag frelsis og framfara. 
Hið sama gildir í viðskiptum og á öðrum 
sviðum mannlífsins, að þeim farnast að öllu 
jöfnu best sem horfa björtum augum fram á 
veg, setja sér göfug markmið um bættan hag 
og vinna svo að settu marki. Á hinn bóginn 
má sýna hógværð til jafns við metnað því að 
dramb er falli næst.

Þeir sem stunda viðskipti vita víst sitthvað 
um áhættu. Framtíðin er alltaf  óviss. Í 
því er fegurð hennar fólgin og fátt er 
eins tvísýnt og spár manna um það sem 
morgundagurinn kunni að bera í skauti 
sér. Þá er nú öruggara að halda sig við 
fortíðina og benda þar á óumdeilanlegar 
staðreyndir! Þannig mætti nefna að árið 
2005 breytti Verzlunarráðið um nafn og varð 
Viðskiptaráð Íslands, eins og vikið er að í 
þessu riti. Ári síðar boðaði ráðið til málþings 
um framtíð Íslands, hvernig landið okkar 
yrði að áratug liðnum. Þar hættu menn sér 
út á hálan ís, bjuggu til fagra ímynd af  sögu, 
samtíð og því fyrirmyndarríki sem væri í 
vændum – og sáu því síst af  öllu fyrir þær 
efnahagslegu hamfarir sem dundu senn yfir.

Við eigum ekki að draga þann lærdóm af  
þeim mistökum að best sé að varast allar 
fram tíðar sýnir og áform um betri tíð. En 
raun sæi verður að ráða för. Og við þurfum 
líka að vita hvað við viljum. Í farsælu og 
öfl ugu nútímasamfélagi er ekki til einn, 
stöð ugur þjóðarvilji. Í raun er ágreiningur 
aðals merki þroskaðs þjóðfélags, ólík sjónar
mið sem takast á í opinni, lýðræðislegri 
um ræðu. Á Íslandi ætti þó að ríkja samstaða 
um grund vallarreglur samfélagsins, að allir 
séu jafnir fyrir lögunum og þau séu í stöðugri 
mótun eftir ígrunduðum óskum íbúanna. 
Þá vilja Íslendingar jafnrétti kynjanna í orði 
og verki. Þeir vilja jafnframt upp til hópa 
að annar jöfnuður ríki, að efnahagur for
eldra eða forráðamanna skipti til dæmis ekki 
sköpum um aðgang barna að menntun og 
tómstundastarfi, og ríkidæmi skilji ekki milli 
feigs og ófeigs þegar fólk veikist eða slas ast. 
Þá vilja landsmenn að þeir sem þurfa nauð
synlega á aðstoð að halda fái hana, ör yrkjar 
og þeir sem búa við fötlun og þroska
skerðingu, aldraðir á ævikvöldi. Um leið vilja 
Íslendingar flestir að fólk geti keppt að því að 
skara fram úr á öllum sviðum sam félagsins 
og látið drauma sína rætast, efnast ef  vel 
gengur og gert vel við sig og sína – en borgað 
þó sinn sanngjarna skerf  til almannaþarfa.

Vonandi verður Ísland framtíðarinnar af  
þessu tagi. Til þess þarf  frjáls og öflug 
viðskipti innanlands sem utan. Og þá þarf  
ekki síður Viðskiptaráð sem vill leggja sitt 
af  mörkum í samfélaginu, með fullhuga í 
fararbroddi sem þora að horfa til komandi 
ára með djörfung og dug en læra um leið af  
örlagaríkri reynslu liðinna daga.

K
veðjur forseta og forsætisráðherra Íslands

HIÐ SAMA GILDIR Í VIÐSKIPTUM OG 
Á ÖÐRUM SVIÐUM MANNLÍFSINS, AÐ 
ÞEIM FARNAST AÐ ÖLLU JÖFNU BEST 

SEM HORFA BJÖRTUM AUGUM FRAM Á 
VEG, SETJA SÉR GÖFUG MARKMIÐ UM 

BÆTTAN HAG OG VINNA SVO AÐ SETTU 
MARKI.

 

Forseti Íslands, Guðni Th. Jóhannesson

„

“

K
veðjur forseta og forsætisráðherra Íslands

HUGMYNDASMIÐJA TIL 
FRAMFARA
Kveðja forsætisráðherra Íslands, Bjarna Benediktssonar í tilefni af aldarafmæli Viðskiptaráðs 

Mikil þörf  var fyrir það starf  og þær 
hugsjónir sem lögðu grunninn að Verzlunar
ráði Íslands við stofnun þess fyrir 100 
árum síðan. Heimsstyrjöldin fyrri hafði 
kippt fótunum undan viðskiptalífinu í ýmsu 
tilliti. Landsframleiðsla dróst mikið saman 
á stríðsárunum og Íslendingar þurftu að 
selja um helming fiskiskipaflota síns með 
tilheyrandi atvinnumissi og þrengingum. 
Það frjálsræði sem hafði þekkst í viðskiptum 
fyrir stríðið varð höftum og afskiptasemi 
landstjórnarinnar að bráð. Það fer þó 
enginn í grafgötur með að stjórninni var 
vandi á höndum, en auknar innflutnings og 
útflutningshindranir voru verslunarmönnum 
þyrnir í augum. Þetta var í sjálfu sér ekki 

ný stefna, enda hafði skattheimta ríkissjóðs 
verið mjög mörkuð af  tollum eins og segir 
í Nýjum kvöldvökum í júlí 1915, þar sem 
fjallað var um verslunina og áhrif  tolla á 
viðskipti og alþýðu: „Þannig er alt að þrír 
fimtu hlutar af  öllum tekjum Íslands í 
fjárhagsáætlun alþingis fyrir árin 1914 15 
fólgnar í eintómum tollum.“ Tollamálin voru 
Verzlunarráði Íslands og síðar Viðskiptaráði 
hugleikin og hélt það uppi markvissum 
málflutningi gegn þeim í næstum heila öld. 
Það var ekki fyrr en um síðustu áramót að 
innflutningstollar af  öllu nema tiltekinni 
matvöru voru felldir niður, en ári fyrr höfðu 
þeir verið afnumdir af  fötum og skóm.

Viðskiptaráð er mikilvæg hugmyndasmiðja 
þar sem aðilar úr öllum atvinnugreinum 
setja fram tillögur til framfara. Ráðið hefur 
frá fyrstu tíð verið sjálfu sér samkvæmt í 
þeirri viðleitni sinni að efla frjálsa verslun og 
framtak. Þannig hefur ráðið sett svip sinn á 
umræðuna í hundrað ár og haft mikil áhrif.

Hugmyndir Viðskiptaráðs eru sprækar og 
framsýnar og ögra oft þjóðfélagsumræðunni. 
Þær hafa stundum þótt stórtækar og 
hugmyndafræðilegir draumórar. En oftar 
en ekki hefur Viðskiptaráð haft rétt fyrir 
sér. Frjáls verslun eykur hagsæld. Um það 
þarf  vart að deila, svo mörg eru dæmin fyrir 
framan okkur sem sýna mun á velsæld þeirra 
ríkja sem búa við viðskiptafrelsi og þeirra 
sem gera það ekki. Viðskiptaráð hefur beitt 
sér fyrir skilvirkum ríkisrekstri með sölu á 
ríkiseignum og hagræðingu í rekstri ríkisins 
og skilvirku atvinnulífi með innleiðingu 
samkeppnislaga. Viðskiptaráð beitti sér 
fyrir valfrelsi í lífeyrismálum og var fyrir 20 
árum farið að benda á þær hættur sem leiða 
af  umfangsmiklu eignarhaldi lífeyrissjóða í 
atvinnulífinu.

Leiðarljós í starfi Viðskiptaráðs hefur verið 
að auka samkeppnishæfni Íslands. Viðskipta
ráð benti á sínum tíma á að útflutningur 
væri of  einhæfur og við þyrftum að stórauka 
fjölbreytni útflutnings til að lífskjör okkar 
gætu staðist samanburð við nálægar þjóðir. 
Þetta hefur tekist vel. Á undanförnum 
aldarfjórðungi hefur verðmæti útflutnings á 
föstu verðlagi þrefaldast. Okkur hefur tekist 
að skjóta fleiri og sterkari stoðum undir 
útflutning og halda uppi góðum lífsgæðum.

Samkeppni þjóða er hins vegar viðvarandi 
barátta þar sem aldrei má slaka á frekar en í 
samkeppni fyrirtækja á milli. Á þessu hefur 
Viðskiptaráð góðan skilning. Viðskiptaráð 
beitti sér fyrir því að fá alþjóðlega 
ráðgjafarfyrirtækið McKinsey & Co. til að 
gera úttekt á samkeppnishæfni Íslands árið 
2012. Skýrsla McKinsey leiddi til stofnunar 
Samráðsvettvangs um aukna hagsæld 
sem er ætlað að stuðla að heildstæðri og 
málefnalegri umræðu um leiðir til að tryggja 
hagsæld Íslendinga til lengri tíma litið. Í 
vinnu Samráðsvettvangsins hefur komið 
fram að við verðum að tvöfalda verðmæti 
útflutnings á næstu 15 árum til að standa 
okkur í samkeppni þjóðanna og halda uppi 
lífskjörum. Það er varasamt að treysta á 
að okkur takist það með því einu að auka 
magn útfluttrar vöru, svo sem sjávarfangs 
eða málma. Nær er að leggja áherslu á aukna 
verðmætasköpun úr því sem við höfum úr 
að spila og byggja á hugviti til að framleiða 
vörur og þjónustu í alþjóðlegri samkeppni.

Ég óska Viðskiptaráði til hamingju með 100 
ára afmælið og alls hins besta til framtíðar.

K
veðjur forseta og forsætisráðherra Íslands

RÁÐIÐ HEFUR FRÁ FYRSTU TÍÐ VERIÐ 
SJÁLFU SÉR SAMKVÆMT Í ÞEIRRI VIÐLEITNI 

SINNI AÐ EFLA FRJÁLSA VERSLUN OG 
FRAMTAK. ÞANNIG HEFUR RÁÐIÐ SETT 

SVIP SINN Á UMRÆÐUNA Í HUNDRAÐ ÁR OG 
HAFT MIKIL ÁHRIF. 

„

“

Sagan

19171942 

UPPHAFSÁRIN

Verzlunarráð Íslands var stofnað á 
viðsjárverðum tímum fyrir íslenskt sam
félag og efnahagslíf. Fyrstu ár fyrri heims
styrjaldarinnar höfðu reynst útflutnings
atvinnuvegunum hagstæð, en með tímanum 
fór stríðið að bíta með alvarlegum vöru og 
eldsneytisskorti. Stjórnvöld brugðust við 
ástandinu með ýmsum hætti, svo sem 
skömmtunum, rekstri Landsverslunar og 
ýmis konar opinberum afskiptum.

Sú þróun var alþjóðleg. Heimsstyrjöldin 
markaði lok tímabils sem staðið hafði frá 
lokum franskprússenska stríðsins árið 1871. 
Það hafði einkennst af  tiltölulega friðsamri 
sambúð stórvelda Evrópu, frjálshyggju í 
efna hagsmálum og greiðum viðskiptum 
landa á milli. Hildarleikurinn breytti öllu 
þessu.

Ríki álfunnar tóku að reisa múra til að standa 
vörð um eigin framleiðslu í samkeppni 
við aðra. Gullfóturinn sem tryggt hafði 
stöðugleika í gengismálum áratugina á undan 
var úr sögunni. Á sama tíma hafði hin gamla 
þjóðfélagsskipan nítjándu aldar beðið hnekki 
og upp risu nýjar stéttir sem gerðu kröfur 
til annars konar samfélags. Jafnaðarmenn 
börðust fyrir félagslegum umbótum og 
hugmyndinni um kosningarétt kvenna óx 
fiskur um hrygg á meðan fasistar kröfðust 

styrkara ríkisvalds. Á sviði verslunarmála var 
samvinnuhreyfingin sterk víða um lönd.

Íslenskt atvinnulíf  var einhæft, byggði nær 
einvörðungu á útflutningi á fiski og kjöti, 
þar sem treyst var á fáa markaði. Hagkerfið 
var því viðkvæmt fyrir áföllum, líkt og 
hruni í síldveiðum eða lokun spænskra 
saltfisksmarkaða vegna borgarastyrjaldar. 
Þessi einhæfni átti sinn þátt í að afleiðinga 
heimskreppunnar 1930 gætti lengur á Íslandi 
en víða annars staðar, þar sem hagvöxtur var 
lítill og atvinnuleysi mikið mestallan fjórða 
áratuginn.

Tímabilið einkenndist af  miklum þjóðfélags 
og tæknibreytingum. Fordæmalaus 
fólksflutningur átti sér stað frá sveitum til 
þéttbýlisstaða. Tæknistig landsmanna var 
lágt miðað við nágrannalöndin, en undir 
lok tímabilsins voru mikilvæg skref  stigin í 
orkumálum. Hernám landsins í stríðinu olli 
svo straumhvörfum á tæknisviðinu.

Á stjórnmálasviðinu tókust einkum á þrjár 
meginstefnur varðandi skipulag verslunar og 
atvinnulífs: einkarekstur, samvinnurekstur 
og ríkisrekstur. Í þeim hörðu átökum lét 
Verzlunarráð mikið til sín taka.

SAGAN – eftir Magnús S. Helgason og Stefán Pálsson

Timeline I

1902

1904

Iðnbylting hefst á Íslandi þegar vél var sett í 
árabátinn Stanley frá Hnífsdal. Á næstu árum 
hefst ör togaravæðing. Reykjavík var þegar orðin 
miðstöð verslunar og viðskipta, og varð �jótt 
einnig miðstöð togaraútgerðar. Hagvöxtur 
áranna 1901-1914 var að jafnaði um 3,9%.

Íslandsbanki stofnaður, einkarekinn banki 
með seðlaútgáfurétt. Veitti miklu erlendu fé til 
íslenskrar útgerðar.

Verzlunarráð Íslands er stofnað 17. september 
sem fyrstu landssamtök íslenskra fyrirtækja í 
verslun og viðskiptum. Það leysti af hólmi 
Kaupmannaráð Reykjavíkur, en starfsemi þess
var bundin við höfuðstaðinn.
 
Helmingur íslenskra togara er seldur til 
Frakklands að ósk bandamanna. Togara�oti 
landsmanna taldi þá 214 skip. Salan kostaði 
rúmlega 1.600 Reykvíkinga vinnuna. Alls dróst 
landsframleiðsla saman um 17,7% í stríðinu.

1931
Heimskreppan, sem hófst árið 1929, skellur af 
fullum þunga á Íslandi. Kreppan átti eftir að verða 
mjög langvinn, en henni slotaði í raun ekki fyrr en 
með uppha� seinna stríðs árið 1939. 

1933
Nýfundnaland verður gjaldþrota og missir 
sjálfstæði sitt, fyrst til Bretlands en síðar Kanada. 
Örlög landsins höfðu mikil áhrif á Íslendinga 
sem lifandi sönnun þess að þjóðríki gæti farið á 
hausinn.

1938
Viðskiptaháskóli Íslands tekur til starfa með tíu 
nemendum í Íþöku, bókasafnshúsi Menntaskólans 
í Reykjavík. Þremur árum síðar var rekstur hans 
færður undir Háskóla Íslands.

1927

1928

Landsbankinn fær einkarétt til seðlaútgáfu, en staða 
Íslandsbanka sem áður hafði rétt til seðlaútgáfu var mjög 
slæm eftir efnahagsþrengingar eftirstríðsárakreppunnar.

1918
Verzlunarráð hefur útgáfu Verzlunartíðinda. 
Blaðið kom út um tveggja áratuga skeið og 
birti �ölbreyttar greinar um verslun og 
viðskipti, en einnig hvers kyns hagtölur, 
upplýsingar um gengi gjaldmiðla og �eira.

1930

Tímabil ríkisbanka hefst þegar Búnaðarbankinn 
og Útvegsbankinn taka til starfa. Sá síðarnefndi 
var reistur á grunni hins einkarekna Íslandsbanka 
sem varð gjaldþrota sama ár.

Þúsund ára afmæli Alþingis fagnað á Þingvöllum. 
Fyrsta nútímagistihúsið, Hótel Borg, var tekið í 
notkun fyrir hátíðina.

Verzlunarráð tekur við rekstri Verzlunarskóla Íslands. 
Skólinn hafði átt í talsverðum �árkröggum, en hann 
var stofnaður árið 1905 af Verzlunarmannafélaginu og 
Kaupmannafélaginu í Reykjavík.

Sjálfstæð gengisskráning íslenskrar krónu tekin upp 
eftir að gengi krónunnar var fest í kjölfar 23% 
gengislækkunar gagnvart dönsku krónunni. Íslenska 
krónan hafði verið jafngild danskri krónu þar til árið 
1914, en verðbólga var mikil á stríðsárunum.

Áfengiseinkasala ríkisins stofnuð til að annast sölu 
svokallaðra „Spánarvína“. Á næstu árum voru 
�ölmargar aðrar ríkiseinkasölur stofnaðar. 
Verzlunarráð Íslands barðist gegn ríkiseinkasölum sem 
ráðið taldi óhagkvæmar og ógna frjálsum viðskiptum. 

Verslunarmannafélagið Merkúr efnir til fyrsta 
vélritunarkappmóts á Íslandi. Sigurvegarinn náði 
651 réttu orði á tuttugu mínútum.

1917

1920

1922

1929

Ísland er hernumið. Bygging 
Reykjavíkur�ugvallar hefst. Þjóðarframleiðsla 
jókst um 5,5% að jafnaði á stríðsárunum og 
Íslendingar eignuðust gríðarmikinn 
gjaldeyrisforða.

1940

Gengi krónunnar féll um 18% og síðan fest í 
6,5 krónum gagnvart Bandaríkjadal. Með 
þessu hófst tímabil langra fastgengistímabila 
sem ro�n voru með stórum gengisfellingum.

Verzlunarráð kemur Upplýsinga- og 
innheimtuskrifstofu kaupsýslumanna á laggirnar til 
að safna saman upplýsingum um lánstraust og 
áreiðanleika kaupsýslumanna og stuðla þannig að 
trausti í garð íslenskra fyrirtækja.

Stjórn Verzlunarráðs hvetur til þess að Íslendingar 
hætti að nota mælieininguna skipspund í viðskiptum 
en notist við kílóið í staðinn. Áskorun þessa efnis var 
send til sjávarútvegsfyrirtækja og kaupmanna sem 
versluðu með kol.

Alþingi samþykkir afurðasölulögin sem fólu í sér 
heildarskipulagningu á framleiðslu og sölu kjöts 
og mjólkur. Lögin settu miklar skorður við frjálsri 
sölu landbúnaðarafurða.

Verzlunarþing er haldið í fyrsta sinn. Helstu 
um�öllunarefni voru gjaldeyrismál, 
ríkiseinkasölur og afurðasölulögin. Félagsmenn 
voru einhuga í afstöðu sinni gegn einkasölum, 
en skoðanir á gengismálinu voru mjög skiptar.

Talsímasambandi við útlönd er komið á. Fram að 
því höfðu öll millilanda�arskipti verið um ritsíma.

1935

Ljósafossvirkjun í Sogi er tekin í notkun. Hún var 
forsenda fyrir rafvæðingu heimila og fyrirtækja í 
Reykjavík, en raforka Elliðaárvirkjunar frá 1921 var 
einkum nýtt til lýsingar.

Gerðardómur í verslunar- og 
siglingamálum stofnaður á vegum 
Verzlunarráðs. Eftirstríðsárakreppan 
skellur á og stendur til 1923. 
Skarpasta efnahagskreppa 20. aldar og 
einkenndist af mikilli verðhjöðnun. 
Landsframleiðsla Íslands dróst saman 
um 14,1% árið 1920.

1919

1925

Ríkisstjórn Íhalds�okksins hækkar gengi íslensku 
krónunnar um 15% gagnvart gulli og festir gagnvart 
Sterlingspundi. Hækkunin reynist sjávarútveginum 
þung í skauti og leiðir loks til gjaldþrots Íslandsbanka 
sem einkum hafði lánað til útgerðarfyrirtækja. 
Gengismálið kom margsinnis til umræðu á vettvangi 
Verzlunarráðs á næstu árum og áratugum.

Verzlunarráð stendur fyrir stofnun „Kaupþings“, sem 
var skammlíf tilraun til að stofna íslenska kauphöll. 
Nokkur almenningshlutafélög voru starfandi og 
eitthvað magn óstaðlaðra skuldabréfa í umferð.

1937

1934 1939

Timeline I

1902

1904

Iðnbylting hefst á Íslandi þegar vél var sett í 
árabátinn Stanley frá Hnífsdal. Á næstu árum 
hefst ör togaravæðing. Reykjavík var þegar orðin 
miðstöð verslunar og viðskipta, og varð �jótt 
einnig miðstöð togaraútgerðar. Hagvöxtur 
áranna 1901-1914 var að jafnaði um 3,9%.

Íslandsbanki stofnaður, einkarekinn banki 
með seðlaútgáfurétt. Veitti miklu erlendu fé til 
íslenskrar útgerðar.

Verzlunarráð Íslands er stofnað 17. september 
sem fyrstu landssamtök íslenskra fyrirtækja í 
verslun og viðskiptum. Það leysti af hólmi 
Kaupmannaráð Reykjavíkur, en starfsemi þess
var bundin við höfuðstaðinn.
 
Helmingur íslenskra togara er seldur til 
Frakklands að ósk bandamanna. Togara�oti 
landsmanna taldi þá 214 skip. Salan kostaði 
rúmlega 1.600 Reykvíkinga vinnuna. Alls dróst 
landsframleiðsla saman um 17,7% í stríðinu.

1931
Heimskreppan, sem hófst árið 1929, skellur af 
fullum þunga á Íslandi. Kreppan átti eftir að verða 
mjög langvinn, en henni slotaði í raun ekki fyrr en 
með uppha� seinna stríðs árið 1939. 

1933
Nýfundnaland verður gjaldþrota og missir 
sjálfstæði sitt, fyrst til Bretlands en síðar Kanada. 
Örlög landsins höfðu mikil áhrif á Íslendinga 
sem lifandi sönnun þess að þjóðríki gæti farið á 
hausinn.

1938
Viðskiptaháskóli Íslands tekur til starfa með tíu 
nemendum í Íþöku, bókasafnshúsi Menntaskólans 
í Reykjavík. Þremur árum síðar var rekstur hans 
færður undir Háskóla Íslands.

1927

1928

Landsbankinn fær einkarétt til seðlaútgáfu, en staða 
Íslandsbanka sem áður hafði rétt til seðlaútgáfu var mjög 
slæm eftir efnahagsþrengingar eftirstríðsárakreppunnar.

1918
Verzlunarráð hefur útgáfu Verzlunartíðinda. 
Blaðið kom út um tveggja áratuga skeið og 
birti �ölbreyttar greinar um verslun og 
viðskipti, en einnig hvers kyns hagtölur, 
upplýsingar um gengi gjaldmiðla og �eira.

1930

Tímabil ríkisbanka hefst þegar Búnaðarbankinn 
og Útvegsbankinn taka til starfa. Sá síðarnefndi 
var reistur á grunni hins einkarekna Íslandsbanka 
sem varð gjaldþrota sama ár.

Þúsund ára afmæli Alþingis fagnað á Þingvöllum. 
Fyrsta nútímagistihúsið, Hótel Borg, var tekið í 
notkun fyrir hátíðina.

Verzlunarráð tekur við rekstri Verzlunarskóla Íslands. 
Skólinn hafði átt í talsverðum �árkröggum, en hann 
var stofnaður árið 1905 af Verzlunarmannafélaginu og 
Kaupmannafélaginu í Reykjavík.

Sjálfstæð gengisskráning íslenskrar krónu tekin upp 
eftir að gengi krónunnar var fest í kjölfar 23% 
gengislækkunar gagnvart dönsku krónunni. Íslenska 
krónan hafði verið jafngild danskri krónu þar til árið 
1914, en verðbólga var mikil á stríðsárunum.

Áfengiseinkasala ríkisins stofnuð til að annast sölu 
svokallaðra „Spánarvína“. Á næstu árum voru 
�ölmargar aðrar ríkiseinkasölur stofnaðar. 
Verzlunarráð Íslands barðist gegn ríkiseinkasölum sem 
ráðið taldi óhagkvæmar og ógna frjálsum viðskiptum. 

Verslunarmannafélagið Merkúr efnir til fyrsta 
vélritunarkappmóts á Íslandi. Sigurvegarinn náði 
651 réttu orði á tuttugu mínútum.

1917

1920

1922

1929

Ísland er hernumið. Bygging 
Reykjavíkur�ugvallar hefst. Þjóðarframleiðsla 
jókst um 5,5% að jafnaði á stríðsárunum og 
Íslendingar eignuðust gríðarmikinn 
gjaldeyrisforða.

1940

Gengi krónunnar féll um 18% og síðan fest í 
6,5 krónum gagnvart Bandaríkjadal. Með 
þessu hófst tímabil langra fastgengistímabila 
sem ro�n voru með stórum gengisfellingum.

Verzlunarráð kemur Upplýsinga- og 
innheimtuskrifstofu kaupsýslumanna á laggirnar til 
að safna saman upplýsingum um lánstraust og 
áreiðanleika kaupsýslumanna og stuðla þannig að 
trausti í garð íslenskra fyrirtækja.

Stjórn Verzlunarráðs hvetur til þess að Íslendingar 
hætti að nota mælieininguna skipspund í viðskiptum 
en notist við kílóið í staðinn. Áskorun þessa efnis var 
send til sjávarútvegsfyrirtækja og kaupmanna sem 
versluðu með kol.

Alþingi samþykkir afurðasölulögin sem fólu í sér 
heildarskipulagningu á framleiðslu og sölu kjöts 
og mjólkur. Lögin settu miklar skorður við frjálsri 
sölu landbúnaðarafurða.

Verzlunarþing er haldið í fyrsta sinn. Helstu 
um�öllunarefni voru gjaldeyrismál, 
ríkiseinkasölur og afurðasölulögin. Félagsmenn 
voru einhuga í afstöðu sinni gegn einkasölum, 
en skoðanir á gengismálinu voru mjög skiptar.

Talsímasambandi við útlönd er komið á. Fram að 
því höfðu öll millilanda�arskipti verið um ritsíma.

1935

Ljósafossvirkjun í Sogi er tekin í notkun. Hún var 
forsenda fyrir rafvæðingu heimila og fyrirtækja í 
Reykjavík, en raforka Elliðaárvirkjunar frá 1921 var 
einkum nýtt til lýsingar.

Gerðardómur í verslunar- og 
siglingamálum stofnaður á vegum 
Verzlunarráðs. Eftirstríðsárakreppan 
skellur á og stendur til 1923. 
Skarpasta efnahagskreppa 20. aldar og 
einkenndist af mikilli verðhjöðnun. 
Landsframleiðsla Íslands dróst saman 
um 14,1% árið 1920.

1919

1925

Ríkisstjórn Íhalds�okksins hækkar gengi íslensku 
krónunnar um 15% gagnvart gulli og festir gagnvart 
Sterlingspundi. Hækkunin reynist sjávarútveginum 
þung í skauti og leiðir loks til gjaldþrots Íslandsbanka 
sem einkum hafði lánað til útgerðarfyrirtækja. 
Gengismálið kom margsinnis til umræðu á vettvangi 
Verzlunarráðs á næstu árum og áratugum.

Verzlunarráð stendur fyrir stofnun „Kaupþings“, sem 
var skammlíf tilraun til að stofna íslenska kauphöll. 
Nokkur almenningshlutafélög voru starfandi og 
eitthvað magn óstaðlaðra skuldabréfa í umferð.

1937

1934 1939

Verkamenn við grjótnám  
fyrir Reykjavíkurhöfn

17. SEPTEMBER 1917
„Sá sem hirti ólarreiðbeizli með nýsilfur
stöngum og hringjum, sunnudaginn 16. 
þ.m., fyrir innan girðinguna í Skildinga
nesi, geri svo vel að skila því sem fyrst…“ 
Hestamaðurinn sem lýsti eftir þessu forláta 
beisli í Morgunblaðinu að morgni hins 
sautjánda september var verkfræðingurinn 
N. P. Kirk. Kirk var yfir umsjónarmaður með 
gerð Reykjavíkur hafnar sem hófst árið 1913 
en var komin á lokastig. Höfnin gjörbreytti 
stöðu Reykjavíkur og festi hana í sessi sem 
aðalmiðstöð millilandaverslunar Íslendinga.

Sama dag birtu tvö reykvísk iðnfyrirtæki 
auglýsingar um að framleiðsluvörur þeirra 
væru aftur fáanlegar eftir nokkurt hlé. 
Verksmiðjan Mímir á Nýlendugötu átti 
nægar birgðir af  sinni „margeftirspurðu 
ágætu Kirsuberjasaft“ og Ölgerðin Egill 
Skallagrímsson bauð á ný upp á Maltöl. 
Báðar verksmiðjurnar höfðu vafalítið mátt 
kenna á vaxandi vöruskorti sem fylgdi 
heimsstyrjöldinni.

Reykjavíkurblöðin fluttu stöðugar fréttir 
af  hernaðinum. Þessa dagana var mikið 
rætt um framkomu Svía sem grunaðir voru 
um að rjúfa hlutleysi sitt með því að selja 
Þjóðverjum hráefni og vopnabúnað á laun. 
Frá Rússlandi bárust óljósar fregnir af  harðri 
valdabaráttu. Byltingarmenn höfðu tekið 
þar völdin og leiðtogar verkamannaráðanna 
í stærstu borgum kröfðust þess að Rússar 
drægju sig þegar í stað úr styrjöldinni.

Stríðið rauf  að mörgu leyti tengslin milli 
Íslands og höfuðborgarinnar í Danmörku. 

Fáeinum áratugum fyrr höfðu nær öll inn 
og útflutningsviðskipti landsmanna farið 
með einum eða öðrum hætti í gegnum 
Kaupmannahöfn. Frá aldamótum hafði 
sífellt stærri hluti þeirra samskipta færst 
heim til Íslands, ekki hvað síst eftir að 
landið komst í ritsímasamband við Evrópu. 
Stríðsárin hertu enn á þessari þróun, en 
tengslin við Bretland efldust. Raunar má 
segja að Ísland hafi verið á bresku valdsvæði 
öll stríðsárin, þar sem fulltrúi bresku 
stjórnarinnar skipti sér af  flestu því er 
varðaði milliríkjaverslun. Þeir sem grunaðir 
voru um viðskipti við Þjóðverja áttu ekki 
von á góðu.

Fossalög og fjármörk
Hernaðurinn var fyrirferðarmikill í 
dægurmenningunni. Bókaverslun Ársæls 
Árnasonar gaf  út bókina U202: stríðsdagbók 
kafbáts, sem rakti ferðasögu kafbáts um 
tveggja vikna skeið og gaf  mönnum 
tækifæri til að skyggnast bak við tjöldin 
í hinum „hryllilega kafbátahernaði“. Í 
Nýja bíói gaf  svo að líta „Leyniskjöl 
liðsforingjans“, amerískan sjónleik í þremur 
þáttum: „Sérstaklega spennandi þegar Rose 
liðsforingi nær aftur leyniskjölum sínum af  
hinum illvígu njósnurum.“

Alþingi var slitið þennan mánudagsmorgun, 
en þinghald var á þessum árum yfir 
sumarið og jafnvel ekki nema annað hvert 
ár. Í ársbyrjun hafði ný ríkisstjórn þriggja 
ráðherra tekið við völdum undir forystu 
Jóns Magnússonar, en fram að því hafði 

framkvæmdavaldið verið í höndum eins 
ráðherra.

Virkjanamál voru helsta deiluefni þingsins. 
Fossalögunum frá 1907 hafði verið ætlað 
að takmarka eignarhald útlendinga á 
fallvötnum hér á landi, en að mati margra 
þingmanna höfðu þau reynst gagnslítil. 
Búið var að stofnsetja fjölda félaga um 
virkjanahugmyndir og rekstur stóriðju, 
yfirleitt áburðarframleiðslu, sem að nafninu 
til var í eigu Íslendinga.

Metnaðarfullar áætlanir slíkra virkjanafélaga 
um byggingu stórra orkuvera í Soginu og 
Þjórsá kölluðu á ákvörðun þingsins, sem 
samþykkti að skipa sérstaka Fossanefnd til 
að endurskoða lögin um nýtingu vatnsorku. 
Með setningu Vatnalaganna árið 1923 var sú 
meginstefna fest í sessi að virkjanir á Íslandi 
skyldu vera í eigu hins opinbera. Draumar 
einkareknu fossafélaganna voru þar með 
fyrir bí, þótt líklega hafi tækninýjungar á 
sviði áburðarframleiðslu í stríðinu þá þegar 
gert útaf  við áform þeirra.

Innan um fregnir af  blóðugum bardögum 
á vígvöllum meginlandsins og hatrömmum 
deilum um framtíð íslenskra orkumála, 
voru lesendur dagblaðanna minntir á 
smæð samfélagsins. Bændur í námunda 
við höfuðstaðinn kynntu ný fjármörk sín. 
Sæmundur Vilhjálmsson bifreiðastjóri 
auglýsti daglegar bílferðir milli Reykjavíkur, 
Hafnarfjarðar, Keflavíkur og Grindavíkur 
þegar nægur flutningur byðist. „Fámenn 
fjölskylda“ óskaði eftir húsnæði í 
smáauglýsingunum og á sama stað mátti lesa 
um að svört hæna með rautt band á hægri 
fæti hefði tapast frá Grettisgötu 26.

Um allt það sem að framan er nefnt mátti 
fræðast í dagblöðum mánudagsins sautjánda 
september 1917. Þar var þó ekki orði vikið 
að „fulltrúafundi verslunarstéttarinnar“ sem 
haldinn var í húsi KFUM sama dag. Það var 
svo sem ekki að undra. Fundurinn hafði 
þegar verið rækilega boðaður með öðrum 
hætti og fjöldi gesta boðað komu sína. Alls 
mættu 52 á fundinn og höfðu þeir að auki 
umboð fyrir 21 til viðbótar. Þar var kynnt 
og samþykkt tillaga um að koma á laggirnar 
„fulltrúanefnd fyrir verslun, iðnað og 
siglingar“. Verzlunarráð Íslands var stofnað.

Skemmtifélög og klúbbar
Það kann að virðast freistandi að tengja 
stofnun Verzlunarráðsins við þá stöðu sem 
uppi var í íslensku efnahagslífi á seinni hluta 
árs 1917, þar sem opinber vöruskortur og 
stríðsþrengingar höfðu leitt til sívaxandi 
opinberra afskipta og skömmtunar. 
Þegar í aðdraganda stríðsins, síðsumars 
1914, voru sett lög um „ráðstafanir gegn 
ófriðarhættu“ sem heimiluðu landsstjórninni 
að kaupa hæfilegar birgðir af  hvers kyns 
nauðsynjavöru. Á grunni þessara laga hóf  
ríkisvaldið verslunarstarfsemi sem nefnd 
var Landsverslun. Fyrst í stað voru umsvif  
Landsverslunar takmörkuð, en þau jukust 
til muna eftir að óheftur kafbátahernaður 
Þjóðverja hófst snemma árs 1917 með 
tilheyrandi siglingateppu.

Hugmyndir um stofnun allsherjar
hagsmunasamtaka verslunarinnar voru  
þó eldri og í raun óháðar tímabundnum 
sveiflum styrjaldarinnar. Verzlunarráð 
átti sér bæði íslenska forvera og erlendar 
fyrirmyndir.

Á nítjándu öld voru ýmsir klúbbar kaup
manna starfræktir í Reykjavík, oftar en ekki 
með aðild helstu embættismanna og betri 
borgara bæjarins. Fyrst og fremst var um að 
ræða skemmtifélög með spilamennsku eða 
jafnvel íþróttastarf  að leiðarljósi. Ekki fór 
þó hjá því að slíkir klúbbar yrðu vettvangur 
fyrir alvarlegri og vinnutengd viðfangsefni, 
þó ekki væri nema óformlega. Ýmis félög 
eða samtök kaupmanna voru stofnuð, bæði 
í Reykjavík og úti um land, en urðu fæst 
langlíf. Sum þessara samtaka mörkuðu þó 
spor sín í söguna, þannig hefur Styrktar og 
sjúkrasjóður verzlunarmanna í Reykjavík 
starfað óslitið frá árinu 1867 og er elsti 
líknarsjóður á Íslandi.

Kaupmannafjelag Reykjavíkur, sem stofnað 
var árið 1899, var lífvænlegra en fyrrnefndir 
klúbbar. Það hafði á að skipa flestum eða 
öllum helstu kaupmönnum höfuðstaðarins 
og var skilgreint markmið félagsins að vinna 
að hagsmunamálum stéttarinnar en ekki 
skemmtun og afþreying.

Skólahald og útgáfumál
Menntamálin voru eitt helsta hugðarefni 
forystumanna Kaupmannafélagsins 
fyrstu árin og árið 1905 stóð það ásamt 
Verslunarmannafélaginu að stofnun 
Verzlunarskólans. Árið eftir var fyrst hreyft 
við því á vettvangi félagsins að stofna þyrfti 
landssamtök fyrir kaupmannastéttina. 
Það var Benedikt S. Þórarinsson sem það 
gerði, en hann var mikill áhugamaður um 
málefni verslunarinnar. Fyrir forgöngu hans 
keypti Kaupmannafélagið blaðið Reykjavík, 
sem verið hafði auglýsingarit en varð eftir 
kaupin fyrsta málgagn verslunarstéttarinnar. 

Matrósaföt fyrir drengi, auglýsing í Vísi  
17. september 1917.

Reykjavík varð vinsælt fréttablað, ekki 
hvað síst fyrir tilstilli hins litríka ritstjóra 
Jóns Ólafssonar sem stýrði því í byrjun 
aldarinnar.

Ekki naut Benedikt þess sjálfur að sjá draum 
sinn um stofnun Verzlunarráðs rætast nema 
að takmörkuðu leyti, því verslun hans að 
Laugavegi 7 seldi fyrst og fremst áfengi. 
Áfengisbannið sem tók gildi í ársbyrjun 1915 
kippti fótunum undan rekstri Benedikts 
sem var afar ósáttur og höfðaði mál gegn 
ríkinu vegna lagasetningarinnar. Þegar málið 
tapaðist brást Benedikt við með því að 
hætta verslunarrekstri alfarið. Hann sneri 
þó aftur í stéttina síðar og hóf  að selja 
vefnaðarvörur til að fjármagna ástríðufulla 
bókasöfnun sína. Benedikt átti líklega 
stærsta og verðmætasta bókasafn Íslendings 
fyrr og síðar. Færði hann það Háskólanum 
að gjöf  og lagði þannig grunninn að 
Háskólabókasafni. 

Hugmyndir Benedikts um útvíkkun 
Kaupmannafélagsins voru ræddar af  
fullri alvöru á árunum 1906 og 1907. Um 
áramótin 1907–8 var sent bréf  þessa efnis 
til kaupmanna víðs vegar um land. Um 
sama leyti voru til umræðu hugmyndir um 
stofnun fagtímarits um verslunarmál. Ekki 
komu þessar tillögur til framkvæmda og 
er freistandi að skýra það með alldjúpri 
efnahagskreppu sem skall á VesturEvrópu 
á árinu 1908 og dró tímabundið mjög 
úr bjartsýni margra á sviði iðnaðar og 
kaupsýslu.

Árið 1914 var aftur reynt að brydda upp á 
stofnun landssamtaka með því að breikka 
grundvöll Kaupmannafélagsins. Stjórn 

félagsins hafði kallast „Kaupmannaráð 
Reykjavíkur“ og nú var því nafni breytt 
í „Kaupmannaráð Íslands“. Þrátt fyrir 
nafnbreytinguna var félagahópurinn 
eftir sem áður rækilega bundinn við 
höfuðstaðinn.

Þrátt fyrir þetta varð Kaupmannaráðið 
með tímanum sú stofnun sem stjórnvöld 
leituðu til sem fulltrúa stéttarinnar í heild 
sinni. Ráðinu bárust erindi um veigamikil 
verslunartengd mál frá Stjórnarráðinu og 
sumarið 1916 voru umsvifin orðin slík að 
ráðist var í að stofna skrifstofu og ráða 
skrifstofustjóra.

Kaupmannafélag Reykjavíkur var í raun að 
þróast yfir í nokkurs konar verslunarráð að 
erlendri fyrirmynd en skorti til þess formlegt 
umboð og víðari skírskotun. Hafa verður 
í huga að Reykjavík hafði ekki öðlast þá 
sterku stöðu í íslensku viðskiptalífi sem 
síðar varð. Árið 1917 voru til að mynda 
694 verslanir starfræktar í landinu, þar af  
voru 227 í Reykjavík eða rétt innan við 
þriðjungur.

Riðið á vaðið
Veturinn 191617 hóf  Kaupmannafélag 
Reykjavíkur að safna framlögum víða um 
land til stofnunar verslunarskrifstofu í 
Reykjavík og í febrúar var Georg Ólafsson 
hagfræðingur ráðinn forstöðumaður hinnar 
fyrirhuguðu skrifstofu, sem fundinn var 
staður í Kirkjustræti 8. Í tengslum við þau 
áform var endanlega ákveðið að breikka 
grundvöll félagsins og stofna landssamtök.

Sjö manna stjórn var kjörin á fundinum 
í KFUMhúsinu og samþykkt lög sem 
höfðu að geyma ítarlega lýsingu á verksviði 
Verzlunarráðs. Þar var efst á blaði að 
svara fyrirspurnum frá stjórnvöldum 
og veita umsögn um hvers kyns lög og 
reglugerðir. Að koma á festu og samræmi í 
viðskiptavenjum, þar á meðal með stofnun 
gerðardóma fylgdi þar á eftir. Því næst að 
vinna skýrslur um atvinnumál og fylgjast 
með breytingu á erlendri löggjöf. Að lokum 
var stefnt að blaðaútgáfu með fréttum og 
opinberum tilkynningum um verslunarmál.

Athyglisvert er að hinu nýja ráði var ætlað 
að sinna verslun, iðnaði og siglingum, 
þótt vissulega hafi seinni tvö atriðin í 
upptalningunni orðið heldur víkjandi í 
starfseminni í fyrstu. Fyrirmyndin var 
fengin erlendis frá, þar sem Verzlunarráð 
skilgreindu verksvið sitt einatt á þennan veg. 
Hefð er fyrir að miða upphaf  slíkra ráða 
til Verzlunarráðsins í Marseille í Frakklandi 
árið 1599 en meira en sextíu ár liðu áður en 
næsta verslunarráðið leit dagsins ljós, þá í 
borginni Brugge í Niðurlöndum.

Á ofanverðri átjándu öld fjölgaði 
verslunarráðum ört jafnt austan hafs 
sem vestan. Flóknara viðskiptalíf  og 
öflugara miðstjórnarvald kallaði á 
margslungnari löggjöf, sem aftur leiddi 
til þess að ríkisvaldið þurfti á að halda 
hagsmunasamtökum til samráðs við smíði 
laga og reglugerða. Til marks um það leysti 
franska byltingarstjórnin upp Verzlunarráðið 
í París árið 1791, til þess eins að endurreisa 
það sama ár eftir að hún uppgötvaði að 
stjórnin gat ekki án þess verið.

Þróun verslunarráða var nokkuð 
mismunandi frá einu Evrópulandi til annars, 
einkum varðandi það hversu náin og 
formleg tengslin við ríkisvaldið voru. Sums 
staðar voru ráðin hreinlega opinberar eða 
hálfopinberar stofnanir, en annars staðar 
héldu þau meira sjálfstæði gagnvart ríkinu.

Í Danmörku, sem löngum var helsti 
gluggi Íslendinga að umheiminum, 
gegndi GrossererSocietetets komité í 
Kaupmannahöfn stöðu verslunarráðs frá 
stofnun þess árið 1817. Allir þeir sem höfðu 
borgarabréf  sem heildsalar í höfuðborginni 
voru skyldugir til að aðildar að ráðinu, sem 
sá um að stjórna kauphöll borgarinnar, 
svara fyrirspurnum stjórnarinnar, 
skipa gerðardóma og hafa eftirlit með 
gengisskráningu verðbréfa.

Nánara lesefni: 

„Benedikt S. Þórarinsson 150 ára minning 1861-
2011“ (Sýningarskrá). Landsbókasafn Íslands – 
Háskólabókasafn 2011.

Vilhjálmur Þ. Gíslason: Verslunarráð Íslands og 
viðskiptalífið 1917-1942. Rvk, 1942.

Verzlunarráð Íslands 50 ára. Rvk, 1967.

ÞAR VAR EFST Á BLAÐI AÐ 
SVARA FYRIRSPURNUM 

FRÁ STJÓRNVÖLDUM 
OG VEITA UMSÖGN UM 

HVERS KYNS LÖG OG 
REGLUGERÐIR. AÐ KOMA 
Á FESTU OG SAMRÆMI Í 
VIÐSKIPTAVENJUM, ÞAR 
Á MEÐAL MEÐ STOFNUN 

GERÐARDÓMA FYLGDI ÞAR 
Á EFTIR. ÞVÍ NÆST AÐ VINNA 
SKÝRSLUR UM ATVINNUMÁL 

OG FYLGJAST MEÐ 
BREYTINGU Á ERLENDRI 

LÖGGJÖF. 

„

“



Gísli Jónsson, Jónas Jónsson og Jón Stefánsson 
skipuðu stjórn Verslunarmannafélags 

Seyðisfjarðar kaupstaðar árið 1942, eins af  
mörgum aðildarfélögum Verzlunarráðs.

FYRSTI FORMAÐURINN
Ekki er á nokkurn mann hallað þótt sagt sé 
að Garðar Gíslason hafi haft mest áhrif  á 
þróun Viðskiptaráðs fyrsta aldarfjórðunginn. 
Hann sat í stjórn ráðsins frá stofnun til 
ársins 1942 og var formaður þess frá 1917 til 
1934 að einu ári undanskildu.

Garðar hafði þá þegar verið áberandi í 
forystusveit íslenskra verslunarmanna 
og vakið athygli, ekki hvað síst fyrir að 
fara ótroðnar slóðir í starfsemi sinni. 
Hann fæddist að Þverá í Dalsmynni í 
Fnjóskadal árið 1876, stundaði nám við 
Möðruvallaskóla og var næstu misserin 
farkennari og búðarþjónn á nokkrum 
stöðum norðanlands.

Árið 1899 hélt hann utan og starfaði við 
verslunarstörf  í Danmörku, Englandi 
og Skotlandi. Aðeins tveimur árum síðar 
stofnaði hann heildverslun í hafnarborginni 
Leith við Edinborg. Þótti það djarft 
framtak hjá ungum Íslendingi. Fyrirtæki 
hans, G.G. & Hay, opnaði útibú á Íslandi 
árið 1905. Er það af  sumum talið fyrsta 
íslenska heildverslunin, þótt aðrir miði 
við O. Johnsen & Kaaber sem hóf  störf  
ári síðar en starfaði alfarið hér á landi. 
Enn aðrir telja þó Chr. Fr. Nielsen fyrsta 
íslenska heildsalann, en hann gerðist árið 
1903 umboðsmaður fyrir nokkrar danskar 
verksmiðjur hér á landi.

Eftir nokkurra ára dvöl í Skotlandi fluttist 
Garðar til Íslands 1909. Þegar heim var 
komið tók hann virkan þátt í að undirbúa 
stofnun Eimskipafélags Íslands og sat í 

stjórn þess um árabil. Garðar var jafnframt 
mikill áhugamaður um flugsamgöngur og 
átti stóran hlut í stofnun Flugfélags Íslands, 
hins elsta. Sér þessa áhugamáls hans stað í 
blöðum Verzlunarráðs þar sem nokkuð var 
fjallað um flugmál.

Á árum seinni heimsstyrjaldar réðst Garðar 
á ný í útrás. Hann stofnaði verslunarfyrirtæki 
í New York og rak um árabil, auk þess að 
starfrækja fyrirtæki í SuðurAmeríku en hann 
var jafnframt ræðismaður Brasilíu á Íslandi.

Skjöl verslana og fyrirtækja Garðars 
Gíslasonar og Bergs sonar hans eru varðveitt 
á Borgarskjalasafni Reykjavíkur og eru 
einstök heimild um viðskiptarekstur á 
Íslandi á tuttugustu öld og ýmsa aðra þætti í 
þróunar og tæknisögu landsins.

Nánara lesefni: Borgarskjalasafn Rvíkur, einka-
skjalasafn nr. 410. Garðar og Bergur. G. Gíslason.

Garðar Gíslason 
formaður Viðskiptaráðs 
Íslands frá 1917-1934 
að einu ári undanskildu.

Jón J. Aðils, Verzlunarráð og danska einokunin

Fáir menn höfðu jafn mikil áhrif  á sögusýn 
Íslendinga á tuttugustu öld og Jón Jónsson 
Aðils. Fyrirlestrar hans um valin efni úr sögu 
Íslands voru vinsæl afþreying Reykvíkinga 
á fyrsta áratugnum. Þeir voru einatt fluttir 
fyrir fullu húsi og síðar gefnir út á bókum 
sem alþýða manna drakk í sig. Jón varð fyrsti 
sagn fræði kennarinn við Háskóla Íslands 
eftir stofnun hans árið 1911 og gegndi stöðu 
dó sents og síðar prófessors allt til dauðadags 
árið 1920.

Jón fæddist í Mýrarhúsum á Seltjarnarnesi 
árið 1869 og gekk í Lærða skólann í Reykja
vík. Eftir stúdentspróf  hélt hann til Kaup
mannahafnar þar sem hann hugðist nema 
læknisfræði, en hvarf  frá því að tveimur 
árum liðnum. Þess í stað sneri hann sér að 
sínu helsta hugðarefni, sagnfræðinni. Næstu 
árin var hann við nám og rannsóknir á sviði 
sagnfræðinnar við Kaupmannahafnarháskóla 
en lauk þó aldrei prófi.

Einkum rannsakaði Jón sögu átjándu 
aldar, sem telja verður óvenjulegt þar sem 
fræðimenn sem fjölluðu um sögu Íslands 
ein blíndu flestir á þjóðveldistímann – hina 
meintu gullöld landsmanna. Efnistök hans 
voru líka frábrugðin, þar sem Jón hugaði 
að efnahagsmálum, verslunartilhögun og 
félagslegum þáttum í stað þess að velta sér 
einungis upp úr stjórnmálaátökum.

Árið 1901 sneri Jón aftur heim til Íslands, 
án prófgráðu sem fyrr sagði. Hann hafði þá 

verið ráðinn ritstjóri nýstofnaðs vikublaðs, 
sem ætlað var að birta skemmtilegar og 
fræðandi greinar um ýmis málefni, en 
sérstaklega var tekið fram að öllu stjórn
málaþrefi væri úthýst úr blaðinu. Útgáfan 
lognaðist útaf  á tæpu ári, en þegar þar var 
komið sögu var Jón kominn á fastan styrk 
frá Alþingi við sagnfræðirannsóknir.

Skipulagðir Norðmenn – skapandi 
Keltar
Styrknum frá ríkisvaldinu fylgdi það skilyrði 
að Jón skyldi halda reglulega erindi fyrir 
almenning í höfuðstaðnum. Erindi þessi 
nefndust alþýðufyrirlestrar og voru haldnir 
á vegum Stúdentafélags Reykjavíkur. Í 
fyrir lestrunum freistaði Jón þess að búa til 
sköpunar sögu íslensku þjóðarinnar, sem 
hefði orðið til með blóðblöndun tveggja 
kyn stofna: göfugra og ættstórra Norð manna 
sem ekki hefðu unað við ofríki Haraldar hár
fagra annars vegar en Kelta hins vegar.

Að mati Jóns höfðu kynstofnarnir hvor 
um sig yfir mikilvægum eiginleikum 
að búa og vógu þeir hvor annan upp. 
Norðmennirnir bjuggu samkvæmt þessu 
yfir framkvæmdasemi og skipulagsgáfu, en 
voru lítt hneigðir til mennta og menningar. 
Keltarnir voru á hinn bóginn miklir lær
dómsmenn en skorti stjórnvisku. Með 
sam runa þessara tveggja eðlisólíku hópa 
varð til fullkomin blanda, nýr kynstofn sem 

stóð forfeðrum sínum úr báðum áttum mun 
framar.

Hugmyndir um að þjóðir heims hefðu sér
stakt lífrænt eðli voru útbreiddar víða um 
lönd. Þær sóttu mjög í smiðju þýskra nítjándu 
aldar heimspekinga, en sköpun þýskrar 
þjóð ernis vitundar var mikilvægur þáttur í 
sameiningu Þýskalands um þær mundir. Á 
ofanverðri nítjándu öld og í byrjun þeirrar 
tuttugustu var slík uppbygging þjóðernis hug
mynda áberandi hjá ýmsum af  minni þjóðum 
Evrópu, sem börðust fyrir sjálfstæði undan 
stærri ríkisheildum. Má þar nefna bæði Íra 
og Tékka, sem líkt og Íslendingar höfðu ekki 
af  mikilli borgaralegri menningu að státa 
en sköpuðu þess í stað goðsögn um forna 
gullöld þjóðanna. Fyrirlestrar Jóns J. Aðils 
voru því beint innlegg í sjálfstæðisbaráttu 
Íslendinga.

Meðal þeirra sem sveipaðir voru hetjuljóma 
í alþýðufyrirlestrunum var Skúli Magnússon 
fógeti og forstöðumaður iðnfélagsins 
Innréttinganna í Reykjavík. Mikið var gert 
úr gagnrýni Skúla á fyrirkomulag einokunar
verslunarinnar, sem kölluð var „þrældómsok 
á herðar“ Íslendinga alla tíð og sögð „til 
örbirgðar og eyðileggingar fyrir landið.“

Metnaðarfull útgáfa
Árið 1911 sendi Jón frá sér ævisögu Skúla 
fógeta sem hlaut mikla athygli. Bókin átti 
stóran þátt í að festa Skúla í sessi sem eina 
af  hetjum sjálfstæðisbaráttunnar. Sú túlkun 
var engan veginn sjálfgefin, enda um að ræða 
einn æðsta embættismann dönsku krúnunnar 
á Íslandi á sínum tíma. Skúli var jafnframt 
um margt frábrugðinn öðrum þjóðhetjum, 

Í Íslandsklukku Halldórs Laxness er 
saga verslunareinokunarinnar í baksviði 
atburðarásarinnar.

sem flestar byggðu frægð sína á kveðskap 
og kunnáttu í fornum fræðum á meðan fó
getinn var fulltrúi umbóta í viðskiptum og 
framleiðslu. Frásögn Jóns var tæpitungulaus 
og hann hikaði ekki við að fella dóma, en 
verkið var fyrst og fremst ætlað almenningi 
og því laust við fræðilega varfærni.

Ævisaga Skúla féll íslenskum verslunar
mönnum sérlega vel í geð. Það segir sína 
sögu að nýstofnað Verzlunarráð Íslands 
hafi ráðist í það sem sitt fyrsta stór verkefni 
að gefa út mesta og kunnasta verk Jóns J. 
Aðils, Einokunarverzlun Dana á Íslandi 
16021787. Bókin kom út árið 1919, ári fyrir 
dauða höfundar. Upplagið var 1.500 eintök, 
sem verður að teljast mikið fyrir fræðirit 
en landsmenn voru um þær mundir rétt 
rúmlega 90 þúsund.

Bókin er ekkert léttmeti, enda fyrst og 
fremst fræðirit. Hún hefur að geyma aragrúa 
þekkingar atriða um einokunartímabilið og 
er ómetanlegt safnrit sögulegra upplýsinga. 
Í verkinu forðast Jón að mestu gildishlaðið 
orða lag og þjóðernisstefna hans kemur 
fremur óbeint fram. Meginniðurstaðan er þó 
skýr: að einokunarverslunin hafi verið það 
kúgunar tæki sem Danir hafi helst beitt til að 
halda Íslendingum niðri.

Heimildabrunnur þessi reyndist öðrum 
rithöfundum drjúg uppspretta. Má þar nefna 
Íslandsklukku Halldórs Laxness, sem byggir 
á sömu sögusýn og dregur fram ýmis dæmi 
um ranglæti einokunarfyrirkomulagsins og 
harðar refsingar í tengslum við framkvæmd 
þess. Þessi túlkun var ráðandi í söguvitund 
landsmanna alla tuttugustu öldina og er að 
mörgu leyti enn.

Ólík sjónarmið
Áhugavert er að bera verkið frá 1919 
saman við fyrri skrif  Jóns J. Aðils um 
einokunar verslunina. Árið 1895 ritaði hann 
í Kaupmannahöfn grein um sama efni á 
dönsku. Þar benti hann á ýmsar veilur í 
gagnrýni Skúla Magnússonar á einokunar
fyrirkomulagið og viðurkenndi fúslega að 
einokunarverslunin hefði á löngum tíma
bilum notið stuðnings alls þorra forystu
manna Íslendinga.

Niðurstaða Jóns þá var sú að danska stjórnin 
hafi gert rétt í að þvinga ekki Íslendinga 
til að samþykkja breytingar á versluninni 
áður en samstaða varð um að koma slíku í 
framkvæmd. Var sú túlkun í góðu samræmi 
við þau hörðu íhaldssömu sjónarmið sem 
ríkja ndi voru í dönskum stjórnmálum undir 
blálok nítjándu aldar, sem gengu út á að 
hlutverk ríkisvaldsins væri ekki að stuðla 
að róttækum breytingum heldur bíða eftir 
að viðhorf  almennings breyttust áður en 

Jón J. Aðils er einn 
áhrifamesti sagnfræðingur 
Íslendinga. Hann átti 
um skeið sæti á Alþingi 
og var meðal fulltrúa 
í nefndinni sem valdi 
þjóðfána Íslands.

ÆVISAGA SKÚLA FÉLL 
ÍSLENSKUM VERSLUNAR
MÖNNUM SÉRLEGA VEL 
Í GEÐ. ÞAÐ SEGIR SÍNA 
SÖGU AÐ NÝSTOFNAÐ 

VERZLUNARRÁÐ ÍSLANDS 
HAFI RÁÐIST Í ÞAÐ SEM SITT 

FYRSTA STÓR VERKEFNI 
AÐ GEFA ÚT MESTA OG 

KUNNASTA VERK JÓNS J. 
AÐILS, EINOKUNARVERZLUN 

DANA Á ÍSLANDI 16021787. 

„

“

nýjum hugmyndum væri hrint í framkvæmd. 
Það segir sína sögu um áhrif  pólitíska um
hverfisins að í dönsku ritgerðinni talaði Jón 
um „íslensku einokunarverslunina“ en hér 
heima kallaðist hún „einokunarverslun Dana 
á Íslandi“.

Það var ekki bara sagnfræðilegur áhugi 
Verzlun arráðsliða sem lá að baki útgáfunnar 
á einokunarverslunarsögunni. Sagnfræðin 
var öflugt og raunar ómissandi vopn í sér
hverri pólitískri baráttu þessara ára. Vísanir 
í söguna voru fyrirferðarmiklar í skrifum 
um flestöll deiluefni og sérhver málstaður 
naut þess að geta talið Njál, Jón Arason, Jón 
Sigurðs son eða Skúla fógeta með sér í liði.

Fyrir verslunarstéttina var sérlega mikilsvert 
að taka söguna í sína þjónustu. Hagnaður 
kaupmanna hefur löngum orðið kveikja 
öfundar og andúðar víða um lönd og 
vegna náinna tengsla sinna við útlend
inga eru kaupmenn oft sakaðir um skort 
á þjóð hollustu. Mætti tína til ótal dæmi úr 
bók  menntum þar sem dregnar eru upp 
neikvæðar myndir af  fólki í viðskiptum. 
Ekki fór heldur hjá því hér á landi að 
andstæðingar einkareksturs í verslun, svo 
sem úr röðum samvinnumanna, reyndu að 
spyrða íslensku kaupmannastéttina saman 
við danska forvera sína og vissulega voru 
ýmsir innan greinarinnar af  erlendu bergi 
brotnir.

Andspænis ásökunum um óþjóðlegt eðli 
verslunarinnar, var það sterkt og mikilvægt 
fyrir Verzlunarráð að snúa vörn í sókn og 
halda á lofti söguskoðun Jóns J. Aðils. Þar 
með var baráttan um verslunina og yfirráð 
hennar sett í öndvegi í sjálfstæðisbaráttunni. 

Íslenskir kaupmenn urðu þannig að frelsis
hetjum. Sú túlkun smaug inn í söguvitund 
þjóðarinnar, sem átti eftir að hafa víðtæk 
menningarleg og stjórnmálaleg áhrif.

Nánara lesefni:

Gísli Gunnarsson: Upp er boðið Ísaland: 
einokunarverslun og íslenskt samfélag 1602-1787. 
Rvk. 1987.

Jón J. Aðils: „Den danske regering og den islandske 
monopolhandel, nærmest I det 18. århundrede“ 
Historisk tidskrift. 1895: 6 (6), s. 535-610.

Jón J. Aðils: Einokunarverzlun Dana á Íslandi 
1602-1787. Rvk. 1919.

Sigríður Matthíasdóttir : Hinn sanni Íslendingur: 
þjóðerni, kyngervi og vald á Íslandi 1900-1930. 
Rvk. 2004.

SAMEINAR KRAFTA SÍNA
Viðskiptaþing fjórða áratugarins

Viðskiptaþing, sem haldin hafa verið árlega 
frá 1998, hafa tvímælalaust verið mikil
vægasti vettvangur Viðskiptaráðs. Þingin 
hafa verið vettvangur fyrir umræðu um þau 
mál sem hæst ber hverju sinni í íslensku 
við skipta og efnahagslífi, þar sem íslenskir 
kaup sýslumenn hafa haft tækifæri til að stilla 
saman strengi sína og kryfja þau vandamál 
sem viðskiptalífið hefur staðið frammi  
fyrir.

Fyrsta Viðskiptaþingið var haldið árið 
1935, en alls voru fjögur slík þing, sem þá 
nefndust Verzlunarþing, haldin á fjórða 
áratugnum: árin 1935, 1936, 1937 og 1939. 
Fundir Verzlunarþinga lögðust af  eftir 
að stríðið skall á og voru ekki endurvakin 
fyrr en árið 1975. Þátttakendur hafa allt 
frá fjórða áratugnum verið forystumenn 
viðskiptalífsins, félagar í Verzlunarráði auk 
fulltrúa stéttarfélaga og sérgreinafélaga. 

Ástæða þess að Verzlunarráð kallaði til fyrsta 
þingsins árið 1935 var sú að viðskiptalífið 
stóð frammi fyrir erfiðum áskorunum sem 
kölluðu á samstöðu og reyndu á styrk hinnar 
ungu stéttar kaupsýslumanna. Verzlunarþing 
fjórða áratugarins tóku til meðferðar nokkur 
af  þeim málum sem efst voru á baugi 
meðal fulltrúa viðskiptalífsins á þeim tíma, 
vanda mál sem fylgdu heimskreppunni og 
þeim gjaldeyris og verslunarhöftum sem 
stjórnvöld höfðu komið á.

Höftin, sem í fyrstu voru aðeins hugsuð sem 
viðbragð við upplausn gullfótarkerfisins í 
kjölfar gengisfellingar pundsins 1931, tóku 
á sig aðra og mun varanlegri mynd í tíð 
Stjórnar hinna vinnandi stétta, ríkisstjórnar 
Fram sóknarflokks og Alþýðuflokks árið 
1934. Innflutningshöft og tollar fengu nú 
það hlutverk að skapa vernd fyrir inn lendan 
neysluvöruiðnað. Um leið leitaðist stjórnin 
við að koma á skipulagi á innlendum 
markaði, meðal annars með land búnaðar
vörur. Ríkiseinkasölur voru settar á stofn og 
stjórnvöld leituðust við að styðja við bakið á 
samvinnufélögum framleiðenda og neytenda.

Heimskreppan og aðgerðir stjórnvalda 
gerbreyttu rekstrarskilyrðum íslensks 
viðskiptalífs, sérstaklega verslunarinnar. 
Rekstrarafkoma fyrirtækja, einkum í verslun, 
var nú komin undir stjórnvaldsákvörðunum 
frekar en hinum frjálsa markaði, ekki hvað 
síst varðandi úthlutun innflutningsleyfa. 
Verzlunarþing fjórða áratugarins verða best 
skoðuð sem viðbrögð við erfiðleikunum 
sem steðjuðu að versluninni, en einnig þeim 
grundvallarbreytingum sem var að verða á 
allri umgjörð viðskiptalífsins.

Fyrsta Verzlunarþingið
Fyrsta Verzlunarþing Verzlunarráðs var 
haldið dagana 10.13. nóvember 1935 í 
Kaupþingssalnum í Eimskipafélagshúsinu. 

Jafnframt því að vera aðalfundur Verzlunar
ráðs var tilgangur þess að auka „samheldni 
og samtök verslunarstjettarinnar, kryfja ýmis 
vandamál til mergjar, og gera öllum landslýð 
það deginum ljósara hvaða þjóðnytjastörf  
verslunarstjett landsins hefir unnið, vinnur 
og á eftir að vinna“.

Þingið sem Morgunblaðið kallaði „þing 
kaupsýslumanna“, þar sem „hin unga 
verzlunar stétt sameinaði krafta sína gegn 
mis skilningi, árásum og fjandskap“, þótti 
hafa heppnast einstaklega vel. Þá fjóra daga 
sem þingið stóð hlýddu þátttakendur, sem 
voru um 100, á fjölda fyrirlestra, tóku þátt í 
um ræðum og störfuðu í vinnuhópum. Alls 
voru 73 ræður fluttar þá fjóra daga sem 
þingið stóð og 10 vinnuhópar störf uðu 
sem skiluðu álitum eða tillögum til þings
ins. Verzlunarþingin 1936, 1937 og 1939 
störfuðu með sama sniði og þegar Viðskipta
þing voru endurvakin á áttunda ára tugnum 
voru störf  þeirra í raun með sama hætti.

Fundarstjóri fyrsta Verzlunarþingsins var 
kosinn Magnús Kjaran, einn umsvifamesti 
stór kaupmaður Reykjavíkur, en Magnús hafði 
einnig verið framkvæmdastjóri Alþingis
hátíðarinnar 1930 og af  mörgum talinn eiga 
heiður að því hve vel hátíðin heppnaðist. 

Fyrsta mál á dagskrá þingsins voru 
ríkiseinkasölurnar, en þingið samþykkti 
harðorða ályktun um mikilvægi þess að 
afnema ríkiseinkasölur og að nýjar yrðu ekki 
stofnaðar. 

„Verzlunarþingið lýsir yfir fullkominni 
andstöðu við þá stefnu, sem meira og meira 
hefir rutt sjer til rúms á löggjafarþingi 

þjóðarinnar og miðar að því að fyrirbyggja 
allan frjálsan atvinnurekstur á sviði 
verslunarinnar og viðskifta og sölsa yfirráð 
þessara mála undir ríkið.“

Fyrsta Verzlunarþingið gagnrýndi 
einnig framkvæmd gjaldeyris og 
innflutningshaftanna harðlega. Það var ekki 
síst að kaupmönnum þótti sem stjórnvöld 
notuðu úthlutun innflutningsleyfa til þess að 
hygla samvinnuhreyfingunni en hinn yfirlýsti 
tilgangur, að takmarka innflutning, hefði 
mistekist. Afleiðingin hafi orðið glundroði 
og óhagkvæmari innflutningsverslun með 
hærra verði til neytenda ásamt eyðileggingu 
verðmætra viðskiptasambanda sem 
kaupmenn hefðu byggt upp erlendis.

Afurðasölulögin og sú „skipulagning“ 
innanlandsmarkaðar fyrir landbúnaðarafurðir 
sem þau áttu að leiða til, voru sömuleiðis 
gagnrýnd harðlega, enda þóttu þau beinlínis 
hönnuð til þess að skapa Sambandi íslenskra 
samvinnufélaga forréttindi á kjötmarkaði 
innanlands um leið og útflutningi 
kaupmanna á kjöti hefði verið spillt. 

Viðskiptaþing næstu ára áttu eftir að skerpa 
á mörgum þessara atriða, og slógu þar í 
raun tóninn fyrir baráttu og málflutning 
verslunarstéttarinnar næstu áratugi, enda 
hélst haftakerfi það sem búið var til á 
millistríðsárunum næstu áratugina. Um 
leið kom fram annað stef, sem var mjög 
áberandi á næstu áratugum, því um leið og 
gjaldeyris og verslunarhöft voru fordæmd 
kölluðu þingin eftir því að stjórnvöld og 
Alþingi leituðu eftir nánara samstarfi við 
verslunarstéttina um framkvæmd þeirra: Að 
því marki sem höft væru ill nauðsyn, væri 

JAFNFRAMT ÞVÍ AÐ VERA 
AÐALFUNDUR VERZLUNAR
RÁÐS VAR TILGANGUR ÞESS 

AÐ AUKA „SAMHELDNI 
OG SAMTÖK VERSLUNAR
STJETTARINNAR, KRYFJA 

ÝMIS VANDAMÁL TIL 
MERGJAR, OG GERA 

ÖLLUM LANDSLÝÐ ÞAÐ 
DEGINUM LJÓSARA 

HVAÐA ÞJÓÐNYTJASTÖRF 
VERSLUNARSTJETT 

LANDSINS HEFIR UNNIÐ, 
VINNUR OG Á EFTIR AÐ 

VINNA“. 

„

“

það lágmarkskrafa að framkvæmd þeirra 
væri með samráði þeirra sem best þekktu til 
í verslun  kaupmanna.

Þingin voru viðbragð
Auk grundvallarspurninga sem vörðuðu 
beinlínis framtíð verslunarstéttarinnar 
fjölluðu fyrstu verzlunarþingin um ýmis 
praktísk mál sem vörðuðu hagsmuni 
verslunarstéttarinnar. Þannig ályktaði þingið 
1935 um nauðsyn þess að stofnaður yrði 
gerðardómur í verslunar og siglingamálum 
sem skjóta mætti ágreiningsefnum til. Þingið 
1936 fjallaði ítarlega um menntunarmál 
stéttarinnar og þingið 1937 um þátttöku 
Íslands í tilvonandi heimssýningu í New 
York. 

Verzlunarþingin lognuðust út af  í stríðinu 
og voru ekki endurvakin í sinni upprunalegu 
mynd eftir að því lauk. Árið 1948 stóð 
Verzlunarráð þó fyrir fjölmennum „Fundi 
kaupsýslumanna og iðnrekenda“, en um 
það leyti sem fundurinn var haldinn höfðu 
gjaldeyrisinneignir þær sem Íslendingar 
höfðu eignast í stríðinu klárast, og stjórn
völd gripið til stórfelldra gjaldeyris og 
innflutningshafta til að verja óeðlilega hátt 
gengi krónunnar. 

Upp að einhverju marki gegndu aðalfundir 
Verzlunarráðs og smærri fundir um 
afmörkuð efni því hlutverki sem þingin 
höfðu þjónað, en ástæða þess að Viðskipta
þing lágu niðri allt fram á áttunda áratuginn 
var ekki síst sú að þeirra var ekki lengur 
þörf  með sama hætti. Barátta Verzlunarráðs 
fyrir afnámi eða bættri framkvæmd haftanna 
færðist smátt og smátt í fastan farveg sem 

krafðist ekki þess að haldin væru regluleg 
þing þar sem strengir væru stilltir. Um leið 
urðu verslunar og gjaldeyrishöft að föstum 
liðum sem kaupmenn lærðu að starfa við, þó 
þeir tækju þeim aldrei fagnandi.

Starfsfólk Verzlunarráðs um 1942: Oddur 
Guðjónsson, Helgi Bergsson og Auður 
Proppé.

Oddur Guðjónsson skrifstofustjóri  
Verzlunarráðs á skrifstofu sinni.

19431967 

VIÐSKIPTAHÖFT OG 
HAGVAXTARSKEIÐ

Síðari heimsstyrjöldin reyndist afdrifarík 
fyrir sögu Íslands líkt og heimsins alls. Til að 
endurtaka ekki mistök millistríðsáranna var 
rík áhersla lögð á uppbyggingu al þjóð legra 
stofnanna, jafnt staðbundinna við  skipta
bandalaga og gerð stærri sátt  mála á borð við 
Bretton Woodssam komulagið sem lagði 
grunn að skipulagi gengis mála í heiminum. 
Marshallaðstoð Bandaríkjastjórnar skipti 
einnig miklu máli við endurreisn Vestur
Evrópu að stríði loknu.

Íslendingar fengu aðild að Marshall
aðstoðinni þrátt fyrir að hafa ekki 
orðið fyrir þungum búsifjum í stríðinu. 
Stríðsgróði ríkissjóðs hvarf  skjótt vegna 
mikilla fjárfestinga í atvinnutækjum og 
innviðauppbyggingar, meðal annars í 
almannatryggingum og skólakerfi og á 
undraskjótum tíma var gjaldeyrisskortur 
farinn að sverfa að á nýjan leik.

Út sjötta áratuginn voru viðbrögð íslenskra 
stjórnvalda við gjaldeyrisvandanum einatt 
á sömu leið: að herða á gjaldeyris og 
innflutningshöftum. Haftastefnan sjálf, en 
ekki síður framkvæmd hennar, varð endalaus 
uppspretta deilna og hafði spillandi áhrif  á 
mörgum sviðum atvinnulífsins.

Viðskiptahöftin voru ekki íslensk uppfinning 
og áttu sér fyrirmyndir víða um lönd. Þau 

voru þó lengur við lýði á Íslandi en annars 
staðar í VesturEvrópu, enda líf  þeirra 
framlengt með erlendu láns og gjafafé þar 
sem stjórnvöld nýttu sér óspart mikilvæga 
legu landsins í harðnandi köldu stríði milli 
risaveldanna.

Með valdatöku Viðreisnarstjórnarinnar 
árið 1959 var haldið inn á nýjar brautir 
í hagstjórn. Rætt var í fullri alvöru um 
mögulega aðild Íslands að Evrópu banda
laginu sem stofnsett var með Rómar 
sáttmálanum 1957, en frá því var þó horfið. 
Á sama tíma og landsmenn horfðu til 
við skipta í VesturEvrópu voru markaðir 
í Bandaríkjunum fyrir frystan fisk og í 
kommúnistaríkjum AusturEvrópu fyrir 
ýmsan varning mikilvægir. Í seinna tilvikinu 
var oft um hálfgerða vöruskiptasamninga að 
ræða.

Mikill vöxtur í útgerð og fiskvinnslu greiddi 
götu fjármálaúrbóta og lagði grunninn að 
öflugum hagvexti. Ný tækni og stækkun 
fiskveiðilögsögunnar átti þar stóran hlut 
að máli. Aukin orkuframleiðsla einkenndi 
jafnframt tímabilið og undir lok þess 
var ráðist í gerð Búrfellsvirkjunar sem 
tengdist áformum um byggingu Álversins í 
Straumsvík.

Oddur Guðjónsson skrifstofustjóri  
Verzlunarráðs á skrifstofu sinni.

Timeline II

1942

1944

1943

Sett eru gerðardómslög um bann við verkföllum og 
launahækkunum. Hrina skæruverkfalla gera lögin í 
raun marklaus og í kjölfarið eru gerðir 
kjarasamningar um verulegar kjarabætur þar sem 
átta stunda vinnudagur og réttur til orlofs var 
viðurkenndur.

KRON opnar fyrstu íslensku kjörbúðina, og var af 
mörgum talin sú fyrsta í Evrópu. Rekstri hennar var 
hætt árið 1945 og landsmenn héldu áfram að eiga 
öll sín viðskipti y�r búðarborð. 

1959
Viðreisnarstjórn Sjálfstæðis�okks og Alþýðu�okks 
tekur við völdum. Talsverð breyting varð á 
efnahagsstjórnun landsins þar sem hor�ð var frá 
bótaker� í sjávarútvegi, stórlega dregið úr höftum 
í verslun en almannatryggingar e�dar til muna. 
Viðreisnarstjórnin tók líka upp almennan 
söluskatt sem var í fyrstu 3%. Fyrri hluti 
Viðreisnartímans einkenndist af miklum 
efnahagsuppgangi. Árin 1961-1966 var hagvöxtur 
að meðaltali 8,8%.

Seðlabanki Íslands stofnaður með lögum frá Alþingi, 
og tók við því hlutverki af Landsbankanum. Hinn 
nýi banki skyldi standa fyrir stofnun Kaupþings og 
ályktaði Verzlunarráð ítrekað á næstu árum að 
bankinn skyldi nýta þessa heimild og leggja grunn 
að íslenskum verðbréfamarkaði.

1964
Ísland fær bráðabirgðaaðild að GATT, alþjóða-
samkomulaginu um tolla og viðskipti. Þremur árum 
síðar var Íslendingum veitt full aðild að viðræðunum. 

1945

1947

Ísland fær aðild að Alþjóðabankanum. 
Bankinn var stofnaður á grunni Bretton 
Woods-samkomulagsins sem lagði grunn 
að nýrri tilhögun gengismála í heiminum.

Gjaldeyrisforði stríðsáranna klárast. Brugðist var 
við gjaldeyrisþurrðinni með nýjum höftum og 
ofstjórn. Hagker�ð dróst saman um 1% að 
meðaltali árin 1947-52.

1967
Síldarstofninn við Ísland hrynur eftir gegndarlausa 
ofveiði, síldara�inn er 40% minni en á fyrra ári. 
Síldarhrunið var þungt högg fyrir þjóðarbúið, leiddi 
til atvinnuleysis og fólks�ótta úr landi.

Heitt vatn er leitt til Reykjavíkur úr Mosfells-
sveit. Fyrir stríðslok voru nær öll hús 
Reykjavíkur innan Hringbrautar tengd 
hitaveitunni. Kolareykjarmökkurinn sem 
einkennt hafði bæinn hvarf.

Nýsköpunarstjórn Sjálfstæðis�okks, 
Alþýðu�okks og Sósíalista�okks tekur við 
völdum. Stjórnin réðst í stórfellda 
innviðauppbyggingu og lagði grunn að 
velferðarker�. Fiskiskipastóllinn tvöfaldaðist 
á árunum 1944-46 en gjaldeyrisinnistæður 
þjóðarinnar hurfu hratt.

Tollvörugeymslan er stofnuð að frumkvæði 
Verzlunarráðs. Hún tók til starfa tveimur árum 
síðar og bætti úr brýnni geymsluþörf fyrir varning 
sem beið tollafgreiðslu.

1962

1955

Mjög hart sex vikna verkfall ASÍ stendur frá 
miðjum mars til aprílloka. Launahækkanir urðu 
mun minni en verkalýðsfélögin höfðu kra�st, en 
þess í stað var samið um að koma á 
atvinnuleysistryggingum.

Íslendingar y�rtaka mestallar framkvæmdir 
fyrir bandaríska herinn á Miðnesheiði. 
Íslenskir aðalverktakar voru stofnaðir af 
ríkinu, SÍS og sjálfstæðum 
byggingarverktökum. Uppbygging á 
herstöðvarsvæðinu var afar manna�sfrek, 
einkum á sjötta áratugnum.

1948

Íslendingar gerast aðilar að Marshall-aðstoðinni og 
þiggja hlutfallslega mest allra hluta. Aðstoðinni var 
ætlað að rétta af gjaldeyrishalla þjóðarbúsins með 
e�ingu út�utningsatvinnuvega og nýfram-
kvæmdum á borð við virkjanir og áburðarverksmiðju.

Verzlunarráð eignast húseignina Þverá við 
Laufásveg.

Raftækjaverksmiðja Hafnar�arðar, Rafha, auglýsir nýja 
framleiðslu sína: ísskápa. Tvöþúsund pantanir bárust á fyrstu 
tveimur dögunum. ,,Álitsgerð um efnahagsmál” eftir 
Benjamín H.J. Eiríksson kemur út. Bókin var áfellisdómur 
y�r hagstjórn sem einkenndist af höftum og millifærslum, 
ásamt of háu gengi krónunnar. Tilraun til að vinda ofan af 
ker�nu mistókst. 

1957

Húsnæðisstofnun ríkisins tekur til starfa. 
Hlutverk hennar var að a�a húsbyggjendum 
láns�ár, m.a. með skyldusparnaði 16 til 25 ára 
ungmenna, svokölluðum sparimerkjum. 
Skyldusparnaðarker�ð var við lýði til ársins 
1993.

Verkakvennafélagið Sókn semur um þriggja 
mánaða fæðingarorlofsrétt fyrir félagskonur 
sínar. Fram að þessu höfðu slík réttindi verið 
bundin við ríkisstarfsmenn.

19651953

1954
1949

1961

1951
Fjölgengisstefna tekin upp. Ólíkar atvinnugreinar 
keyptu og seldu gjaldeyri á ólíku gengi og æ 
�óknara ker� millifærslna var komið upp þar sem 
mishá gjöld voru lögð á ólíkar vörur og tekjunum 
varið til að bæta upp út�utningsverð.

1952
Íslendingar lýsa y�r �ögurra mílna 
�skveiðilandhelgi. Bresk stjórnvöld brugðust við 
ákvörðuninni með löndunarbanni á íslenskan 
�sk. Út�utningur sjávarafurða til Bandaríkjanna 
og Sovétríkjanna snarjókst í kjölfarið, sem og 
�skverkun í frystihúsum.

1956
Verzlunarsparisjóðurinn tekur til starfa í 
Hafnarstræti 1. Nokkur félagasamtök í 
verslunargeiranum standa að stofnun hans, en 
árið 1961 er sjóðnum breytt í Verzlunarbanka 
Íslands. Verzlunarbankinn starfaði til 1990 þegar 
hann sameinaðist Útvegsbankanum og 
Iðnaðarbankanum undir merkjum Íslandsbanka.

EFTA er stofnað af nokkrum Vestur-
Evrópuríkjum með undirritun Stokkhólms-
samningsins. Innan Verzlunarráðs, líkt og annars 
staðar í samfélaginu, skiptust menn í ólíkar fylkingar í 
afstöðu sinni til viðskiptabandalaga Evrópu.

Laugardalshöll er tekin í notkun eftir langa og 
stranga byggingarsögu. Auk íþróttakappleikja var 
gert ráð fyrir að eitt meginhlutverk hússins yrði að 
hýsa hvers kyns vöru- og iðnsýningar.

1960

Timeline II

1942

1944

1943

ÞVERÁ VIÐ LAUFÁSVEG
Höfðingleg gjöf

Fyrstu áratugina hafði Verzlunarráð ekki 
yfir eigin húsnæði að ráða. Snemma komu 
fram hugmyndir um að bæta úr því, en 
verkefnið var stórt og félagsmenn töldu 
brýnna að bæta fyrst úr húsnæðisvandræðum 
Verzlunarskólans. Á 25 ára afmæli ráðsins 
árið 1942 komust málin á nokkurn rekspöl. 
Efnt var til samskota í húsbyggingarsjóð og 
söfnuðust 300 þúsund krónur.

Ekki dugði þessi upphæð til að ráðast í 
fram kvæmdir og rýrnaði sjóðurinn nokkuð 
í verð bólgu næstu missera. Næstu árin var 
reglulega rætt um möguleikann á hús bygging
um eða kaupum á eldra húsnæði á fundum 
ráðsins, en málinu einatt skotið á frest.

Árið 1952 lést Páll Stefánsson stór kaup
maður í Reykjavík. Skömmu fyrir andlátið 
skýrði hann Verzlunarráði frá þeirri 
ákvörðun sinni og konu hans, Hallfríðar 
(Fríðu) Proppé, að ánafna ráðinu öllum 
eigum sínum að þeim báðum gengnum. Í 
kjölfarið var gengið frá því að Verzlunarráð 
eignaðist húseign þeirra hjóna við Laufásveg, 
en Fríða byggi á tveimur efri hæðum 
hússins meðan hennar nyti við. Varð að 

ráði að Verzlunarráð keypti húsnæðið á 
fasteignamatsverði, sem taldist gjafverð, en 
greiddi í minningarsjóð þeirra hjóna.

Laufásvegur 36 er reisulegt timburhús sem 
P.O. Christensen, lyfsali í Reykjavíkurapóteki, 
lét byggja árið 1920. Var viðurinn sniðinn 
til í Noregi en húsið svo flutt í einingum til 
Íslands, líkt og títt var. Tveimur árum síðar 
komst það í eigu Páls Stefánssonar sem 
nefndi það eftir fæðingarbæ sínum, Þverá 
í Laxárdal. Var slíkt alsiða í Reykjavík á 
þessum tíma og má finna fjölda húsa í borg
inni sem heita eftir æskuheimilum fyrri íbúa.

Sveitamaður á mölinni
Páll var um þrítugt þegar hann fluttist um 
aldamótin til Reykjavíkur og hóf  störf  hjá 
Thomsenverslun. Fram að því hafði hann 
alfarið sinnt bústörfum og ritað kennslubók 
um sauðfjárhald. Í minningarbrotum sínum 
sagðist Páll hafa ákveðið að snúa sér að 
al mennum kaupsýslustörfum, „sem er ná
skyldust allra starfa búsýslustörfum, því 
enginn bóndi getur orðið góður bóndi utan 
hann sé jafnframt góður kaupsýslumaður.“

Laufásvegur 36 í 
byggingu. Flaggað með 
dönskum og íslenskum 
fánum á reisugildi 
hússins.

Eftir nokkurra ára vist hjá verslunarfyrirtæki 
Thomsens stofnsetti Páll sína eigin umboðs 
og heildverslun. Árið 1915 hóf  hann fyrstur 
allra innflutning á bifreiðum og bílavara hlut
um til landsins og tryggði sér umboð fyrir 
Fordvörumerkið, en Fordbílar voru þeir 
lang algengustu í árdaga bílaaldar á Íslandi.

Ekki lá Páll á skoðunum sínum í þjóðmálum 
og lenti oft í hörðum ritdeilum, meðal ann ars 
við stuðningsmenn áfengisbannsins, en Páll 
var í hópi svonefndra „andbann inga“ sem 
kölluðu eftir afnámi þess í byrjun fjórða 
áratugarins. Greip hann stundum til þess ráðs 
að kaupa auglýsingar í blöðum til að kynna 
sinn málstað, sem þótti óvenjulegt. Jafn framt 
var Páll mikill að dáandi breskrar menn
ingar og gekk um áratuga skeið með breska 
liðsforingjahúfu úr fyrri heims styrjöldinni. 
Gat sá klæðaburður valdið mis skilningi á 
hernámsárum seinni heims styrjaldar.

Þótt Viðskiptaráð eignaðist húsið Þverá um 
miðjan sjötta áratuginn varð nokkur bið á að 
starfsemin flyttist þangað. Það gerðist árið 
1962 þegar húsið var innréttað og því breytt 
á ýmsan hátt. Auk skrifstofu ráðsins var 
komið fyrir bókasafni og fundarsal.

Gegn ofbeldi og kúgun
Vorið 1965 lést Fríða Proppé og fékk 
Verzlunarráð þá efri hæðirnar til umráða. 
Þá kom í ljós erfðaskrá Páls og Fríðu frá 
árinu 1942. Var skráin býsna nákvæm varð
andi ráðstöfun fjármuna, en samkvæmt 
henni skyldi stofna sjóð í minningu þeirra 
hjóna til að styrkja unga verslunarmenn 
til náms í verslunarfræðum í Bretlandi eða 
Banda ríkjunum. Skyldu styrkþegar hafa 

stundað nám við Verzlunarskóla Íslands, 
hlotið þaðan fyrstu einkunn og aflað sér 
starfsreynslu við eina af  stærri verslunum 
eða heildverslunum landsins. Þá ættu þeir 
að skuldbinda sig til endurgreiðslu styrksins 
ef  þeir að loknu námi svikju lit og réðust til 
starfa við ríkiseinkasölu eða samvinnufélag 
sem nyti skattfríðinda.

Eins og sjá má bar erfðaskráin svip af  rit
unar tíma sínum og þeim pólitísku deilum sem 
staðið höfðu um verslunarfyrirkomulag lands  
manna áratugina á undan. Ekki treysti Páll því 
að verslunarfrelsi yrði við lýði um ó  komna 
framtíð, líkt og þessi varnagli ber með sér:

„Leggist Verzlunarráð Íslands niður 
vegna pólitísks ofbeldis og kúgunar eða 
af  öðrum ástæðum svo sem þeim að öll 
verzlun í landinu verði einokun ríkis eða 
samvinnufélags með sérréttindum umfram 
kaupmenn, þannig að frjáls verzlun líði undir 
lok, skal framangreindur sjóður óskiptur 
falla undir umráð búnaðardeildar Háskólans 
eða Búnaðarháskóla Íslands, verði hann 
stofnaður sem sérstök deild við Háskólann.“

Skyldi sá sjóður nýtast til að styrkja efnilega 
kandídata til framhaldsnáms við erlenda 
búnaðarháskóla, „aðallega á Norðurlöndum, 
en þó ekki í Þýzkalandi.“ Eru þessi skilyrði 
til marks um áhuga Páls á málefnum 
landbúnaðarins, sem hann bar fyrir brjósti 
alla tíð – en sýna jafnframt einarða afstöðu 
hans í alþjóðamálum, dálæti á engilsaxneskri 
menningu en andúð á Þjóðverjum.

Nánara lesefni: „Stórhöfðingleg gjöf  til Verzlunar-
ráðs Íslands. Frjáls verslun, 4.-5. tbl., 24. árg. 
1964-5 (s. 12-17).

SLEGIST UM SÁPUSTYKKIN
Haftaárin 1947-50

Sumarið 1947 var boðið upp á sætaferðir að 
Geysi í Haukadal til að sjá þennan frægasta 
hver landsins gjósa. Framkölluð voru 
„túrista gos“ í hvernum, sem hafði hresst í 
jarð skjálftum fyrr á árinu, með því að hella 
stórum skammti af  sápu ofan í skálina. Ekki 
mæltist þessi aðgerð vel fyrir hjá öllum og 
var hún gagnrýnd í blöðum. Þar var ekki 
um að ræða umhverfisverndarsinna sem 
óttuðust spjöll á hvernum, heldur var hún til 
marks um vandræði neytenda.

Þann 28. ágúst upplýsti blaðamaður 
Morgunblaðsins um samtal sitt við 
framkvæmdastjóra sápuverksmiðjunnar 
Hreinn. Þar kom fram að sápan sem notuð 
væri til að koma gosunum af  stað væri búin 
til úr lýsi og því með öllu óhæf  til þvotta 
vegna grútarlyktar. Blaðamaðurinn var viss 
um að þær óánægðu húsmæður sem haft 
hefðu samband við blaðið fögnuðu þessum 
fregnum. „Geysir gamli fær grútarsápu á 
meðan mannfólkið notar allskonar ilmsápur, 
ef  það á annað borð fær einhverja.“

Ástæða þess að reykvískar húsmæður 
sáu ofsjónum yfir sápuburði í Geysi var 
einföld. Snemma árs hafði verið tekin 
upp skömmtun á sápu í landinu. Hver 
einstaklingur fékk skömmtunarmiða fyrir 
fjórum einingum af  hreinlætisvörum fyrir 
hvern ársfjórðung. Fyrir hvern um sig mátti 
kaupa eitt stykki af  handsápu eða tvo pakka 
af  þvottadufti eða hálft kíló af  blautsápu.

Farið búð úr búð
Blöð stjórnarandstöðunnar gagnrýndu 
skammtastærðina og töldu útilokað fyrir 
barnafjölskyldur að komast af  með svo 
lítið af  sápu. Viðskiptaráðherra svaraði 
hins vegar fullum hálsi á Alþingi og sagðist 
hafa rætt við nokkrar húsmæður sem segðu 
skammtinn nægilega stóran og rúmlega það. 
Raunar sagði sápuskammturinn ekki nema 
hálfa söguna, því hreinlætisvörur og fjöldi 
skömmtunarmiða voru ekki í samræmi við 
framboðið og gátu neytendur því þurft að 
fara búð úr búð til að kaupa kvótann.

Sápa var aðeins einn af  mörgum 
vöruflokkum sem tekið var að skammta 
á árinu 1947. Segja má að skömmtun, 
innflutningshöft og tollvernd hafi einkennt 
allt tímabilið frá 1930 fram á sjöunda 
áratuginn. Aldrei voru höftin þó harðari en á 
árunum 194750.

Íslendingar fengu fyrst nasasjón af  
vöruskömmtun á tímum vöruskorts fyrri 
heimsstyrjaldarinnar. Áður höfðu þau 
sjónarmið heyrst á þingi og í blaðaskrifum 
að rétt væri að stemma stigu við eða í það 
minnsta draga úr innflutningi á hvers kyns 
óþörfum eða óhollum varningi og í kjölfar 
stríðsins fengu stjórnvöld lagaheimildir í því 
skyni.

Það var þó fyrst í kjölfar heimskreppunnar 
1930 að haftabúskap fór að vaxa fiskur 

um hrygg. Ríkisstjórnir víða um lönd 
hugðust spara gjaldeyri með því að draga 
úr innflutningi, einkum á almennum 
neysluvörum, en beina almenningi þannig 
fremur að innlendri framleiðslu. Í takti 
við þá stefnu voru ýmsar hömlur settar á 
innflutning á fullunnum varningi, en þess í 
stað reynt að liðka fyrir kaupum á hráefnum 
til iðnaðarnota.

Skipulagsnefnd atvinnumála, sem stofnsett 
var árið 1935 af  fyrstu ríkisstjórn Hermanns 
Jónassonar er dæmi um framkvæmd þessarar 
stefnu. Þar var með kerfisbundnum hætti 
reynt að kortleggja á hvaða sviðum koma 
mætti upp innlendum framleiðsluiðnaði með 
stuðningi hins opinbera. Eftir á að hyggja 
voru innflutningshöftin á fjórða áratugnum 
þó frjálsleg miðað við það sem gerðist á 
þeim fimmta.

Stríðshagnaður og afturkippur
Í aðdraganda síðari heimsstyrjaldarinnar, 
árið 1939, samþykkti Alþingi mjög víðtæk 
lög um heimildir stjórnvalda til að takmarka 
vöruinnflutning og skammta mikilvæga 
vöruflokka í ljósi reynslunnar frá fyrra stríði. 
Þótt vissulega hafi stríðið valdið truflunum 
á ýmsum sviðum verslunar, voru áhrifin þó 
allt önnur en verið hafði aldarfjórðungi fyrr 
og eftir að Bandaríkin hófu að fullu þátttöku 
í styrjöldinni má segja að vöruframboð hafi 
á sumum sviðum aukist hér á landi, þótt 
skammta hafi þurft vörur á borð við kaffi, 
sykur, kornmeti og bensín.

Strax að stríðinu loknu upplifðu Íslendingar 
neyslubyltingu. Hagnaður stríðsáranna 
hafði hrúgast upp og kaupgeta almennings, 
fyrirtækja og hins opinbera snaraukist. 

Ríki og fyrirtæki kepptust við að kaupa 
byggingarvörur og framleiðslutæki, en 
almenningur festi kaup á heimilistækjum, 
bílaeign tvöfaldaðist á örfáum misserum 
og frá 1944 til 1946 varð einnig tvöföldun í 
innflutningi á ávöxtum.

Ný ríkisstjórn tók við völdum í febrúar 
1947 með aðild allra flokka nema 
Sósíalista. Stjórnin var undir forsæti 
Stefáns Jóhanns Stefánssonar formanns 
Alþýðuflokksins, en vegna persónulegrar 
óvildar tóku þeir Hermann Jónasson og 
Ólafur Thors, formenn Framsóknarflokks 
og Sjálfstæðisflokks, hvorugur sæti í 
stjórninni. Stjórnin tók við í hálfgerðum 
timburmönnum veltuáranna á undan. 
Digrir gjaldeyrissjóðir landsins voru 
að engu orðnir og í sumarlok skorti 
viðskiptabankana 2,4 milljónir króna til 
að eiga fyrir gjaldeyrisskuldbindingum. 
Á sama tíma vantaði talsvert upp á að 
fjárfestingaverkefnum Nýsköpunar
stjórnarinnar væri að fullu lokið, verðbólga 
var á hraðferð, harðar deilur á vinnumarkaði 
og erfiðir samningar við sölu á útflutningi.

Rót margra þessara vandamála var óraunsæ 
gengisskráning íslensku krónunnar. Enginn 
vilji var þó til stórfelldra gengisfellinga 
og brást hin nýja stjórn því við með 
dulbúnum gengisfellingum af  ýmsu tagi. 
Útflutningsatvinnuvegunum var haldið á 
floti með bönkunum eða beinum framlögum 
úr ríkissjóði. Nær allir sölusamningar 
á útflutningsafurðum voru gerðir með 
milligöngu utanríkisþjónustunnar, þar 
sem verðminni afurðir voru seldar á 
yfirverði með því að tengja sölu á þeim við 
verðmætari framleiðslu.

Allsráð stofnun
Til að spara gjaldeyrinn var talið 
óhjákvæmilegt að draga stórlega úr 
innflutningi og skyldi það gert á þann hátt 
sem styddi best við innlenda framleiðslu. Í 
því skyni var komið á laggirnar svokölluðu 
Fjárhagsráði, vorið 1947. Hlutverk þess 
var gríðarlega metnaðarfullt, en ráðinu 
var ætlað að samræma framkvæmdir 
hins opinbera og einkaaðila. Í því skyni 
skyldi það vinna áætlanir fyrir hvert ár um 
heildarframkvæmdir í landinu og magn inn 
og útflutnings.

Segja má að verkefni ráðsins hafi verið með 
öllu óframkvæmanlegt, þó ekki væri nema 
fyrir skort á tölfræðilegum upplýsingum. 
Niðurstaðan varð sú að Fjárhagsráð reyndist 
að mestu ófært um að leggja stóru línurnar í 
fjárfestingum landsmanna, en orka þess fór 
í vaxandi mæli í smásmugulegt eftirlit með 
því að þrengstu skilyrði innflutningshaftanna 
væru virt.

Skömmtunar og haftahagkerfið hafði ýmsar 
misóvæntar hliðarafleiðingar. Fyrirkomulagið 
hvatti neytendur til að hamstra vörur, sem 
vann gegn markmiðum kerfisins. Í stað þess 
að keppa um verð og gæði, snerist starf  
kaupmanna í sífellt meiri mæli um að tryggja 
sér innflutningsleyfi þar sem frændhygli og 
vinskapur gat ráðið úrslitum.

Leyfi til innflutnings á fágætum varningi, 
svo sem bifreiðum, urðu mikil verðmæti. 
Sumar stéttir sátu fyrir um kaup á slíkum 
gripum, svo sem læknar, ljósmæður og 
embættismenn og sóttu því nær allir sem 
þeim störfum gegndu um leyfi. Gríðarlegur 
tími og vinna fóru í að afgreiða jafnvel  

smávægilegustu umsóknir og samviskusamir 
embættismenn vörðu furðumikilli orku í að 
tryggja að ekki væri steyptur upp bílskúr eða 
grindverksstubbur í óleyfi eða að ófyrirleitnir 
byggjendur svokallaðra „smáíbúða“ stælust 
ekki til að grafa út kjallara eða hafa risið 
manngengt.

Þjóðarframleiðsla stóð í stað á árunum 
194750, þrátt fyrir kröftugar síldargöngur 
við vestanvert landið fyrstu tvö árin. Í lok 
tímabilsins var mjög dregið úr umsvifum 
Fjárhagsráðs og stórir vöruflokkar 
undanskildir innflutningsleyfum. Hlutar 
haftakerfisins voru þó enn við lýði 
næstu árin eða allt fram á valdatíma 
Viðreisnarstjórnarinnar sem tók við árið 
1959.

Líklega hefur engin stofnun á tuttugustu öld 
hlotið jafn slæm eftirmæli og Fjárhagsráð. 
Ráðið sat undir sífelldu ámæli fyrir spillingu 
og allir kunnu sögur af  þvergirðingshætti 
ráðsins eða órökréttum afgreiðslum þess. 
Gagnrýni þessi var þó um margt ósanngjörn, 
enda var ráðið og starfsmenn þess í 
langflestum tilvikum einungis að framfylgja 
lögum sem sett voru af  Alþingi og fylgja 
fyrirmælum ríkisstjórnar sem sjálf  hafði ekki 
nema takmarkaða trú á eigin stefnu.

Nánara lesefni:

Sigrún Pálsdóttir : „Húsmæður og haftasamfélag: 
Hvað var á boðstólum í verslunum Reykjavíkur á 
árunum 1947 til 1950?“ Sagnir. 12.árg, 1991. 
(s. 50-57)

Jakob F. Ásgeirsson: Þjóð í hafti. Þrjátíu ára saga 
verslunarfjötra á Íslandi. Rvk. 1988.

Það var mikil 
þrautaganga að fá 
gjaldeyri til ferðalaga. 
Skopmynd úr Speglinum.

Það var mikil þrautaganga að fá gjaldeyri 
til ferðalaga. Skopmynd úr Speglinum.

Um áratugaskeið hélt Morgunblaðið í þá 
hefð að helga forsíðu sína að mestu eða 
öllu leyti erlendum fréttum, nema um 
sérstök stórtíðindi væri að ræða. Dæmi 
voru um að safaríkar fréttir sem blaðinu 
tókst að afla mættu gera sér innsíðurnar 
að góðu, einkum ef  nóg var á seyði í 
alþjóðamálunum.

Í ágústmánuði 1961 var Kalda stríðið 
á suðupunkti. Þann 13. ágúst hóf  
kommúnistastjórnin í AusturÞýskalandi að 
reisa múr milli Austur og VesturBerlínar. 
Undir haus Morgunblaðsins mátti sjá 
stríðsfyrirsagnir dag eftir dag ásamt fréttum 
af  atburðunum í Berlín. Nema föstudaginn 
18. ágúst.

Þann dag varpaði Morgunblaðið 
sprengju með stórri fyrirsögn: „Samtök 
meginatvinnuvega Íslendinga styðja: 
Inntökubeiðni í Efnahagsbandalagið“. Í 
fréttinni sagði að blaðið hefði heimildir 
fyrir því að á fundi með forystumönnum 
ýmissa heildarsamtaka atvinnuveganna hefðu 
fimmtán fulltrúar þeirra lýst yfir stuðningi 
við aðildarumsókn í Efnahagsbandalag 
Evrópu, EBE.

Samtökin sem hér um ræðir voru 
öll helstu samtök sjávarútvegs og 
fiskvinnslufyrirtækja, Félag iðnrekenda, 
Kaupmannasamtökin, Verzlunarráð, 
Félag íslenskra stórkaupmanna og 
Vinnuveitendasambandið. Framleiðsluráð 
landbúnaðarins og Stéttarsamband bænda 
lýstu sig einnig hlynnt hugmyndinni, þótt 

bændaforystan teldi aukaaðild vænlegri kost. 
Fulltrúi Alþýðusambands Íslands var sá eini 
á fundinum sem lýsti sig andsnúinn EBE
aðild og hóf  sambandið í kjölfarið baráttu 
gegn henni.

Kom fram í fréttinni að samningar um 
aðild myndu taka langan tíma, væntanlega 
frá einu og hálfu upp í tvö ár, enda hlytu 
Íslendingar að setja skilyrði um margháttuð 
sérákvæði. Sérstök rök fyrir umsókn á 
þessum tímapunkti væru hins vegar þau að 
bandalagið væri ekki enn fullmótað og því 
meiri von til að koma okkar óskum áleiðis.

Tvær blokkir
Stuðningsyfirlýsing hagsmunasamtakanna 
fimmtán var ekki án aðdraganda. 
Gylfi Þ. Gíslason, viðskiptaráðherra 
Viðreisnarstjórnarinnar, sem setið hafði 
við völd í tvö ár, stýrði hópi háttsettra 
embættismanna sem kannaði kosti og galla 
aðildar. Í nefndinni voru auk Gylfa tveir 
ráðuneytisstjórar, þrír bankastjórar og 
fiskimálastjóri.

Viðskiptasamvinna og skipting þjóða 
Evrópu niður í viðskiptabandalög var mjög í 
deiglunni um þessar mundir. Með undirritun 
Rómarsáttmálans árið 1957 samþykktu sex 
aðildarríki Kola og stálbandalags Evrópu að 
stefna að sameiginlegum markaði ríkjanna 
undir merkjum Efnahagsbandalags Evrópu. 
Fyrstu árin var sambandið jöfnum höndum 
kallað „Sameiginlegi markaðurinn“ með 
vísun í lokatakmark þess.



47

Sagan

Ráðherrafundur vegna EFTA, þar sem Geoffrey Rippon 
markaðsmálaráðherra Breta gaf  skýrslu og sat fyrir svörum, 
meðal annarra, á Hótel Loftleiðum í maí 1971

Stofnun EBE hafði í för með sér ákveðin 
vandamál fyrir þau VesturEvrópulönd 
sem stóðu utan ríkjahópsins og óttuðust 
neikvæð áhrif  fyrir milliríkjaviðskipti sín. 
Reynt var að ná samstöðu um stofnun 
fríverslunarsvæðis allra aðildarríkja 
Efnahags og framfarastofnunarinnar 
OEEC, sem taka skyldi til iðnvarnings, þar á 
meðal fiskafurða en ekki nema að óverulegu 
leyti til landbúnaðarvara. Viðræður þessar, 
sem Íslendingar tóku virkan þátt í, sigldu 
í strand síðla árs 1958 þegar de Gaulle
stjórnin í Frakklandi lýsti sig andvíga 
hugmyndinni.

Afleiðing þessa varð sú að sjö OEECríki 
sem stóðu utan Efnahagsbandalagsins 
sameinuðust um að mynda EFTA, Frí
verslunarsamtök Evrópu, um iðnaðar
vörur. Stofnsamningur þeirra var kenndur 
við Stokkhólm og tók gildi vorið 1960. 
Þar með skiptist VesturEvrópa í tvær 
viðskiptablokkir, sem hvor um sig hafði 
snarlækkað tolla innan sinna vébanda. 
Þessi þróun hugnaðist fáum og sóttu flest 
EFTAríkin um aðild eða aukaaðild að 
Evrópubandalaginu á árinu 1961.

Íslendingar vakna
Það voru þessar þreifingar sem hvöttu 
íslensk stjórnvöld til að kanna möguleikann 
á inngöngu í Evrópubandalagið. Sem fyrr 
segir reyndust velflest hagsmunasamtök 
atvinnulífsins jákvæð í garð málsins, en 
niðurstaða viðskiptaráðherra varð að lokum 
sú að aðild kæmi ekki til greina. Réði þar 
væntanlega úrslitum að slitnaði upp úr 
inngönguviðræðum Breta, en Íslendingar 
horfðu sérstaklega til stöðu Bretlands 

gagnvart Evrópubandalaginu og vildu ekki 
eiga á hættu að enda utan bandalagsins ef  
Bretar gengju þar inn.

Deilurnar um mögulega Evrópubanda
lagsaðild Íslands urðu snarpar en stuttar 
og furðusnemma gleymdu flestir því að 
innganga í EBE hefði alvarlega komið til 
greina. Við tóku líka uppgangsár í íslensku 
efnahagslífi 196266 sem drógu úr allri 
umræðu um hvort landið væri betur sett 
innan viðskiptabandalaga álfunnar eða utan.

Hrun síldarstofnsins hófst á árinu 1967 og 
mátti heita algjört árið eftir. Það gjörbreytti 
efnahagslegum aðstæðum þjóðarbúsins 
og innan tíðar var farið að ræða það 
hvort EFTAaðild gæti stuðlað að aukinni 
fjölbreytni atvinnulífsins og styrkt stöðu 
þjóðarbúsins. Hvöttu Norðurlandaríkin 
fjögur, sem öll voru innan EFTA, mjög til 
þeirrar niðurstöðu.

Fríverslun og álitamál
Eftir nærri árs þreifingar var samþykkt 
þingsályktunartillaga um aðildarumsókn að 
EFTA síðla árs 1968. Samningaviðræðurnar 
stóðu yfir allt næsta ár og tók aðild 
Íslands gildi þann 1. mars 1970. 
Allnokkur afstöðumunur var milli ólíkra 
hagsmunasamtaka í íslensku atvinnulífi til 
EFTAsamninganna. Ábati sjávarútvegsins 
var ótvíræður þar sem ýmsar unnar 
sjávarafurðir töldust til iðnvarnings og nutu 
því tollaniðurfellinga. Landbúnaðurinn 
mátti bærilega við una, enda liðkuðu 
Norðurlandaþjóðirnar fyrir samningunum 
með því að veita tollfrjálsa kvóta fyrir 
íslenskt lambakjöt.

Innan iðnaðarins voru skoðanir öllu 
skiptari. Ljóst var að lítil eftirspurn væri eftir 
íslenskum iðnvarningi innan EFTA, en á 
sama hátt myndi afnám verndartolla fara illa 
með ýmsar framleiðslugreinar sem þrifist 
höfðu í skjóli þeirra um árabil. Til að sætta 
fulltrúa iðnaðarins var rætt um að ráðast í 
margvísleg iðnþróunarverkefni og var til 
að mynda stofnaður sérstakur Norrænn 
iðnþróunarsjóður, með ríflegum framlögum 
grannþjóðanna, til að efla samkeppnishæfni 
íslenska heimamarkaðsiðnaðarins.

Iðnaðurinn varð þó fyrir þungum búsifjum 
í kjölfar EFTAinngöngunnar og töldu 
ýmsir forystumenn greinarinnar að loforð 
stjórnvalda um mótvægisaðgerðir hafi 
verið svikin. Fjöldi fyrirtækja í smáiðnaði 
lagði upp laupana í kjölfarið, þótt halda 
megi því fram að sá hluti iðnaðarins 
sem lifði af  breytingarnar hafi starfað á 
heilbrigðari grundvelli en áður. Afstaða 
verslunargreinanna til EFTA var á hinn 
bóginn afar jákvæð og hvatti Verzlunarráð til 
að mynda eindregið til inngöngu. Þess varð 
heldur ekki langt að bíða að inngöngunnar 
í EFTA sæi stað í hillum íslenskra verslana 
með lægra verði og fjölbreytilegra 
vöruframboði.

Nánara lesefni: 

Pétur J. Thorsteinsson: Utanríkisþjónusta Íslands 
og utanríkismál II,  
Rvk, 1992.



Íslenska verslunarstjettin hefir unnið mikið og gott 
starf  í þágu þjóðarinnar. Hún hefir sýnt í verki, að 

hún er starfi sínu fullkomlega vaxin. Á undanförnum 
stríðsárum hefir verslunin verið mjög í fjötrum. Hefir 
það bakað margskonar erfiðleika og einnig orðið þess 
valdandi, að verslunarstjettin hefir orðið fyrir nokkru 
aðkasti. Við skulum vona, að fjötrar verslunarinnar 

hverfi nú smám saman og að frjáls verslun fái aftur að 
blómgast til blessunar fyrir land og lýð.

Hallgrímur Benediktsson, formaður VÍ, Morgunblaðið 29. júní 1945

„

“

Ragnheiður Garðarsdóttir og Jóhanna 
Hilmarsdóttir, skrifstofustarfsmenn, á 
Laufásvegi um 1978

SVIPMYNDIR AF VETTVANGI



Ýmsar ráðstafanir stjórnarvalda, svo sem háir 
skattar, sem lagðir hafa verið á iðnað og verzlun, og 
of  lág álagning í mörgum tilfellum hafa gert þessar 

stéttir fjárvana. Hér eru hærri innflutningstollar 
en í nokkru öðru vestrænu landi og hefur orsakað 
meiri verzlunarflótta, sem veldur meira tjóni fyrir 

þjóðarbúið en nokkurn grunar.
Kristján G. Gíslason, formaður VÍ, Morgunblaðið 14. október 1967

„

“

Nemendur í starfsnámi á 
vegum Verzlunarráðs, taka 
við viðurkenningarskjali frá 
Ragnari S. Halldórssyni  
1985

Ralph Harris lávarður og frú 
Vigdís Finnbogadóttir 1983 

Ólafur B. Ólafsson, Ólafur Davíðsson 
og Árni Árnason spjalla við kollega

19681992

BREYTTIR VIÐSKIPTAHÆTTIR 
OG UPPHAF NÚTÍMANEYSLU
SAMFÉLAGS

Árið 1968 varð eitt mesta byltingarár 
Evrópu. Ný kynslóð steig fram á sjónarsviðið 
og hristi upp í gildum þeirra sem eldri voru. 
Árgangar eftirstríðsáranna voru fjölmennari 
en dæmi voru um, en voru jafnframt þeir 
fyrstu sem fengu aðgang að almennu 
heilbrigðis, félags og menntakerfi, þar sem 
langskólamenntun var ekki lengur forréttindi 
þeirra efnameiri.

Öfugt við nágrannalöndin skall byltingaralda 

Með inngöngunni í EFTA gjörbreyttust 
skilyrði íslensks neysluvöruiðnaðar. Ýmis 
smáiðnaður sem þrifist hafði í skjóli 

tollverndar lét undan síga, meðan aðrar 
framleiðslugreinar brugðust við harðnandi 
samkeppni. Álverið í Straumsvík tók til starfa 
og varð fyrsta eiginlega íslenska stóriðjan. 
Orkukerfi landsmanna stækkaði jafnt og þétt 
en fá ný stóriðjuver komu til sögunnar.

Tímabilið einkennist af  stórfelldum 

stór mörkuðum, verslunarmiðstöðvum og 

áhrif  á neytendur, heldur leiddi hún einnig af  

þeim fækkaði allverulega.

að EES, viðskiptabandalagi EFTAríkja 

fyrirferðarmiklar á stjórnmálasviðinu.

Kjartan Stefánsson stillir upp nýju kennimerki Verzlunarráðs 
í glænýju Húsi verslunarinnar, á 65 ára afmæli ráðsins árið 

1982. Ólafur Stephensen hannaði merkið.

Timeline III

1968
Efnahagskreppa áranna 1967-69, sem er ein sú dýpsta 
eftir lok seinni heimsstyrjaldar, nær botni. 
Þjóðarframleiðsla hafði dregist saman um 6.8% frá 
árinu 1966. Atvinnuleysi hélt þó enn áfram að aukast 
næsta árið.

Gengið til samninga um inngöngu í EFTA. 
Markmiðið var ekki síst að e�a �ölbreytni út-
�utningsatvinnuveganna. Ísland fékk fulla aðild 1970.

1989

Sala á áfengum bjór er leyfð í fyrsta sinn frá árinu 
1915. Tilkoma bjórsins hafði mikil áhrif á 
skemmtistaða- og veitingahúsamarkaðinn.

1971
Bandaríkjadalur tekinn af gullfæti. Árið 1973 
var gengi dollarsins síðan fellt um 10%. Þessir 
atburðir marka hrun hins svokallaða ,,Bretton 
Woods ker�s” og endaloka ,,gullaldarára 
eftirstríðsáranna”. Við tók óstöðugleikatímabil 
í heimshagker�nu, verðbólga og vaxandi 
atvinnuleysi. Verðbólga á Íslandi jókst mikið á 
áttunda áratugnum.

Búrfellsvirkjun er vígð. Hún var á sínum tíma 
mesta mannvirki sem Íslendingar höfðu reist 
og langstærsta orkuverið. Virkjunin helst í 
hendur við Álverið í Straumsvík, ÍSAL, sem 
hefur framleiðslu sama ár. Með stóriðju var 
nýrri stoð skotið undir atvinnulí�ð. Fram til 
þessa höfðu sjávarafurðir verið um og y�r
90% alls út�utnings, en voru 75% eftir að 
álverið hóf starfsemi. 

Verslunarsaga Íslands 1774-1807 eftir Sigfús Hauk 
Andrésson kemur út. Hún var afrakstur þrjátíu ára 
heimildarö�unar sem styrkt var af Verzlunarráði.

1988

Olíukreppan skellur á eftir að Arabaríki 
ákváðu að refsa Vesturlöndum fyrir stuðning 
þeirra við Ísrael í Yom Kippur-stríðinu. 
Áhugi á olíusparnaði og nýtingu annarra 
orkugjafa jókst til muna. Íslendingar fóru í 
vaxandi mæli að huga að nýtingu jarðhita.

1973

Kaupfélag Reykjavíkur og nágrennis 
gjaldþrota. Með því, og endalokum 
Sambands íslenskra samvinnufélaga á 
árunum 1990-92, lýkur sögu 
samvinnureksturs sem hafði verið 
skæðasti keppinautur einkareksturs frá 
uppha� aldarinnar. ,,Kaupmaðurinn á 
horninu” laut hins vegar í lægra haldi á 
næstu árum fyrir risi stórmarkaða.

1991

Einkaréttur ríkisins til reksturs 
ljósvakamiðla afnuminn. Stöð 2 og 
Bylgjan taka til starfa. Bann við 
útsendingum á �mmtudögum hélst þó 
til ársins 1987.

1981

Myntbreyting á Íslandi. Til að bregðast við mikilli 
verðbólgu undangenginna ára voru tvö núll skorin 
aftan af íslensku krónunni. Ekki leið þó á löngu 
uns vöruverð náði svipuðum hæðum. 

1983
A�amarks- eða kvótaker� í �skveiðum er 
tekið upp til að bregðast við y�rvofandi 
hruni þorskstofnsins. Veigamiklar 
breytingar voru gerðar á ker�nu næstu 
árin, m.a. varðandi framsal a�aheimilda. 
Verðbólga nær hámarki á fyrri hluta ársins 
þegar hún mælist um 130% á 
ársgrundvelli. Það sem eftir lifði 
áratugarins reyndist verðbólgan viðvarandi 
og var hún um 30% árið eftir. 

1985

Ný búvörulög sett. Hor�ð var um skeið 
frá ker� út�utningsbóta í landbúnaði en 
þess í stað var reynt að fullnægja 
innanlandsmarkaði til að draga úr 
o�ramleiðslu. Tekinn var upp 
fullvirðisréttur eða kvótaker� á sviði 
mjólkur- og kindakjötsframleiðslu.

Verðbréfaþing Íslands stofnað. 
Verðbréfamarkaður var þó enn mjög smár 
í sniðum og lítið af markaðsverðbréfum í 
umferð. Sama ár hóf 
Hlutabréfamarkaðurinn hf. reglulega 
skráningu á gengi hlutabréfa.

1990

Fyrstu hlutabré�n skráð á Verðbréfaþingi Íslands, 
hlutabréf Olís hf. Fyrstu viðskipti með hlutabréf á 
Verðbréfaþingi áttu sér stað árið eftir.

Lög sett um skattaafslátt vegna hlutabréfakaupa. 
Lögðu grunn að íslenskum hlutabréfamarkaði.
 
Vaxtaákvarðanir innlánsstofnana gefnar frjálsar. 
Mikilvægt skref í átt að markaðsvöxtum. Meðan 
vöxtum var stýrt af stjórnvöldum gátu raunvextir 
verið lægri en verðbólga, sem skapaði óheilbrigðar 
aðstæður. 

1984
1986

Flugstöð Leifs Eiríkssonar er tekin í notkun. Einn 
helsti tilgangur hennar var aðskilnaður her�ugs og 
borgaralegs �ugs og greiddi Bandaríkjastjórn drjúgan 
hluta byggingarkostnaðar. Það ár fóru 748.774 
farþegar um stöðina, en heildar�öldi erlendra 
ferðamanna sem heimsótti Ísland var 129.315. 

19871970

Landhelgi Íslands færð í 50 sjómílur. 
Togvíraklippum var beitt í fyrsta sinn. Landhelgin 
var svo færð í 200 mílur árið 1975. Með útfærslu 
landhelginnar og skuttogaravæðingu var 
auðlindagrundvöllur hagker�sins stóraukinn, og 
a�i íslenskra útgerða jókst. Hagvöxtur þessara ára 
var þó byggður á rányrkju miðanna.

1972
1980

Fiskvinnslufyrirtækið Ísbjörninn tekur í 
notkun nýtt frystihús sitt í Ör�risey, sem var 
sagt eitt það fullkomnasta í heimi. Árið 1985 
voru Ísbjörninn og Bæjarútgerð Reykjavíkur 
sameinuð í nýtt fyrirtæki, Granda hf. Bubbi 
Morthens sagðist þó aldrei, aldrei aftur ætla að 
vinna í Ísbirninum.

Kreditkort hf., fyrsta greiðslukortafyrirtæki 
Íslands, tekur til starfa. Í fyrstu voru kortin 
einungis til nota innanlands, en unnt var að 
fá ferðakort með undanþágu frá 
Gjaldeyriseftirliti Seðlabankans.

1979

Fyrsta skó�ustungan er tekin að Húsi 
verslunarinnar í Kringlunni. Þar reistu ýmis 
félagasamtök tengd verslun og viðskiptum 
höfuðstöðvar sínar. Hús verslunarinnar var 
hluti af ,,nýjum miðbæ” Reykjavíkur.

1976

„Braskarahöllin fékk 17 milljónir úr 
borgarsjóði“, sagði á forsíðu Þjóðviljans 
þann 17. ágúst árið 1975. Fréttin sem snerist 
um að borgin innheimti svívirðilega lág 
fasteigna og lóðagjöld vegna fyrirhugaðs 
stórhýsis í Kringlumýri var einhver sú fyrsta 
í dagblaði þar sem „Hús verslunarinnar“ var 
nefnt á nafn.

Á næstu árum átti Þjóðviljinn eftir að 
sýna framkvæmdum við húsið sérstakan 
áhuga. Fluttar voru fréttir af  því að 
byggingarkostnaður virtist ætla að fara langt 
fram úr áætlun, fast var skotið á borgina fyrir 
að engir aðrir aðilar virtust hafa áhuga á að 
byggja í hinum nýja miðbæ og enn síðar var 
rætt um yfirvofandi umferðaröngþveiti og 
bílastæðaskort á hinu ofhlaðna svæði. Þá 
fékk útlit hússins falleinkunn og reglulega 
voru talin upp þau þjóðþrifamál sem nýta 
hefði mátt fjármunina í.

Meinlegar athugasemdir Þjóðviljamanna 
voru svo sem í takt við þá umræðuhefð sem 
tíðkaðist á þessum tíma. Ekki var heldur við 
öðru að búast en að þrettán hæða bygging 
– eða skýjakljúfur eins og hún var kölluð í 
Alþýðublaðinu – myndi vekja umræður og 
skiptar skoðanir meðal Íslendinga.

Hugmyndin um að reisa „Hús 
verslunarinnar“ kom fyrst fram á fundi 
Verslunarmannafélags Reykjavíkur vorið 
1922 og var rifjuð upp reglulega allt fram að 
árum fyrri heimsstyrjaldar. Hugmyndin var 
þá einatt á þá leið að koma undir eitt þak 
þeim stofnunum og félagasamtökum sem 

tengdust verslun og viðskiptum. Stundum 
átti Verzlunarskólinn að fylgja með í 
kaupunum, sem og einhvers konar banki eða 
sparisjóður í eigu verslunarstéttarinnar.

Djúpt til botns
Umræður um sameiginleg húsakynni 
hófust aftur undir lok sjöunda áratugarins. 
Aðdragandi þess var sá að snemma árs 
1968 voru formenn fjögurra lykilsamtaka 
innan Verzlunarráðs skipaðir í nefnd 
sem endurskoða ætti lög og skipulag 
ráðsins. Ekki skilaði nefndin neinum 
lagabreytingartillögum en lagði þess í stað 
til að hugað yrði að byggingu höfuðstöðva. 
Ráðstefna um skipulag og starfshætti 
samtaka viðskiptalífsins sem haldin var á 
Höfin í Hornafirði vorið 1971 greip boltann 
á lofti. Á ráðstefnunni var kjörin nefnd um 
húsnæðismál, sem ákvað fljótlega að setja 
formlega undirbúningsnefnd á laggirnar.

Lagt var mat á húsnæðisþörf  allra aðila og 
gengið til samninga við Reykjavíkurborg 
um lóð. Ýmsar staðsetningar komu til 
greina, en horn Kringlumýrarbrautar og 
Miklubrautar þótti þó snemma álitlegast, 
enda gerði þágildandi borgarskipulag ráð 
fyrir uppbyggingu mikils verslunar og 
þjónustukjarna þar sem oft var nefndur Nýi 
miðbærinn.

Sjö aðilar stóðu saman að byggingunni: 
Verzlunarráð, Bílgreinasambandið, Félag 
íslenskra stórkaupmanna, Lífeyrissjóður 
verslunarmanna, Kaupmannasamtökin, 

Verslunarmannafélagið og Verslunarbankinn. 
Eignarhluti Verzlunarráðs var ein hæð eða 
8,97%.

Hjörtur Hjartarson tók fyrstu skóflu
stunguna við hátíðlega athöfn þann 20. maí 
1976. Framkvæmdir tóku nokkur ár enda 
byggingin mikil vöxtum. Þá var dýpra niður 
á fast en ráð hafði verið fyrir gert og var 
kjallari hússins stækkaður frá því sem ráð 
var fyrir gert. Gantaðist Þorvarður Elíasson, 
ritari hússtjórnar, með það í viðtali við 
blaðamann Morgunblaðsins að kjallarinn 
væri líklega traustasta neðanjarðarbyrgi 
landsins og að vel kæmi til greina að leigja 
hann Almannavörnum.

Einstakir hlutar Húss verslunarinnar voru 
teknir í notkun í áföngum. Verzlunarráð 
reið á vaðið sumarið 1982 og hélt sinn fyrsta 
framkvæmdastjórnarfund í húsinu í júlí það 
ár.

Nánara lesefni: 

Lýður Björnsson: Saga Kaupmannasamtaka 
Íslands. Rvk, 2000.

Hús verslunarinnar í byggingu.

Endurreisn Viðskiptaþings

Eftir að hafa legið niðri í 45 ár var 
Viðskiptaþing Verzlunarráðs endurvakið 
árið 1975. Þingið var haldið samkvæmt 
nýjum lögum ráðsins, en samkvæmt þeim 
skyldi Viðskiptaþing haldið annað hvort ár, 
á móti aðalfundi ráðsins sem sömuleiðis var 
haldinn á tveggja ára fresti. Fram til ársins 
1998 var þetta fyrirkomulag viðhaft, en 
eftir það voru Viðskiptaþing og aðalfundir 
ráðsins haldnir samhliða. 

Hin endurreistu Viðskiptaþing þarf  
að skoða sem tilraun Viðskiptaráðs til 
að virkja félaga ráðsins og auka áhrif  
og sýnileika ráðsins, en einnig sem 
viðbragð við alvarlegum áskorunum sem 
viðskiptalífið stóð frammi fyrir: Líkt og á 
fjórða áratugnum voru það breytingar á 
heimshagkerfinu og efnahagsþrengingar sem 
kölluðu á sameiginlegan vettvang þar sem 
verslunarstéttin og viðskiptalífið gætu stillt 
saman strengi sína.

Endurreisn Viðskiptaþinganna var hluti 
af  endurskipulagningu ráðsins. Í upphafi 
áttunda áratugarins fór fram umræða um 
sameiningu Viðskiptaráðs og annarra 
samtaka kaupsýslumanna. Sérstaklega var 
talað um sameiningu við Félag íslenskra 
stórkaupmanna og Kaupmannasamtökin 
í nýjum heildarsamtökum viðskiptalífsins, 
Viðskipta og iðnaðarráði Íslands. 

Rökin með sameiningu voru þau helst 
að viðskiptalífið mætti ekki við því að 

kraftar þess dreifðust á mörg ólík samtök 
sem hvert starfaði í sínu lagi. Nauðsynlegt 
væri að sameina kraftana til að berjast 
fyrir auknu frelsi í viðskiptum og afnámi 
hafta. Töluverðar áhyggjur voru einnig 
innan ráðsins um að áhrif  þess hefðu farið 
dvínandi og bæri á því í almennri umræðu.

Nýtt skipulag
Ekkert varð þó úr þessum sameiningum, 
en þess í stað voru samþykkt ný lög fyrir 
Viðskiptaráð sem gerbreyttu í raun eðli 
félagsins og veittu almennum félagsmönnum 
meiri áhrif  í stjórn þess og daglegu starfi. 
Í stað þess að stjórn Viðskiptaráðs væri að 
stórum hluta skipuð hagsmunasamtökum 
verslunarinnar skyldi hún kosin af  
félagsmönnum, en rík krafa hafði komið frá 
almennum félagsmönnum um aukin áhrif  í 
stjórn félagsins. 

Fram til þessa höfðu aðildarfélög ráðsins, 
Félag íslenskra iðnrekenda, Félag íslenskra 
stórkaupmanna og Kaupmannasamtökin 
skipað hvert um sig tvo fulltrúa í stjórn VÍ 
en félög innflytjenda skipuðu tvo fulltrúa 
að auki. Félagar í Viðskiptaráði skipuðu 
því aðeins 10 af  18 manna stjórn ráðsins. 
Endurreisn Viðskiptaþinganna var liður í 
að bæði auka áhuga almennra félagsmanna 
á starfsemi ráðsins og að vekja athygli á 
baráttumálum ráðsins og félaga þess.

Samtök verslunarinnar efldu einnig samstarf  
sitt á næstu árum. Eitt mikilvægasta skrefið 
í þá átt var bygging Húss verslunarinnar, 
en það hafði um langt skeið verið draumur 
margra að öll félagasamtök tengd verslun 
og viðskiptum færðu höfuðstöðvar sínar 
undir eitt þak. Fyrsta skóflustungan að Húsi 
verslunarinnar var tekin 1976 í því sem átti 
að verða „nýr miðbær“ Reykjavíkur.

Mörg mikilvæg framfaraskref  höfðu verið 
stigin og hagvöxtur hafði verið mikill 
framan af  Viðreisnarárunum. Nýjum 
stoðum var skotið undir íslenskt efnahagslíf  
um þessar mundir, bæði með útvíkkun 
landhelginnar sem víkkaði út auðlindagrunn 
hagkerfisins, en ekki síður með byggingu 
Búrfellsvirkjunar og opnunar álversins í 
Straumsvík. Margsinnis hafði verið rætt 
um það á vettvangi Verzlunarráðs að auka 
þyrfti fjölbreytni útflutnings, en með tilkomu 
orkufreks iðnaðar var íslenska þjóðarbúið 
ekki lengur jafn háð sjávarútvegi og áður.

Áskoranir í verslun
Íslenskt viðskiptalíf  stóð frammi 
fyrir erfiðum áskorunum í upphafi 
áttunda áratugarins. Þó verslun og 
viðskiptum hefði þokað mjög í frelsisátt 
í tíð Viðreisnarstjórnarinnar ríktu 
verðmyndunarhöft þar sem opinberir 
aðilar settu reglur um hámarksálagningu 
í verslun og strangar reglur voru um 
opnunartíma búða. Strangar reglur giltu um 
gjaldeyrisviðskipti og fjármagnsmarkaðurinn 
einkenndist af  höftum.

Vandi viðskiptalífsins fólst þó ekki síður í 
þeim gríðarlega óstöðugleika sem einkenndi 

áttunda áratuginn, sérstaklega verðbólgu. 
Árið 1971 leið Bretton Woods kerfið undir 
lok þegar Bandaríkjadalur var tekinn af  
gullfæti og árið 1973 hófst Olíukreppan. 
Þessir atburðir mörkuðu endalok þess 
hagvaxtar og stöðugleikaskeiðs sem 
hagsögufræðingurinn Angus Maddison 
hefur kallað „gullaldarskeið“ hagvaxtar 
vesturlanda. 

Meðan verðbólga og stöðnun einkenndu 
efnahagslíf  helstu viðskiptaþjóða Íslendinga 
einkenndist íslensk efnahagsþróun af  
miklum, en sveiflukenndum vexti og 
stigvaxandi verðbólgu.

Þessar áskoranir voru viðfangsefni hinna 
endurreistu viðskiptaþinga. Á áttunda og 
níunda áratugnum fjölluðu Viðskiptaþingin 
annars vegar um nauðsyn þess að fjármagns 
og verðmyndunarhöft væru afnumin og hins 
vegar um mikilvægi þess að böndum væri 
komið á verðbólgu og að hagstjórnin miðað 
að stöðugleika. 

Nýr tónn
Fyrsta Viðskiptaþingið á áttunda áratugnum, 
sem haldið var dagana 20. og 21. maí 1975 
á Hótel Loftleiðum, fjallaði þannig um 
hlutverk verslunar og frjálsrar verðmyndunar 
í frjálsu markaðshagkerfi. Gísli Einarsson, 
formaður Verzlunarráðs, var þungorður í 
ávarpi sínu á þinginu, en hann talaði um 
að „aðförin að frjálsum rekstri [væri] í 
algleymingi.“

Næsta Viðskiptaþing, árið 1977, fjallaði svo 
um ástand fjármagnsmarkaðarins. Efling 
hans hafði verið eitt af  helstu áhugamálum 

Viðskiptaráðs allt frá fyrstu árum þess, 
en skemmst er að minnast stofnunar 
Kaupþings Verzlunarráðs árið 1922. 
Verzlunarráðið hafði einnig forgöngu um 
stofnun Fjárfestingarfélagsins hf. árið 1970. 

Að mati Verzlunarráðs stóð óheilbrigt ástand 
fjármagnsmarkaðarins hins vegar í vegi fyrir 
eðlilegri þróun viðskiptalífsins. Ríkisstýrt 
fjármálakerfi, þar sem raunvextir voru 
iðulega neikvæðir, kallaði á offjárfestingu og 
bauð heim hættunni á fjárfestingarslysum og 
spillingu enda urðu fjármálastofnanir í raun 
skömmtunarstofnanir og hagnaður varð til 
vegna verðrýrnunar lána, frekar en arðbærs 
reksturs. 

Viðskiptaþingið 1979 fjallaði loks um 
gjaldeyris og utanríkisviðskipti og þær 
hömlur sem enn voru á bæði inn og 
útflutningi en þó ekki síst á öllum 
viðskiptum með erlendan gjaldeyri. Fyrir 
þingið hafði Verzlunarráð birt ítarlega 
stefnu ráðsins í efnahags og atvinnumálum. 
Stefnan, sem taldi 36 blaðsíður á prenti, er 
um margt merkileg. Tvö mikilvægustu atriðin 
eru að stöðugleiki náist í efnahagsmálum 
og ráðið verði niðurlögum verðbólgunnar 
með markvissri efnahagsstefnu, og að 
grunnstoðir frjálss markaðshagkerfis verði 
efldar með því að gefa verðmyndun frjálsa 
og örva samkeppni, en ekki síst með því 
að afnema höft og á gjaldeyrisviðskipti og 
fjármagnsmarkaðinn.

Efnahagsstefna Viðskiptaráðs sló þó 
einnig nýjan tón, sem átti eftir að verða æ 
meira áberandi á níunda áratugnum, því 
samhliða afnámi hafta, sem hafði verið 
leiðarstefið í baráttu ráðsins frá því á fjórða 

áratugnum, voru settar fram kröfur um 
skattalækkanir, einföldun skattkerfisins og 
takmörkun opinberra umsvifa. Á níunda 
áratugnum varð þessi barátta við „báknið“ 
meginviðfangsefni Viðskiptaþinganna.

MARGSINNIS HAFÐI VERIÐ 
RÆTT UM ÞAÐ Á VETTVANGI 
VERZLUNARRÁÐS AÐ AUKA 

ÞYRFTI FJÖLBREYTNI 
ÚTFLUTNINGS, EN MEÐ 
TILKOMU ORKUFREKS 

IÐNAÐAR VAR ÍSLENSKA 
ÞJÓÐARBÚIÐ EKKI LENGUR 

JAFN HÁÐ SJÁVARÚTVEGI OG 
ÁÐUR. 

„

“



62

Sa
ga

n

Óður til nútímaheimilisins eftir Richard 
Hamilton frá árinu 1956. Fyrsta 

popplistaverkið sem öðlaðist heimsfrægð.

LANGANIR EÐA LÁGKÚRA?
Neyslusamfélag verður til

„Hvernig stendur á því að gjaldeyri er eytt í niðursoðnar 
ávaxtakökur? Eða svo margar kextegundir, að ekki er hægt að telja 
þær?“ 

„Þessar spurningar koma gjarnan upp í huga 
þeirra sem ganga um verslun Sláturfélagsins 
í Glæsibæ. Þar gefur að líta hinar ótrúlegustu 
vörutegundir. Innflutt poppkorn í meters 
löngum pokum. Þýskt heilsubrauð. 
Hundruð tegunda af  niðursoðnum 
ávöxtum. Kryddtegundir svo tugum ef  ekki 
hundruðum skiptir. Danskt pilsneröl á 150 
krónur dósin. Útlent sælgæti.“

Blaðamanni Vísis var ekki skemmt í 
ársbyrjun 1976 eins og tilvitnun hér að 
framan ber með sér. Vísir hafði orðspor fyrir 
að vera frjálslyndara á sviði efnahagsmála 
en mörg hinna dagblaðanna, en andspænis 
svignandi hillum kjörbúðanna af  hvers kyns 
framandi varningi var fréttaritaranum öllum 
lokið. Hversu mikinn dýrmætan gjaldeyri 
myndu öll þessi ósköp kosta? Ætlaði flóðinu 
aldrei að linna?

Með vandlætingarfullum skrifum sínum 
endurspeglaði blaðamaður Vísis gamal
kunnugt viðhorf  landsmanna í garð neyslu. 
Snemma tók að bera á sterkri tvíhyggju 
Íslendingar, þar sem öllum varningi var skipt 
í óþarfa og nauðsynjar – oft á tíðum með 
siðferðilega þrungnum hugmyndum um 
„munaðarvörur“ og „lúxus“.

Þessi siðprúðu viðhorf  til neyslu voru 
sterk innan samvinnuhreyfingarinnar og 
birtust til að mynda í skrifum Jónasar 
Jónssonar frá Hriflu árið 1926 sem hélt því 
fram í tímaritinu Samvinnunni að rétt væri 
að skipta upp versluninni á þann hátt að 
kaupfélögin seldu „neysluvörur almennings“ 
en að kaupmannastéttin mætti sinna því að 
selja „hinar margbreyttu óhófsvörur“. Ekki 
hefðu hugsjónabræður Jónasar í evrópsku 
samvinnuhreyfingunni tekið undir þetta 



64

Sa
ga

n

sjónarmið, enda töldu þeir yfirleitt óþarfa 
að gera mikinn greinarmun á óþarfa og 
nauðsynjum.

Kók og prins
Lúxus og óþarfi voru samkvæmt hinni 
siðprúðu íslensku orðræðu talin vera sóun. 
Með slíkri eyðslu væri verðmætum sóað 
sem með réttu ættu að fara í nytsamlega 
uppbyggingu. Hér á landi væri einfaldlega 
allt of  margt óunnið og ógert til þess að 
hægt væri að réttlæta að peningum, svo 
ekki sé talað um gjaldeyri, væri sólundað í 
óþarfa eða munaðarvörur. Óhóf  af  þessu 
tagi var talið glögg vísbending um ónógan 
siðferðisstyrk.

Á eftirstríðsárunum var þessi umræða 
oft sett í samhengi hugmyndafræðilegra 
stórveldaátaka og bandarískrar heims
valdastefnu – íslenskir menntamenn höfðu 
áhyggjur af  Kókakólavæðingu sem átti sér 
stað með hjálp innfluttrar neysluvöru eða 
í gegnum útsendingar kanaútvarpsins eða 
aðra farvegi bandarískrar lágmenningar sem 
myndi grafa undan íslenskri þjóðmenningu 
og þannig tilveru þjóðarinnar. Skortur á 
siðferðisstyrk og skortur á þjóðlegri stað
festu voru þá náskyld, enda voru það sér
staklega óhörnuð ungmenni og konur sem 
voru í hættu á að verða lágmenningunni að 
bráð.

Ef  frá er talið skammvinnt vöruflóð 
stríðsáranna, þróaðist íslenskt 
neyslusamfélag að mestu í skugga hafta. 
Afleiðing þess varð meðal annars sú 
að erlendar neysluvörur og bandarísk 
fjöldamenning gátu fengið á sig ævintýralegri 

ljóma en í haftalausu neyslusamfélagi. Höftin 
urðu til þess að vöruúrval hér var annað 
en ella hefði orðið – til dæmis getum við 
þakkað höftunum að einn af  þjóðarréttum 
Íslendinga var lengi vel Prins póló og 
kók – áhugaverð blanda af  kommúnísku 
súkkulaðikexi og kapítalísku kóla.

Segja má að höftin hafi staðið á tveimur 
stoðum. Annars vegar var það efnahagsleg 
eða peningaleg nauðsyn – meðan gengi 
krónunnar var óeðlilega hátt skráð var 
nauðsynlegt að vernda myntina með 
gjaldeyris og innflutningshöftum. 
Höftin voru því ein meginstoð þeirrar 
efnahagsstefnu sem stjórnvöld fylgdu.

En innflutningshöftin studdust einnig við 
ákveðnar hugmyndir um neyslu. Að baki 
höftunum bjó sú hugmynd að hægt væri 
að aðgreina nauðsynlega og óþarfa neyslu, 
og þar með þarfan og óþarfan innflutning. 
Með gjaldeyrishöftum og skömmtun mætti 
tryggja að ekki væri fluttur inn óþarfi. 

Þó íslenskir hægrimenn hafi aðhyllst frjáls 
viðskipti litu þeir margir, ef  ekki flestir, 
svo á að sum neysla væri óþörf  og önnur 
þörf  – og því væri réttlætanlegt og jafnvel 
nauðsynlegt að viðhalda innflutningshöftum 
svo takmarka mætti óþörfu neysluna, enda 
fælist ekki aðeins í henni sóun heldur væri 
hún einnig ákveðin ógn við siðferðisstyrk 
þjóðarinnar. Þegar innflutningshöftin 
voru afnumin af  Viðreisnarstjórninni á 
sjötta áratugnum varð því ekki aðeins 
grundvallarbreyting á efnahagsstefnu 
stjórnvalda, heldur ákveðin viðhorfsbreyting 
til neyslu.

Guðmundur Jónsson prófessor í sagnfræði 
hefur bent á að á sjötta áratugnum hafi eldri 
viðhorf  til neyslu, óþarfa og nauðsynja, verið 
farin að breytast og hin neikvæða tvíhyggja 
að gefa eftir, langanir hafi fengið virðulegri 
sess í íslenskri neyslumenningu. Um leið 
hafi framboð á ýmiss konar neysluvarningi 
stóraukist.

Vídeó og flatskjár
Aukið úrval neysluvöru og aukin neysla 
á sjöunda og áttunda áratugnum urðu til 
þess að í fyrsta skipti var farið að tala um 
neysluhyggju eða neyslumenningu og að 
Ísland væri neyslusamfélag. Þessi hugtök 
koma öll í fyrsta sinn fyrir í almennri umræðu 
á áttunda áratugnum.

Um leið komu fram mjög þungar áhyggjur 
af  þessari þróun. Það var ekki lengur bara 
óþarfaneysla sem menn höfðu áhyggjur af  – 
og þar með persónulegir siðferðisbrestir þess 
sem lét glepjast af  lúxus og munaði – heldur 
var vandamálið í fyrsta sinn skilgreint sem 
samfélagslegt: Neyslusamfélagið og menning 
þess, neyslumenningin, sem voru vandamálið. 
Vandamálið var nú samfélagslegt.

Þessu fyrirbæri var líka oft lýst sem 
„neyslukapphlaupi“ – kapphlaupið var þá 
ekki aðeins um hver væri fyrstur að eignast 
nýjustu græjurnar, heldur var það ekki síður 
við verðbólguna. Fólk flýtti sér að eyða 
peningum áður en verðbólgan næði að éta 
upp verðgildi þeirra. Á áttunda og níunda 
áratugnum var því oft algengt að íslensk 
neysluhyggja væri skýrð sem afleiðing 
verðbólgunnar. Hún var afleiðing kapphlaups 
Íslendinga við verðbólguna.

Umfjöllun um Ísland sem neyslusamfélag 
var mjög áberandi á níunda áratugnum og 
það fer ekki á milli mála að á þessum tíma 
töldu margir Íslendingar að hér hefði gengið 
yfir grundvallarbreyting. Íslendingar tóku 
kreditkort í notkun. Stórmarkaðir á borð við 
Kringluna og Miklagarð opnuðu og nýjar 
ljósvakastöðvar fóru í loftið. Ný tegund 
heimilistækja breytti íslenskum heimilum – 
vídeótækin. Á níunda áratugnum var vídeó
tækjavæðingin litin svipuðum augum og 
flatskjábylgjan eftir aldamót.

Eitt helsta samfélagslega einkenni síðustu 
þriggja áratuga er stóraukin neysla, ekki 
hvað síst á munaðarvarningi. Sumir sem 
um fyrirbærið hafa fjallað kjósa að grípa 
til skýringa um eðlislæga kaupástríðu 
landsmanna eða neysluhyggju sem einhvers 
konar þjóðareinkenni. Gjalda verður þó 
varhug við slíkum kenningum.

Ef  auglýsingar síðustu ára eru bornar saman 
við sambærilegt kynningarefni frá fyrri 
tíð er sláandi að sjá hversu miklu meira er 
talað um „lúxus“. Á fyrri hluta aldarinnar 
hafði orðið „lúxus“ afdráttarlaust mjög 
neikvæðar tengingar, en þó byrjað hafi verið 
að nota orðið „lúxus“ í jákvæðari merkingu 
í auglýsingum á sjöunda áratugnum kemur 
hugmyndin um munað og lúxus sem 
eftirsóknarverðasta eiginleika neysluvöru ekki 
fram fyrr en eftir aldamót þegar við getum 
komið auga á sprengingu í notkun orðsins 
lúxus. Um leið er farið að höfða mikið til 
þess að neytandinn „eigi það skilið“ sem 
auglýst er, og að hann eigi að „láta það eftir 
sér“. Skilin milli óþarfa og nauðsynja hafa 
orðið ógreinilegri.

EKKI GERT RÁÐ FYRIR 
FUNDARGESTUM Í ÖÐRUM 
KLÆÐNAÐI EN JAKKAFÖTUM
Þótt aukin réttindi kvenna ryddu sér til rúms 
á níunda áratug, með fyrsta kvenforseta 
þjóðarinnar, Vigdísi Finnbogadóttur, var 
viðskiptalífið lengur að taka við sér. Fyrsta 
konan til að sinna starfi framkvæmdastjóra 
Viðskiptaráðs Íslands var Halla Tómasdóttir, 
en hún var ráðin til starfa 2006. Tíu árum 
seinna var Katrín Olga Jóhannes dóttir 
svo fyrst kvenna á stóli formanns ráðsins. 
Árið eftir var Ásta S. Fjeldsted ráðin 
framkvæmdastjóri, auk þess sem Kristrún 
Frostadóttir varð fyrsta konan til að gegna 
starfi hagfræðings ráðsins.

Morgunblaðið fjallaði um þessi tímamót 
undir fyrirsögninni „Viðskiptaráð í höndum 
kvenna“ og talaði um að konur hefðu 
nú tekið völdin í Viðskiptaráði, þar sem 
kynjahlutfallið væri orðið annað en gengi 
og gerðist í viðskiptalífinu. en formaður, 
framkvæmda stjóri, hagfræðingur og 
lögfræðingur ráðsins væru konur.

Þegar litið er yfir sögu ráðsins, stjórnir þess, 
þátttakendalistar aðalfunda og Viðskipta
þinga skoðaðir eða nöfn fyrirlesara at
huguð má til sanns vegar færa að með 

þessu hafi verið brotið blað. Viðskiptaráði 
eftirstríðsáranna, líkt og öðrum stofnunum 
viðskiptalífsins, verður best lýst sem karla
vígi.

Gott dæmi um þetta er smásaga af  
Viðskipta þingi 1983 sem sögð var í dálkinum 
Sandkorn í DV undir fyrirsögninni „Ekki 
gert ráð fyrir konum á viðskiptaþingi“.

Viðskiptaþing var haldið í síðustu viku. Fjöldi 
manna sat þessa virðulegu samkomu. Í samræmi við 
annað á þinginu voru hönnuð sérstök nafn spjöld, 
stór og glæsileg. Á bakhlið var dagskrá þingsins 
prentuð. 

Nafnspjöldin voru ekki með nælu heldur átti að 
festa þau við brjóstvasa á jakka. Það gerði það að 
verkum að þær fáu konur sem þingið sátu gengu 
um ómerktar. Það var sem sagt ekki gert ráð yfir 
þingfulltrúum i öðrum klæðnaði en jakkafötum. 
(DV 21 febrúar 1983, bls. 43.)

Þáverandi forseti Íslands, frú Vigdís 
Finnbogadóttir, var meðal gesta þingsins og 
tók þátt í pallborðsumræðum nælulaus.

Viðskiptaþingið 1983 bar yfirskriftina „Frá orðum til athafna“.  
Í pallborði sátu Vigdís Finnbogadóttir, forseti, Ragnar Halldórsson, 
formaður VÍ, Árni Árnason, framkvæmdastjóri VÍ og Hjalti 
Geir Kristjánsson, fyrrv. formaður VÍ.

Viðskiptaþing 2013

VERÖLDIN SKREPPUR SAMAN, 
HNATTVÆÐING OG RIS 
FJÁRMÁLAÞJÓNUSTU

Kjarasamningarnir árið 1990 voru kenndir 
við þjóðarsátt og þóttu efnahagslegt 
afrek. Óvenjumörg stéttarfélög stóðu að 
samningagerðinni sem klippti á áralangar 
víxlhækkanir launa og verðlags sem nært 
hafði verðbólgu undangenginna ára. 
Hornsteinn samninganna var stöðugt gengi í 
stað verðtryggingar sem einkennt hafði eldri 
kjarasamninga.

Fyrri hluti tíunda áratugarins einkenndist 
af  veigamiklum breytingum á viðhorfum 
Íslendinga til viðskiptalífsins. Töluverð 
samþjöppun átti sér stað á vinnumarkaði þar 
sem stærri fyrirtæki urðu ráðandi í verslun 
og viðskiptum. Heildsölum fækkaði, ekki 
hvað síst fyrir tilstilli EESsamningsins og 
talsverður samruni varð í innflutningi þar 
sem smákaupmönnum fjölgaði með risi 
stórmarkaða.

Frjálst framsal fiskveiðiheimilda olli sam
þjöppun á sjávarútvegsmarkaði og félög 
sem áður voru lokuð fjölskyldufyrirtæki eru 
í fyrsta sinn skráð í kauphöll. Á sama tíma 
verður eðlisbreyting á starfsemi fyrirtækja þar 
sem eldri stétt eigenda/stjórnenda víkur fyrir 

menntuðum stjórnendum. Háskólamenntun 
verður í vaxandi mæli forsenda þess að starfa 
í viðskiptalífinu sem verður á sama tíma 
opnara fyrir alþjóðahagkerfinu. Viðbrögð 
Viðskiptaráðs birtast meðal annars í stofnun 
Háskólans í Reykjavík, sem miðar öðru 
fremur að því að mennta stjórnendur í 
viðskiptalífinu.

Þegar líður að aldamótum gerast 
háværari kröfur um að skjóta nýjum 
stoðum undir íslenskt atvinnulíf  með 
stóriðju, hátækniiðnaði, fjármálageira og 
ferðamennsku. Vöxtur fjármálakerfisins 
verður örastur og fyrirferðarmestur og um 
hríð telja ýmsir að bankarekstur muni til 
framtíðar tryggja hagsæld landsmanna.

Heildarhrun fjármálakerfisins árið 2008 
kom flestum á óvart og var áfellisdómur 
yfir þeim stofnunum sem verið höfðu 
gagnrýnislausar í garð þess á undangengnum 
árum. Djúp efnahagslægð þessara ára 
reyndist þó skammvinnari en flestir höfðu 
búist við vegna hagstæðra ytri aðstæðna þar 
sem sjávarútvegur stóð í blóma og erlendir 
ferðamenn flykktust til landsins.

Viðskiptaþing 2013

Timeline IV

1992
Einkavæðing ríkisfyrirtækja hefst fyrir alvöru 
með sölu prentsmiðjunnar Gútenberg, 
Ríkisskipa, Ferðaskrifstofu Íslands auk þess sem 
framleiðsluréttur ÁTVR á íslensku brennivíni 
var seldur. Einkavæðing ríkisfyrirtækja setti svip 
sinn á tíunda áratuginn og skaut mikilvægum 
stoðum undir vaxandi hlutabréfamarkað.

1998

2009

Ísland sækir um aðild að Evrópusambandinu og 
he�ast formlegar viðræður um mitt næsta ár. 
Aðildarumsóknin var dregin til baka á árinu 
2015 og lauk viðræðunum þar með.

2010

Háskólinn í Reykjavík �ytur í nýjar höfuðstöðvar við 
Menntaveg 1 í Nauthólsvík. Eldgos í Eyja�allajökli. 
Gosið reynist, �estum að óvörum, lyftistöng fyrir 
ferðamannaiðnaðinn sem varð á skömmum tíma 
stærsti út�utningsiðnaður Íslendinga.

2001

Gengið frá samningnum um stofnun Evrópska 
efnahagssvæðisins, EES. Með honum gengu 
aðildarríki EFTA sameiginlega til viðræðna við 
Evrópubandalagið, síðar Evrópusambandið, um 
vöru- og þjónustuviðskipti. EES samningurinn 
hafði gríðarlegar breytingar í för með sér, m.a. 
gerði hann kaupmönnum kleift að �ytja vörur 
beint inn frá heildsölum í öðrum löndum. 
A�eiðingin var mikil samþjöppun í íslenskri 
heildverslun. 

Millibankamarkaður með gjaldeyri settur á 
laggirnar og ríkissjóður hefur útgáfu staðlaðra 
ríkisvíxla í stað þess að �ármagna skammtímalán 
með y�rdrætti í Seðlabanka. Með þessu verður til 
peningamarkaður og markaðsmyndun 
skammtímavaxta hófst.

1993
Íslenska ríkið selur afganginn af eignarhlutum 
sínum í Landsbanka og Búnaðarbanka.

2002
Alþjóða ráðgjafarfyrirtækið McKinsey & 
Company gefur út skýrslu um íslenska hagker�ð 
og framtíðarmöguleika þess. Skýrslan vakti mikla 
athygli og umræður.

2012
Parísarsamkomulagið um loftslagsmál. 
Ísland setti sér metnaðarfull markmið um 
að draga úr losun gróðurhúsalofttegunda.

2015

Fyrsta rammaáætlunin um vernd og orkunýtingu 
landsvæða er samþykkt. Markmið hennar var að 
skapa sátt um virkjunarmál í landinu.

2013
Kynslóðaskipti hafa orðið í stjórnum íslenskra 
fyrirtækja. Af 100 stærstu fyrirtækjum landsins 
höfðu 60 skipt um forstjóra á undangengnum 5 
árum. Meiri hluti nýrra forstjóra (38 af 60) var 
yngri en 45 ára. 

Alþingi samþykkir umdeild lög um eignarhald á 
�ölmiðlum. Forseti synjaði lögunum staðfestingar 
og vakti sú ákvörðun harðar deilur.

1996
Sameiningarbylgja hefst í sjávarútvegi og 
�ölmörg meðalstór fyrirtæki sameinast í 
stærri og hagkvæmari rekstrareiningar. 
Lokuðum �ölskyldufyrirtækjum var einnig 
breytt í almenningshlutafélög sem buðu út 
nýtt hlutafé og voru skráð á markað. ,,Útrás” 
bankanna hefst með opnun eignastýringar 
Kaupþings í Lúxemborg.

Viðskiptaháskólinn í Reykjavík er stofnaður á 
grunni Tölvuháskóla Verzlunarskólans. 
Tveimur árum síðar var nafni hans breytt í 
Háskólann í Reykjavík til að endurspegla 
�ölbreytilegra námsframboð.

Einkavæðing ríkisrekna �ármálaker�sins hefst 
fyrir alvöru eftir að ríkið selur 15% hlut í 
Búnaðarbanka og Landsbanka, og 49% hlut í 
Fjárfestingarbanka atvinnulífsins sem varð til 
við sameiningu �ögurra ríkisrekinna 
�árfestingarsjóða.

2007

Fljótsdalsstöð Landsvirkjunar, áður þekkt sem 
Kárahnjúkavirkjun, er tekin í notkun. Miklar deilur 
stóðu um stöðina á framkvæmdatímanum þar sem 
toguðust á verndunar- og nýtingarsjónarmið. 

1999
Fjöldi hlutafélaga skráð á Verðbréfaþingi 
Íslands nær hámarki, 75 félög talsins. Þeim 
fór ört fækkandi á næstu árum í y�rtökum 
og samrunum.

Smáralind, stærsta verslunarmiðstöð landsins 
er opnuð þann tíunda tíunda klukkan tíu 
mínútur y�r tíu. Fyrsta verslunarmiðstöð 
landsins, Kringlan hafði verið opnuð árið 
1987.

2005
Nafni Verzlunarráðs er breytt í Viðskiptaráð 
til að endurspegla betur �ölbreyttan hóp 
aðildarfélaga ráðsins.

2006
Skýrsla Den Danske Bank um íslenska 
�ármálaundrið og gagnrýni erlendra 
greiningardeilda veldur skammvinnri krísu 
á íslenskum hlutabréfamarkaði. 

2008
Guð blessi Ísland! Íslenska bankaker�ð hrynur í einu 
stærsta �ármálahruni hagsögunnar.

Víðtæk höft sett á gjaldeyrisviðskipti til að verja 
gengi krónunnar í kjölfar hruns bankaker�sins. 
Afnám haftanna og framtíð peningamála eru meðal 
brýnustu viðfangsefna Viðskiptaráðs og 
Viðskiptaþinga næstu ár.

2004

2014
Rétt tæplega milljón ferðamenn heimsækja 
Ísland, �eiri en nokkru sinni fyrr. 
Ferðamannastraumurinn jókst enn meira á 
næstu misserum.

2017
Höft á gjaldeyrisviðskipti einstaklinga, 
fyrirtækja og lífeyrissjóða voru afnumin að 
fullu eftir að hafa verið háð takmörkunum 
frá hruni bankaker�sins haustið 2008.

Timeline IV

1992
Einkavæðing ríkisfyrirtækja hefst fyrir alvöru 
með sölu prentsmiðjunnar Gútenberg, 
Ríkisskipa, Ferðaskrifstofu Íslands auk þess sem 
framleiðsluréttur ÁTVR á íslensku brennivíni 
var seldur. Einkavæðing ríkisfyrirtækja setti svip 
sinn á tíunda áratuginn og skaut mikilvægum 
stoðum undir vaxandi hlutabréfamarkað.

1998

2009

Ísland sækir um aðild að Evrópusambandinu og 
he�ast formlegar viðræður um mitt næsta ár. 
Aðildarumsóknin var dregin til baka á árinu 
2015 og lauk viðræðunum þar með.

2010

Háskólinn í Reykjavík �ytur í nýjar höfuðstöðvar við 
Menntaveg 1 í Nauthólsvík. Eldgos í Eyja�allajökli. 
Gosið reynist, �estum að óvörum, lyftistöng fyrir 
ferðamannaiðnaðinn sem varð á skömmum tíma 
stærsti út�utningsiðnaður Íslendinga.

2001

Gengið frá samningnum um stofnun Evrópska 
efnahagssvæðisins, EES. Með honum gengu 
aðildarríki EFTA sameiginlega til viðræðna við 
Evrópubandalagið, síðar Evrópusambandið, um 
vöru- og þjónustuviðskipti. EES samningurinn 
hafði gríðarlegar breytingar í för með sér, m.a. 
gerði hann kaupmönnum kleift að �ytja vörur 
beint inn frá heildsölum í öðrum löndum. 
A�eiðingin var mikil samþjöppun í íslenskri 
heildverslun. 

Millibankamarkaður með gjaldeyri settur á 
laggirnar og ríkissjóður hefur útgáfu staðlaðra 
ríkisvíxla í stað þess að �ármagna skammtímalán 
með y�rdrætti í Seðlabanka. Með þessu verður til 
peningamarkaður og markaðsmyndun 
skammtímavaxta hófst.

1993
Íslenska ríkið selur afganginn af eignarhlutum 
sínum í Landsbanka og Búnaðarbanka.

2002
Alþjóða ráðgjafarfyrirtækið McKinsey & 
Company gefur út skýrslu um íslenska hagker�ð 
og framtíðarmöguleika þess. Skýrslan vakti mikla 
athygli og umræður.

2012
Parísarsamkomulagið um loftslagsmál. 
Ísland setti sér metnaðarfull markmið um 
að draga úr losun gróðurhúsalofttegunda.

2015

Fyrsta rammaáætlunin um vernd og orkunýtingu 
landsvæða er samþykkt. Markmið hennar var að 
skapa sátt um virkjunarmál í landinu.

2013
Kynslóðaskipti hafa orðið í stjórnum íslenskra 
fyrirtækja. Af 100 stærstu fyrirtækjum landsins 
höfðu 60 skipt um forstjóra á undangengnum 5 
árum. Meiri hluti nýrra forstjóra (38 af 60) var 
yngri en 45 ára. 

Alþingi samþykkir umdeild lög um eignarhald á 
�ölmiðlum. Forseti synjaði lögunum staðfestingar 
og vakti sú ákvörðun harðar deilur.

1996
Sameiningarbylgja hefst í sjávarútvegi og 
�ölmörg meðalstór fyrirtæki sameinast í 
stærri og hagkvæmari rekstrareiningar. 
Lokuðum �ölskyldufyrirtækjum var einnig 
breytt í almenningshlutafélög sem buðu út 
nýtt hlutafé og voru skráð á markað. ,,Útrás” 
bankanna hefst með opnun eignastýringar 
Kaupþings í Lúxemborg.

Viðskiptaháskólinn í Reykjavík er stofnaður á 
grunni Tölvuháskóla Verzlunarskólans. 
Tveimur árum síðar var nafni hans breytt í 
Háskólann í Reykjavík til að endurspegla 
�ölbreytilegra námsframboð.

Einkavæðing ríkisrekna �ármálaker�sins hefst 
fyrir alvöru eftir að ríkið selur 15% hlut í 
Búnaðarbanka og Landsbanka, og 49% hlut í 
Fjárfestingarbanka atvinnulífsins sem varð til 
við sameiningu �ögurra ríkisrekinna 
�árfestingarsjóða.

2007

Fljótsdalsstöð Landsvirkjunar, áður þekkt sem 
Kárahnjúkavirkjun, er tekin í notkun. Miklar deilur 
stóðu um stöðina á framkvæmdatímanum þar sem 
toguðust á verndunar- og nýtingarsjónarmið. 

1999
Fjöldi hlutafélaga skráð á Verðbréfaþingi 
Íslands nær hámarki, 75 félög talsins. Þeim 
fór ört fækkandi á næstu árum í y�rtökum 
og samrunum.

Smáralind, stærsta verslunarmiðstöð landsins 
er opnuð þann tíunda tíunda klukkan tíu 
mínútur y�r tíu. Fyrsta verslunarmiðstöð 
landsins, Kringlan hafði verið opnuð árið 
1987.

2005
Nafni Verzlunarráðs er breytt í Viðskiptaráð 
til að endurspegla betur �ölbreyttan hóp 
aðildarfélaga ráðsins.

2006
Skýrsla Den Danske Bank um íslenska 
�ármálaundrið og gagnrýni erlendra 
greiningardeilda veldur skammvinnri krísu 
á íslenskum hlutabréfamarkaði. 

2008
Guð blessi Ísland! Íslenska bankaker�ð hrynur í einu 
stærsta �ármálahruni hagsögunnar.

Víðtæk höft sett á gjaldeyrisviðskipti til að verja 
gengi krónunnar í kjölfar hruns bankaker�sins. 
Afnám haftanna og framtíð peningamála eru meðal 
brýnustu viðfangsefna Viðskiptaráðs og 
Viðskiptaþinga næstu ár.

2004

2014
Rétt tæplega milljón ferðamenn heimsækja 
Ísland, �eiri en nokkru sinni fyrr. 
Ferðamannastraumurinn jókst enn meira á 
næstu misserum.

2017
Höft á gjaldeyrisviðskipti einstaklinga, 
fyrirtækja og lífeyrissjóða voru afnumin að 
fullu eftir að hafa verið háð takmörkunum 
frá hruni bankaker�sins haustið 2008.

Verzlunarráð, Verzlunarskólinn og Háskólinn í Reykjavík

„Mér hefur stundum blöskrað að sjá suma 
þessa búðardrengi uppþembda af  hroka, 
kunnandi þó varla annað en 4 species 
í reikningi og dálítið að babla afbakaða 
dönsku, mér hefur blöskrað að sjá þá 
koma fram með þótta og mikilmennsku 
gagnvart heiðvirðum bændum. En einmitt 
þetta mundi lagast að góðum mun við 
menntunina.“

Með þessum rökum mælti Skúli Thoroddsen 
þingmaður Ísfirðinga árið 1891 fyrir 
opinberum stuðningi við kvöldskóla fyrir 
verslunarmenn sem Þorlákur Ó. Johnson 
rak í Reykjavík. Þorlákur hafði lengi kallað 
eftir því að komið yrði upp verslunarskóla 
í höfuðstaðnum og taldi brýnt að honum 
yrði stýrt af  manni sem kynnt hefði sér 
verslunarstörf  í Englandi.

Dræmar undirtektir annarra kaupmanna 
urðu til þess að Þorlákur stofnaði skólann 
sjálfur og rak um tveggja ára skeið í kaffihúsi 
sínu við Lækjargötu. Undirtektir voru góðar 
og allnokkur hópur nemenda skráði sig, 
en heilsuleysi stjórnandans varð til þess að 
skólastarf  lognaðist útaf  eftir tveggja ára 
starfsemi, þótt rekstrarstyrkurinn fengist frá 
Alþingi.

Hinn skammlífi kvöldskóli Þorláks var 
fyrsta raunverulega tilraunin til að koma 
reglu á kennslu kaupmannsefna hér á landi. 
Hugmyndin hafði þó áður verið viðruð. 
Þannig kallaði Jón Sigurðsson eftir slíku 

námi í grein árið 1842. Niðurstaða hans 
var þó sú að ekki væri tímabært að stofna 
sérstakan kaupmannaskóla, heldur mætti 
bjóða upp á slíka kennslu sem valgrein í 
yngstu bekkjum Latínuskólans.

Barnungir vinnuþrælar
Alþingi samþykkti lög um iðnnám árið 1893 
og féllu verslunarstörf  þar undir. Samkvæmt 
þeim gátu kaupmenn tekið unglinga til 
náms og gert við þá námssamning. Lögin 
tóku sáralítið á því í hverju fræðslan sjálf  
ætti að felast, heldur snerust þau einkum 
um leyfilegan vinnutíma og réttindi 
námssveinanna. Árið 1909 þótti rétt að setja 
sérstök lög um lærlinga í verslunarrekstri, en 
þau voru í sama dúr og gengu einkum út á 
að takmarka vinnuþrælkun ungmennanna. 
Hætt er við að lögin þættu lítt róttæk í 
dag, en samkvæmt þeim var óheimilt að 
taka drengi yngri en tólf  ára á samning og 
vinnutími skyldi að jafnaði ekki vera lengri 
en tólf  klukkustundir á dag.

Slitróttar heimildir eru til um kvöldskóla 
fyrir starfsmenn verslana í Reykjavík laust 
fyrir aldamótin 1900. Hugmyndir komu 
reglulega fram um að fastbinda þá starfsemi 
og var þar einkum horft til þess að stofna 
verslunardeild við iðnskóla þann sem 
Iðnaðarmannafélagið í Reykjavík hafði í 
undirbúningi. Að endingu urðu skólarnir þó 
tveir. Iðnskólinn var stofnsettur árið 1904 en 
árið eftir tók Verzlunarskóli Íslands til starfa 

með 54 nemendum sem skiptust niður í 
undirbúningsdeild og fyrsta bekk.

Námsgreinar hins nýja skóla voru fimm: 
íslenska, enska, danska, reikningur og 
bókfærsla. Skólinn var frá upphafi opinn 
stúlkum jafnt sem piltum, öfugt við 
Menntaskólann sem enn var lokaður 
konum. Athygli vekur hversu rík áhersla var 
lögð á bóklegt nám, öfugt við t.d. danska 
verslunarskóla þar sem verkleg kennsla var 
fyrirferðarmeiri.

Þessar áherslur skýrast mögulega af  
því að forystumenn verslunarinnar hafi 
talið sérstaklega brýnt að auka færni í 
þessum greinum, einkum tungumálunum, 
en landsmenn voru um þessar mundir 
að taka hratt í sínar hendur sífellt fleiri 
þætti verslunarrekstrar, þar með talið 
heildverslun. Þá hefur sennilega verið litið 
svo á að nemendur, sem flestir hverjir 
störfuðu hjá kaupmönnum með skóla, 
fengju verklega þjálfun í vinnutímanum. 
Loks verður til þess að líta að húsakostur 
skólans var afar bágborinn og bauð varla 
upp á annað en kennslu með einföldum 
fyrirlestrum.

Kennt í fúahjöllum
Raunar var skólahúsnæðið fyrstu árin með 
öllu óboðlegt og svo jökulkalt að heilsu 
nemenda var hætta búin. Nokkur framför 
þótti þegar skólinn fékk að leigu tvö herbergi 
kaupmannsins og útgerðarmannsins Geirs 
Zoëga að Vesturgötu 10a árið 1912, sem 
áður hafði hýst Náttúrugripasafnið. Frá 
upphafi var þó ljóst að sú ráðstöfun gæti 
ekki orðið nema til bráðabirgða.

Rekstur skólans var í járnum á þessum fyrstu 
árum. Skólanum var tryggt árlegt framlag 
úr ríkissjóði, skólagjöld skiluðu nokkrum 
tekjum og Kaupmannaráð Reykjavíkur og 
Verslunarmannafélagið lögðu honum einnig 
í té framlag. Þessi ótrausta fjármögnun 
dugði með herkjum til að standa straum af  
rekstrinum og var enginn afgangur til að 
leggja í húsbyggingarsjóð, þótt nemendur og 
kennarar skólans hafi tekið saman höndum 
og stofnað hann árið 1911 á 200 ára afmæli 
Skúla Magnússonar fógeta.

Árið 1918 var Samvinnuskólinn stofnsettur 
af  Sambandi íslenskra samvinnufélaga 
og naut hann einnig opinbers stuðnings. 
Samvinnuskólinn bauð upp á hefðbundið 
verslunarnám, en megintilgangur hans var 
að ala upp starfsmenn fyrir kaupfélögin 
og forystumenn samvinnuhreyfingarinnar. 
Ekki leið á löngu þar til þingmenn settu 
spurningamerki við skynsemina í því að 
styrkja rekstur tveggja vanburða skóla sem 
störfuðu nánast á sömu þúfunni.

Á þingunum 1919 og 1921 voru flutt 
lagafrumvörp um verslunarnám sem gerðu 
ráð fyrir stofnun ríkisrekins verslunarskóla, 

Vesturgata 10a þar sem 
Verzlunarskólinn fékk 
að leigu tvö herbergi 
kaupmannsins og útgerðar-
mannsins Geirs Zoëga.

NÁMSGREINAR HINS 
NÝJA SKÓLA VORU 

FIMM: ÍSLENSKA, ENSKA, 
DANSKA, REIKNINGUR 

OG BÓKFÆRSLA. SKÓLINN 
VAR FRÁ UPPHAFI OPINN 

STÚLKUM JAFNT SEM 
PILTUM, ÖFUGT VIÐ 

MENNTASKÓLANN SEM ENN 
VAR LOKAÐUR KONUM. 

„

“

sem yfirtaka myndi hlutverk hinna skólanna 
tveggja. Auk þess að nýta betur fjármuni 
hins opinbera var það talið mæla með 
hugmyndinni að slíkur skóli yrði óháður 
stjórnmálastefnum. Frumvörp þessi áttu sér 
ýmsa fylgjendur, meðal annars úr röðum 
skólamanna á þingi, en í andstöðuliðinu 
komu saman óvæntir bólfélagar: fulltrúar 
kaupmannastéttarinnar annars vegar en 
samvinnumenn hins vegar, sem báðir 
óttuðust að verða undir í starfsemi hins 
fyrirhugaða skóla.

Þótt frumvörpin næðu ekki fram að ganga, 
urðu þau væntanlega til þess að ýta við vel
unnurum Verzlunarskólans um að koma 
rekstri hans á réttan kjöl. Farið var þess á leit 
við Verzlunarráð að það tæki að sér yfir stjórn 
skólans og varð það að ráði á árinu 1922.

Gjafmildi á stórafmælum
Sameiningarhugmyndir við Samvinnu
skólann héldu áfram að heyrast og tengd
ust meðal annars tillögum um Sam skóla 
Reykjavíkur, sem ætlunin var að færðist undir 
einn hatt: iðnmenntun, versluna rmenntun 
og vélstjórnarkennslu. Hefði slíkur skóli 
verið alfarið á forsjá ríkisvaldsins. Áhuga
vert er að velta því fyrir sér hver áhrifin 
hefðu orðið á þróun íslenskra stjórn mála 
ef  þessar lykilstofnanir sam vinnu manna 
og einkaframtaksins, Sam vinnu skólinn og 
Verzlunarskólinn, hefðu gengið í eina sæng á 
þriðja áratugnum? Ef  til vill hefði það dregið 
úr hörkunni í samskiptum þessara tveggja 
fylkinga næstu árin og áratugina.

Væntanlega áttu þrengsli og slæmur húsa
kostur stóran þátt í að gera stjórnendur og 

nemendur Verzlunarskólans jákvæða í garð 
tillagna um sameiningu við erkióvininn. 
Eilíft peningabasl einkenndi rekstur skólans 
og hugmyndir Verzlunarráðs um að tryggja 
honum fastan tekjustofn með því að leggja 
sérstakt gjald á útgáfu verslunarleyfa hlutu 
ekki náð fyrir augum Alþingis.

Það er gömul saga og ný að stórafmæli eru 
vel til þess fallin að koma húsnæðismálum 
á hreyfingu. Verzlunarskólinn fagnaði 
aldarfjórðungsafmæli árið 1930 og varð það 
tilefni til heitstrenginga verslunarmanna um 
að koma skólanum í sæmandi húsakynni. 
Í stað þess að efna til samskota varð úr að 
stofna hlutafélag, Verslunarskólahúsið hf., 
um kaup á húseigninni Grundarstíg 24, sem 
verið hafði í eigu Thorsbræðra.

Tímasetningin hefði vissulega getað verið 
heppilegri, en hlutafjársöfnunin fór fram um 
það leyti sem áhrifa heimskreppunnar fór að 
gæta fyrir alvöru á Íslandi. Að lokum tókst 
þó að ná settu marki og Verzlunarskólinn gat 
flutt inn í fyrsta hluta sinna nýju heimkynna 
haustið 1931. Skólinn greiddi hlutafélaginu 
lágmarksleigu fyrir húsnæðið og þegar farið 
var að hvetja hluthafa til að gefa stofnuninni 
hlutabréf  sín.

Þegar komið var á Grundarstíginn 
gjörbreyttust allar forsendur skólastarfsins. 
Til að mynda var nú hægt að hefja söfnun 
vörusýnishorna, líkt og lengi hafði verið 
stefnt að. Tækjabúnaður var jafnframt allur 
annar og betri. Á sama tíma og skólinn 
flutti tók nýr og röskur skólameistari við 
rekstrinum, Vilhjálmur Þ. Gíslason. Átti 
hann eftir að hafa mikil mótandi áhrif  á 
allt starf  Verzlunarskólans næstu rúmu tvo 

ÞÓTT FRUMVÖRPIN 
NÆÐU EKKI FRAM 

AÐ GANGA, URÐU ÞAU 
VÆNTANLEGA TIL ÞESS AÐ 

ÝTA VIÐ VEL UNNURUM 
VERZLUNARSKÓLANS 

UM AÐ KOMA REKSTRI 
HANS Á RÉTTAN KJÖL. 

FARIÐ VAR ÞESS Á LEIT VIÐ 
VERZLUNARRÁÐ AÐ ÞAÐ 

TÆKI AÐ SÉR YFIR STJÓRN 
SKÓLANS OG VARÐ ÞAÐ AÐ 

RÁÐI Á ÁRINU 1922. 

„

“

áratugina áður en hann sneri til annarra 
starfa sem Útvarpsstjóri.

Stefnt á stúdentinn
Á seinni hluta fjórða áratugarins átti 
Jónas Jónsson frá Hriflu eftir að gerast 
örlagavaldur í sögu Verzlunarskólans, 
þótt með óbeinum hætti væri. Jónas fékk 
þá samþykkt lagafrumvarp um stofnun 
Viðskiptaháskóla Íslands, sem tók til starfa 
árið 1938. Markmið skólans var að þjálfa 
starfsmenn utanríkisþjónustunnar, sem ljóst 
þótti að Íslendingar þyrftu að snarefla þegar 
kæmi að stofnun lýðveldis.

Engin tilviljun var að stjórnmálamaðurinn 
frá Hriflu mælti svo fyrir að skólinn nýi 
yrði sjálfstæður en ekki deild innan Háskóla 
Íslands. Þar á bæ var mönnum hins vegar ekki 
skemmt. Háskólinn hafði þegar árið 1927 
samþykkt að stefna að stofnun við skiptad
eildar og áttu rektor og háskólaráð bágt með 
að sætta sig við háskólatitilinn í nafninu.

Stúdentspróf  var skilyrði fyrir inngöngu 
í nýja Verzlunarháskólann. Stjórnendur 
Verzlunarskólans, sem höfðu á 
undangengnum árum starfrækt sérstaka 
framhaldsdeild, bundu vonir við að 
Verslunarskólapróf  teldist fullnægjandi 
inntökuskilyrði. Áður en niðurstaða fékkst 
í það mál hafði Háskólanum tekist að 
gleypa Viðskiptaháskólann með því að hefja 
kennslu í viðskiptafræði við lagadeild, auk 
þess sem stefnt var að hagfræðikennslu.

Alexander Jóhannesson háskólarektor 
reyndist gjörsamlega ófáanlegur til að 
hvika frá kröfunni um stúdentspróf  

fyrir viðskiptafræðinema. Þar með var 
sú flókna staða komin upp að sérgrein 
Verzlunarskólans var komin á háskólastig en 
þangað fengu nemendur hans ekki að fara.

Rökrétt lausn á þessari klemmu var sú að 
Verzlunarskólanum yrði leyft að útskrifa 
stúdenta. Færði skólameistari rök fyrir því 
að sáralitlu munaði á námsefni skólans og 
menntaskólanna tveggja og féllst Magnús 
Jónsson kennslumálaráðherra á þann 
rökstuðning árið 1942. Ekki voru allir í 
Menntaskólanum í Reykjavík kátir með þau 
málalok, en Magnús var gamall fulltrúi í 
skólanefnd Verzlunarskólans.

Hentugur Salómonsdómur
Kennsla til stúdentsprófs jók álagið á 
húsnæði Verzlunarskólans, en jafnvel áður 
en til þess kom voru byrjaðar umræður um 
að reisa nýtt og rúmbetra skólahús á nýjum 
stað. Bæjaryfirvöld í Reykjavík veittu vilyrði 
fyrir lóð vestan Suðurgötu árið 1947, en 
um þær mundir voru áætlanir um að safna 
sem flestum skólum saman á því svæði, svo 
sem Kvennaskólanum, Iðnskólanum og 
fyrirhuguðum nýjum gagnfræðaskóla, auk 
Landsbókasafns og Útvarpshúss. Ekki kom 
til þess að byggt væri á lóðinni, enda engir 
fjármunir á lausu til slíkra stórvirkja.

Lausn á fjárskortinum fannst með óvæntum 
hætti nokkrum misserum síðar. Árið 1955 
varð sú breyting á verslunarmannafélögum 
landsins að þau urðu hrein launþegafélög, 
þar með talið Verslunarmannafélag 
Reykjavíkur. Atvinnurekendur þeir sem 
aðild höfðu átt að félaginu töldu sig eiga 
rétt á hluta af  sjóðum þess og spratt af  því 

allhörð deila. Sú málamiðlun varð ofan á 
að deiluaðilar komu sér saman um að gefa 
Verzlunarskólanum fjármunina.

Fest voru kaup á lóðinni Þingholtsstræti 
36 og var þar leyfi til að reisa sex hæða 
byggingu. Fyrst um sinn var þó látið nægja 
tveggja hæða hús og lauk framkvæmdum 
við það að mestu árið 1963. Þriðja húsið, 
Hellusund 3, var svo keypt fáeinum árum 
síðar. Í þessum þremur byggingum starfaði 
skólinn svo næstu árin, auk þess sem gripið 
var til húsnæðis í Miðbæjarskólanum og 
íþróttakennsla fór einkum fram í Íþróttahúsi 
Jóns Þorsteinssonar við Lindargötu.

Það kom í hlut nýs skólameistara, Þorvarðar 
Elíassonar, að sigla húsnæðismálunum í 
höfn. Þorvarður var ráðinn í lok árs 1978 
eftir að hafa gegnt stöðu framkvæmdastjóra 
Verzlunarráðs. Vakti ráðningin nokkra 
athygli, enda starfsreynsla hans önnur en 
skólamanna almennt. 

Nýr miðbær
Eftir að hugmynd um staðsetningu í Öskju
hlíðinni var slegin út af  borðinu, stóð 
valið helst milli tveggja lóða: annars vegar 
í Laugardal norðan Suðurlandsbrautar en 
hins vegar í Nýja miðbænum svokallaða í 
Kringlumýri. Seinni kosturinn varð ofan á 
og kann vel að vera að nálægðin við Hús 
verslunarinnar hafi þar haft sitt að segja.

Skóflustunga að skólahúsinu við Ofanleiti 
var tekin á árinu 1983 og flutt inn þremur 
árum síðar. Fjármögnun verksins var 
fjölbreytileg og byggði meðal annars á sölu 
gömlu húseignanna og styrkjum. Sérstaka 

athygli vakti þó sú frumlega leið að gefa 
fyrirtækjum kost á að styrkja einstakar 
skólastofur og vinnuherbergi gegn því að fá 
nafn sitt letrað á skjöld sem festur var á hurð 
viðkomandi stofu.

Þegar starfsfólk og nemendur 
Verzlunarskólans höfðu loks komið sér fyrir 
í hinum nýju, rýmri og tæknilega fullkomnari 
húsakynnum, gafst langþráð tækifæri 
til að vinna nýjar lendur í skólastarfinu. 
Öldungadeild var stofnsett og ekki leið á 
löngu þar til hægt var að rifja upp gamla 
drauma um kennslu á háskólastigi.

Þegar árið 1971 hafði sú hugmynd 
verið viðruð á hugarflugsfundi 
Verzlunarskólafólks að vert væri að tryggja 
sér einkarétt á nafninu Verslunarháskóli 
Íslandi  til vonar og vara. Á sama hátt 
töldu ýmsir það sanngirnismál að nemendur 
Verzlunarskólans fengju einhvern hluta náms 
síns metið til eininga í viðskiptafræðinámi 
Háskóla Íslands og var á það bent að meðal 
kennsluefnis væru námsbækur sem notaðar 
væru við bandaríska háskóla.

Fyrstu skrefin á háskólabrautinni voru 
þó hvorki stigin á sviði viðskiptafræði né 
hagfræði, heldur tölvunarfræði. Skólahúsið 
við Ofanleiti var einkar vel búið tölvum, enda 
hafa stjórnendur skólans alla tíð kappkostað 
að vera í fararbroddi á því sviði. Í janúar 1988 
var Tölvuháskóli Verzlunar skóla Íslands, 
TVÍ, settur í fyrsta sinn. Námið var í fyrstu 
skipulagt á þremur önnum sem síðar var 
fjölgað í fjóra og einungis ætlað útskrifuðum 
stúdentum. Háskóli Íslands samþykkti að 
meta hluta námsins til eininga á námsbraut 
sinni í tölvunarfræði.

Bylting á háskólastigi

Áður en starfsemi Tölvuháskólans hófst, 
þótti rétt að bera nafnið undir rektor 
Háskóla Íslands sem gerði ekki athuga
semdir við það. Vafi var þó talinn leika á því 
hvort einkaaðilum væri í raun heimilt að reka 
háskóla á Íslandi. Til að skera úr um allan 
vafa fékk Björn Bjarnason menntamála
ráðherra samþykkt lög á Alþingi árið 1997 
sem tóku það skýrt fram að háskólar gætu 
verið sjálfseignar stofnanir og að einka
aðilum væri heimilt að setja skóla á stofn 
að fengnu samþykki ráð herra. Meðan rætt 
var um frumvarpið á þingi stóðu af  fullum 
krafti yfir framkvæmdir við höfuðstöðvar 
Viðskipta háskólans í Reykjavík, við hlið 
Verslunar skóla hússins. Fyrstu stúdentarnir 
hófu nám við skólann í september 1998 og 
er nánast smekks atriði hvort stofnun skólans 
er miðuð við það ártal eða stofnun TVÍ 
áratug fyrr.

Skiptar skoðanir voru um það hvernig best 
væri að hátta skipulagi hinnar nýju stofnunar. 
Töldu sumir farsælast að einn og sami 
rektor eða skóla meistari væri yfir Verzlunar
skólanum og Verslunar háskólanum. Eftir 
miklar bolla leggingar varð niðurstaðan þó 
sú að setja á laggirnar Sjálfs eignar stofnun 
Verzlunarráðs Íslands um viðskiptamenntun, 
SVÍV, sem skiptist í þrjár deildir: hús
bygginga sjóð og skólana tvo sem hvor um 
sig hefði sinn yfir stjórnanda og sína eigin 
skóla nefnd, þar sem önnur væri kölluð 
háskóla ráð.

Guðfinna S. Bjarnadóttir var fyrsti rektor 
Viðskipta háskólans. Tveimur árum síðar 
styttist starfs titill hennar um níu bókstafi 

þegar nafni skólans var breytt úr Viðskipta
háskólinn í Reykjavík í Háskólinn í Reykja
vík, til að endurspegla betur starfsemi skólans.

Næsti stór áfangi í starfinu var samruni 
skólans árið 2005 við Tækniskóla Íslands, 
sem þremur árum fyrr hafði verið færður á 
háskóla stig og hlotið nafnið Tækni háskólinn. 
Þá þegar var farið að huga að sam einingu 
skólans undir einu þaki, sem náðist í gegn 
árið 2010 þegar nýtt og glæsilegt skólahús 
var tekið í notkun við Nauthólsvík.

Af  öllu framangreindu er ljóst að saga 
Viðskiptaráðs er samofin sögu þessara 
menntastofnana og hefur ráðið alla tíð 
lagt áherslu á mikilvægi menntunar. Til að 
mæta eftirspurn eftir vel menntuðu og hæfu 
starfsfólki er mikilvægt fyrir atvinnulífið að 
taka virkan þátt í uppbyggingu menntunar. 
Að þessu hlutverki hefur Viðskiptaráð 
komið með markvissum hætti síðustu ár 
og áratugi í gegnum Rannsóknarsjóð og 
Menntasjóð Viðskiptaráðs Íslands sem veita 
styrki til einstaklinga í framhaldsnámi og 
rannsókna nýsköpunar tengdum framþróun 
menntunar og eflingu íslensks atvinnulífs. 

Nánara lesefni: Lýður Björnsson og Sigrún 
Sigurðardóttir : Vor unga stétt. Verzlunarskóli 
Íslands í 100 ár. Rvk. 2005.

Útskriftardagur í 
Verzlunarskóla Íslands 
árið 1982. Þorvarður 
Elíasson skólastjóri 
tekur í hönd stúdenta.

Verzlunarráð og Kaupþingið í Reykjavík

„Verzlunarráðið hefur gerst svo djarft að 
stofna til kaupþings. – Það hefur lengi,  já, 
frá fyrstu vegum þess, alið þá ósk, að koma 
á fót miðstöð fyrir verslunarstjettina, þar 
sem ekki aðeins gefst kostur á ýmiskonar 
markaðsfrjettum og verslunarupplýsingum, 
heldur einnig að þar geti farið fram 
verslun með líkum hætti, sem á erlendum 
kaupþingum.“ – Svo mæltist Garðari 
Gíslasyni þann 6. janúar 1922 þegar 
Kaupþing Reykjavíkur var sett í fyrsta sinn í 
húsi Eimskipafélagsins.

Stofnun kauphallar hafði verið eitt af  
markmiðunum með stofnun Verzlunarráðs 
fáeinum árum fyrr. Að mati forsvarsmanna 
var slík stofnun nauðsynleg forsenda þess 
að íslenskt efnahagslíf  gæti þróast áfram, en 
einnig má segja að þjóðlegur metnaður hafi 
ráðið för. Kaupsýslumenn nágrannaþjóða 
okkar og annarra Evrópulanda höfðu 
aðgang að kauphöllum, svo eðlilega væri 
röðin komin að Íslendingum. 

Elstu kauphallir Norðurálfu voru stofnaðar 
á sextándu öld, en þær voru vörukauphallir, 
þar sem verslað var með verðbréf, farmbréf, 
kornfarma og kaffisekki jöfnum höndum. 
Hinar fyrstu eiginlegu verðbréfakauphallir 
voru stofnaðar á átjándu öld í fjármála
höfuð borgum Evrópu, Amsterdam, London 
og París.

Í Englandi uxu hlutabréfaviðskipti fram úr 
fundum kaupsýslumanna á kaffihúsum í 

London. Ákveðnir Verðbréfamiðlarar héldu 
þá til á tilteknum kaffihúsum, þar sem menn 
gátu hitt þá að máli og átt viðskipti. Smátt og 
smátt urðu þessi viðskipti svo umsvifamikil 
að nauðsyn varð á skipulögðum hluta bréfa
markaði. 1773 var Kauphöll Lundúna, The 
London Stock Exchange stofnuð, fyrsta 
sérhæfða verðbréfakauphöll heims.

Þróunin á Norðurlöndum varð með nokkuð 
öðrum hætti en hjá stórþjóðunum. Þar urðu 
eiginlegar verðbréfakauphallir til í tengslum 
við þjóðbanka í upphafi nítjándu aldar og 
urðu þannig hálfopinberar stofnanir en ekki 
einkafyrirtæki eins og í Lundúnum og New 
York.

Veikburða markaður
Vélvæðing sjávarútvegsins á fyrstu árum 
tuttugustu aldar hefur verið kölluð hin 
íslenska iðnbylting. Hefð er fyrir því að 
miða upphaf  iðnvæðingar við að vél var 
sett í áttæringinn Stanley frá Ísafirði í byrjun 
aldarinnar. 

Fjármagnsskortur var helsti fjötur um fót 
hinnar íslensku iðnbyltingar. Uppsöfnun 
fjármagns í verslun er oft talin forsenda 
fjárfestinga í öðrum greinum. Hér á landi 
hafði ekki verið íslensk verslunarstétt og 
lítið fjármagn í landinu. Því skipti stofnun 
bankastofnana miklu máli. Landsbankinn, 
sem stofnaður var 1886, markaði þó ekki 
nein þáttaskil, vegna afar íhaldssamrar 

F.v. Gísli Gíslason, Sveinn Snorrason, 
Runólfur Sæmundsson, Frank Michelsen, 
Egill Snorrason, Þórður Ásgeirsson,  
Bragi Jónsson og Agnar Kristjánsson

lánastefnu. Stofnun Íslandsbanka 1904 og 
upphaf  heimastjórnar sama ár marka því 
ákveðin þáttaskil.

Fyrstu togarafélögin voru fjármögnuð með 
bankalánum, einkum frá Íslandsbanka, en 
að miklu leyti kom fjármagnið úr rekstri 
félaganna. Þannig borguðu fyrstu togararnir 
sig yfirleitt upp á þremur árum. Þrátt fyrir 
þetta var mikill skortur á fjármagni til 
fjárfestinga.

Stofnun Eimskipafélagsins 1914 sýndi þó 
að hér var grundvöllur til að afla hlutafjár 
til stórra almenningshlutafélaga. Það stóð 
þó í vegi fyrir því að hlutafjárviðskipti eða 
hlutabréf  yrðu vinsæll fjárfestingarkostur 
eða sparnaðarform meðal almennings að 
enginn eftirmarkaður var með verðbréf. 
Verðmyndun á þeim bréfum sem þó gengu 
kaupum og sölum var mjög á reiki, sem 
aftur dró úr viðskiptum. Þeir sem létu sig 
framþróun efnahagslífsins varða komu 
auga á þetta, og eðlilegt að hið nýstofnaða 
Verzlunarráð skyldi beita sér fyrir því að 
bæta hér úr.

Fyrstu áratugi tuttugustu aldar voru engir 
sem tóku að sér verðbréfamiðlun, eigendur 
í söluhug urðu að ganga á milli manna 
eða selja eftir auglýsingum. Fljótlega 
tóku þó málafærslumenn að annast 
verðbréfamiðlun. Markmið Verzlunarráðs 
með stofnun Kaupþingsins var því að skapa 
aðstæður fyrir myndun skipulagðs verð
bréfa markaðar sem væri nauðsynleg stoð 
þroskaðs fjármálakerfis, en einnig til að 
skapa umhverfi fyrir myndun og eflingu 
nýrrar stéttar kaupsýslumanna, sérhæfðra 
verðbréfamiðlara. 

Hugmynd Verzlunarráðs var sú að íslensk 
kauphöll myndi vaxa með svipuðu hætti og 
hinar fyrstu kauphallir álfunnar: Í stað þess 
að kauphöllin væri opinber stofnun myndi 
hún byrja sem opnir fundir kaupsýslumanna, 
vettvangur upplýsingamiðlunar og 
ýmiss konar viðskipta, en myndi svo 
smátt og smátt þróast í átt að sérhæfðari 
verðbréfakauphöll. 

Börs eða kaupþing?
Ekki treystu félagar í Verzlunarráðinu 
sér til að gefa hinni fyrirhuguðu stofnun 
sinni það íburðarmikla heiti „kauphöll“, 
enda litu menn svo á að það orð vísaði 
strangt til tekið aðeins til hússins þar sem 
kaupsýslumenn kæmu saman en ekki sjálfrar 
starfseminnar. Þess í stað var notast við 
dönskuslettuna „Börs“ þegar hið tilvonandi 
verðbréfaþing kom til tals. Um mitt ár 1921 
hafði nýyrðið „kaupþing“ hins vegar unnið 
sér þegnrétt í málinu um það sem áður 
hafði verið talað um sem börs, og í dag er 
kallað kauphöll. Jakob J. Smára mag.art. átti 
heiðurinn að nýyrðinu. 

Í fyrstu var Kaupþingið á annarri hæð 
Eimskipafélagshússins, en flutti síðan á efstu 
hæðina. Verzlunarráðið fékk skeyti með 
gengi helstu gjaldmiðla, heimsmarkaðsverði 
inn og útflutningsafurða, fiskafla og 
farmgjöldum. Þessar upplýsingar, tilboð 
um erlend viðskiptasambönd ásamt 
tímaritum og stjórnartíðindum lágu frammi 
í Kaupþinginu. „Kaupþingsdagar“ voru 
tvisvar í viku, og var gert ráð fyrir því að 
Kaupþingið gæti orðið samkomustaður 
kaupsýslumanna.

Hvorki í fundargerðum Verzlunarráðs 
Íslands, né í Verslunartíðindum er að 
finna neinar vísbendingar um hvort eða 
hvernig verðbréfaviðskipti skyldu fara fram. 
Kaupþingið hafði reyndar engar reglur um 
það hvernig viðskipti ættu að fara fram, og 
hefur í því sambandi verið gert ráð fyrir 
að farið yrði að landslögum, og almennu 
heiðursmannasamkomulagi, og að aðrar 
reglur myndu settar eftir því sem starfsemin 
þróaðist.

Umgengnisreglur um húsakynni þingsins 
vekja þó athygli: „Þeir, sem kaupþingið 
sækja eru vinsamlega áminntir um, að 
ganga hreinlega um herbergi kaupþingsins. 
Reykingar eru bannaðar.“ Ljóst er því að 
þingið átti ekki að þjóna sem reyksalur í 
líkingu við þá sem voru um þessar mundir 
vinsælir í öðrum löndum.

Starfsemi Kaupþingsins var þó nokkur. 
Kaupþingsfundir urðu alls 94 á fyrsta 
stafsárinu og 140 árið eftir. Þegar líða tók á 
árið 1923 tók þó að dofna yfir starfinu sem 
lognaðist loks útaf. Ósagt skal látið hvort 
reykingarbanninu var þar um að kenna. 
Ráðið hélt áfram að birta fréttir af  gengi 
erlendra mynta og aðrar markaðsfréttir í 
Verslunartíðindum undir nafni kaupþingsins, 
og salurinn var leigður út fyrir samkomur og 
fundarhöld. Nafnið festist því við salinn.

Hugmyndin um endurreisn Kaupþingsins 
var ítrekað rifjuð upp á vettvangi 
Verzlunarráðs. Árið 1955 bauð ráðið t.d. 
Asbjörn Mjerskaug Kaupþingsstjóra Oslóar 
að halda fyrirlestur um verðbréfaviðskipti 
og starfsemi kauphalla. Merskaug benti á 
að Ísland væri eina land VEvrópu þar sem 

ekki væri starfrækt kauphöll, og brýnt að úr 
því yrði bætt. Verzlunarráð tók undir þetta 
mat, og aðalfundur ráðsins árin 1955, 1960 
og 1961 skoraði á stjórnvöld að koma á fót 
Kaupþingi.

Upphaflegum markmiðum Kaupþings 
Verzlunarráðs var í raun ekki náð fyrr 
en með stofnun Verðbréfaþings Íslands 
árið 1985. Ástæða þess að hin nýstofnaða 
kauphöll fékk ekki nafnið Kaupþing 
var sú að árið 1982 höfðu nokkrir ungir 
athafnamenn stofnað fyrirtæki með því 
nafni í Reykjavík. Nafnið Kauphöll hafði 
sömu leiðis verið tekið, því athafnamaðurinn 
Aron Guðbrandsson hafði stofnað fyrsta 
íslenska verðbréfafyrirtækið, Kauphöllina, 
á fjórða áratugnum. Ekkja Arons arfleiddi 
Verðbréfaþing að nafninu, og Verðbréfaþing 
Íslands tók loks upp nafnið Kauphöll árið 
2002. Sögu Kaupþings lauk svo sex árum 
seinna.

HUGMYNDIN UM 
ENDURREISN KAUPÞINGSINS 

VAR ÍTREKAÐ RIFJUÐ 
UPP Á VETTVANGI 

VERZLUNARRÁÐS. ÁRIÐ 
1955 BAUÐ RÁÐIÐ T.D. 
ASBJÖRN MJERSKAUG 

KAUPÞINGSSTJÓRA OSLÓAR 
AÐ HALDA FYRIRLESTUR 

UM VERÐBRÉFAVIÐSKIPTI 
OG STARFSEMI KAUPHALLA. 

MERSKAUG BENTI Á AÐ 
ÍSLAND VÆRI EINA LAND 

VEVRÓPU ÞAR SEM 
EKKI VÆRI STARFRÆKT 

KAUPHÖLL, OG BRÝNT AÐ 
ÚR ÞVÍ YRÐI BÆTT. 

„

“

ÍSLAND Í NÝJUM HEIMI
Viðskiptaþing við aldahvörf

Mestan hluta 20. aldarinnar var íslenskt 
viðskiptalíf  mjög lokað. Innlendur iðnaður 
óx í skjóli innflutningshafta og landbúnaðar
framleiðsla var vernduð. Bæði utanríkis og 
innanríkisverslun einkenndust af  ströngum 
höftum og viðskiptahindrunum. Innanlands 
var hið opinbera allsráðandi í fjölda 
atvinnugreina og í öðrum voru ríkisfyrirtæki 
í samkeppni við einkaaðila.

Þetta ástand var ekki séríslenskt. Höft á 
fjárfestingar, viðskipti og verslun voru tekin 
upp á öllum Vesturlöndum á kreppuárunum 
og voru við lýði fram á eftirstríðsárin. 
Sérstaklega gilti þetta um utanríkisviðskipti 
og fjármagnsflutninga. Fastgengiskerfi 
eftirstríðsáranna byggðist á því að 
fjármagnsflutningar væru takmarkaðir, en 
samkvæmt ObstfeldTaylor Trilemmunni, 
kenndri við hagfræðingana Maurice Obstfeld 
og Alan M. Taylor, geta stjórnvöld aðeins 
vænst þess að ná tveimur af  eftirfarandi 
þremur hagstjórnarmarkmiðum á sama tíma: 
Föstu gengi, frjálsum fjármagnsflutningum 
og sjálfstæðri peningastefnu. Einu 
markmiðanna verður að fórna svo hægt sé 
að ná hinum tveimur.

Á eftirstríðsárunum kusu Vesturlönd að 
fórna frjálsum fjármagnsflutningum til 
að geta rekið sjálfstæða peningastefnu 
ásamt því að viðhalda föstu gengi sem var 
nauðsynleg stoð vaxandi milliríkjaverslunar. 
Á áttunda áratugnum leið þetta kerfi 
undir lok, og í kjölfarið voru takmarkanir 

á fjármagnsflutninga afnumin. Afleiðing 
þess var mikill vöxtur fjármagnsviðskipta 
og vaxandi vægi fjármálakerfisins í 
þróuðum hagkerfum Vesturlanda. 
Margt annað stuðlaði að þessari þróun, 
ekki síst tækniframfarir, upplýsinga og 
fjarskiptatækni.

Baráttan fyrir fjármagnsmarkaði
Eins og þegar hefur komið fram 
hafði Verzlunarráð barist fyrir eflingu 
verðbréfamarkaðar nánast allt frá stofnun 
ráðsins. Eftir að byrjað var að létta höftum 
af  fjármagnsmarkaði, vextir gefnir frjálsir og 
Verðbréfaþing Íslands stofnað, hyllti undir 
að Verzlunarráð gæti fagnað sigri í þessu 
baráttumáli. 

Miklar hindranir voru þó enn í veginum 
áður en fullburða fjármagnsmarkaður 
gat myndast á Íslandi. Hin nýstofnaða 
kauphöll, Verðbréfaþing Íslands, var til 
dæmis enn mjög óburðug. Þannig höfðu 
aðeins tvö fyrirtæki skráð hlutabréf  sín á 
þingið árið 1991, og engin viðskipti orðið 
með bréf  þeirra. Ástæðan voru ekki síst 
kröfur Verðbréfaþings um upplýsingagjöf. 
Margir litu til Verzlunarráðs og væntu þess 
að ráðið hefði forystu um stofnun annars 
hlutabréfamarkaðar þar sem minni kröfur 
væru gerðar til skráðra fyrirtækja. 

Í stað þess að stofna nýja kauphöll til höfuðs 
Verðbréfaþingi tók Verzlunarráð virkan þátt 

Pétur Blöndal meðal þátttakenda á 
námskeiði Verzlunarráðs og Ólafs 
Stephensen í Húsi verslunarinnar.

í því að efla það. Á vegum Verðbréfaþings 
og Verzlunarráðs, ásamt Seðlabanka 
Íslands og Iðnþróunarsjóði, var Enskilda 
Securities falið að gera úttekt á íslenska 
verðbréfamarkaðnum og leiðum til að efla 
hann. Þessi aðgerð markaði tímamót, því í 
kjölfar Enskildaskýrslunnar náðist samstaða 
meðal stærstu fyrirtækja landsins um að skrá 
hlutabréf  þeirra á þinginu.

Á tíunda áratugnum voru höft á 
fjármagnsmarkaði, sem Verzlunarráð 
hafði barist gegn af  hörku síðan á níunda 
áratugnum, afnumin hvert á fætur öðrum. 
Íslenskur hlutabréfamarkaður sleit einnig 
barnsskónum. Einkavæðing ríkisfyrirtækja, 
sem Verzlunarráð hafði barist fyrir síðan á 
níunda áratugnum, veitti eina mikilvægustu 
stoð nýrra viðskipta. 

Hagnaður öllum til heilla
Baráttu Verzlunarráðs má einnig þakka 
aðra grundvallarbreytingu sem átti sér 
stað á tíunda áratugnum, en það var breytt 
viðhorf  almennings til viðskiptalífsins og þó 
sérstaklega verðbréfamarkaðarins. Í viðtali 
við Frjálsa Verslun árið 1979 sagði Árni 
Árnason, framkvæmdastjóri Verzlunarráðs 
að atvinnulífið væri „gert tortryggilegt, 
nánast glæpsamlegt“, en ástæðan væri fyrst 
og fremst að fólk þekkti hreinlega ekki 
starfsemi viðskiptalífsins. Ráðið brást við 
þessu með því að auka upplýsingagjöf  og 
dreifa fræðsluefni. Haustið 1979 lét ráðið 
til að mynda prenta bækling um hlutverk og 
eðli hagnaðar fyrir viðskiptalífið.

Þessi barátta sóttist mjög hægt, en það 
má segja að undir lok tíunda áratugarins 

hafi hún verið unnin, þó ekki væri nema 
tímabundið. Í febrúar 1999 skrifaði Jón 
G. Hauksson, ritstjóri Frjálsrar verslunar, 
um þær breytingar sem orðið höfðu á 
viðhorfum til hagnaðar fyrirtækja. Það væri 
almennt viður kennt að fyrirtæki þyrftu að 
skila hagnaði og hugtakið gróði væri ekki 
lengur skammaryrði:

„Það hefði einhvern tíma þótt saga til næsta 
bæjar á Íslandi að það væri jákvætt að græða; 
að hagnaði væri flíkað í stað þess að ussa og 
sussa um hann. Það eru breyttir tímar!“

Eldur í æðum
Viðskiptaþing þau sem haldin voru í lok 
tíunda áratugarins og eftir aldamót eru 
til vitnis um þá gríðarlegu bjartsýni sem 
var ríkjandi og þá trú að framtíð íslensks 
viðskiptalífs fælist ekki aðeins í útrás, 
sérstaklega útrás fjármálafyrirtækja, heldur í 
eflingu alþjóðageirans. 

Með vexti og útrás bankanna og íslenska 
fjármagnskerfisins, sem hófst undir lok 
tíunda áratugarins, virtist framtíðin hins 
vegar í vaxandi mæli vera falin í fjármála
þjónustu. Ísland yrði „alþjóðleg fjármála
miðstöð“ og framtíðaratvinnuvegur land
sins væri fjármálaþjónusta, eins og Halldór 
Ásgrímsson, forsætisráðherra, lýsti yfir á 
Viðskiptaþingum 2005 og 2006. Viðskipta
ráð tók undir þessar hugmyndir, enda féllu 
þær einkar vel að stórhuga framtíðarsýn 
fyrri þinga og baráttu ráðsins fyrir nútíma 
fjármálakerfi. Var nafnabreyting ráðsins árið 
2005, úr Verzlunarráð í Viðskiptaráð, ekki 
síður til komin vegna þeirrar áherslu.

Framtíðarnefnd Viðskiptaráðs, sem skilaði 
af  sér skýrslunni Ísland 2015, sem rædd var 
á Viðskiptaþing 2006, lagði til að leitað yrði 
leitað til að 

„nýta þann mikla meðbyr sem íslenskt 
viðskiptalíf  hefur um þessar mundir og leita 
allra leiða til að markaðssetja Ísland sem 
alþjóðlega miðstöð fjármála og þjónustu.“ 

Upplýsingaveita
Útrásin, og vaxandi umsvif  íslenskra 
fyrirtækja á erlendri grundu kölluðu á 
stóraukið virkt upplýsingastreymi til 
ýmissa erlendra aðila. Ráðið beitti sér því 
í vaxandi mæli fyrir bættri ímynd íslensks 
viðskiptalífs utan landsteinanna. Mjög reyndi 
á þetta hlutverk í kjölfar óróa á íslenskum 
fjármálamörkuðum vorið 2006. Ráðið 
brást við með útgáfu skýrslu þeirra Fredric 
Mishkin og Tryggva Þórs Herbertssonar, 
Financial Stability in Iceland, „en hún 
reyndist vendipunktur í að snúa þeirri 
neikvæðu umræðu sem hafði átt sér stað um 
íslenskt efnahagslíf,“ eins og ársskýrsla VÍ 
20067 komst að orði. Viðskiptaþing árið 
2007 var svo helgað ímynd Íslands: „Ísland, 
best í heimi? Alþjóðlegt orðspor og ímynd.“

Haustið 2008 reyndi enn frekar á þetta 
hlutverk ráðsins, en eitt mikilvægasta 
verkefni ráðsins í kjölfar hruns 
bankakerfisins var að bæta ímynd íslensks 
viðskiptalífs og eyða vantrausti í þess 
garð með því að miðla upplýsingum um 
viðskipta og efnahagslíf  Íslands á ensku. 
Ráðið tók því að gefa út reglulega skýrslu á 
ensku, The Icelandic Economic Situation: 

Status Report, sem fjallar um stöðu 
efnahagsmála á Íslandi. 

Það þurfti einnig að endurvinna traust 
íslensks almennings á viðskiptalífinu. Það var 
bæði gert með stóraukinni upplýsingagjöf, 
hefðbundnum fundarhöldum og útgáfu sem 
hafði það að markmiði að vekja umræðu um 
brýn málefni, sem og með aðgerðum sem 
miðuðu að því að bæta starfshætti fyrirtækja, 
en vantraust í garð fyrirtækja og atvinnulífs 
eftir hrun fjármálakerfisins var til vitnis um 
að þar hefði margt betur mátt fara. 

Eitt af  því sem ráðið lagði sérstaka áherslu á 
var að auka fjölbreytni í stjórnun fyrir tækja. 
Árið 2009 skrifuðu Viðskiptaráð, Félag 
kvenna í atvinnurekstri og fjöldi annarra 
aðila undir samstarfssamning um að hvetja 
til þess að konum í forystusveit við skipta
lífsins yrði fjölgað. Reglulegir sam starfs
fundir voru haldnir til að fylgja verkefninu 
eftir, en markmiðið var að hlut fall kvenna 
yrði ekki undir 40% í forystu fyrirtækja.

Það má með sanni segja að eitt stærsta 
verkefni Viðskiptaráðs frá upphafi, hafi 
verið að styrkja innviði fyrirtækja og efla 
almennt traust gagnvart viðskiptalífinu. 
Hvort tveggja hefur þótt skipta sköpum 
fyrir samkeppnishæfni íslenskra fyrirtækja. 
Eitt helsta málgagn þess markmiðs hefur 
verið, frá árinu 2004, „Leiðbeiningar um 
stjórnarhætti fyrirtækja” í samstarfi við 
Samtök atvinnulífsins og Kauphöllina. 
Leiðbeiningunum er ætlað að stuðla 
að góðum stjórnarháttum í íslenskum 
fyrirtækjum með því að skýra hlutverk og 
ábyrgð stjórnenda og auðvelda þeim þannig 

ÞAÐ ÞURFTI EINNIG AÐ 
ENDURVINNA TRAUST 

ÍSLENSKS ALMENNINGS 
Á VIÐSKIPTALÍFINU. 
ÞAÐ VAR BÆÐI GERT 
MEÐ STÓRAUKINNI 

UPPLÝSINGAGJÖF, 
HEFÐBUNDNUM 

FUNDARHÖLDUM OG 
ÚTGÁFU SEM HAFÐI 

ÞAÐ AÐ MARKMIÐI AÐ 
VEKJA UMRÆÐU UM 

BRÝN MÁLEFNI, SEM OG 
MEÐ AÐGERÐUM SEM 

MIÐUÐU AÐ ÞVÍ AÐ BÆTA 
STARFSHÆTTI FYRIRTÆKJA. 

„

“

að rækja störf  sín og um leið treysta hag 
hluthafa, fjárfesta og annarra hagsmunaaðila. 
Með 5. útgáfu leiðbeininganna árið 2015 
opnaði nýr rafrænn vefur sem aðlagar sig að 
öllum tölvum og snjalltækjum. Markmiðið 
með rafrænni útgáfu leiðbeininganna var að 
gera þær aðgengilegri og notendavænni en 
áður.

Bjartsýni og breyttur tónn
Auk Viðskiptaþinga hefur Viðskiptaráð 
haldið fjölda annarra funda þar sem 
samtakamáttur viðskiptalífsins hefur verið 
virkjaður til að takast á við þau vandamál 
sem Íslendingar stóðu frammi fyrir. 
Sannaðist þar mikilvægi þeirra breytinga 
sem gerðar voru á áttunda áratugnum með 
endurvakningu Viðskiptaþinganna og auknu 
hlutverki almennra félagsmanna. Einn 
þessara funda var sérstakt Umbótaþing 
Viðskiptaráðs sem haldið var 2010. 
Á þinginu leitaði ráðið ábendinga frá 
félagsmönnum um vandamál sem þyrfti að 
leysa og tillögur að úrbótum. 

Á Viðskiptaþingi 2012 var tilkynnt að 
alþjóðlega ráðgjafafyrirtækið McKinsey & 
Company myndi ráðast í vinnu við mótun 
stefnu og framtíðarsýnar fyrir Ísland sem 
miðaði að því að hámarka verðmætasköpun 
og lífskjör. Skýrsla McKinsey leit dagsins ljós 
þá um haustið og vakti mikil viðbrögð.

Til að byggja á boðskap hennar var yfirskrift 
Viðskiptaþingsins 2013 – Stillum saman 
strengi – vísaði til mikilvægis aukinnar 
samstöðu og samtals á milli stjórnvalda og 
atvinnulífs um nauðsynlegar aðgerðir til 
eflingar verðmætasköpunar og skilaði þingið 

frá sér Hugmyndahandbók með ákveðnum 
tillögum í þrettán liðum. Athyglisvert er að 
bera saman andblæ nýjustu Viðskiptaþinga 
við þann tón sem yfirleitt einkenndi þær 
samkomur fyrr á árum. Í stað harðskeyttrar 
orðræðu jafnt í sókn og vörn, hefur áherslan 
færst yfir í að leiða saman sem ólíkust 
sjónarmið, jafnvel með óvæntum gestum.

Eina áþreifanlegustu afleiðingu McKinsey
skýrslunnar má vafalítið telja Sam ráðs
vettvang um aukna hagsæld, sem hóf  göngu 
sína í ársbyrjun. Tilgangur hans er að vera 
þver pólitískur vettvangur með fulltrúum 
stjórn málaflokka, launþegasamtaka, atvinnu
rekenda, háskólasamfélagsins og fleiri aðila 
til að stuðla að málefnalegri og heilbrigðri 
umræðu um hagsmunamál lands og þjóðar.

Auðlindir í víðum skilningi
Iðnvæðing Íslands byggðist á nýtingu 
náttúruauðlinda landsins, fiskimiðanna, og 
allt síðan þá hefur hagvöxtur í raun verið 
knúinn áfram af  stöðugt fyllri nýtingu 
auðlinda landsins. Alla tuttugustu öldina áttu 
sér stað umræður á vettvangi Verzlunarráðs 
þar sem hvatt var til þess að fundnar væru 
fleiri stoðir undir íslenskt efnahagslíf.

Með stækkun landhelginnar var auð linda
grunnur hagkerfisins stækkaður og með 
fjárfestingarátökum á borð við togarakaup 
fjórða áratugarins og skuttogaravæðingu 
þess áttunda gátu Íslendingar stóraukið 
nýtingu auðlindanna. Fram á áttunda 
áratuginn var íslenskt efnahagslíf  í raun 
algerlega háð nýtingu fiskistofnanna. Með 
gangsetningu Búrfellsvirkjunar og álversins 
í Straumsvík tóku Íslendingar svo að nýta 

aðra af  mikilvægustu náttúruauðlindum 
landsins, orkuna, í stórum stíl. 

Alla tuttugustu öld byggðist hagvöxtur og 
vaxandi lífskjör á Íslandi því fyrst og fremst 
á vaxandi nýtingu endurnýtanlegra, en 
takmarkaðra náttúruauðlinda landsins. 

Ferðamannaiðnaðurinn er eðlilegt framhald 
á þessu hagvaxtarmódeli, þar sem hann felur 
fyrst og fremst í sér nýtingu náttúruauðlinda 
landsins, útsýnisins og náttúrufegurðar 
landsins, þó sú nýting fari ekki fram 
með jafn ágengum hætti og veiðar eða 
orkuvinnsla. Það eru hins vegar augljós 
takmörk fyrir því hversu mikið hægt er að 
auka sókn í þá auðlind, líkt og allar aðrar 
náttúruauðlindir. 

Fjórða auðlindin sem vaxandi efnahagsleg 
hagsæld og lífskjör á Íslandi hafa byggst 
á er hins vegar nánast óþrjótandi, en það 
er mannauður landsins. Mannauðinn 
hafa Íslendingar óneitanlega auðgað með 
þekkingarsköpun sjávarútvegs, orkunýtingar 

og nú ferðaþjónustu. Að því sögðu er 
alþjóðageirinn eina stoð hagkerfisins sem 
ekki stólar á náttúruauðlindir en byggir nær 
eingöngu á hugvitinu.

Það sem hefur hins vegar komið í veg fyrir 
að Íslendingar geti nýtt þessa auðlind til 
fullnustu hefur verið hversu sveiflukennt 
efnahagslífið hefur verið. Hagkerfi sem 
byggjast á nýtingu náttúruauðlinda hafa ríka 
tilhneigingu til að einkennast af  kröppum 
hagsveiflum. Losaragangur í hagstjórn, 
sérstaklega í peningamálum, hefur svo 
orðið til þess að ýta undir þessar sveiflur. 
Niðurstöður McKinseyskýrslunnar eru 
eindregið á þessa lund.

Þessar áherslur eru í eðlilegu framhaldi 
af  áratuga baráttu Viðskiptaráðs fyrir 
auknum stöðugleika og aga í hagstjórn, og 
áherslu ráðsins á að gengismálið sé tekið til 
skoðunar, ekki síður en áherslu ráðsins, allt 
frá stofnun þess, á mikilvægi menntunar.

Ráðherrarnir Þórdís Kolbrún 
R. Gylfadóttir, Björt 
Ólafsdóttir og Þorgerður Katrín 
Gunnarsdóttir á Viðskiptaþingi 
2017 sem fjallaði um framtíð 
auðlindagreina á Íslandi.



Verslunarráðið er ekki félag hinna stóru heldur samtök sem mynda skjaldborg um 
frjálst og heilbrigt viðskiptalíf. Innan þess ramma rúmast allir hagsmunir stórra og 
smárra fyrirtækja og jafnvel einyrkja. Ráðið hefur heildarhagsmuni að leiðarljósi og 

er sú brjóstvörn sem viðskiptalífið hefur t.d. gagnvart stjórnvöldum.
Einar Sveinsson, formaður VÍ, Morgunblaðið 5. mars 1992

„

“

Frosti Ólafsson

Hreggviður Jónsson og Finnur Oddsson

Björn Brynjúlfur BjörnssonEinar Sveinsson 

SVIPMYNDIR AF VETTVANGI



Samhliða fólksfjölgun þurfum við að hugsa um 
að auka verðmætasköpun og reyna að skapa 

góða heildarumgjörð um allt hagkerfið, þar sem 
hið opinbera er skilvirkt í verkefnum sínum og 

einkageirinn sömuleiðis. Fyrst og fremst þurfum 
við að einblína á meiri verðmætasköpun og þar 

eru það fyrirtækin í landinu sem skipta mestu máli, 
einkageirinn. Gott og stöðugt rekstrarumhverfi er af  

þessum sökum þjóðþrifamál og nauðsynlegt að það sé 
fyrir hendi.

Hreggviður Jónsson, formaður VÍ, Kjarninn 17. október 2013

„

“

Már Guðmundsson og Bjarni Benediktsson

Marta Guðrún Blöndal

F.v. Einar Benediktsson, Bogi Pálsson, Davíð Oddson, Árni 
Vilhjálmsson, Halldór J. Kristjánsson og Kristinn Gylfi Jónsson

Í FORYSTU FRJÁLSRA 
ATVINNUHÁTTA Í 100 ÁR
Katrín Olga Jóhannesdóttir, formaður Viðskiptaráðs Íslands

Viðskiptaráð fagnar nú aldarafmæli. Það var stofnað árið 1917 
og hefur verið vettvangur íslensks viðskiptalífs æ síðan. Ári síðar 
varð Ísland fullvalda ríki og saga Viðskiptaráðs Íslands hefur verið 
samofin sögu þjóðarinnar undanfarin 100 ár. Stofnun Viðskiptaráðs 
bar vott um framsýni þeirra 73 fulltrúa sem komu að stofnfundi 
ráðsins. Tilgangur ráðsins í upphafi var að vernda og efla viðskiptalíf  
til hagsældar fyrir þegna landsins og er hann enn í fullu gildi. 

Frelsi og ábyrgð
Viðskipta og atvinnuhættir þjóða eru meðal 
þess sem skilgreina samfélög. Það hvernig 
við stundum viðskipti og skipuleggjum 
atvinnulíf  okkar hefur mikil og mótandi 
áhrif  á samfélagsgerðina og möguleika 
þjóðarinnar til verðmætasköpunar. Frelsi 
einstaklinga til athafna helgast af  þeirri 
umgjörð sem þeim er búin. Atvinnusaga 
okkar Íslendinga er gott dæmi um þetta. 
Höft og takmarkanir á möguleikum 
einstaklinga og fyrirtækja til að sækja fram, 
hafa því miður einkennt starfsumhverfi 
atvinnulífsins á löngum tímabilum liðinnar 
aldar. Sá lærdómur sem við drögum af  

þeirri sögu er að slík regluinngrip skapa 
iðulega fleiri vandamál en þau leysa. Frjáls 
viðskipti eru líklegust til að leiða af  sér 
öfluga sköpun verðmæta sem eru órofa 
hluti af  þeirri heild sem gott samfélag er. 
Frelsinu fylgir hins vegar ábyrgð og til að 
skapa og viðhalda trausti til atvinnulífsins 
verðum við að standa undir þeirri ábyrgð. 
Gildismat nýrrar kynslóðar sem hefur komið 
inn á vinnumarkaðinn hefur haft jákvæð 
áhrif. Breytingar í fjölmiðlun og sérstaklega 
samfélagsmiðlum bjóða upp á aukin 
samskipti viðskiptavina og fyrirtækja og við 
erum byrjuð að sjá þann ávinning sem slíkt 
getur haft í för með sér. 

Auðlindir í þágu þjóðar
Framþróun íslensks samfélags undanfarna 
áratugi hefur verið kraftaverki líkust. 
Ísland er í efstu sætum á nálega öllum 
listum sem birtir eru um gæði samfélaga 
um þessar mundir. Þjóðin nýtur nú góðs 
af  ákvörðunum sem teknar hafa verið 
með framsýni og þekkingu að leiðarljósi. 
Sjálfbær nýting auðlinda hefur verið eitt af  
þeim verkefnum sem við höfum tekist á við 
sem þjóð, með eftirtektarverðum árangri. 
Íslenskur sjávarútvegur er nú fyrirmynd víða 
um heim þegar kemur að nýtingu fiskistofna. 
Græn orka landsins býður áfram upp á 
ótal tækifæri og ef  við berum gæfu til að 
nýta og njóta okkar stórfenglegu náttúru 
í sátt og samlyndi eru fjölmörg spennandi 
tækifæri framundan. Við eigum að hugsa 
stórt og til langrar framtíðar. Eins og skáldið 
sem sá í senn fegurðina og tækifærin í 
norðurljósunum:

„Hvert sandkorn í loftsins litum skín,  
og lækirnir kyssast í silfurrósum. 
Við útheimsins skaut er allt eldur og skraut  
af  iðandi norðurljósum.“

Úr ljóði Einars Benediktssonar, Norðurljós.

Nýsköpun leiðir til lífsgæða
Mörg af  eftirtektarverðustu fyrirtækjum 
landsins byggja á hugmyndum sem við 
fyrstu sýn kunna að hafa virst langsóttar. 
Nýsköpun vex og dafnar í skjóli vel rekinna 
fyrirtækja. Ef  Ísland ætlar að halda áfram 
að viðhalda góðum lífsgæðum fyrir þegna 
sína, þarf  að sýna kjark, horfa til langs 
tíma, breyta kerfum og móta ný. Enn á ný 
stöndum við frammi fyrir byltingu, sem mun 

kollvarpa því hvernig hlutirnir eru gerðir. 
Viðskiptaráð hefur alla tíð lagt mikla áherslu 
á menntun og að fjölga vel menntuðu, hæfu 
starfsfólki til þess að styðja við framfarir 
í íslensku samfélagi. Ráðið hefur verið 
sterkur bakhjarl Verslunarskóla Íslands og 
Háskólans í Reykjavík og hefur að auki veitt 
árlega styrki til framhaldsnáms erlendis sem 
og rannsókna sem tengjast menntun og 
íslensku atvinnulífi. Menntun og nýsköpun 
verður sá grunnur sem við byggjum framtíð 
okkar á. 

Atvinnulífið dafnar best við heilbrigða 
umgjörð og stöðugleika. Við þurfum að 
halda áfram að þróast og þroskast sem 
samfélag. Við stöndum frammi fyrir 
spennandi tækifærum, drögum lærdóm af  
fortíðinni og stöndum saman um að nýta 
þau. Þá eru okkur allir vegir færir. 

ORF LÍFTÆKNI HF – BETTER BUSINESS WORLD WIDE ÍSLAND EHF – ARCTICA FINANCE HF. – ÁTTHAGASALUR EHF – ADVANIA 
– LÝSI HF. – JARÐEFNAIÐNAÐUR EHF. – FLOREALIS EHF – DÖGUN CAPITAL – PRICEWATERHOUSECOOPERS – FJÖLVER EHF. 
EFNARANNSÓKNASTOF – CENTRA FJÁRFESTINGARÁÐGJÖF – AZAZO HF. – FARICE HF. – BÍLASMIÐURINN HF. – FLUGLEIÐAHÓTEL HF. 
– INTER MEDICA EHF. – ATLANTIK LEGAL SERVICES – RIO TINTO ALCAN Á ÍSLANDI HF – DELOITTE HF. – FÖNN EHF. – EYRIR INVEST 
– KISTUFELL EHF. VARAHLUTAVERSLU – FRANCH MICHELSEN EHF. – MÍLA EHF. – HRAÐFRYSTIHÚSIÐ GUNNVÖR HF. – BBA//LEGAL 
– ÍSAGA EHF. – HOLLENSKA AÐALRÆÐISSKRIFSTOFAN – MIÐBÆJARHÓTEL/CENTERHOTELS EHF. – 3X TECHNOLOGY – FASTUS – 
SKELJUNGUR HF. – HAGAR HF. – DRAUPNIR FJÁRFESTINGAFÉLAG EHF. B.T. SENA – SÁPUSMIÐJAN EHF – KLETTUR SALAOG ÞJÓNUSTA 
EHF – ELÁS EHF. – ÍSLENSK ERFÐAGREINING EHF. – ÍSLENSK VERÐBRÉF – EPAL HF. – PENNINN – NOVOMATIC LOTTERY SOLUTIONS 
/ BETWARE – GAM MANAGMENT HF – VSÓ RÁÐGJÖF EHF. – HAMPIÐJAN HF. – SKEMA EHF. – LEX EHF – MENTOR EHF. – CEO HUXUN 
– BSF PRODUCTIONS / CROWBAR PROTEIN – CAPACENT EHF. – HAFBOR EHF – NORÐURÁL GRUNDARTANGI EHF – SÝNINGAKERFI 
EHF. – VIRÐING HF. – MAGNÚS VALDIMAR ÁRMANN – BERNH. PETERSEN HF. – VERSLUNIN BRYNJA EHF. – GUÐMUNDUR ARASON 
EHF. – ICELAND PELAGIC – BÆJARINS BESTU SF. – NORDIC INVESTMENT BANK – CREDITINFO / LÁNSTRAUST HF. – FÉLAG KVENNA 
Í ATVINNULÍFINU – NOX MEDICAL – VERZLUNARSKÓLI ÍSLANDS – ÍSLENSKIR AÐALVERKTAKAR HF – VÁTRYGGINGARFÉLAG 
ÍSLANDS HF. – REMAKE ELECTRIC – HÁSKÓLINN Í REYKJAVÍK EHF. – JURIS SLF. – POULSEN EHF. – RADISON SAS HÓTEL SAGA EHF – 
ÖLDUNGUR HF. – MENIGA ICELAND EHF. – F. BERGSSON EIGNARHALDSFÉLAG E – HGK EHF. – RAFMAGNSVEITUR RÍKISINS RARIK – 
ADVEL LÖGMENN SLF. – THS RÁÐGJÖF – REYNIHLÍÐ HF. – GUIDE TO ICELAND EHF. – ICELANDIC FISH AND CHIPS EHF – SPARNAÐUR 
– IFS RÁÐGJÖF EHF. – VALITOR HF – EC CONSULTING EHF. – FISKSEAFOOD HF. – VERITAS CAPITAL HF – SÍVAKUR EHF – REGINN 
HF – ÖLGERÐIN EGILL SKALLAGRÍMSSON – HIMINN SF. – ALCOA FJARÐAÁL SF. – BREKKUHÚS EHF – LÍN LÁNASJÓÐUR ÍSLENSKRA 
NÁMSM – KLAPPARÁS EHF – KVOS – SKEFJAR HF. – ICELAND FREE TRADE PARK HF. – NÝHERJI HF. – LANDSNET HF. – REYKJAVÍK 
RUNWAY EHF – VÖRÐUR TRYGGINGAR HF. – MIÐLUN EHF. – SÍMINN HF. – STRATEGÍA EHF – TRYGGINGAMIÐSTÖÐIN HF. – REITIR 
FASTEIGNAFÉLAG – LMB  LÖGMENN BÁRUGÖTU SLF – KOLIBRI EHF – LANDSVIRKJUN – JOCO L. M. JÓHANNSSON EHF. – BLÁA LÓNIÐ 
HF. – BÓKUN EHF – DHL HRAÐFLUTNINGAR EHF. – LOFTMYNDIR EHF. – LAUGAR SPA – TVGZIMSEN HF. – FESTI HF – HBGRANDI HF. 
– JÓN HJARTARSON – GÁMAÞJÓNUSTAN HF. – ÍSAM – HAGVANGUR EHF – KPMG EHF. – LOCAL LÖGMENN – ALBINOI EHF. / TAGPLAY – 
ARION BANKI HF. – THULE INVESTMENTS ADVISORS EHF. – TANNL.STOFA ÞÓRARINS SIGÞÓRSS. – ÍSLANDSPÓSTUR HF. – BDO EHF 
– TALNAKÖNNUN HF. – AALBORG PORTLAND ÍSLANDI EHF. – SJÓVÁ – ÁRVÍK HF – HEILSUMIÐSTÖÐIN – BRIM HF. – N1 HF. – LOGOS
LÖGMANNSÞJÓNUSTA – THORP EHF – KAPITULI EHF – APPARAT HD EHF. – GENÍS EHF. JÓHANNES GÍSLASON – PV HUGBÚNAÐUR – 
FJARSKIPTI EHF  VODAFONE – ROSAMOSI EHF – NATHAN & OLSEN HF. – FOSSAR MARKAÐIR HF. – NOVOMATIC LOTTERY SOLUTIONS 
– SAMSKIP HF. – MYLLUSETUR EHF – MIKLATORG HF.(IKEA) – KAUPSEL HF. – HVALUR HF. – ÚTFARARÞJÓNUSTAN EHF. – KRUMMA 
EHF. – ICELANDAIR GROUP HF – LANDSBANKINN HF – HJALLASTEFNAN EHF. – ACTAVIS GROUP PTC – EIK FASTEIGNAFÉLAG HF. 
– KVIKA – STROKKUR ENERGY EHF – ICELANDIC GROUP HF. – NÓISÍRÍUS HF. – SALKAFISKMIÐLUN HF. – CCP HF. – BRIMBORG 
EHF. – BAKO  ÍSBERG EHF – MASKÍNARANNSÓKNIR EHF. – SAGAMEDICA  HEILSUJURTIR – LISTASAFNIÐ EHF./HÓTEL HOLT 
– ALKEMISTINN EHF – MAREL HF – BÍLALEIGAN GEYSIR – SKANDINAVISKA HÁSKÓLASTOFNUNIN – ALVOGEN ICELAND EHF – 
H.F. VERÐBRÉF HF. – LÍFLAND EHF. – JAKOB SIGURÐSSON – ICECOD EHF/ISKOD EHF – EIMSKIP ÍSLAND EHF. – VIKING FISH EHF. 
– ÍSLANDSBANKI – FLUGFÉLAG ÍSLANDS – EIGNAUMBOÐIÐ SLF – JÁ HF. – ABOUT FISH – GUÐBJÖRG EDDA EGGERTSDÓTTIR – 
VIÐSKIPTAHÚSIÐ FASTEIGNAMIÐLUN EHF. – 365 MIÐLAR EHF. – VERKÍS – ÁRNI SIEMSEN – ÍSTAK HF – ÍSLANDSHÓTEL HF – THG 
ARKITEKTAR EHF – STEINUNN SIGURÐARD. EHF – B. STURLUSON EHF – KAUPHÖLL ÍSLANDS / OMX – URRIÐAHOLT EHF – MANNVIT 
HF. – CATO LÖGMENN EHF – BL EHF. – TRUE NORTH – ATLANTSOLÍA EHF – ROLF JOHANSEN OG CO. EHF. – CP REYKJAVÍK – NORVIK HF. 
– ÍSLENSKA ÚTFLUTNINGSMIÐSTÖÐIN – HS ORKA HF – BORGUN HF – SNJÓHÚS SOFTWARE – BAKKAVÖR FOODS LIMITED,ÍSL.ÚTI 
– HÚSASMIÐJAN HF. – OLÍUVERZLUN ÍSLANDS HF. – MJÓKURSAMSALAN – LÁRUS WELDING – DATAMARKET – NTC – MENIGA EHF – 
SLÁTURFÉLAG SUÐURLANDS SVF. – MOTUS – ÚTHAFSSKIP EHF – FRJÓ UMBÚÐASALAN EHF. – ÖSSUR ICELAND EHF. – NORTH ATLANTIC 
MINING ASS. EHF – 66 NORÐUR, SJÓKLÆÐAGERÐIN HF. – VÍSIR HF. – ERNST OG YOUNG HF. – DANFOSS HF. – ICELAND SEAFOOD 
EHF – ÁRVAKUR HF. – ÍSLENSKA UMBOÐSSALAN HF. – HOLLT OG GOTT EHF. – ÍSLANDSSJÓÐIR – KLAK INNOVIT EHF. – STEFNIR HF

BREYTT HEIMSMYND
Ásta Sigríður Fjeldsted, framkvæmdastjóri Viðskiptaráðs Íslands

Hann var í miðju kafi að afgreiða viðskiptavin þegar hann gaut 
augunum til mín og spurði: „Ert þú Ásta?“ Það kom hálfgert fát á 
mig og ég rétt náði að ræskja mig og jánka áður en að hann beindi 
mér að stiganum sem lá upp að kontór. Hann komi um leið og 
hann hafi lokið afgreiðslu – en í þessari verslun hefur hann starfað 
frá unga aldri. Ég tölti upp brakandi þrepin og tyllti mér á rauða 
plussstólinn andspænis forstjórastólnum við feikistórt skrifborð. 
Greina mátti létt dempaðan klið frá iðandi lífi Laugavegarins í 
gegnum tvíglerja krossglugga. Það var eins og tíminn hefði staðið 
í stað í þessu fallega rými. Teppalagt gólfið, útskorin tréhúsgögn, 
rykfallnar ritvélar og mynd af  fyrrum eiganda minnti óneitanlega á 
aðra tíma, annan áratug, aðra öld. Svo hófst viðtalið við Brynjólf  í 
Versluninni Brynju. 

Á Íslandi er hópur fyrirtækja sem átt hafa 
aðild að Viðskiptaráði Íslands í yfir 90 
ár. Saga þessara fyrirtækja er samtvinnuð 
gengissveiflum, höftum, heimsstyrjöldum 
og hruni sem vafalaust hafa mótað starfsemi 
þeirra og þróun. Að fá tækifæri til þess að 
banka upp á hjá þessum merku fyrirtækjum 
sem hafa lifað allt þetta af  og gægjast með 

þeim aftur í tímann, hefur óneitanlega verið 
gefandi en ekki síst fræðandi. Það er ekki 
laust við að maður fyllist auðmýkt gagnvart 
öllum sigrum íslenskrar verslunar. Í ljósi fyrri 
ávinninga virðist fátt geta staðið í vegi fyrir 
farsælu og frjálsu viðskiptalífi á Íslandi um 
ókomna tíð.

Framfarir og bætt lífskjör

Mestu efnahagsframfarir í sögu mannskyns 
hafa átt sér stað á síðustu hundrað árum 
og hafa lífsskilyrði gjörbreyst um heim 
allan. Þróun á sviði tækni og vísinda ásamt 
breyting um innan hagkerfa heimsins hafa 
um bylt heimsmyndinni. Íslendingar hafa 
ekki verið eftirbátar annarra þjóða þó að 
ein staka tímabil hafi verið okkur erfið. Höft 
á verslun og viðskipti, heimsstyrjaldir og 
kreppur hafa sett mark sitt á íslenskt efna
hagslíf. Stórhuga og kraftmikið athafnafólk 
ásamt framsýnu stjórnmálafólki, og 
dugnaði og vinnusemi Íslendinga, hefur þó 
stuðlað að sjálfstæði og sjálfbærni íslensks 
atvinnulífs.

Rafvæðing heimila og fyrirtækja, uppbygging 
samgönguinnviða í lofti, á láði og legi, 
ásamt virkjun fallvatna og jarðhita voru 
merkisáfangar. Nýlegar framfarir í nýtingu 
sjávar afurða, uppsetningu gagna vera og 
útrás hug vitsdrifinna greina eru merki um 
mikilvæga þróun sem styðja þarf  enn frekar 
við til að ganga ekki um of  á auðlindir 
landsins. Sjávarútvegurinn og síðar stóriðja 
hafa verið okkar mikilvægasti iðnaður. 
Hagvöxt síðustu ára hefur aftur á móti mátt 
rekja til öflugs vaxtar í ferðaþjónustu og 
má nú merkja við snúning í viðskiptahalla í 
kjölfar erfiðra ára eftir hrun. 

Margföldun á beinu flugi og aukning í 
siglingum til og frá landinu hefur stóraukið 
tengingu eylandsins okkar við umheiminn. 
Þá veita rafræn og opnari tengsl þjóðinni 
möguleika á að stunda viðskipti um 
heim allan. Samkeppnishæfni landsins á 
alþjóðavísu hefur aldrei verið mikilvægari. 

Þá vaknar spurningin, hvaða þættir skipta 
sköpum í samkeppnishæfni þjóða? Í fyrsta 
lagi er það sterkt og framsýnt menntakerfi 
sem gerir okkur kleift að byggja hér upp 
öflugan mannauð og að helst allir fái þar 
notið sinna hæfileika, auk þess sem mikil
vægt er að laða hingað til lands hæfi leika ríka 
einstaklinga erlendis frá. Í öðru lagi þarf  að 
skapa hér stöðugt rekstrarumhverfi sem er 
for senda þess að innlend fyrirtæki fari ekki 
af  landi brott og að erlend fyrir tæki sjái hag 
sinn í að vera hér með starfsemi. Í þriðja 
lagi þarf  sterka inn viði og grunnþjónustu 
svo sem öfluga skóla, heil brigðisþjónustu og 
áhuga vert menningarlíf  til að skapa hér gott 
umhverfi fyrir fólkið sem í landinu starfar. 

Fjórða iðnbyltingin
En það eru fleiri og stærri þættir að hafa 
áhrif  á samfélag okkar. Nú ríður yfir hin 
svokallaða „fjórða iðnbylting“ sem í raun er 
tæknibylting sem sameinar hina efnislegu, 
stafrænu og líffræðilegu heima og hefur 
um leið áhrif  þvert á allar fræðigreinar, 
hagkerfi og atvinnustarfsemi. Með þessum 
breytingum, sem eru að eiga sér stað hraðar 
en nokkru sinni fyrr, er þéttbýlismyndun 
að aukast, aldurssamsetning þjóðfélaga að 
breytast þannig að hlutfall eldri hækkar og 
flæði fjár, fólks og upplýsinga er nánast 
engum takmörkum háð. 

Hvernig getum við brugðist við þessum 
breytingum? Hvar viljum við vera árið 2030? 
Hugum við nægjanlega að undirbúningi fyrir 
störf  framtíðarinnar? Eru fyrirtækin í landinu 
í stakk búin til að mæta aukinni samkeppni 
og breyttum vinnumarkaði? Er hið opinbera 
tilbúið að innleiða nýjar lausnir og tækni til að 

STÓRHUGA OG KRAFT
MIKIÐ ATHAFNAFÓLK 

ÁSAMT FRAMSÝNU 
STJÓRNMÁLAFÓLKI, OG 

DUGNAÐI OG VINNUSEMI 
ÍSLENDINGA, HEFUR ÞÓ 

STUÐLAÐ AÐ SJÁLFSTÆÐI 
OG SJÁLFBÆRNI ÍSLENSKS 

ATVINNULÍFS. 

„

“

auðvelda framþróun viðskipta og þjónustu? 
Við trúum því að tækifærin felist í smæðinni 
og að Ísland geti orðið fyrirmyndarríki á 
heimsvísu, sé rétt staðið að málum. 

Á undanförnum mánuðum höfum við hjá 
Viðskiptaráði Íslands ásamt hópi góðs fólks 
unnið að gerð þessarar bókar með það í 
huga að fanga sögu ráðsins og íslenskra 
viðskipta síðastliðin 100 ár. Auk þess viljum 
við líta til framtíðar í ljósi þeirra miklu 
breytinga sem framundan eru og munu án 
efa setja mark sitt á íslenskt efnahagslíf. 
Það er von okkar að bókin efli skilning á 
íslensku viðskiptalífi og verði uppspretta 
framsækinna hugmynda um framtíðarskipan 
íslensks samfélags þar sem stöðugleiki og 
hagsæld ríkir. 

Það er heiður að fá að vera í forsvari fyrir 
ráðið á þessum tímamótum. Ég óska öllum 
þeim fyrirtækjum og aðilum sem að störfum 
ráðsins hafa komið innilega til hamingju 
með daginn!

1917



103

Y
fir 90 ára aðild

Viðskipti í dag almennt ekki háð „trúarbrögðum“ 
eða hollustu við fylkingar

GYLFI SIGFÚSSON, 
FORSTJÓRI

EIMSKIP

Stofnun Eimskipafélags Íslands var stór undanfari að fullveldisbaráttu 
Íslendinga og átti félagið, ásamt TVG Zimsen, lykilþátt í stofnun 
Verzlunarráðs Íslands og fagnar því 100 ára aðild að ráðinu í ár. 

Hvernig atvikast þessi tengsl Eimskips við 
Viðskiptaráð?

Saga Verzlunarráðs Íslands, nú Viðskiptaráðs 
Íslands, er samofin sögu Eimskipafélagsins, 
en Eimskip var stofnað árið 1914 eða þremur 
árum fyrir stofnun Verzlunarráðs Íslands.

Áherslur viðskiptalífsins hafa sveiflast með 
tíðarandanum og hafa því breyst mikið á 
þessu 100 ára tímabili, en Eimskip hefur 
verið samferða Viðskiptaráði Íslands frá 
upphafi sem einn af  stofnendum ráðsins. 
Á þessum tíma voru mikil tengsl milli 
Verzlunarráðs Íslands og Eimskips og voru 
stjórnendur og stjórnarmenn Eimskips 
mjög áberandi í störfum ráðsins. Sem dæmi 

þá var á fyrstu árunum sett á fót svokallað 
Kaupþing sem staðsett var á efstu hæðinni í 
húsnæði Eimskips í Pósthússtræti 2, en þar 
hittust aðilar í viðskiptalífinu, starfsmenn 
hjá hinu opinbera og jafnvel þingmenn. 
Þarna var skipst á upplýsingum um allt milli 
himins og jarðar sem tilheyrði viðskiptum, 
s.s. verði gjaldmiðla og markaðsupplýsingum 
varðandi sölu afurða svo eitthvað sé nefnt. 
Þar voru upplýsingar hengdar upp til sýnis 
og einungis tilteknir aðilar höfðu aðgang 
að þeim. Árið 1920 var settur á laggirnar 
Gerðardómur Verzlunarráðs Íslands sem 
flýtti fyrir afgreiðslu mála þegar fyrirtæki 
áttu í innbyrðis deilum og sýnir það hve 
framsæknir menn voru á þessum tíma.

Stór undanfari að fullveldisbaráttu 
Íslendinga var stofnun Eimskipafélags 
Íslands, þar sem allur þorri almennings, 
viðskiptalífið og Alþingi fylkti sér að baki 
þeirri hugmynd að Íslendingar þyrftu að 
taka stjórn á sínum málum, til dæmis hvað 
varðar stjórn á flutningum, sölu afurða 
og innkaupum. Jafnframt var svo komið 
að Íslendingar sem vildu ferðast til og frá 
landinu þurftu að ferðast með erlendum 
skipum og var þeim þá gert að ferðast 
á lélegasta farrými þar sem þeir voru 
Íslendingar. Því fór svo að allur almenningur 
og pólítíkin stóðu að stofnun Hlutafélagsins 
Eimskipafélags Íslands, þremur árum fyrir 
stofnun Verzlunarráðs Íslands. Blöðin 
kölluðu nýja félagið „Óskabarn þjóðarinnar“ 
og töldu að með stofnun Eimskipafélagsins 
væri stigið eitthvert hið mesta happaspor í 
viðreisnarbaráttu Íslendinga og að þjóðin 
stæði nú nær því en áður að mega heita 
sjálfstæð.

Mál sem höfðu áhrif  á rekstur 
Eimskips höfðu áhrif  á þjóðina

En málefnin sem voru í brennidepli, voru 
þau tengd rekstri félagsins og hafði félagið 
áhrif  á málefnadagskrá ráðsins?

Málefnin sem brenna á viðskiptalífinu í dag 
eru ekki svo frábrugðin þeim sem voru í 
brennidepli á fyrstu árum ráðsins. Sagan 
er sífellt að endurtaka sig og verið er að 
taka upp mál í dag sem voru í umræðunni 
á síðustu öld. Mál eins og einkarekstur í 
samkeppni við ríkisrekstur, höft sem sett 
eru á viðskiptalífið, skattlagning, launamál, 
verðbólga, vaxtastig og svo framvegis.

Það má sjá að hagsmunir Eimskips og 
ráðsins fóru vel saman, og kannski ekki 
að furða þar sem mál sem höfðu áhrif  á 
rekstur Eimskips höfðu áhrif  á þjóðina. 
Fyrstu málin voru þau að hin vökulu augu 
ríkisins höfðu allt að gera með stýringu 
á inn og útflutningi til og frá landinu. 
Höft voru í landinu og því var allt háð 
leyfisveitingum um úthlutun gjaldeyris, hvað 
væri selt og keypt og til hverra væri selt. Þar 
til seint á síðustu öld þurfti skipafélagið að 
sækja um leyfi til Verðlagsráðs, ef  hækka 
þurfti flutningsgjöld eða þjónustugjöld til 
viðskiptavina. Innviðauppbygging var einnig 
mikið í umræðunni á árum áður. 

Eina leiðin til að ferðast til og frá landinu 
var með skipum félagsins og annarra 
samkeppnisaðila, en Eimskip var ekki eitt 
um siglingar til og frá landinu, heldur var um 
samkeppni að ræða við skandinavísk félög. 

Fljótlega eftir að Eimskip var stofnað skall 
á fyrsta heimsstyrjöldin og varð til þess að 
skipum Eimskips, Goðafossi og Gullfossi 
var meinað að sigla til Evrópu. Á þessum 
tíma hófust siglingar vestur um haf  og 
fór Eimskip í sína fyrstu áætlunarferð til 
Bandaríkjanna árið 1915. Fyrsta siglingin var 
til New York, með afurðir á markað ásamt 
farþegum sem áttu erindi til Vesturheima. 
Á heimleiðinni voru lestar skipsins fullar 
af  varningi. Áhrif  Bandaríkjanna höfðu 
því mikil áhrif  á framhaldið og Íslendingar 
kynntust amerískum vörum snemma. 

Báðar heimsstyrjaldirnar höfðu mikil áhrif  
á Eimskip og flota Íslendinga, en sex skip 
á vegum félagsins voru hertekin eða skotin 
niður meðan á seinni heimsstyrjöldinni stóð. 

ALLUR ÞORRI ALMENNINGS, 
VIÐSKIPTALÍFIÐ OG ALÞINGI 
FYLKTI SÉR AÐ BAKI ÞEIRRI 

HUGMYND AÐ ÍSLENDINGAR 
ÞYRFTU AÐ TAKA STJÓRN Á 
SÍNUM MÁLUM, TIL DÆMIS 

HVAÐ VARÐAR STJÓRN Á 
FLUTNINGUM, SÖLU AFURÐA 

OG INNKAUPUM. 

„

“

Mikið mannfall varð bæði í áhöfn og meðal 
farþega þrátt fyrir fylgd annarra skipa undir 
vernd hers bandamanna, en alls fórust 96 
manns með skipunum.

Á tímum fyrri heimsstyrjaldarinnar fór að 
bera á því að ríkisvaldið væri með auknum 
hætti að reyna að stýra því hvað verið var 
að flytja út og á hvaða verði og settar voru 
hömlur á það með hvaða hætti gjaldeyri 
væri ráðstafað. Það hafði því bein áhrif  á 
Eimskip strax frá upphafi hvernig hönd 
ríkisvaldsins stýrði inn og útflutningi með 
reglum sínum og eftirliti. 

Í þessum sveiflum tóku áherslur 
Verzlunarráðsins stöðugum breytingum, í 
takt við tíðarandann. 

„Verzlunarráð höfuðbólið og 
Morgunblaðið hjáleigan“

Hvað með viðskiptablokkirnar? Nú var 
Eimskip stórt og valdamikið fyrirtæki í 
gömlu valdablokkinni?

Hér áður fyrr sögðu sósíalistarnir að 
Verzlunarráðið væri höfuðbólið og 
Morgunblaðið væri hjáleigan, en á þeim tíma 
var bönkum, tryggingafélögum, olíufélögum 
og skipafélögum skipt í fylkingar. Hollusta 
viðskiptalífsins og einstaklinga var mikil 
gagnvart sinni fylkingu. Sumir pólitískir 
flokkar voru einfaldlega á hliðarlínunni og 
höfðu engin ítök í viðskiptablokkunum. 
Þetta ástand hélst lengi en breyttist 
fljótlega eftir bankahrunið árið 2008. 
Viðskiptaráð hefur lengi verið talið ráð 
stóru fyrirtækjanna og meira tengt einum 
pólitískum flokki en öðrum, þaðan sem 

kandídatar á lista framboða komu jafnvel. Í 
dag er þverskurður fyrirtækja Viðskiptaráðs 
góður þar sem hollusta við fyrirtæki er 
nær eingöngu byggð á verði og þjónustu. 
Viðskipti eru í dag almennt ekki háð 
„trúarbrögðum“ eða hollustu við fylkingar 
þó svo enn eimi örlítið eftir af  því. 

Hvað hefur breyst í aldanna rás?

Fyrir utan haftabúskapinn, sem var annars 
eðlis hér áður fyrr og laut að því hvað 
mætti flytja til og frá landinu, þá erum við 
nú komin vel á veg með að losna undan 
átta ára fjármagnshöftum Seðlabankans. 
Á árum áður var verið að fást við miklu 
hærri verðbólgu og vexti, jafnvel tveggja til 
þriggja stafa tölur, og verðtryggingin varð 
til. Þetta voru stóru málefnin sem brunnu 
á fyrirtækjum og fólkinu í landinu. Einnig 
voru háir innflutningstollar og vörugjöld, 
en þau gjöld hafa nú verið lækkuð eða 
afnumin. Gjöld eins og aðstöðugjöld 
voru lengi til staðar, reiknuð sem ákveðið 
hlutfall af  rekstrarkostnaði fyrirtækja. Slík 
gjöld hafa sem betur fer verið afnumin en 
þó ekki alveg, því þau skjóta alltaf  aftur 
upp kollinum undir öðrum formerkjum, 
svo sem tryggingagjald eða bankaskattur 
svo eitthvað sé nefnt. Oft er talað um að 
þetta séu tímabundnar ráðstafanir en sagan 
kennir okkur að þegar eitthvað er einu sinni 
komið á þá fer það seint af. Gengisfellingar 
voru tíðar og mjög misnotaðar sem 
hagstjórnartæki. Fyrir 3040 árum var til 
dæmis verið að tala fyrir einkavæðingu skóla, 
barnaheimila og heilsugæslustöðva og enn 
er verið að takast á um þessi málefni eins 
og sjá má á umræðunni um einkareknar 
heilsustofnanir. Á sjöunda áratug síðustu 

aldar var fyrst rætt um auðlindaskatt á 
sjávarútveg, svo ekkert er nýtt undir sólinni. 

Öll umræða er mun upplýstari

Hvernig hafa áherslurnar breyst hjá 
Viðskiptaráði frá því sem áður var?

Margt af  því sem þá var í umræðunni er 
enn verið að ræða og því vekur það furðu 
mína hversu litlu við komum nú í verk 
og hversu miklum tíma við getum eytt í 
að ræða hlutina án þess að framkvæma. 
Samkeppnin er mikil í dag og hefur raunar 
aldrei verið meiri, hvort sem er um að 
ræða vöruflutninga, farþegaflug, verslun 
eða annað, en heimurinn er óbeint að 
minnka sökum þess hve öflug flutningakerfi 
auðvelda flutning á vörum á milli heimsálfa 
með flugi, landflutningum og flutningum 
á sjó. Fleiri markaðir hafa því opnast fyrir 
innflutning til landsins og til að koma vörum 
okkar sem hraðast og á sem hagkvæmastan 
hátt til og frá landinu. Veraldarvefurinn 
hefur einnig auðveldað viðskipti milli landa 
bæði fyrir einstaklinga og fyrirtæki.

Hvaða breytingar eða nýjar áherslur viltu sjá 
ef  einhverjar eru hjá Viðskiptaráði á næstu 
árum?

Ég hefði viljað sjá betri þverskurð af  
íslenskum fyrirtækjum í ráðinu þannig að 
rödd allra heyrist og tryggja það í gegnum 
kosningar til ráðsins. Einnig myndi ég vilja 
tryggja jafna skiptingu kynjanna með því að 
breyta núverandi kosningafyrirkomulagi. 

Á þessu ári, 100 árum frá stofnun ráðsins, 
hefur margt breyst í viðskiptaumhverfi 
okkar og því hafa áherslurnar einnig breyst 

mikið í gegnum árin. Mörg málefni eru þó 
enn í umræðunni, svo sem umræðan um 
gjaldmiðilinn, ríkisforsjá og þenslu ríkisins, 
einkarekstur og ríkisrekstur, höft, verðbólgu, 
samkeppni og fleira. 

Öldin er önnur í dag varðandi fjölmiðla og 
öll umræða er mun upplýstari eða hefur 
alla möguleika á að vera það. Stjórnendur 
fyrirtækja og stjórnmálamenn eru nú undir 
miklu meira eftirliti af  hálfu almennings og 
fjölmiðla. Samfélagsmiðlar halda fólkinu í 
landinu betur upplýstu en áður var og taka 
þarf  tillit til þeirra í auknum mæli. Mikilvægt 
er að vanda alla framsetningu á tillögum og 
kynna vel til að sátt náist um hlutina þar sem 
óvönduð umræða og málsmeðferð kemur 
engu áfram. 

Málefnin sem sett eru fram af  þeim 
fjölmörgu fyrirtækjum sem aðild eiga að 
Viðskiptaráði geta verið mörg og af  ýmsum 
toga og því er mikilvægt að forgangsraða 
og hafa í forgrunni málefni sem allir eru 
sammála um að þoki okkur áfram til betra 
viðskiptaumhverfis. Viðskiptaráð er með 
skýra stefnu og markmið, en stefnumarkmið 
hvers árs þarf  að velja gaumgæfilega og 
fylgja vel eftir. Oft snýst þetta líka um að 
sníða okkur að þeim reglum sem gilda í 
okkar nánasta viðskiptaumhverfi erlendis.

Er framtíðin björt?

Já, það eru bjartir tímar framundan hjá 
Íslendingum. Efnahagsástandið hefur 
aldrei verið byggt á sterkari stoðum, 
verðbólgan er í lágmarki, ferðaþjónustan 
er orðin ein af  sterku stoðunum í okkar 
þjóðarbúskap og skapar í raun meiri 
gjaldeyri en sjávarútvegurinn og stóriðjan 

til samans. Hrein eign almennings er að 
aukast, skuldir okkar erlendis eru að lækka, 
rekstur fyrirtækja hefur vænkast verulega og 
kaupmáttur hefur aukist. Við höfum tekið á 
málefnum varðandi samfélagslega ábyrgð þó 
svo við eigum langt í land, en fyrstu skrefin 
lofa góðu.

Það er mjög mikilvægt að haldið sé rétt 
á málum hjá Viðskiptaráði því þar fara 
saman hagsmunir fyrirtækjanna og fólksins í 
landinu.

 ÉG HEFÐI VILJAÐ SJÁ BETRI ÞVERSKURÐ AF ÍSLENSKUM 
FYRIRTÆKJUM Í RÁÐINU ÞANNIG AÐ RÖDD ALLRA HEYRIST OG 

TRYGGJA ÞAÐ Í GEGNUM KOSNINGAR TIL RÁÐSINS. EINNIG MYNDI 
ÉG VILJA TRYGGJA JAFNA SKIPTINGU KYNJANNA MEÐ ÞVÍ AÐ 

BREYTA NÚVERANDI KOSNINGAFYRIRKOMULAGI. 

„

“

Fæstir myndu vilja fara til fyrri tíma

FINNUR GEIRSSON, 
FORSTJÓRI

NÓI SÍRÍUS

Brjóstsykursgerðin Nói var stofnuð árið 1920 og var fyrsti 
starfsmaður fyrirtækisins Eiríkur Bech sem hafði lært sælgætisgerð 
í Danmörku. Hallgrímur Benediktsson, einn af  stofnfélögum 
Viðskiptaráðs keypti Brjóstsykursgerðina árið 1924. Árið 1933 keypti 
Nói súkkulaðiverksmiðjuna Síríus frá Danmörku en rekstur þeirra 
var ekki sameinaður fyrr en 1977 undir nafninu Nói Síríus. Í dag er 
Nói Síríus stærsti sælgætisframleiðandi á Íslandi með yfir 140 manns í 
vinnu.

Hver er saga Nóa Síríusar og Viðskiptaráðs?

Hallgrímur Benediktsson sem átti 
heildverslunina H. Benediktsson & Co. var 
einn af  stofnfélögum ráðsins árið 1917. 
Hann kaupir svo Brjóstsykursgerðina 
Nóa árið 1924, fjórum árum eftir stofnun. 
Hallgrímur, var jafnframt formaður 
Verzlunarráðs í langan tíma, eða frá 1934

49 og á því tímabili hljóta tengsl Nóa og 
Verzlunarráðs hafa verið töluverð. Forstjórar 
og stjórnarmenn Nóa hafa á liðnum árum 
einnig setið í stjórn og framkvæmdastjórn 
Viðskiptaráðs og komið sínum sjónarmiðum 
á framfæri eftir því sem tök hafa verið á. Mín 
reynsla er sú að það hafi verið mjög gott að 
eiga aðgang að Viðskiptaráði og getað treyst 
því að þar færi öflugur málssvari frelsis og 

samkeppni á jafnræðisgrunni. Ekki hefur 
veitt af  og vil ég nota tækifærið og óska 
Viðskiptaráði til hamingju með áfangann.

Erfiðar samkeppnisaðstæður þrátt 
fyrir innflutningsbann
Þetta var erfiður tími, kreppuárin og 
fjötrar út um allt. Innflutningur á sælgæti 
var bannaður þar til Ísland varð hluti af  
EFTA árið 1970, en þá voru settir tollar 
á innflutninginn sem voru síðan lagðir 
af  á tíu ára tímabili. Í skjóli haftanna 
þreifst margs konar iðnaður og á sjöunda 
áratugnum voru alls 12 sælgætisfyrirtæki 
aðilar að Félagi íslenskra iðnrekenda. Hins 
vegar voru rekstraraðstæður að mörgu 
leyti erfiðar á þessum árum þrátt fyrir 
innflutningsbannið. Í viðtali við Hallgrím 
Björnsson árið 1968, forstjóra Nóa á þeim 
tíma, lýsir hann stöðunni eins og hún blasti 
við honum. Nefnir hann að 40% tollur hafi 
verið á aðalhráefnum til súkkulaðigerðar; 
kakóbaunum og kakósmjöri. Þá var 7090% 
tollur á mörgum öðrum hráefnum og 25% 
tollur á vélum.

Í viðtalinu talar hann einnig um verð 
á mjólkurdufti, en það er eina íslenska 
hráefnið sem er notað í súkkulaðigerð. Var 
kaupverð fyrirtækisins 91,20 krónur fyrir 
kílóið, af  eina framleiðandanum hérna, 
en útflutningsverð var 21,75 krónur. Þetta 
var aukaskattur sem var lagður á íslenska 
framleiðendur, og er enn þann dag í dag. 
Síðast þegar ég vissi greiddum við þrefalt 
hærra verð fyrir mjólkurduft en erlendir 
samkeppnisaðilar okkar.

Hvernig breyttust samkeppnisaðstæður 
í sælgætisframleiðslu eftir að 
innflutningsbanninu var aflétt?

Það var ljóst á þeim tíma að innlendir 
framleiðendur þurftu að taka til hjá sér. Það 
blasti við þeim óheft samkeppni við erlend 
fyrirtæki sem voru kannski þúsund sinnum 
stærri og það tók vissulega sinn tíma að 
fóta sig. Allan níunda áratuginn flæddi inn 
erlent sælgæti og á skömmum tíma varð 
hlutdeild þess um 2/3 markaðarins. Nói 
Síríus hélt þó sinni veltu að mestu og við tók 
tímabil endurskipulagningar, vélvæðingar 
og uppstokkunar á öllum markaðinum. 
Með aukinni samþjöppun eru aðeins fjórir 
innlendir sælgætisframleiðendur eftir, í dag. 

Að mjólkurduftinu undanskildu voru tollar 
á hráefni og vélum eðlilega felldir niður, 
en ég á frekar von á því að rekstrarskilyrði 
almennt á Íslandi hafi verið fremur erfið 
í alþjóðlegum samanburði. Verðbólga 
var t.d. óvenju mikil á níunda áratugnum 
og gengisfellingar tíðar sem gerði öllum 
íslenskum fyrirtækjum erfitt fyrir. Það var 
illmögulegt að gera langtímaáætlanir og 
reksturinn leið fyrir það.

Trúðu að dropinn holaði steininn
Áður en ég var ráðinn til Nóa Síríusar vann 
ég meðal annars í fjögur ár hjá Verzlunarráði 
sem hagfræðingur á mjög sérstökum tíma. 
Ítök ríkisins í málefni atvinnulífsins voru 
mjög mikil og pólitíkin allsráðandi, sem 
okkur fannst vera óheilbrigt ástand. Á 
þessum árum voru t.d. Bretar undir forystu 
Thatchers í mikilli einkavæðingarherferð 
og mig minnir að orðið einkavæðing hafi 

ÞETTA VAR AUKASKATTUR 
SEM VAR LAGÐUR Á 

ÍSLENSKA FRAMLEIÐENDUR, 
OG ER ENN ÞANN DAG 
Í DAG. SÍÐAST ÞEGAR 

ÉG VISSI BORGUM VIÐ 
ÞREFALT HÆRRA VERÐ 
FYRIR MJÓLKURDUFT 

EN OKKAR HELSTU 
SAMKEPPNISAÐILAR. 

„

“

einmitt orðið til í Verzlunarráðinu sem 
þýðing á enska orðinu „privatization“. Það 
var okkar helsta baráttumál hjá ráðinu að 
losa sem mest um ríkisafskipti á þessum 
árum, og ég er ekki frá því að Verzlunarráðið 
hafi haft töluverð áhrif  í þá átt. En einnig 
þegar kom að því að setja hömlur á 
fiskveiðar þar sem óbreytt ástand var á góðri 
leið með að útrýma fiskistofnunum. 

Í minningunni var Verzlunarráð oft litið 
hornauga og þótti fara of  geyst í frjáls
ræðis átt. Jafnvel Sjálfstæðismenn voru ekki 
ýkja hrifnir, enda var með málflutningi 
Verzlunar ráðsins vegið að sérhagsmunum 
sem mörgum stjórnmálamönnum var mikið 
í mun að verja, sama í hvaða flokki þeir 
voru. Ég starfaði þarna með mjög öflugum 
mönnum sem trúðu á góðan málstað og það 
að dropinn holaði steininn. Mönnum eins og 
Ragnari Halldórssyni, Herði Sigurgestssyni, 
Jóhanni J. Ólafssyni, Ólafi B. Thors og Árna 
Árnasyni. 

Þó að einkavæðing hafi nú fengið á sig 
neikvæðan stimpil í kjölfar hrunsins, þá 
held ég að fæstir myndu vilja hverfa aftur 
til þess tíma þegar það var t.d. ríkisrekið 
símafyrirtæki, áburðarverksmiðja, ríkis prent
smiðja, bæjarútgerðir, skipaútgerð og annar 
rekstur sem var í samkeppni við einkaaðila. 

Hvernig hefur gengið hjá ykkur að fást við 
opnari markaði?

Samkeppnin við erlendu stórfyrirtækin hefur 
bara eflt okkur og við værum örugglega 
að lognast út af  hefði hún ekki komið til. 
Það eru ákveðin tækifæri í því að vera á 
litlum markaði og nálægt honum, sem við 

auðvitað nýtum okkur, en það breytir ekki 
því að við erum í samkeppni við mjög stóra 
aðila sem hafa öfluga umboðsmenn á sínum 
snærum. Ef  við eigum að vera í stakk búin 
til þess að keppa við þessa stóru aðila verður 
umhverfið hér að vera samkeppnishæft með 
stöðugu og hagstæðu rekstrarumhverfi. Það 
vantar nokkuð upp á að allt þetta sé til staðar 
og mikilvægt fyrir okkur að finna heppilega 
lausn á þeim vanda sem fylgir því að búa við 
lítið myntkerfi.

Gengissveiflur hafa haft mikil áhrif
Allt hráefni nema mjólkurduft er innflutt, 
og verð þessara vara sveiflast með 
krónunni með tilheyrandi afleiðingum fyrir 
reksturinn. Það er krefjandi að laga sig að 
þessum breytingum og sérstaklega þegar 
kemur að útflutningi. Við erum einmitt 
að leggja töluverða áherslu á útflutning og 
teljum okkur eiga fullt erindi með okkar 
ágætu vörur. Þetta var auðvitað fýsilegra í 
kjölfar hrunsins þegar gengið var hagstætt 
útflutningi og höfum við náð umtalsverðum 
árangri í kjölfarið. Styrking krónunnar á 
undanförnum misserum er skiljanlega að 
setja stórt strik í þennan reikning og ekki 
alveg ljóst hvernig haldið verði áfram á sömu 
braut. 

Höfðu gjaldeyrishöftin og afnám þeirra mikil 
áhrif  á ykkur?

Þegar gjaldeyrishöftin voru sett á áttum 
við fyrirtæki í Englandi og höftin gerðu 
okkur eðlilega erfitt fyrir í öllu sem sneri 
að rekstri þess fyrirtækis, en að öðru 
leyti gengu viðskiptin snurðulítið fyrir 
sig. Hins vegar hafði hrunið þau áhrif  

MIG MINNIR AÐ ORÐIÐ EINKAVÆÐING HAFI 
EINMITT ORÐIÐ TIL Í VERZLUNARRÁÐINU SEM 

ÞÝÐING Á ENSKA ORÐINU ,,PRIVATIZATION“. ÞAÐ 
VAR OKKAR HELSTA BARÁTTUMÁL AÐ LOSA SEM 

MEST UM RÍKISAFSKIPTI Á ÞESSUM ÁRUM, OG 
ÉG ER EKKI FRÁ ÞVÍ AÐ VERZLUNARRÁÐIÐ HAFI 

HAFT TÖLUVERÐ ÁHRIF Í ÞÁ ÁTT. 

„

“



113

Y
fir 90 ára aðild

að trúverðugleiki okkar hjá erlendum 
birgjum og viðskiptavinum var í lágmarki í 
töluverðan tíma og reyndist það okkur dýrt. 
Þetta er sem betur fer afstaðið. Við höfum 
öðlast trúverðugleika á ný og mjög gott 
lánshæfismat hjá erlendum birgjum. 

Er íslenski markaðurinn enn að vaxa eða eru 
tækifærin hér á landi fullnýtt?

Íslenski markaðurinn hefur verið stöðugur 
um langt árabil. Hann vex í samræmi 
við fólksfjölgun og svo hefur aukinn 
ferðamannastraumur haft sitt að segja. Þó 
gengið sé sterkt um þessar mundir ætlum við 
ekki að leggja árar í bát hvað útflutninginn 
varðar. Við teljum okkur hafa ýmislegt fram 
að færa og erum núna að festa töluvert fé í 
endurnýjun vélakosts. Við lítum á okkur sem 
fyrirtæki á Norðurlandamarkaði þar sem 25 
milljónir manna búa og berum okkur saman 
við öflugustu fyrirtæki Norðurlandanna 
á okkar sviði. Þar höfum við náð ágætis 
árangri og einnig í Bandaríkjunum þar sem 
við seljum meðal annars súkkulaðið okkar 
í Whole Foods verslanakeðjunni. Við erum 
mjög hreykin af  því þar sem sú keðja gerir 
sérstaklega miklar kröfur til birgja sinna og 
höfum við orðið vör við að litið sé á tilvist 
okkar þar sem sérstakt gæðamerki fyrir 
vöruna. 

Sérðu fyrir þér frekari samþjöppun á 
innlendum markaði?

Það kæmi mér ekki á óvart. Það er erfitt að 
vera lítill framleiðandi á Íslandi í dag. Ekki 
bara vegna harðrar samkeppni við erlend 
fyrirtæki heldur eru líka vaxandi kröfur 
af  hálfu jafnt opinberra eftirlitsaðila sem 

viðskiptavina. Það eru miklar kröfur um 
gæði vörunnar og umbúðir en einnig um 
þjónustustig sem er dýrt að standa undir. 
Erlendir viðskiptavinir ganga jafnvel lengra 
í kröfum sínum en eftirlitsaðilar og það er 
sérstaklega dýrt fyrir lítil fyrirtæki að verða 
við þessu. Þetta er bara tímanna tákn og 
hluti af  því að standast samkeppnina, en 
getur kallað á róttæka uppstokkun. 

Hvernig sérðu fyrir þér að aukin 
tæknivæðing breyti rekstrinum ykkar?

Af  140 manns er meira en helmingur af  
starfsfólkinu ófaglært og í þeim hluta er 
furðulítil hreyfing á fólki. Hins vegar má 
fastlega búast við að einhver störf  hverfi 
með aukinni sjálfvirkni og þá sérstaklega 
í pökkun. En við sjáum fram á að þetta 
gerist jafnt og þétt svo ekki verði neinar 
fjöldauppsagnir, heldur verði frekar hætt að 
ráða í störf  þeirra sem hætta hvort sem er.

Tæknivæðingin hefur ekki síst átt sér stað 
á sviði upplýsingamiðlunar. Við getum 
núna framkallað upplýsingar á mínútu sem 
áður tók margar vikur að verða sér úti um. 
Með samfélagsmiðlum er þetta alveg nýtt 
umhverfi og við erum virkilega ánægð með 
það. Við fáum með þessu meiri og fljótari 
viðbrögð við því hvort fólki líkar vel við 
vöruna eða ekki og þá er hægt að bregðast 
samstundis við.

Sjálftæknivæðing er framtíðin

VILHJÁLMUR VILHJÁLMSSON, 
FORSTJÓRI

HB GRANDI

HB Grandi á sér langa forsögu sem meðlimur Viðskiptaráðs. Félagið 
í núverandi mynd varð til 8. nóvember 1985 með sameiningu 
Ísbjarnarins (stofnaður 1944) og Bæjarútgerðar Reykjavíkur 
(stofnuð 1934). „HB“ var bætt við nafnið þegar fyrirtækið yfirtók 
Harald Böðvarsson hf. á Akranesi árið 2004, en Haraldur sá var 
stofnmeðlimur Verzlunarráðs árið 1917.

Hvað markar upphaf  HB Granda og hver 
var staðan í þjóðfélaginu á þeim tíma? 

Árið 1988 tóku nokkrir aðilar sig til, að 
frumkvæði Árna Vilhjálmssonar, að kaupa 
Granda af  Reykjavíkurborg. Ég man að það 
stóð styr um eign borgarinnar á Granda 
á þessum tíma og voru skiptar skoðanir 
um söluna. Sumir sögðu það of  lágt verð, 
aðrir að það væri firra að kaupa þetta, 
vonlaus taprekstur. Á þessum tíma var mikil 
verðbólga og rekstrarskilyrði öll mjög hæpin 
og erfitt í útgerð sem öðru. Reykjavíkurborg 

hafði ekki náð tökum á rekstrinum. En 
nokkrum árum eftir stofnun Granda var 
fyrirtækið sett á markað og hefur verið þar 
síðan. 

Síðan hafa bæst við nokkur fyrirtæki. Stór 
fyrirtæki sem komu fljótlega að þessu 
voru Faxamjöl og Hraðfrystistöðin en 
Grandi keypti Harald Böðvarsson hf. 
af  Eimskipafélaginu 2003. Svo renna 
Tangi og Svanur ehf. inn í HB Granda 
skömmu síðar. Við höldum þessum 
nöfnum uppi ennþá víðsvegar hérna á 

vinnustaðnum, til að mynda frystigeymslan 
Ísbjörninn, sorpsflokkunarstöðin Svanur 
og fundarherbergin Heimaskagi, Krossvík, 
Miðnes, Tangi og BÚR. 

Kvótakerfið umbylti hugsun í 
sjávarútvegi og hefur nýting á fiski 
stóraukist

Hvernig hefur rekstur útgerða breyst á 
undanförnum áratugum?

Fyrir upptöku kvótakerfisins var það ekkert 
annað en dugnaður og hversu vel var aflað 
sem réði árangri í rekstri. Áður má segja að 
þetta hafi allt snúist um að moka sem mestu 
í land þar sem magnið skipti höfuðmáli. 
Það kom fyrir í góðum aflalotum, í neyð, að 
fiski var hent á hjalla sem þá var farinn að 
lykta. Stundum fór hann einfaldlega beint 
í fiskimjölsverksmiðjur þar sem þeir höfðu 
ekki undan við að vinna fiskinn. Eftir að 
kvótakerfið var tekið upp breyttist þessi 
hugsunarháttur. Nú skiptir öllu hvenær er 
best að veiða upp á verðið, hvernig besta 
nýtingin fæst og hvernig má auka virði 
fisksins.

Áður var stærsti hluti þorsksins veiddur 
á vertíð enda talið best að veiða hann 
á netabátum þegar hann kom inn til 
hrygningar. Megnið af  honum var svo saltað. 
En núna eru menn að veiða minnstan hluta 
þorsksins á þessum tíma. Ástæðan er sú að 
Norðmenn veiða stærsta hluta þorsksins á 
vertíð þegar hann kemur til hrygningar og 
yfirfylla markaðinn sem gerir það að verkum 
að þorskverð lækkar. Við drögum þá úr 
veiðum og framboði á þorski á þessum tíma, 
sérstaklega febrúar og mars. Svo aukum við 

þorskveiðina aftur í júní þegar verðið þokast 
upp.

Kristján Ragnarson formaður LÍU sá fyrir að 
hér þyrfti kvótakerfi. Sumir voru með aðrar 
hugmyndir, að sóknarkerfið væri betra, þá 
gætu þeir veitt eins og þeir vildu í ákveðna 
daga. Sem betur fer varð það ekki.

Hafró hefur líka stutt við þessa þróun, ekki 
satt?

Hér áður fyrr voru þetta auðvitað 
stjórnmálalegar ákvarðanir. Menn voru þó 
fljótir að koma á ábyrgri stjórnun hér, miðað 
við aðrar þjóðir. Fram yfir aldamót var það 
sjávarútvegsráðherra sem tók pólitískar 
ákvarðanir um hvað mætti veiða til dæmis af  
þorski, svo það var misjafnlega vel hlustað 
á ráðgjöf  Hafró. Það þótti í lagi að ákveða 
þorskkvóta með hliðsjón af  stöðunni í 
þjóðfélaginu hér áður. Það eru ekki mörg ár 
síðan menn tóku upp festu með svokallaða 
aflareglu. Þar með er Hafró komið með 
ákveðna vinnureglu um hvað má leggja 
til mikinn afla. Nú á tímum er ráðherra 
undantekningarlítið bara að samþykkja 
tillögur Hafró upp á tonn. Það þarf  mjög 
skýran og greinargóðan rökstuðning ef  
ráðherra ætlar að breyta út frá ákvörðun 
Hafró. 

HB Grandi veiðir árlega 5 ára neyslu 
Íslendinga

Er ekki stærsti hagnaður ykkar frá útflutningi?

Við erum að veiða hátt í 12% af  því sem 
hér er veitt, það samsvarar 5 ára fiskneyslu 
Íslendinga. Við erum því nánast að flytja 

ÞAÐ KOM FYRIR Í GÓÐUM 
AFLALOTUM, Í NEYÐ, AÐ 

FISKI VAR HENT Á HJALLA 
SEM ÞÁ VAR FARINN AÐ 
LYKTA. STUNDUM FÓR 

HANN EINFALDLEGA BEINT Í 
FISKIMJÖLSVERKSMIÐJUR 

ÞAR SEM ÞEIR HÖFÐU 
EKKI UNDAN VIÐ AÐ VINNA 

FISKINN. 

„

allan þennan afla út. Bandaríkin voru lengi 
vel langmikilvægasti markaðurinn, en nú er 
þetta orðið breiðara. Okkar mikilvægasti 
markaður í fyrra var Frakkland. Árið 2014 
gaf  Rússland yfir 20% af  tekjum HB 
Granda. Langmikilvægasti markaðurinn. 
Svo var skrúfað fyrir það  núll í dag. Nígería 
var með 5%, þurrkaðan fisk, en þar hrundi 
innkaupagetan vegna olíunnar. Þannig að á 
tveimur árum þurrkaðist út 25% af  tekjum á 
okkar mörkuðum. Þetta var áskorun en við 
náðum að vinna vel úr því, og höfum til að 
mynda leitað á aðra markaði með vöruna í 
austur Evrópu og Asíu. 

Hvernig markaðssetjið þið íslenskan fisk? 
Höfum við sterkt íslenskt vörumerki?

Það sem við flytjum til Japan og Asíu er 
mikið í magni, loðna og annað slíkt sem er 
unnið í pakkningar þar fyrir verslunarkeðjur. 
Þá eru það þeirra merkingar sem koma 
fram. Þar eru það aðallega okkar kaupendur 
sem koma skilaboðunum um íslenskan fisk 
áfram. En sjófrystur þorskur sem fer til 
Bretlands fer nánast eingöngu á „Fish and 
chips“ veitingastaði. Þar er ekki óalgengt 
að þeir séu með mynd af  skipunum okkar 
á veitingastöðunum og eru meðvitaðir um 
hvaðan fiskurinn kemur. Þarna er mjög góð 
tenging. 

Umhverfismálin fengið alltof  lítið 
vægi í íslenskri pólitík

Hverjar eru helstu áskoranirnar í dag og í 
nánustu framtíð?

Í dag erum við að styrkja og efla félagið til 
framtíðar og höfum staðið í uppbyggingu 

og endurnýjun flotans. Mestu tækifærin í dag 
eru í bolfiskvinnslunni, en það er helst þar 
sem skóinn kreppir að út af  gengi og öðrum 
þáttum. Við höfum ekki séð svona útlit þar 
lengi vel, ekki á þessari öld. Það er ástæðan 
meðal annars fyrir því að menn þurfa að fara 
að einbeita sér í sjálftæknivæðingu þar. 

Annars finnst mér aðallega að umræðu og 
þar af  leiðandi stefnu um umhverfismál 
hafi skort í íslenska pólitík. Þessi mál fá of  
lítið vægi, sér í lagi því nú byggjum við allt 
okkar á lífríkinu og umgengni um landið. 
Okkur hjá HB Granda er líka umhugað 
um umhverfismál. Við höfum byggt upp 
sorpsflokkunarstöðvar á Vopnafirði, Akranesi 
og í Reykjavík. Þetta er ekki eitthvað sem er 
að skila okkur peningum, en við minnkum 
verulega urðun og aukum endurnýtingu 
á öllu sem frá okkur fer. Við erum með 
verkefni í gangi þar sem unnið er að því að 
halda tölulega utan um allt sem til okkar 
kemur og frá okkur fer.

Það þarf  að bæta umræðuna um umgengni 
almennt og mengunarmál. Sem dæmi þá fara 
flutningaskipin héðan á svartolíu þangað til 
þau eru komin á önnur svæði í Evrópu þar 
sem þau skipta yfir á olíu sem mengar minna. 
Þar mega þau ekki brenna svartolíu, en hér í 
kringum landið mega þau það.

Við tókum til dæmis ákveðna áhættu þegar 
við fórum í rafvæddu fiskmjölsverksmiðjuna 
á Vopnafirði. Sú fyrsta með rafvædda loft
þurrkara, það eru að verða 89 ár síðan. Bent 
var á svipaða tilraun sem mistókst í Noregi 
og þetta mætti ákveðinni tortryggni. En þá 
var töluverður munur á verði á olíu og raf
magni og þessi fjárfesting skilaði sér held ég á 

einu ári. Síðan eru fleiri verksmiðjur búnar að 
taka þetta upp. En staðan í dag er hins vegar 
öfug, þar sem olían hefur lækkað og búið er 
að hækka rafmagnið mikið á móti. Þetta er 
rafmagn sem var engum að nýtast, vatn til 
orkuframleiðslu sem annars fór út í sjó. 

Hefðuð þið annars haldið áfram með 
rafvæðingu á fleiri stöðum?

Já, við höfum reyndar gert það engu að 
síður. Rafmagnsflutningur innanlands er þó 
ekki í nógu góðum málum. Við erum með 
fiskmjölsverksmiðju á Akranesi en höfum 
ekki fengið aðgang að rafmagni til að geta 
rafvætt þurrkarana í henni. Innanlandsnetið 
er þannig að þú getur verið með nóg af  raf
magni í einum landshluta en rafmagnsleysi 
á öðrum. Það virðist vera mikil einbeiting í 
því að ná sæstreng, en ekki vera í forgangi 
að sinna innanlandsmálunum. Stór skemmti
ferðaskip sem koma hér til hafnar með sem 
svarar 5000 manna byggðalag eru að brenna 
olíu því ekki er möguleiki á rafmagni. Það 
eru hér margir punktar sem við ættum að 
geta tekið stórum framförum í.

Blandaður hópur fólks vinnur í 
sjávarútvegi

Hvernig sjáið þið þróun í störfum hjá ykkur? 

Ég sé fyrir mér færri og betur launuð störf.
Fyrir þá sem hafa ekki þekkingu hefur 
það löngu verið álitið að fiskvinnsla sé 
láglauna starf. En eftir 2 mánaða verkfall í 
vetur þá kom allt okkar fólk til baka aftur. 
Það er biðlisti hér eftir að komast í vinnu. 
Dagvinnulaun í dag hjá þeim sem hafa verið 
í 5 ár  hér er meðalstarfsaldur nærri 10 ár – 
er um 370 þús. á mánuði. Það þarf  kannski 

2 yfirvinnu tíma á dag til að komast í 500 
þúsund.

Við erum með mjög fjölþjóðlegt starfsfólk. 
Flestir hérna í Reykjavík eru komnir með 
íslenskan ríkisborgararétt. Hér hefur til 
að mynda verið hópur Filippseyinga í 20 
ár og í raun komin inn ný kynslóð þar. 
Það er starfsfólk af  um 18 þjóðernum 
við vinnu í Norðurgarði, vant og gott 
fólk, ekki síðri Íslendingar en við hin. Við 
höfum lagt áherslu á íslensku og bjóðum 
upp á námskeið. Við höfum gert könnun á 
tungumálagetu starfsmanna og stefnan er 
sú að töluð sé íslenska á vinnustaðnum, þó 
ég tali yfirleitt enn bæði íslensku og ensku á 
fundum með starfsfólki á kaffistofunni. Á 
Vopnafirði eru allt Íslendingar, en á Akranesi 
er það blandað þó mikill meirihluti sé enn 
Íslendingar. 

Það er erfitt að sjá fyrir afköst og breytingar 
vegna tæknivæðingar. Ef  við horfum t.a.m 
á uppsjávargeirann, er það magn sem við 
frystum afurðir úr á sólarhring í dag með 40 
mönnum eitthvað sem þurfti hugsanlega um 
600 manns til að salta í tunnur áður. Þetta 
var mjög hröð þróun og við þurfum nú að 
einbeita okkur meira að sjálfvirknivæðingu í 
bolfiskvinnslu.

Stöðugleiki undarlegt orð á íslensku

Hver er lykilinn að velgengni í svona bransa?

Varðandi framtíðina, þá er aðalmálið að 
reyna að koma á stöðugleika. Stöðugleiki hér 
er bara orð sem má segja að sé undarlegt að 
skuli vera til á íslensku – við vitum ekki hvað 
stöðugleiki er. Úr skoðunarferð í Japan er 
mér minnisstæðast leiðsögukonan 

og áhyggjur hennar. Það var verið að hækka 
virðisaukaskattinn þarna um 2% og sögðust 
stjórnvöld ætla að borga niður skuldir fyrir 
það. Hún sagðist nú eiga eftir að sjá það. 
Hún fór með öll sín föt í hreinsun, áður en 
þessi 2% hækkun kom til í sparnaðarskyni 
og býsnaðist mikið yfir þessari miklu 
hækkun. Hérna ákveður ríkisstjórnin að 
hækka vaskinn á ferðaþjónustuna um 10% á 
næsta ári eins og ekkert sé. Auðvitað finnst 
mér eðlilegt að það sé bara eitt virðisaukastig 
fyrir alla, annað hvort fellurðu undir vaskinn 
eða ekki. En að segja með árs fyrirvara að 
þeir ætli að hækka um 10%. Þetta er ekki 
merki um stöðugleika. Við virðumst vera 
föst í einhvers konar vertíðarhugsun.

 EN SJÓFRYSTUR ÞORSKUR SEM FER TIL BRETLANDS FER NÁNAST 
EINGÖNGU Á „FISH AND CHIPS“ VEITINGASTAÐI. ÞAR ER EKKI 

ÓALGENGT AÐ ÞEIR SÉU MEÐ MYND AF SKIPUNUM OKKAR OG 
ERU MEÐVITAÐIR UM HVAÐAN FISKURINN KEMUR. 

„

Það skiptir mestu máli að fólk hafi ástríðu fyrir því 
sem það gerir

ARI FENGER, 
FORSTJÓRI

NATHAN & OLSEN

Nathan & Olsen á sér langa og merkilega sögu en fjórði ættliður 
Fenger fjölskyldunnar stýrir nú fyrirtækinu. Fyrirtækið hefur starfað 
í gegnum gríðarlega miklar breytingar, allt frá tækniframförum 
og mikilla umskipta í vöruflutningum til breyttra aðstæðna á 
samkeppnismarkaði og lífsstílsbreytinga Íslendinga. Nathan & Olsen 
er í dag hluti af  1912 samstæðunni, sem einnig á Ekruna en hjá 
félögunum starfa 100 manns.

Hvað markar upphaf  Nathan og Olsen?

Fyrirtækið var stofnað árið 1912 af  dönsku 
kaupmönnunum Fritz Nathan og Carl 
Olsen. Í upphafi stóð Nathan & Olsen 
bæði í inn og útflutningi. Fritz og Carl 
keyptu fisk hér á landi og sigldu með hann 
til Danmerkur þar sem honum var skipt 
fyrir ýmsar vörur. Þeir komu svo aftur til 
Íslands með vörurnar og seldu þær hér á 
landi. Nathan & Olsen voru á þessum tíma 

með starfsstöðvar í Reykjavík, Ísafirði og 
Seyðisfirði. Árið 1914 gerðist langafi minn, 
John Fenger, sem þá var með sambærilega 
starfsemi, meðeigandi í Nathan & Olsen. 
En á þeim tíma deildi hann húsnæði með 
þeim félögum þar sem starfsemin var til 
húsa í Bankastræti 7a. Fjölskyldan mín hefur 
því verið partur af  fyrirtækinu frá þessum 
tímapunkti og er ég fjórði ættliðurinn sem 
stýrir fyrirtækinu. 

Hverjir eru að þínu mati stærstu áfangar í 
sögu Nathan & Olsen?

Í sögu fyrirtækisins eru nokkrir áfangar 
sem skipta miklu máli. Einn af  þeim sem 
mér finnst hvað áhugaverðastur er tíma
bilið í kringum seinni heimsstyrjöldina 
þegar siglingar til Evrópu lokast af  en þá 
einangrast Ísland enn frekar en áður. Á þeim 
tíma greip afi til þess ráðs að flytja til New 
York og finna bandarískar vörur til að útvega 
Íslendingum mat. Á þessum árum komst 
hann í samskipti við þekkta framleiðendur 
á borð við General Mills. En vinur afa sem 
hann bjó með í New York fannst Cheerios 
besta morgunkornið sem til var á þeim 
tíma, og þannig kynntist afi því vörumerki. 
Upp úr þessu fór Nathan & Olsen að selja 
morgunkornið sem er enn í dag mest selda 
morgunkornið okkar. Amerískt vöruúrval á 
Íslandi er enn gríðarlega fjölbreytt og er það 
mikið til komið frá þessum tíma.

Annar mikilvægur áfangi í sögu Nathan & 
Olsen var þegar ákveðið var í kringum árið 
1988 að marka ákveðna sérhæfingu á þeim 
vörum sem fyrirtækið vildi bjóða upp á. 
Fyrir þann tíma höfðu innflutningsaðilar 
flutt inn allt það sem þeim datt í hug að 
vöntun væri á hér á landi, frá búsáhöldum og 
stálvörum til matar og snyrtivara. Nathan 
& Olsen ákvað á þessum tímapunkti að 
einbeita sér að dagvöru og dagvörumarkaði.

Á árunum 1993  1994 breytist einnig margt 
á Íslandi, þá verður meira um að fyrirtæki 
hugi að stærðarhagkvæmni og sameinist 
öðrum fyrirtækjum í sambærilegri starfsemi. 
Þannig mynduðust stærri og færri söluaðilar 
á Íslandi. Nathan & Olsen fór á þessum 
tíma einnig að líta í kringum sig með það 

að markmiði að stækka og ná fram meiri 
hagræðingu í rekstrinum. Frá þessu tímabili 
og til dagsins í dag hefur Nathan & Olsen 
sífellt verið að stækka við sig og hefur í 
heildina keypt vel á annan tug félaga. 

Mikilvægt að sofna ekki á verðinum 

Hvaða áhrif  hefur aukin erlend samkeppni á 
smásölumarkaði haft á ykkar rekstur? 

Það eru miklar breytingar að eiga sér stað 
á íslenskum dagvörumarkaði en það er of  
snemmt að segja til um hver áhrifin verða til 
langs tíma. 

Samkeppnin hefur breyst mikið á undan
förnum árum þar sem heimurinn er alltaf  
að minnka og landamærin að verða óskýrari. 
Í dag er ekkert sjálfgefið að þó að fyrirtæki 
séu með ákveðin umboð að viðskiptavinir 
versli vörurnar af  þeim. Þau þurfa að geta 
boðið samkeppnishæf  verð annars kaupa 
viðskiptavinirnir vörurnar beint erlendis frá.

Við vinnum því stöðugt að því að bæta innri 
ferla og vera eins straumlínulaga og hægt 
er. Þess vegna er mikilvægt að sofna ekki á 
verðinum og við hjá Nathan & Olsen erum 
sífellt að reyna að gera betur í dag en í gær.

Hvernig hafa lífstílsbreytingar Íslendinga á 
síðustu öld haft áhrif  á ykkar starfsemi og 
vöruúrval?

Við sjáum töluverða breytingu í venjum 
neyt enda. Íslendingar eru í meira mæli að 
velja hollari valkosti, borða hreinna og gera 
ríkari kröfu um að vita og sjá hvað þeir eru 
að setja ofan í sig. Við höfum þetta að sjálf
sögðu í huga þegar við erum að skoða nýjar 

NÚ SEM STENDUR VERÐUM 
VIÐ AÐ TREYSTA ÞVÍ AÐ 

VIÐ EIGUM HEIÐARLEGA 
VIÐSKIPTAMENN ÞVÍ VIÐ 

GETUM EKKI SAGT EÐA 
SANNAÐ HVAÐ VIÐ EIGUM 

HJÁ ÖÐRUM EÐA AÐRIR HJÁ 
OKKUR.

Carl Olsen, eftir brunann mikla í Austurstræti, 1915 

„

vörur eða vörumerki til að kynna fyrir neyt
endum. En ég sé einnig mikla breytingu hjá 
erlendum framleiðendum, sem eru margir 
hverjir að hreinsa sínar vörur af  eefnum og 
öðrum aukaefnum og mæta þar með kröfum 
neytenda.

Getur þú nefnt atvik sem hafði mikil áhrif  á 
sögu Nathan & Olsen? 

Þegar bruninn mikli átti sér stað í Austur
stræti árið 1915 og höfuðstöðvar Nathan 
& Olsen fóru í öskuna – ásamt öllu bók
haldinu, þá voru það traustir og heiðarlegir 
viðskiptamenn sem Nathan & Olsen treystu 
á. Carl Olsen lét hafa eftir sér að „Nú sem 
stendur verðum við að treysta því að við 
eigum heiðarlega viðskiptamenn því við 
getum ekki sagt eða sannað hvað við eigum 
hjá öðrum eða aðrir hjá okkur.“ Þeir vissu 
ekki hvað þeir áttu útistandandi, hvað 
fólk skuldaði þeim og urðu því að taka 
hring á viðskiptavinum sínum og spyrja 
þá hvað þeir skulduðu. Ég hef  alltaf  heyrt 
söguna þannig að það kom ansi mikið til 
baka. Þetta er dæmi um mikilvægi þess 
að skapa gagnkvæmt traust á milli okkar 
og viðskiptafélaga okkar sem við setjum í 
forgang og höfum haldið til dagsins í dag. 

Fjölskyldufyrirtæki með langan 
starfsaldur

Nú hefur Nathan & Olsen haldist sem 
fjöl skylduf yrirtæki í öll þessi ár, hver er 
galdurinn?

Við erum afar stolt af  því að vera 
fjölskyldufyrirtæki. Það er ekki sjálfgefið 
að fyrirtæki sem státar af  105 ára sögu hafi 
haldist innan fjölskyldunnar frá stofnun. 

Það sem spilar hvað stærsta hlutverkið er að 
það hefur enginn fjölskyldumeðlimur verið 
neyddur til þess að taka við fyrirtækinu. 
Það skiptir mestu máli að fólk hafi áhuga 
á og sé með ástríðu fyrir því sem það er 
að gera. Það hefur einnig verið hálfgerð 
þumalputtaregla að við ráðum ekki 
fjölskyldumeðlimi né vini sem starfsfólk hjá 
Nathan & Olsen. Það hjálpar að blanda ekki 
fjölskyldutengslum inn í reksturinn líka. Ég 
er til að mynda eini fjölskyldumeðlimurinn 
sem vinnur nú hjá félaginu. Það hefur reynst 
okkur vel að fylgja þessu viðmiði. 

Hvað gerir það að verkum að Nathan & 
Olsen hefur viðhaldið rekstrinum í öll þessi 
ár? 

Það sem kemur fyrst upp í hugann er 
að við höfum verið með mjög gott 
starfsfólk, almennt með langan starfsaldur. 
Vinnustaðamenningin hjá Nathan & Olsen 
er sérstök, en margir lýsa þessu sem svo 
að þetta sé eins og að koma í lítið þorp úti 
á landi. Það þekkja allir alla og allir þekkja 
einnig maka starfsmanna. Allir með opið 
inn á skrifstofur sínar og allir tala við alla. 
En það má heldur ekki gleyma að nefna 
þau frábæru vörumerki sem við seljum og 
hafa mörg hver fylgt Íslendingum í gegnum 
áratugi.

Breytt hegðun Íslendinga eftir hrun 
vann með okkur

Hvernig hefur tækniþróun haft áhrif  á 
starfsemi Nathan & Olsen?

Þróun í vöruflutningum og hýsingu hefur 
haft mikil áhrif  á okkar starfsemi þegar litið 
er á söguna. Í dag fara allir vöruflutningar 

VINNUSTAÐAMENNINGIN HJÁ NATHAN & 
OLSEN ER SÉRSTÖK, MARGIR LÝSA ÞESSU 
SEM SVO AÐ ÞETTA SÉ EINS OG AÐ KOMA 

Í LÍTIÐ ÞORP ÚTI Á LANDI. ÞAÐ ÞEKKJA 
ALLIR ALLA OG ALLIR ÞEKKJA EINNIG MAKA 

STARFSMANNA. 

„

fram í gámum og tíðni sendinga hefur 
aukist gríðarlega. Hér áður fyrr var allt 
flutt á vörubrettum, og mér er sagt að oft 
hafi mikið vantað upp á sendingar þar sem 
auðvelt var að stela af  brettunum á löngu 
ferðalagi. Fyrsti gámurinn kom til Nathan 
& Olsen í kringum 1985, það er ekki lengra 
síðan. 

Nathan & Olsen hefur þó í gegnum tíðina 
ávallt verið framsækið fyrirtæki hvað 
tækniþróun varðar. Nathan & Olsen reisti 
til að mynda fyrsta stórhýsið í Reykjavík 
sem lýst var með rafmagnsljósum. Það hús 
stendur enn við Austurstræti 16.

Hvernig áhrif  hafði efnahagshrunið á 
Nathan & Olsen?

Veiking krónunnar hafði mikil áhrif  á 
innkaupsverð okkar og voru þetta sérstakir 
tímar fyrir okkur eins og aðra. En það 
jákvæða fyrir fyrirtæki eins og Nathan & 
Olsen er að við náum að selja meira magn 
í niðursveiflu en í uppsveiflu. Árin 2009  
2010 voru því ágætis ár þegar litið er til sölu 
á okkar vörum. Þetta stafar til dæmis af  því 
að fólk fer minna út að borða, ferðast minna 
erlendis en meira innanlands. Allt í einu 
virtist eins og Íslendingar hefðu meiri tíma. 
Það myndaðist ákveðin stemning hér á landi, 
fólk fór í meira mæli að búa til pizzur heima 
hjá sér með börnunum, baka og prjóna og 
tók upp á ýmsu sem það hafði ekki gert fyrir 
efnahagshrunið. Vöruúrval Nathan & Olsen 
er frekar hefðbundið, við erum ekki með 
lúxusvörur eins og trufflusveppi, heldur með 
hveiti, sykur og morgunkorn og þessi breytta 
hegðun Íslendinga vann því vel með okkur. 
Það sem var þó erfiðast á þessum tíma var 
að við vorum í miðjum framkvæmdum að 

byggja nýjar höfuðstöðvar við Klettagarða 
19. Við náðum þó að vinna okkur hratt út úr 
þessum málum og stöndum traustum fótum 
í dag.

Hvaða þýðingu hefur Viðskiptaráð 
fyrir Nathan & Olsen umfram önnur 
hagsmunasamtök?

Viðskiptaráð veitir stjórnvöldum aðhald og 
er andlit fyrirtækja, meira hlutlaus aðili sem á 
að geta átt heiðarlegt samtal við stjórnvöld. 
Að mínu mati hefur ráðið unnið mjög vel 
undanfarin misseri og haft jákvæð áhrif  á 
stjórnvöld í mörgum málum.

Náum bestum árangri ef  við erum með fjölbreyttar 
skoðanir við borðið

ÍSLANDSBANKI

Íslandsbanki er fyrirtæki með djúpar rætur í íslenskri atvinnu
sögu. Gamli Íslandsbanki var opnaður 1904 á upphafsári heima
stjórnarinnar og var fyrsti hlutafélagsbanki landsins. Hann lagði 
grunn að eflingu sjávarútvegs og varð lyftistöng fyrir íslenskt 
atvinnu og efnahagslíf. Allt frá stofnun fyrsta bankans undir nafninu 
Íslands banki hafa fyrirrennarar bankans verið helgaðir þjónustu 
og stuðningi við atvinnuvegi landsins. Íslandsbanki var jafnframt 
stofnfélagi Verzlunarráðs árið 1917. 

Hvernig birtist þessi langa saga bankans í 
rekstrinum í dag?

Það var á seinni hluta 19. aldar sem upp 
komu hugmyndir að koma á fót íslenskum 
banka sem tæki á móti innlánum í peningum 
og lánaði þá út gegn vöxtum. Íslandsbanki 
á sér langa sögu enda upphaflega stofnaður 
1904 en með stofnun bankans kom inn 
mikið af  erlendu fjármagni. Það voru varla 

dæmi um það í sögu landsins að svo mikið 
fjármagn hafi verið sett í íslenskt atvinnulíf. 
Þetta voru því mikil tímamót fyrir íslenskt 
atvinnulíf. 

Sem dæmi má nefna að á sama tíma og 
bankinn var stofnaður hófst togaraútgerð á 
Íslandi sem tengdist beint stofnun bankans 
og hefur bankinn allt frá þeim tíma haft 
sterka tengingu við sjávarútveg. Síðar í 

gegnum Útvegsbankann sem sameinaðist 
Iðnaðarbankanum, Verzlunarbankanum 
og Alþýðubankanum og var þá stofnaður 
Íslandsbanki „hinn síðari“. 

Sjávarútvegurinn hefur því alltaf  verið 
samofinn sögu bankans og er það enn 
þann dag í dag. En það er óhætt að segja að 
stofnun bankans 1904 hafi hrist verulega 
upp í atvinnulífinu þó ekki hefðu allir verið 
jafn ánægðir með erlenda fjármagnið.

Erum ennþá í sífelldri endurskoðun á 
fjármálakerfinu

Íslandsbanki var starfandi í upphaflegri 
mynd á stofnári Verzlunarráðs árið 1917. Er 
bankinn að takast á við svipaðar áskoranir í 
dag og þá? 

Rekstur Íslandsbanka var mjög blómlegur 
í lok fyrri heimstyrjaldarinnar um það 
leyti sem Viðskiptaráð var stofnað. Það 
er gaman að líta til baka og sjá hvaða mál 
voru í brennidepli á þeim tíma. Sérstök 
bankamálanefnd skilaði frumvarpi árið 1926 
en nefndin átti að undirbúa endurskoðun 
á bankalöggjöf  landsins. Þar sátu meðal 
annars Ásgeir Ásgeirsson og Sveinn 
Björnsson, síðar forsetar Íslands, Jónas frá 
Hriflu og Benedikt Sveinsson en Benedikt 
lagði meðal annars til á þessum tíma að 
stofnaður yrði sérstakur seðlabanki. Nefndin 
var ekki á eitt sammála en miklar umræður 
voru uppi um hvort það færi saman að 
vera í seðlaútgáfu og sinna hlutverki 
viðskiptabanka. Seðlabanki átti að halda 
stöðugu verðgildi en hlutverk viðskiptabanka 
var að skila hagnaði og fannst mönnum 
þetta ekki fara saman. 

Það sem er kannski líkt með þessum tíma er 
að við erum ennþá í sífelldri endurskoðun á 
fjármálakerfinu og hvernig hægt sé að bæta 
það sem er jákvætt. Nú, líkt og þá, er varla 
vinnandi vegur að komast að niðurstöðu 
sem við öll getum verið sammála um en 
það er gott þegar lögð er vinna í að skoða 
alla kosti og galla og umræðan er upplýst. 
Þessa dagana er mikið rætt um regluverk 
bankanna og starfsemi fjárfestingabanka 
innan viðskiptabanka. Ég hef  trú á því að 
við komumst að farsælli lausn svo hægt sé 
að reka hagkvæmar einingar en að við séum 
öll meðvituð um að stíga varlega til jarðar og 
lærum af  mistökum fortíðarinnar. 

Viðskiptaráð stutt vel við íslenskt 
atvinnulíf

Hvað hefur breyst á rúmri öld?

Í grunninn hafa málin verið svipuð í gegnum 
tíðina. Fyrirtæki eru að reyna að halda uppi 
góðum rekstri, lágmarka kostnað og sjá ný 
tækifæri í tekjuöflun. Stjórnmálin voru ná
tengdari fyrirtækjunum og bönkunum en er 
í dag. Við erum enn þann dag í dag að ræða 
sanngirni í samkeppni og að allir fái að sitja 
við sama borð.

Starfsemi bankanna hefur verið útvíkkuð 
mikið á síðustu 100 árum og reksturinn 
orðinn fjölbreyttari. Tilgangur banka var og 
er fyrst og fremst að taka við sparnaði og 
lána á móti. Í dag er fátt sem er bankanum 
óviðkomandi. Við fylgjum fólki í gegnum 
öll lífsins skeið. Við aðstoðum við fyrsta 
sparnað og fjárfestingar. Ungt fólk er mjög 
meðvitað um að kynna sér það snemma 
hvernig best sé að ávaxta peningana sína 
vel. Svo eru það stóru ákvarðanirnar eins og 

EN ÞAÐ ER ÓHÆTT AÐ SEGJA 
AÐ STOFNUN BANKANS 1904 
HAFI HRIST VERULEGA UPP 
Í ATVINNULÍFINU ÞÓ EKKI 
HEFÐU ALLIR VERIÐ JAFN 
ÁNÆGÐIR MEÐ ERLENDA 

FJÁRMAGNIÐ. 

„

húsnæðiskaup og hvernig hægt sé að safna 
fyrir fyrstu eign. Nú erum við líka að bjóða 
upp á húsnæðisvernd og svo er mikil eftir
spurn eftir ráðgjöf  fyrir fólk sem er að fara 
á eftirlaun. Það hefur því ýmislegt breyst og 
bankarnir bera mikla ábyrgð á því að veita 
góða ráðgjöf  til viðskiptavina. 

Hvernig hefur Viðskiptaráð unnið með 
Íslandsbanka í gegnum árin? 

Allt frá stofnun Viðskiptaráðs hefur ráðið 
stutt vel við íslenskt atvinnulíf  og haft það 
að leiðarljósi að öflugt atvinnulíf  auki lífs
kjör. Samstarfið hefur því verið mjög gott í 
gegnum tíðina og það er mikilvægt að hafa 
heildarsamtök eins og Viðskiptaráð sem halda 
bæði fyrirtækjum og stjórnvöldum við efnið. 
Oft og tíðum hefur ráðið verið heldur beitt í 
skoðunum sínum en þegar litið er til baka þá 
er það nauðsynlegt. Stundum þarf  að ögra 
hinu hefðbundna formi til að knýja fram 
breytingar. 

Íslandsbanki hefur haldið fundi árlega með 
Viðskiptaráði um samkeppnishæfni þjóða 
sem hafa verið góðir og gagnlegir. Það hefur 
verið hluti af  öflugu fræðslustarfi bankans þar 
sem horft er til framtíðar og hvað megi gera 
betur.

Einstaklega ánægjulegt að sjá konu 
taka við sem formann 

Hvað ert þú ánægðust með í starfi Við
skipta ráðs á þeim árum sem þú hefur verið 
bankastjóri?

Jafnréttismál í atvinnulífinu hafa verið mér 
mjög hugleikin í gegnum tíðina og ég var 
mjög ánægð þegar Viðskiptaráð, ásamt 

öðrum, gerðu samstarfssamning þar sem 
sett voru markmið um að fjölga konum í 
stjórnum fyrirtækja. Lög um kynjakvóta 
voru síðar sett á og hefur Viðskiptaráð tekið 
virkan þátt í þeirri umræðu. 

Það var líka einstaklega ánægjulegt að sjá 
konu taka við sem formaður Viðskiptaráðs 
í fyrsta sinn í sögu ráðsins. Áhersla 
Viðskiptaráðs hefur verið á fjölbreytileika 
sem er mjög mikilvægt. Hvort sem við 
erum að ræða um kyn, aldur, þjóðerni og 
fleira. Við náum bestum árangri ef  við erum 
með fjölbreyttar skoðanir við borðið. Við 
höfum séð konum fjölga í áhrifastöðum 
en ennþá þurfa fleiri konur að setjast í 
framkvæmdastjórnir fyrirtækja og fleiri þurfa 
að fara með fé á Íslandi til að auka jafnrétti í 
atvinnulífinu. 

Hvaða breytingar eða nýjar áherslur viltu sjá 
ef  einhverjar eru hjá Viðskiptaráði á næstu 
árum?

Ég vona að á næstu árum muni samstarf  
Viðskiptaráðs og Samtaka atvinnulífsins 
verða meira. Það getur aukið slagkraftinn 
enda vinna bæði samtökin að því að efla 
íslenskt atvinnulíf  og auka hagsæld. Það væri 
jafnframt einföldun gagnvart fyrirtækjum 
sem eru aðildarfélög eða hafa áhuga á því.

OFT OG TÍÐUM HEFUR 
RÁÐIÐ VERIÐ HELDUR BEITT 

Í SKOÐUNUM SÍNUM EN 
ÞEGAR LITIÐ ER TIL BAKA 
ÞÁ ER ÞAÐ NAUÐSYNLEGT. 
STUNDUM ÞARF AÐ ÖGRA 

HINU HEFÐBUNDNA 
FORMI TIL AÐ KNÝJA FRAM 

BREYTINGAR. 

„

“

Getum ekki haldið áfram að bæta lífskjör nema 
með aukinni framleiðni

ANDRI ÞÓR GUÐMUNDSSON, 
FORSTJÓRI

ÖLGERÐIN

Ölgerðin er eitt af  stærstu og elstu fyrirtækjum landsins sem 
státar nú af  104 árum í rekstri. Sígildar neysluvörur Ölgerðarinnar 
lifðu af  höftin, bjórbannið og tappagjaldið, svo fátt eitt sé nefnt. 
Viðskiptaráð og Ölgerðin hafa alla tíð verið samstíga í baráttunni 
fyrir auknu viðskiptafrelsi, en sterkasta birtingarmynd þess má segja 
að hafi verið þegar „Davíð keypti ölið“.

Hvaða þýðingu hefur Viðskiptaráð Íslands 
fyrir Ölgerðinni í dag? Hafa málefnalegar 
áherslur breyst í gegnum árin?

Mín upplifun af  Viðskiptaráði er að 
áherslur þess breytast ekki, að ráðið er 
sjálfu sér samkvæmt. Mín tilfinning er að 
það sé mjög skýr rauður þráður í störfum 
og framtíðarsýn ráðsins sem tekur róttæka 
nálgun á málefni sem skipta viðskiptalífið 
máli. Viðskiptaráð er „apparatið“ sem getur 
raunverulega haft áhrif   beint og óbeint. 

Það er mikilvægt að Viðskiptaráð nái að lyfta 
sér upp úr dægurþrasinu og sammælast um 
stefnuna til lengri tíma. Viðskiptaráð á að 
hafa skoðanir og mótandi áhrif. Ef  eitthvað 
mætti betur fara væri það að setja meiri vigt 
í almenning því ég tel að fáir viti hvað ráðið 
stendur fyrir. 

Annar samnefnari er frelsi í viðskiptum sem 
ráðið hefur barist fyrir og þar erum við ekki 
alveg að keppa á jafnréttisgrundvelli. Svo 
að ég vitni í auglýsingabann fyrir áfengi. 

Varðandi sölu í matvörubúðum þá erum við 
algjörlega fylgjandi því og viljum við gjarna 
að hér ríki frjálsræði í sölu en það verður þá 
líka að ríkja frjálsræði í auglýsingum. Annars 
er þetta óheilbrigð samkeppni. Erlendir 
framleiðendur hafa fullt frelsi til að auglýsa 
víðast hvar – sérstaklega á netinu. Við 
gætum auðvitað farið einhverja bakdyraleið 
líka og þá sérstaklega á íþróttaleikjum en 
við höfum tekið þá samfélagslegu nálgun 
að við erum ekki að tengja áfengi við 
íþróttaviðburði. Það er allavega okkar 
skoðun núna. 

En svo voru auðvitað tengsl Viðskiptaráðs 
við lyftingu bjórbannsins skýr, með aðkomu 
Davíðs Schevings Thorsteinssonar, en Davíð 
er einmitt núverandi heiðursfélagi ráðsins. Á 
þessum árum ríkti bjórbann en flugáhafnir 
máttu hins vegar kaupa ákveðið magn af  
bjór og flytja með sér inn í landið. Átti þetta 
við um dóttur hans sem var að fljúga á þeim 
tíma. Davíð var að koma frá Lúxemborg 
þegar hann keypti ölið og hafði löngu fyrr 
ákveðið að reyna að flytja það inn í landið. 
Eins og frægt er orðið þá vildi Davíð láta 
á stjórnarskrána reyna með því að koma 
með ölið inn í landið. Var bjórinn gerður 
upptækur og tollverðir hótuðu kæru. Davíð 
sá aldrei bjórflöskurnar sínar sex aftur. Málið 
fór þó aldrei fyrir dómstóla, því þegar málið 
var kannað, reyndust forsendurnar fyrir því 
að leyfa einungis flugáhöfnum að flytja bjór 
inn í landið hæpnar. Sighvatur Björgvinsson, 
þáverandi fjármálaráðherra, lét í kjölfarið 
vinna reglugerð sem heimilaði öllum að 
flytja tiltekið magn af  bjór inn í landið, þrátt 
fyrir að almennt bjórbann ríkti enn hér á 
landi í níu ár í viðbót eða þar til 1. mars 
1989.

Bak í bak með bændum til að styrkja 
innlenda framleiðslu

Inngangan í Evrópubandalagið hafði 
gríðarleg áhrif  á íslenskt neyslusamfélag 
þar sem opnað var fyrir innflutning á 
fjölbreytilegum erlendum neysluvarningi. 
Hvaða áhrif  hafði þetta á Ölgerðina?

Ég tengi þetta eiginlega best við þegar 
innflutningur á sælgætið var bannaður 
og foreldrar kipptu útlensku nammi með 
heim. Þá voru bara jólin. En svo var 
þessu aflétt og hvað gerist? Innlendur 
samkeppnisiðnaður styrkist og staða 
hans hefur aldrei verið sterkari að ég 
held. Það sama mun gerast til dæmis með 
landbúnaðinn. Þegar meira frjálsræði verður 
gefið þar, þá munu bændur og sú stétt bara 
blómstra. Ölgerðin hefur nýverið fest kaup á 
mjólkurframleiðslufyrirtækinu Kú og ætlum 
við okkur að standa bak í bak með bændum 
til að styrkja innlenda framleiðslu. 

Ölgerðin hefur aldrei búið við þann lúxus að 
fá vernd fyrir innflutningi. Það hefur alltaf  
verið fullkomin samkeppni. Ef  við tökum 
sem dæmi bjórinn. Hann er fluttur inn alveg 
til jafns við okkur. Þótt að við séum lítil 
hér á Íslandi og getum ekki keppt í verði 
vegna skala, þá velja Íslendingar samt sem 
áður íslenskt. Íslendingar vilja nálægðina, 
skemmtilega og fjölbreytta vöruþróun og því 
stendur íslensk framleiðsla á bjór, góðum 
fótum. 

ÖLGERÐIN HEFUR ALDREI 
BÚIÐ VIÐ ÞANN LÚXUS 

AÐ FÁ VERND FYRIR 
INNFLUTNINGI. ÞAÐ HEFUR 
ALLTAF VERIÐ FULLKOMIN 
SAMKEPPNI. ÞÓTT AÐ VIÐ 

SÉUM LÍTIL HÉR Á LANDI OG 
GETUM EKKI KEPPT Í VERÐI 

VEGNA SKALA, ÞÁ VELJA 
ÍSLENDINGAR SAMT SEM 

ÁÐUR ÍSLENSKT. 

„

“

Samkeppnisyfirvöld þurfa að 
endurskilgreina markaði

Hvaða áhrif  hafa stórfyrirtæki á borð við 
Costco á íslenskt viðskiptalíf ?

Nú er enn meiri þrýstingur kominn á 
hagræðingu í rekstri. Með komu erlenda 
risafyrirtækja á borð við Costco og H&M 
er óhjákvæmilegt fyrir fyrirtækin í landinu 
að hagræða enn frekar. Við höfum verið 
í bómull en nú þurfum við að taka okkur 
saman í andlitinu og vinna hlutina hraðar. 
Við þurfum að ná meiri hagkvæmni og 
framleiðni í íslensku þjóðfélagi almennt. 

Costco er í raun alþjóðleg samkeppni 
sem er komin inn í landið og eiga þeir 
eftir að hafa miklu meiri áhrif  en mann 
óraði fyrir. Skilgreining markaða er orðin 
gjörbreytt og hana þarf  að endurskoða 
af  samkeppnisyfirvöldum. Þau verða 
að átta sig á því og það er í raun engin 
aðgönguhindrun lengur til staðar fyrir 
erlenda samkeppnisaðila. Með núverandi 
reglum um sameiningar og hagræðingu 
í rekstri má segja að samkeppnisyfirvöld 
standi framleiðniaukningu í landinu að hluta 
fyrir dyrum. Samkeppnisyfirvöldum hættir 
til að skilgreina markaðinn hér svo þröngt 
að erfitt reynist að fara í sameiningar til 
hagræðingar. Þau verða að átta sig á því að 
samkeppnin er ekki bundin við innlendan 
markað. Við erum í samkeppni við erlendar 
verslanir hérlendis og vefverslanir.

Framleiðnivísan aldrei of  oft kveðin

McKinsey skýrslan áréttaði mikilvægi 
framleiðniaukningar í íslensku atvinnulífi til 

að auka hagsæld í landinu. Hvernig á þetta 
við í tilfelli Ölgerðarinnar? 

Ég var rosalega ánægður með McKinsey 
vinnuna alla. Það er afskaplega mikilvægt 
að halda henni áfram og á lofti. Hlutverk 
Viðskiptaráðs er að styðja þessa vinnu og 
hafa að leiðarljósi. Í þessa átt viljum við fara 
og því erum við öll sammála. Þetta er fagleg 
nálgun sem ber að halda áfram. 

Aukin framleiðni hljómar kannski eins og 
sama tuggan – en hana verður að tyggja 
áfram og alltaf. Það þarf  að koma þessu inn 
í þjóðfélagið. Alveg eins og með nýsköpun. 
Það eru varla 20 ár síðan nýsköpun var á 
allt öðru plani en hún er í dag. Nú er búið 
að skapa ákveðinn „kúltúr“ hjá ungu fólki 
og í þjóðfélaginu almennt með nýsköpun 
þar sem ríkir gríðarleg gróska. Við 
þurfum einhvern veginn að ná sömu sýn á 
framleiðnihugtakið. Það þarf  að innleiða 
þann skilning að við getum ekki haldið 
áfram að hækka laun og bæta lífsgæðin 
nema með aukinni framleiðni. Það þarf  
að opna augu almennings fyrir þessu og fá 
launþegahreyfingarnar með. Þetta verður að 
vinnast sameiginlega. 

Við hér hjá Ölgerðinni erum með hálfgerða 
framleiðniþráhyggju og erum í stanslausri 
umbótavinnu með kerfi okkar sem við 
köllum V1 – viðskiptavinurinn er númer 1. 

Eini möguleikinn til vaxtar erlendis 
er með sérstöðu fyrir sérmarkaði

Hvernig er með útflutning á íslenskum 
vörum Ölgerðarinnar? 

Við höfum verið að byggja upp útflutning 
á bjórum frá Borg brugghúsi sem er okkar 
handverksbrugghús. Það er mikil eftirspurn 
eftir hágæða sérbjór og erlendir markaðir 
tilbúnir að borga ásættanlegt verð. Öðru 
máli gegnir um hefðbundin lagerbjór, sá 
útflutningur er nánast vonlaus. Þrátt fyrir að 
við séum með heimsins besta bjór, staðfest 
með verðlaunum, þá borgar sig ekki að gera 
það. 

Okkar einingakostnaður er einfaldlega allt 
of  hár. Við þurfum að flytja inn tómar 
dósir með skipi og flytja þær svo aftur út. 
Það verður aldrei dósaframleiðsla hér, hún 
borgar sig hreinlega ekki. Hagkvæmnin 
er líka lítil því þetta er svo lítill markaður. 
Við erum með svipaða stærð af  
framleiðslutækjum og húsnæði en magnið 
er bara svo miklu minna. Svo erum við með 
sexfalt hærri vexti en keppinautar okkar. 
Þar að auki erum við að vinna með íslenska 
krónu sem sveiflast jú gríðarlega. Til að 
geta staðið í útflutningi til lengri tíma þá 
þurfum við að byggja ákveðna tryggingu inn 
í verðið. Þetta gengis og vaxtaálag gerir það 
að verkum að verð er komið út úr kortinu. 
Eini möguleiki okkar er að skapa sérstöðu 
fyrir sérmarkaði með smábrugghúsum (e. 
micro brewery) og sérvörum líkt og okkur 
hefur tekist með Brugghúsinu Borg og við 
munum auðvitað einbeita okkur að þeim 
markaði áfram. 

Ölgerðin hefur fengið jafnlaunavottun VR 
– hver er sýn ykkar á þá löggjöf  og almennt 
launajafnrétti kynjanna?

Í gegnum árin hefur Ölgerðin haft 
jafnréttisstefnu að leiðarljósi í ráðningu 
og ákvörðun launa. Þann 19. júní 2013 
fengum við Jafnlaunavottun VR og urðum 
þar með 10. fyrirtækið í landinu til að hljóta 
slíka vottun. Vottun af  þessu tagi agar 
vinnubrögðin okkar. Reynsla okkar er góð 
en vinnan liggur aðallega í flokkun starfa. 
Starfsheitið segir ekkert endanlega um 
ábyrgðina sem fylgir starfinu. 

Almennt er ég á móti lagasetningu og var ég 
fyrst á móti lagasetningu um kynjahlutföll í 
stjórnum. Ég tel þó að til þess að þessu megi 
breyta verði að leiða lög af  þessu tagi í gegn 
því annars breytist þetta aldrei. Við erum 
vonandi að byggja upp kynslóð þar sem nóg 
framboð verður af  konum í stjórnir en í dag 
er framboðið ábótasamt. Ég er því frekar 
fylgjandi jafnalaunavottunarlögum en vona 
að í framtíðinni verði hægt að taka þau af. 

Hvernig lítur framtíðin út í þínum huga?

Ég er bjartsýnn á framtíð Íslands og íslensks 
efnahagslífs. Ég trúi því að með enn frekari 
vinnu í frjálsræðisátt svo sem í landbúnaði 
og mjólkurvinnslu þá haldi lífskjör 
Íslendinga áfram að batna. Viðskiptaráð 
mun skipa stóran sess í þeirri vinnu.



135

Y
fir 90 ára aðild

VIÐ ERUM MEÐ SVIPAÐA STÆRÐ AF 
FRAMLEIÐSLUTÆKJUM OG HÚSNÆÐI 

EN MAGNIÐ ER SVO MIKLU MINNA. SVO 
ERUM VIÐ MEÐ SEXFALT HÆRRI VEXTI EN 

KEPPINAUTAR OKKAR. ÞAR AÐ AUKI ERUM 
VIÐ AÐ VINNA MEÐ ÍSLENSKA KRÓNU SEM 

SVEIFLAST JÚ GRÍÐARLEGA. 

„

“

Þörfin fyrir að tryggja verður alltaf  til staðar

HERMANN BJÖRNSSON, 
FORSTJÓRI

SJÓVÁ

SjóváAlmennar tryggingar hf. er eitt stærsta tryggingafélag landsins 
en þar starfa um 180 manns. Félagið varð til í núverandi mynd 
árið 1989 við sameiningu Sjóvátryggingafélags Íslands (stofnað 
1918) og Almennra trygginga hf. (stofnað 1943). Stofnendur 
Sjóvátryggingafélags Íslands gegndu lykilhlutverki við stofnun 
Verzlunarráðs Íslands.

Hver hefur tenging Sjóvá og Viðskiptaráðs 
verið í gegnum tíðina?

Í gegnum tíðina hafa tengslin milli Sjóvá og 
Viðskiparáðs verið sterk. Stofnendur Sjóvá 
voru meðal stofnfélaga Viðskiptaráðs og nú 
á seinni tímum hafa nánast allir forstjórar 
Sjóvá setið í stjórn Viðskiptaráðs. Þannig 
hefur tengingin haldist alla tíð. Maður finnur 

hins vegar ekki mikið fyrir tengingu milli 
okkar og ráðsins þegar kemur að daglegri 
starfsemi Sjóvá. Ekki í dag að minnsta 
kosti. En það eru gífurleg verðmæti fólgin 
í málsvaranum sem slíkum. Viðskiptaráð 
er málsvari viðskiptalífsins gagnvart 
samkeppni, efnahagsþróun og áherslum 
ríkisvaldsins. Það eitt og sér er mjög 
mikilvægt. 

Fyrsta íslenska tryggingafélagið

Hvað markar upphaf  þess félags sem Sjóvá 
er í dag? 

Til að byrja með var Sjóvá, eins og nafnið 
gefur til kynna, langmest í hvers konar 
vátryggingum á sjó bæði á skipum og farmi. 
Fljótlega útvíkkaði félagið þó starfssvið sitt 
og fór einnig að bjóða brunatryggingar og 
svo var Sjóvá fyrst íslenskra tryggingafélaga 
til að bjóða líftryggingar. Sjóvá í dag er í raun 
sameinað úr tveimur stærri tryggingafélögum 
en líka úr mörgum meðalstórum og 
smærri. Þetta er svipað og hefur gerst með 
stóru viðskiptabankana og sparisjóðina. 
En hryggjarstykkið í fyrirtækinu, Sjóvá 
tryggingafélagið, var stofnað í október 
1918. Á þessum árum sveið mönnum að 
ekkert íslenskt tryggingafélag væri starfandi 
í landinu en fjölmörg erlend í gegnum 
umboðsskrifstofur. Stofnun félagsins voru 
því mikil tímamót. 

Tryggingafélögin komi að 
uppbyggingu innviða

Þið hafið að undanförnu talað fyrir aukinni 
fjárfestingu í grunninnviðum landsins. Hvers 
vegna?

Við höfum verið að benda á það sem okkur 
finnst augljóst. Auknum ferðamannastraumi 
og auknum akstri þurfa að fylgja auknar 
innviðafjárfestingar. Þar eru tryggingafélögin 
með ákveðinn slagkraft. Þau hafa þörf  á að 
ávaxta sitt fé og við höfum bent á að það 
sé rakið fyrir aðila eins og okkur sem eru 
tilbúnir að koma að slíkum framkvæmdum. 
En auðvitað þarf  þá að vera sátt um hvaða 
leið er farin. Við Íslendingar dettum svo 

oft í að deila um aukaatriðin. Við borgum 
vegtolla erlendis og finnum ekkert að því. 
Af  hverju ekki að láta ferðafólk hér á landi 
gera slíkt hið sama og taka þannig þátt í 
uppbyggingu nauðsynlegra innviða sem það 
notar?

Oft og tíðum finnst mér umræðan hér ekki 
nægjanlega yfirveguð. Það er einhverju 
kastað fram og umræðan umpólast 
fljótt. Það er eins og margir stjórnist af  
flokkslínum og gefi sér stundum ekki tíma 
til að setja sig inn í hlutina. Mögulega 
getur Viðskiptaráð komið þar inn með 
því að standa fyrir upplýstari umræðu. Ég 
held þetta liggi svolítið í grunngildinu að 
einkafjármagnið sé eitthvað öðruvísi en 
opinbera fjármagnið. Bæði kostar þetta og 
við vitum að opinbera fjármagnið sprettur 
ekki upp úr engu. Það er undirliggjandi tónn 
í þessu, þá má ekkert einkafjármagn vera. 
Það eru vextir á því og það er ekki ríkið 
sem fær þá vexti. Þá er einhver að hagnast á 
þessu og það má enginn annar en ríkið gera 
það. Þetta er frekar greypt í okkur. 

Jafnaðarsamfélög í Skandinavíu 
byggja á mun meiri einkarekstri en 
við 

Hvernig sjáið þið fyrir ykkur aðkomu aðila 
eins og ykkar að svona málum?

Við erum sammála þeirri sýn sem Jón 
Gunnarsson samgönguráðherra hefur talað 
fyrir í vegakerfinu. Hann hefur talað fyrir því 
að skynsamlegast væri að taka allra stærstu 
verkefnin og fjármagna þau að hluta með 
einkafjármagni. Þetta léttir á skattbyrðinni, 
ég tala nú ekki um ef  við fáum ferðamenn 

Á ÞESSUM ÁRUM SVEIÐ 
MÖNNUM AÐ EKKERT 

ÍSLENSKT TRYGGINGAFÉLAG 
VÆRI STARFANDI HÉR Á 
LANDI. STOFNUN SJÓVÁ 

ÁRIÐ 1918 VORU ÞVÍ MIKIL 
TÍMAMÓT. 

„

“

til þess að deila henni með okkur. Við 
höfum talað fyrir svipuðum lausnum í 
heilbrigðiskerfinu. Þar merkjum við það 
að sú kynslóð sem er farin að eldast í dag 
er ekki jafn kröfuhörð á þjónustu og fólk 
á miðjum aldri. Við viljum öruggt og gott 
kerfi, fullt af  þjónustu. Bilið milli þess og 
þess að geta boðið það þjónustustig af  hálfu 
ríkisins er stórt. Það þarf  að velta því fyrir 
sér hvernig á að brúa það. 

Þar geta viðbótartryggingar komið inn en 
það er alþekkt lausn úti í heimi. Þá dettur 
fólk hins vegar oft í gírinn „já en það má 
ekki mismuna“. Þetta fyrirkomulag leiðir til 
þess að þeir sem eru með bestu tekjurnar 
fá bestu þjónustuna. En það má alveg 
snúa þessu á haus, umorða þetta og segja 
að ef  hægt er að létta á kerfinu þannig að 
þeir sem hafi svigrúm til þess að kaupa sér 
viðbótarþjónustu geri það að þá verði meira 
til skiptanna fyrir þá sem þurfa hvað mest 
á þjónustunni að halda. Eftir situr sterkara 
kerfi. Jafnaðarsamfélög eins og í Skandinavíu 
byggja til að mynda á mun meiri einkarekstri 
en við gerum. 

Gagnsæi í fjárfestingum skiptir miklu 
máli

Hafa fjárfestingar ykkar breyst mikið eftir að 
höftum var aflétt?

Já, bæði vegna haftanna og alþjóðlegrar 
þróunar. Nú eru komnar meiri kröfur um 
heilbrigði í fjárfestingum. Að sjóðir setji 
sér siðferðisleg viðmið í fjárfestingum. Það 
hefur mikið breyst og pressan hvað það 
varðar hefur aukist. Krafan um gagnsæi í 
fjárfestingum hefur líka aukist, sem er gott. 

Við höfum verið með mjög skýra stefnu 
í þessum málum. Við birtum eignasafnið 
okkar og fólk getur alveg áttað sig á því hvar 
við liggjum þar. Gagnsæið skiptir okkur 
miklu máli og við erum vakandi fyrir því að 
skapa traust og veita það aðgengi sem þarf  í 
þeim efnum.

Hvernig hefur aukin samkeppni á trygginga
markaði haft áhrif  á ykkar rekstur?

Samkeppnin er mikil og hefur jákvæð áhrif  
á okkur. Ef  við horfum á bankaumhverfið 
hér á landi til samanburðar er mun meiri 
samkeppni á tryggingamarkaði heldur en 
bankamarkaði. Samkeppnin er sérstaklega 
hörð þegar kemur að verði, sem er 
jákvætt fyrir neytandann. Hér ríkir án efa 
neytendamarkaður hvað það varðar. Erlend 
samkeppni hefur til að mynda ekki náð að 
festa sig í sessi hér á landi, að miklu leyti 
til vegna þess hve mikil samkeppni er á 
markaðnum. Við erum fámenn þjóð, með 
fjögur tryggingafélög. Minnsta félagið hefur 
stækkað mikið, sem hefði ekki gerst nema ef  
hér væri virkur samkeppnismarkaður. 

Persónuleg þjónusta skiptir enn 
miklu máli

Hefur aukin tækniþróun haft áhrif  á nálgun 
ykkar á viðskiptavini? 

Við höfum að sjálfsögðu fært okkar 
starfsemi meira á vefinn eins og aðrir. 
Fólk getur til að mynda tilkynnt tjón á 
okkar vef  og við afgreiðum það rafrænt. 
Viðskiptavinir okkar geta líka keypt valdar 
persónutryggingar á netinu. Hins vegar 
höfum við rekið okkur á það að þegar 

viðskiptavinur kemur og tilkynnir tjón er 
það ekki aðeins fjárhagslega hliðin sem 
skiptir máli heldur þurfum við líka oft að 
sýna ákveðna hluttekningu. Fólk nær því 
ekki endilega í rafrænum samskiptum. 
Stundum kemur fólk hreinlega til þess að 
létta á sér eftir áfall og þess vegna skiptir 
persónuleg þjónusta enn miklu máli. 
Tryggingageirinn hefur verið hægari en 
bankageirinn að sjálfvirknivæðast en það er 
ekki bara tryggingahlutanum um að kenna. 
Hugarfar viðskiptavinarins og þarfir skipta 
þar miklu máli. Við gerum hins vegar allt 
eins ráð fyrir því að þetta muni breytast. 
Það er til dæmis ekkert langt síðan fólk vildi 
ekki taka bankalán á netinu. Fólk sem var að 
skuldsetja sig vildi fá að spyrja spurninga og 
horfa í augun á einhverjum. Það var ákveðið 
öryggi fólgið í því. En nú er fólk farið að ná 
í greiðslumatið og gera allt á netinu. Það er 
því augljóst að hugarfar viðskiptavina getur 
breyst hratt.

Hvernig sérð þú fyrir þér að 
tryggingaumhverfi þróist á næstu 20 árum?

Tryggingabransinn verður spennandi 
á næstu áratugum eins og hann hefur 
verið undanfarið. Þessi grein hefur verið 
til í einhverri mynd frá örófi alda. Þegar 
samfélög byrjuðu að myndast áttaði fólk 
sig á því að það réð enginn við að missa 
aleigu sína og þá kom fólk hvert öðru 
til bjargar. Úr þessu varð svo einskonar 
tryggingasjóður. Slík samtryggingakerfi 
munu halda áfram þótt þarfirnar breytist. 
Fyrir fimm árum vorum við til dæmis að 
bæta mikið af  myndavélum og fartölvum. 
Það hefur minnkað mikið en í staðinn 
bætum við mun meira af  símum en áður. 

Bílar verða líklega í meira mæli sjálfkeyrandi 
á næstu árum en í dag er stór hluti af  
tekjum okkar tengdar ökutækjatryggingum. 
Tekjusamsetning okkar mun þar af  leiðandi 
breytast eitthvað. Á móti kemur að þjóðin er 
að eldast og kröfur að aukast. Þrátt fyrir að 
við sjáum fram á miklar breytingar á næstu 
árum og áratugum verður þörfin fyrir að 
tryggja verðmætin í þínu lífi alltaf  til staðar.

ÞEGAR VIÐSKIPTAVINUR KEMUR OG TILKYNNIR TJÓN 
ER ÞAÐ EKKI AÐEINS FJÁRHAGSLEGA HLIÐIN SEM 

SKIPTIR HANN MÁLI HELDUR ÞURFUM VIÐ LÍKA OFT 
AÐ SÝNA ÁKVEÐNA HLUTTEKNINGU. FÓLK NÆR ÞVÍ 

EKKI ENDILEGA Í RAFRÆNUM SAMSKIPTUM. STUNDUM 
KEMUR FÓLK HREINLEGA TIL ÞESS AÐ LÉTTA Á SÉR 
EFTIR ÁFALL OG ÞESS VEGNA SKIPTIR PERSÓNULEG 

ÞJÓNUSTA ENN MIKLU MÁLI. 

„

“

Frjáls fjölmiðlun í 100 ár

SIGURBJÖRN MAGNÚSSON, 
STJÓRNARFORMAÐUR

ÁRVAKUR

Morgunblaðið var stofnað þann 2. nóvember árið 1913 og hefur 
verið gefið út sleitulaust síðan. Stofnandi blaðsins og ritstjóri 
var Vilhjálmur Finsen sem ritaði á forsíðu fyrsta tölublaðsins að 
,,[d]agblað það sem hér byrjar starf  sitt, á fyrst og fremst að vera 
áreiðanlegt, skemtilegt og lipurt ritað fréttablað“. Blaðinu var afar 
vel tekið og árið 1919 eignaðist nýstofnað útgáfufélag, sem síðar 
varð að Árvakri, Morgunblaðið. Þremur árum síðar gekk Árvakur í 
Verzlunarráð Íslands og er enn meðlimur ráðsins. 

Hvernig hafa tengsl Viðskiptaráðs og 
Árvakurs verið í gegnum tíðina?

Árvakur var upphaflega stofnað af  
frjálslyndum stórkaupmönnum sem vildu 
sjá meira athafna og viðskiptafrelsi í 
samfélaginu. Þetta voru mikið til sömu 
aðilarnir og komu að stofnun Verzlunarráðs 
þannig að tengslin á milli voru mikil. Til 
marks um það er að fyrstu þrír formenn 

ráðsins, þeir Garðar Gíslason, Ólafur 
Johnson og Hallgrímur Benediktsson, voru 
allir hluthafar og sátu í stjórn hjá Árvakri. 
Áherslumál Garðars, fyrsta formanns 
Verzlunarráðs, voru almennt verslunarfrelsi 
og réttindi fyrirtækja gagnvart ríkisvaldinu 
sem rímaði vel við áherslur Morgunblaðsins, 
þó stefna þess hafi verið víðtækari og tekið 
til allra atvinnugreina og þjóðfélagsmála 
yfirleitt. 

Söguleg tengsl ráðsins og Árvakurs hafa 
því verið mikil og með beinum hætti. 
Stórkaupmenn voru máttarstólpar á báðum 
stöðum. Til marks um stuðning Morgun
blaðsins við ráðið birti blaðið alltaf  ræður 
formanna ráðsins í heild sinni í blaðinu. 
Enda var meginstef  ráðsins og blaðsins, 
viðskipta og atvinnufrelsi og minni ríkis
afskipti af  fyrirtækjum ásamt lægri sköttum.

Það varð síðan breyting á eignarhaldi eftir 
efnahagshrunið 2008 þegar Árvakur varð 
nánast gjaldþrota. Árið 2009 tóku nokkrir 
útgerðarmenn sig saman ásamt fleirum og 
keyptu útgáfufélagið af  bankanum í þeim 
tilgangi að halda uppi þessum sjónarmiðum 
sem Árvakur hafði staðið fyrir í gegnum 
tíðina. Kaupmönnunum hafði fækkað fyrir 
hrunið, sem hafði síðan mikil áhrif  á þá stétt 
og burði hennar til að vera í slíkri útgáfu. 

Breyttust áherslur blaðsins við nýtt 
eignarhald?

Nei, ég held að blaðið hafi smám saman 
færst nær sínum upprunalegu gildum og 
það sýnt sig að vera traustur málsvari 
borgaralegra sjónarmiða. Morgunblaðið 
lagði þung lóð á vogarskálarnar þegar þjóðin 
hafnaði Icesave samningunum. Þar var 
Morgunblaðið ekki sammála Viðskiptaráði 
sem hvatti til að þriðju samningarnir 
yrðu samþykktir. Þá hefur Morgunblaðið 
verið andvígt því að Ísland gangi í 
Evrópusambandið meðan Viðskiptaráð 
hefur gefið slíkri aðild undir fótinn.

Hér á árum áður voru gefin út blöð sem 
voru lítil í samanburði við Morgunblaðið, 
eins og Tíminn, Þjóðviljinn og 

Alþýðublaðið. Þessi fjögur blöð voru 
stundum kölluð „flokksblöð“ þar sem þrjú 
þeirra voru gefin út af  stjórnmálaflokkum. 
Morgunblaðið hafði sérstöðu. Það var 
gefið út af  sjálfstæðu hlutafélagi, Árvakri 
hf., og var þannig ekki flokksblað. Hins 
vegar studdi blaðið Sjálfstæðisflokkinn 
en bara með sama hætti og það studdi 
Viðskiptaráð. Það voru tengsl á milli. 
Þingmenn Sjálfstæðisflokksins voru t.d. 
ritstjórar blaðsins um tíma. Þá gat verið að 
val á efni hefði eitthvað litast af  þessum 
tengslum. Í seinni tíð hefur aftur á móti 
komið betur í ljós sjálfstæði Morgunblaðsins. 
Nýlegt dæmi er Icesave málið, þar sem 
afstaða Morgunblaðsins og þingflokks 
Sjálfstæðisflokksins fór ekki saman.

Hvernig hafa aðstæður á fjölmiðlamarkaði 
breyst á Íslandi?

Morgunblaðinu hefur tekist að halda mjög 
sterkri stöðu sem áskriftarblað í einstakri 
samkeppni sem hvergi er að finna annars 
staðar í heiminum þar sem fríu dagblaði 
er dreift inn á öll heimili, án tillits til þess 
hvort einhver hefur óskað eftir því en annars 
staðar fást slík blöð bara á bensín og lestar
stöðvum og í stórmörkuðum. Margar fjöl
skyldur láta eflaust fríblaðið duga þegar huga 
þarf  að útgjöldum heimilisins. Þrátt fyrir 
þetta er staða Morgunblaðsins sem áskriftar
blað sterk. Í dag er um fjórðungur heimila 
áskrifendur af  blaðinu sem er nánast óþekkt 
í löndunum í kringum okkur. Þessa sterku 
stöðu má að mestu rekja til mikilla gæða 
blaðsins, bæði í fréttum og fréttatengdu 
efni. Þá hafa áskrifendur einnig sóst eftir 
stjórnmálaskrifum og fréttaskýringum.

TIL MARKS UM STUÐNING 
MORGUNBLAÐSINS 

VIÐ RÁÐIÐ BIRTI 
BLAÐIÐ ALLTAF RÆÐUR 
FORMANNA RÁÐSINS Í 

HEILD SINNI Í BLAÐINU. 
ENDA VAR MEGINSTEFIÐ 

Í STEFNU RÁÐSINS OG 
BLAÐSINS, VIÐSKIPTA 

OG ATVINNUFRELSI OG 
MINNI RÍKISAFSKIPTI AF 

FYRIRTÆKJUM ÁSAMT 
LÆGRI SKÖTTUM. 

„

“

Fjölmiðlar hér á landi njóta ekki sérstaks 
stuðnings frá hinu opinbera líkt og tíðkast 
víða. Á Norðurlöndunum er til að mynda 
ekki lagður virðisaukaskattur á áskriftir 
og auglýsingar líkt og hér. Þá er undarlegt 
að hér er lagður 11% virðisaukaskattur á 
almenna áskrift af  dagblöðum en ef  einungis 
er keypt netáskrift ber hún 24% skatt. Þetta 
er ekki stórmál en þó eitthvað sem við 
höfum reynt að fá leiðrétt en án árangurs.

Þá finnst mér ríkið með Ríkisútvarpinu vera 
of  fyrirferðarmikið á fjölmiðlamarkaði. Ég 
tel að Ríkisútvarpið gæti dregið úr starfsemi 
sinni og leyft einkaaðilum að fylla út í 
markaðinn.

Í því sambandi má nefna að ég tel það alveg 
óþarft fyrir Ríkisútvarpið að skrifa fréttir á 
sérstakan vef  ruv.is í beinni samkeppni við 
einkarekna fjölmiðla. Það er sjálfsagt að það 
geti haft efnið sitt á vefnum þar sem væri 
hægt að hlusta og horfa á, en ekki fara að 
skrifa fréttir í beinni samkeppni við vefi sem 
sinna þessu mjög vel eins og mbl.is og visir.is. 

Hvernig hefur viðhorf  Árvakurs 
og Morgunblaðsins verið gagnvart 
einkavæðingu?

Morgunblaðið hefur alltaf  stutt við 
einkaframtakið og einkafyrirtæki á sem 
flestum sviðum þjóðlífsins. Einkavæðing 
fékk á sig neikvæðan stimpil eftir hrunið. 
Þegar menn tala um einkavæðingu er 
verið að tala um að losa ákveðin fyrirtæki 
frá ríkinu sem væru betur komin í hönd
um annarra. Eins er einkavæðing í nei
kvæðri merkingu oft notað um það 
þegar einkaaðilar taka að sér að sjá um 

ákveðna starfsemi fyrir ríkið, eins og 
í heilbrigðiskerfinu, sem er ekki bein 
einkavæðing heldur verið að nýta kosti 
einkaframtaksins.

Morgunblaðið hefur stutt við einkaframtakið 
alveg frá því það kom fyrst út og átt í þeim 
efnum góða samleið með Viðskiptaráði. 

Hvernig sérðu fyrir þér blaðið og fjölmiðla 
almennt ef  litið er fram á veginn?

Ég er bjartsýnn á framtíð íslenskra fjöl
miðla. Fjölmiðlar hér og úti í heimi hafa 
átt undir högg að sækja og hafa verið í 
alls kyns hagræðingaraðgerðum en það 
eru líka tækifæri í breyttu umhverfi. Ár
vakur er í sókn, hefur nýverið keypt tvær 
útvarpsstöðvar og Eddu útgáfu, sem gefur 
meðal annars út Andrésblöðin, og þannig 
verið að styrkja sig sem fjölmiðla  fyrirtæki. 
Árvakur rekur líka stærsta fréttavef  landsins 
sem hefur verið að styrkja stöðu sína og 
bjóða upp á enn meira og fjölbreyttara 
efni en áður. Vefur  inn er nú mikilvægur 
og vaxandi þáttur í rekstri fyrirtækisins. Þá 
má ekki gleyma því að Árvakur á og rekur 
stærstu dagblaðaprentsmiðju landsins. 

Ég trúi því að þegar það eru svona miklar 
upplýsingar í boði og hægt er að sækja sér 
upplýsingar út um allt, þá vantar miðil sem 
hægt er að treysta, er með víðtæka umfjöllun 
bæði í pólitískum skrifum og fréttaskrifum, 
ásamt ýmsum fréttaskýringum þar sem mál 
eru greind ítarlega. Meðal annars og ekki síst 
vegna þessa er Morgunblaðið keypt og lesið.

ÞEGAR ÞAÐ ERU SVONA 
MIKLAR UPPLÝSINGAR 
Í BOÐI OG HÆGT ER AÐ 

SÆKJA SÉR UPPLÝSINGAR 
ÚT UM ALLT, ÞÁ VANTAR 
MIÐIL SEM HÆGT ER AÐ 

TREYSTA, ER MEÐ VÍÐTÆKA 
UMFJÖLLUN BÆÐI Í 

PÓLITÍSKUM SKRIFUM OG 
FRÉTTASKRIFUM, ÁSAMT 

ÝMSUM FRÉTTASKÝRINGUM 
ÞAR SEM MÁL ERU GREIND 
ÍTARLEGA. MEÐAL ANNARS 
OG EKKI SÍST VEGNA ÞESSA 
ER MORGUNBLAÐIÐ KEYPT 

OG LESIÐ. 

„

Starfsfólkið það mikilvægasta sem hvert fyrirtæki á

BRYNJÓLFUR H. BJÖRNSSON, 
FRAMKVÆMDASTJÓRI

VERSLUNIN BRYNJA

Einn af  föstu punktunum í verslunarlífi Laugavegsins er Verslunin 
Brynja, sem þar hefur starfað óslitið frá árinu 1919. Brynja gegndi 
burðarhlutverki í uppganginum 1920 – 30 áður en kreppan skall á 
og stóð af  sér umrótatíma í íslensku samfélagi. Verzlunarráð ýtti 
við frjálsri álagningu með áherslu á frjálsa samkeppni og skipti það 
sköpum fyrir verslunina. Brynjólfur, framkvæmdastjóri Brynju, segir 
að sérstaða Brynju sé þjónustan og nálægðin við viðskiptavininn.

Hvað markar upphaf  Verslunarinnar Brynju 
og hver var staðan í þjóðfélaginu á þeim 
tíma? 

Verslunin Brynja var stofnuð árið 1919 af  
Guðmundi Jónssyni, sem var hálfbróðir 
ömmu minnar. Á þessum fyrstu árum 
verslunarinnar var hún staðsett við 
Laugaveg 24, í sama húsi og Fálkinn, en 
10 árum síðar fluttist hún í núverandi 

húsnæði að Laugavegi 29, en þar hafði 
Marteinn Einarsson áður verið með 
vefnaðarvöruverslun. Á árunum 1920 til 30 
var mikill uppgangur í þjóðfélaginu – góðæri 
ef  svo má segja eftir fyrri heimsstyrjöldina 
og þá voru öll stóru húsin byggð í 
bænum. Brynja útvegaði vörur til þessara 
framkvæmda og verslunin stórjókst ár frá 
ári. Nam árssalan 5 árum eftir stofnun um 
65 þúsundum króna! 

En svo skall kreppan á upp úr 1930 og oft 
erfitt að láta enda ná saman. Guðmundur 
þurfti þá meðal annars að grípa til þeirra 
að  gerða að lækka laun stafsfólksins svo að 
rekstur verslunarinnar hreinlega stöðvaðist 
ekki. 

Þegar seinni heimsstyrjöldin brast á stöðvað
ist allur innflutningur frá Evrópu og þá 
sneru menn sér til Ameríku. Áður höfðu 
eig endurnir átt í mestum við skiptum við 
Þýska land og Svíþjóð en árið 1942 hætti 
pabbi hjá Brynju og stofnaði járn vöru
verslun ina Málmey auk þess sem hann starf
rækti heildverslunina Guðmundur Ólafsson 
& Co. til að flytja inn vörur frá Ameríku. 
Þeir voru tveir saman og annar félag inn fór 
til Bandaríkjanna og keypti þar vörur sem 
pabbi tók á móti hér heima og sá um að 
selja. Þá fyrst kynntust menn þessum fínu 
amerísku vörum. 

Við skyndilegt fráfall eins eigenda og 
forstjóra Brynju, Stefáns Más Einarssonar 
Ben, vildu fyrrum félagar pabba fá hann 
aftur inn í fyrirtækið og féllst hann á þann 
ráðahag. Árið 1954 keypti pabbi alla hluti 
fyrirtækisins og hefur verslunin síðan verið í 
einkaeigu fjölskyldunnar.

Hvaða áhrif  hafði haftastefnan og almenn 
takmörkun á verslun og viðskiptum á 
Brynju? 

Vandamálin áður fyrr voru helst 
innflutningsleyfin og gjaldeyrisleyfin. Ég 
man eftir því sem sendisveinn hér að þá var 
maður að fara hér upp á Skólavörðustíginn 
í Gjaldeyrisdeildina og fá uppáskrifaða 
pappíra til að mega flytja okkar vörur inn. 

Þetta var opinber skrifstofa þar sem þú 
þurftir að sýna pappíra fyrir því sem þú 
pantaðir að utan. Farið var yfir alla pappíra 
og stimpill gefinn til staðfestar á því að 
þessar ákveðnu vöru mætti flytja inn. 
Næst þurfti að fá gjaldeyrisleyfi til að geta 
pantað gjaldeyri og borgað fyrir vöruna. 
Þegar vörurnar komu til landsins fékkst 
gjaldeyrisyfirfærsla og endanlega hægt að 
ganga frá kaupunum. Þetta þurfti því allt að 
fara í gegnum þessa opinberu skrifstofu og 
olli alls konar hlaupum og veseni. 

Verzlunarráðið ýtti við frjálsri 
álagningu með áherslu á samkeppni

Nú kvarta menn sáran yfir gengissveiflum. 
Hvernig hafið þið tæklað slíkar sveiflur sem 
hafa verið enn meiri árum áður? 

Þær hafa auðvitað áhrif  á verðlagningu 
en þetta var miklu verra í kringum 1970 
þegar Verðlagseftirlitið var og hét. Þá kom 
opinber starfsmaður frá ríkinu og fór yfir 
útreikningana hjá okkur. Hann renndi yfir 
þær vörur sem þú varst að flytja inn og 
spurðist fyrir um álagningu. Svo valdi hann 
vörur af  handahófi og fór með manni niður 
í búð til að kanna hvort þetta stemmdi við 
raunverulegt vöruverð. 

Það var ótrúlega drjúgur tími sem fór 
í að útbúa verðlagsskýrslur og senda 
inn til Verðlagseftirlitsins. Allar vörur 
sem við fluttum inn þurfti að tilgreina, 
útbúa um skýrslur og fá stimplaðar af  
Verðlagseftirlitinu. Þegar verðbólgan 
var svona mikil var þetta ekkert grín. Þú 
þurftir að borga vöruna ca. 30 dögum eftir 
afhendingu en þá var kannski verðið búið að 

VERÐLAGSEFTIRLITIÐ 
VAR Á LENGI VEL OG 

ÞARNA KOM AUÐVITAÐ 
VERZLUNARRÁÐIÐ TIL 

SÖGUNNAR SEM ÝTTI Á 
EFTIR FRJÁLSRI ÁLAGNINGU 
MEÐ ÁHERSLU Á SAMKEPPNI 

SEM AUÐVITAÐ ER BESTA 
VERÐLAGSEFTIRLITIÐ. 

rjúka upp vegna verðbólgunnar og sáralítið 
eftir af  hagnaðinum, til að halda í og hafa 
upp í kostnað til að reka fyrirtækið. 

Þetta var mjög skrítinn tími og það skilur 
þetta eiginlega enginn í dag þegar maður 
segir frá þessu. 

Verðlagseftirlitið var á lengi vel og þarna 
kom auðvitað Verzlunarráðið til sögunnar 
sem ýtti á eftir frjálsri álagningu með áherslu 
á samkeppni sem auðvitað er besta verðlags
eftirlitið. En það voru hér menn við völd 
sem töldu að frjáls álagning væri hið mesta 
eitur og áttuðu sig ekki á því að með henni 
kæmu inn fleiri samkeppnisaðilar sem 
myndu ýta verðinu niður eða á rétt verðbil. 

Stafar engin ógn af  stórum aðilum

Hvaða fleiri beinu tengsl hafið þið átt við 
Við skipta ráð Íslands? 

Það sem ég man hvað skýrast eftir varðandi 
skiptum við Verzlunarráðið, er að á árunum 
í kringum 1980 kom faxið. Þessi tækni 
munaði mann auðvitað heilmiklu. Þá vorum 
við byrjaðir að flytja inn gler fyrir gler verk
smiðjurnar og þetta þurfti að ganga allt svo 
fljótt fyrir sig. Þá var Verzlunarráðið með fax 
sem við sóttum í og renndum því iðulega upp 
í Hús verzlunarinnar. Pant anir, reikningar, 
bréf  og fleira var allt faxað og þetta gekk 
auðvitað mun hraðar en með pósti. En þetta 
voru eflaust beinustu samskiptin sem við 
höfðum við Verzlunar ráðið. 

Hvernig hafið þið náð að keppa við stóru 
aðilana á markaðnum?

Samkeppni við stóru aðilana er af  hinu

góða. Við erum með allt aðra þjónustu og 
annað vöruúrval. Hér eru fullt af  vörum 
sem stóru aðilarnir nenna ekki að standa í 
og dugar okkur hér. Viðskiptavinir okkar er 
hópur fastra kúnna sem velja persónulega 
þjónustu og gæðavörur. Strákarnir hér eru 
mjög liðlegir og færir í því að hjálpa. Við 
leggjum metnað í að viðskiptavinurinn sé 
ánægður. 

Hvernig sérðu framtíð Brynju fyrir þér? Er 
einhverra nútímabreytinga að vænta? 

Við breyttum í sjálfsafgreiðslu árið 1974 en 
þjónustan hafði verið yfir borðið fyrir þann 
tíma. Þetta var ákveðin nútímavæðing að 
leyfa viðskiptavinum að eiga greiða leið að 
öllu vörum verslunarinnar. Í ár höfum við 
síðan lokið við að innleiða strikamerkja kerfi 
hjá okkur sem er mikil breyting fyrir okkur 
og hagræðing. Heimasíðan okkar mætti nú 
vera betri og auðvitað hefur verið minnst á 
netverslun en við höfum alla tíð selt mikið 
út á land, með póstkröfu, svo slík þjónusta 
er ekki ný í okkar hugum. Okkar næsta 
verkefni verður að uppfæra heimasíðuna 
okkar og gera hana aðgengilegri. Tæknin er 
orðin svo mikil í dag. Í dag er töluvert um 
það að viðskiptavinir sem t.d. vantar skrá í 
einhverja ákveðna hurð senda okkur bara 
myndir og við sjáum strax hvaða skrá þetta á 
að vera. Þróunin er svona og við reynum að 
fylgja með. 

Á öðrum nótum verð ég að nefna það 
sem er okkur til mestra trafala núna og 
það er þetta eilífa umrót allt hér í kring í 
miðbænum. Þetta er búið að vera eins og 
stríðsástand síðustu 45 árin. Laugaveginum 
sem hefur verið aðal rennslisgatan, alveg frá 
upphafi, er búið að loka af  næstum allan 

sólarhringinn 46 mánuði úr ári. Miklar 
byggingarframkvæmdir eru í ofanálag sem 
hefur kallað á meiri lokanir fyrir umferð. Við 
fögnum að sjálfsögðu uppbyggingu hér í 
miðbænum en borgaryfirvöld geta ekki leyft 
sér að loka fyrir umferð að nauðsynjalausu 
og margir viðskiptavinir kvarta undan því 
hversu erfitt er að komast að verslunum hér í 
miðbænum og skorti á bílastæðum. En búið 
er að fjarlægja mörg bílastæði og loka svæðið 
af  með næstum ónotuðum reiðhjólagrindum 
og blómakerjum. Borgaryfirvöldum finnst 
þetta sniðugt – að það sé svo huggulegt að 
ganga niður Laugaveginn án bílaumferðar  
en átta sig ekki á því að veðráttan hér á landi 
er æði rysjótt og þegar ekki skín sólin að þá 
er fólk ekkert að koma í bæinn. Sérstaklega 
þeir sem koma úr úthverfunum og fá hér 
engin stæði. 

Starfsfólkið það mikilvægasta sem 
hvert fyrirtæki á

Hver er lykillinn að velgengni ykkar og því 
að halda velli öll þessi ár? 

Við höfum alla tíð verið heppin með 
starfsfólk. Tveir af  okkar lykilstarfsmönnum 
hér áður fyrr unnu hér í yfir 60 ár! 
Starfsfólkið er það mikilvægasta sem hvert 
fyrirtæki á og þú sem yfirmaður verður að 
vera í góðu sambandi við starfsfólkið. Þú 
kemur ekki bara og skipar fyrir og ferð svo 
eitthvað annað. Tengslin byggjast á því að 
vera á staðnum og fylgja hlutum eftir. Ef  
eitthvað kemur upp, vandamál eða annað, 
að þá séu þau leyst sameiginlega. Verðmætin 
liggja í góðu starfsfólki.

VERSLUNIN HEFUR MEÐ HÖNDUM ÚTVEGUN Á VÖRUM 
TIL ALLRA STÆRSTU OG VÖNDUÐUSTU BYGGINGA, SVO 
SEM Í HÓTEL BORG, LANDSSPÍTALANN, ELLIHEIMILIÐ, 
ARNARHVOL. AUK ÞESS HEFIR HÚN ÚTVEGAÐ ULTRA

GLER Í BARNASKÓLANN NÝJA.
Morgunblaðið, júlí 1930 

SAMRÁÐSVETTVANGUR: 
SLAGKRAFTUR OG HREYFIAFL 
BREYTINGA 
Ragna Árnadóttir, formaður Samráðsvettvangs um aukna hagsæld

Samráðsvettvangur um aukna hagsæld á 
Íslandi er þverpólitískur og þverfaglegur 
vettvangur einstaklinga víðs vegar að úr 
þjóðfélaginu. Samráðsvettvangnum er ætlað 
að stuðla að heildstæðri og uppbyggilegri 
umræðu um leiðir til að tryggja hagsæld 
Íslendinga til lengri tíma litið. Markmiðið er 
að auka hagvöxt og hagsæld á Íslandi í takt 
við það sem gerist í nágrannaríkjum okkar. 
Leiðarljósið er að hugsa fram í tímann 
og vinna að þeim þáttum sem unnt er að 
ná breiðri sátt um. Vitaskuld eru til þau 
málefni sem seint næst samkomulag um 
en þau þarf  að ræða af  yfirvegun og með 
málefnalegum hætti til að auka skilning og 
traust milli aðila.

Samráðsvettvanginn skipa formenn allra 
stjórn málaflokka sem eiga sæti á Alþingi, 
full trúar vinnumarkaðarins, sveitarfélaga, 
fræða samfélagsins sem og einstaklingar 
úr at vinnu lífi, menningu og listum. Auk 
þess hafa verið skipaðar sjálfstæðar 
verkefnisstjórnir með afmarkað hlutverk 
til að gera um ræðu í Samráðsvettvangnum 
markvissari og árangursríkari. 

Tilurð Samráðsvettvangsins er óvenjuleg 
en hana má rekja til haustmánaða ársins 
2012. Þá gaf  ráðgjafarfyrirtækið McKinsey 
út skýrslu um möguleika Íslands til eflingar 
hagvaxtar til langs tíma. Skýrslunni var 
vel tekið þvert á stjórnmálaflokka og eftir 
óformlegar viðræður milli stjórnmálaleiðtoga 
og ýmissa hagsmunaaðila var í byrjun árs 
2013 ákveðið að setja á fót umræðuvettvang 
sem skyldi vinna frekar úr niðurstöðum 
skýrslunnar. 

Þessi þverpólitíska og þverfaglega aðkoma 
í upphafi hefur verið lykillinn að því 
að unnt hefur verið að halda starfinu 
áfram því enginn einn stjórnmálaflokkur 
eða hagsmunaaðili getur eignað sér 
Samráðsvettvanginn. Hugmyndin er sú 
að allir meðlimir Samráðsvettvangsins eru 
eigendur hans og velgengnin veltur á að allir 
taki virkan þátt í starfinu. Vissulega vegur 
einnig þungt að það efni sem unnið hefur 
verið fyrir vettvanginn hefur verið faglega 
unnið, áhugavert að innihaldi og oft á tíðum 
framúrstefnulegt. Þá er verkefnið vistað í 
forsætisráðuneytinu og er því þannig búið

þeim þunga sem nauðsynlegur er í svo 
mikilvægu og víðfeðmu máli sem hagsæld 
Íslands til framtíðar er. 

Viðskiptaráð hefur frá upphafi verið 
fylgjandi starfinu og hefur veitt því 
góðan stuðning bæði í orði og verki. 
Formenn Viðskiptaráðs hafa átt sæti í 
Samráðsvettvangnum og starfsmenn 
þess komið að vinnu verkefnisstjórna 
svo sem tilefni hefur gefist til. Þá hafa 
áherslur á Viðskiptaþingi verið í takt við 
umfjöllunarefni Samráðsvettvangsins og 
veitt þannig starfinu bæði nauðsynlegt 
aðhald en einnig lagt því til aukinn efnivið. 

Vinnan í Samráðsvettvangnum byggist 
á því að fjalla um ákveðin málefni á 
grundvelli vandaðra gagna og upplýsinga. 
Tvær sjálfstæðar verkefnisstjórnir hafa 
í tvígang verið settar á laggirnar til að 
vinna efni til umræðu fyrir vettvanginn. 
Vorið 2013 lagði fyrsta verkefnisstjórnin 
fram fjölmargar tillögur um hvernig bæta 
mætti hagvöxt og framleiðni í hinum ýmsu 
geirum íslensks samfélags. Sú vinna öll var 
sannkallað þrekvirki en tugir sérfræðinga og 
ráðgjafa komu að henni, meðal annars úr 
atvinnulífinu, frá aðilum vinnumarkaðarins, 
stjórnsýslunni og háskólunum. Vöktu 
tillögurnar mikla umræðu og athygli en 
þær fjölluðu um áskoranir og markmið í 
þjóðhagslegum málefnum, auk þess sem 
lagðar voru fram hagvaxtartillögur er varða 
innlenda þjónustugeirann, opinbera geirann, 
auðlindageirann og svonefndan alþjóðageira, 
en þar er átt við starfsumhverfi fyrirtækja á 
Íslandi sem starfa í alþjóðlegri samkeppni. 
Í stuttu máli má segja að verkefnisstjórnin 
kortlagði umtalsverð tækifæri til að auka 

framleiðni, með öðrum orðum gera betur, 
í öllum þessum geirum. Sumar aðgerðir 
voru einfaldar, aðrar flóknar. Um sumar 
tillögur ríkti sátt, aðrar voru umdeildar. 
Samráðsvettvangurinn tók tillögurnar til 
umræðu auk þess sem þær voru rækilega 
kynntar almenningi í fjölmiðlum og víðar. 

Önnur sjálfstæð verkefnisstjórn var sett 
á laggirnar árið 2016 til að vinna úttekt á 
íslensku skattkerfi. Sú vinna var einnig afar 
viðamikil og unnu fjölmargir sérfræðingar 
og ráðgjafar víða að óeigingjarnt og gott 
starf. Rauði þráðurinn í niðurstöðum 
verkefnisstjórnarinnar var að fjölmörg 
tækifæri væru til umbóta í skattkerfinu. 
Tillögurnar voru lagðar fram og birtar 
haustið 2016. Þær hlutu einnig mikla athygli 
og umræðu. 

Tillögur verkefnisstjórnanna tveggja hafa 
verið ræddar í Samráðsvettvangnum og 
er reglulega fylgst með framvindu þeirra. 
Margar tillagnanna hafa reynst vera góður 
grundvöllur breytinga á hinum ýmsu sviðum 
og sumar breytingar gengið furðu hratt. 
Það ætti kannski ekki að koma á óvart því 
að Samráðsvettvangnum er ekki ætlað að 
finna upp hjólið í öllum tilvikum heldur 
einnig fjalla um tillögur sem byggðar eru 
á heildstæðu og óháðu yfirliti um aðgerðir 
sem stuðlað geta að langtímahagvexti. 
Víðs vegar í þjóðfélaginu er að finna 
frábæran efnivið í þegar útgefnum skýrslum, 
greinargerðum, áætlunum og rannsóknum. 
Einnig búa þeir sérfræðingar, sem að 
málunum starfa, oft yfir hugmyndum um 
það sem betur má fara en vantar farveg til 
að setja þær í samhengi við það sem þegar 
hefur verið gert. 

Í Samráðsvettvangnum er ekki einungis 
fjallað um tillögur í átt að aukinni hagsæld 
heldur er einnig fjallað um hvernig hægt 
sé að hrinda aðgerðunum í framkvæmd. 
Samráðsvettvangurinn sem slíkur tekur ekki 
ákvarðanir en í honum sitja einstaklingar 
sem í krafti stöðu sinnar geta hreyft við 
málum. 

Samráðsvettvangurinn getur þannig 
ljáð góðum hugmyndum slagkraft og 
verið hreyfiafl breytinga. Um leið getur 
Samráðsvettvangurinn verið einstök umgjörð 
um að skapa aukið traust milli lykilaðila í 
okkar þjóðfélagi en traustið er lykilþáttur í 
að skapa velgengni og stöðugleika. 

ÞESSI ÞVERPÓLITÍSKA OG ÞVERFAGLEGA AÐKOMA Í 
UPPHAFI HEFUR VERIÐ LYKILLINN AÐ ÞVÍ AÐ UNNT 

HEFUR VERIÐ AÐ HALDA STARFINU ÁFRAM ÞVÍ ENGINN 
EINN STJÓRNMÁLAFLOKKUR EÐA HAGSMUNAAÐILI 

GETUR EIGNAÐ SÉR SAMRÁÐSVETTVANGINN.

„

“

FRÁ MENNTUN TIL 
VERÐMÆTASKÖPUNAR
Ari Kristinn Jónsson, rektor Háskólans í Reykjavík 

Á þessu ári fögnum við aldarafmæli 
Viðskiptaráðs. Á slíkum tímamótum gefst 
tækifæri til að horfa til baka og fagna því 
sem áunnist hefur. Á síðustu hundrað árum 
hefur Ísland færst frá því að vera ein af  
fátækustu þjóðum Evrópu yfir í að vera í 
fararbroddi í lífsgæðum. Fjölmargir þættir 
koma þar til, en meðal þeirra eru stóraukin 
menntun og þekking í landinu.

Það er árangur sem við eigum að muna og 
varðveita til framtíðar.

Það þarf  hins vegar ekki að horfa svo langt 
til baka til að sjá miklar breytingar. Fyrir um 
20 árum var hlutfall háskólamenntaðra á 
vinnu markaði 11% og nemendur í háskólum 
innan við 10 þúsund. Í dag eru nemendur 
um 20 þúsund og yfir 30% mannafla á 
vinnu markaði hafa háskólamenntun. Há
skólinn í Reykjavík hefur lagt sitt af  mörkum 
í þeirri þróun en þegar Viðskiptaráð kom að 
stofnun hans fyrir tæpum tveimur áratugum 
voru nemendur um 300, en í dag eru þeir 
um 3600. Á hverju ári skilar Háskólinn í 
Reykjavík hátt í þúsund betur menntuðum 
einstaklingum út í íslenskt samfélag.

Sem betur fer hefur menntunarstig 
þjóðarinnar hækkað, því atvinnulíf  og 
samfélag hafa tekið stakkaskiptum á þessum 
tveimur áratugum, meðal annars vegna 
alþjóðlegra umhverfis og umbyltingar í 
tækni. Við værum illa stödd í dag ef  þessa 
menntaða fólks nyti ekki við til að skapa 
aukin verðmæti, tryggja innviði og veita 
þá þjónustu sem þarf  í nútímasamfélagi. 
En þó svo að margt hafi áunnist og vert 
sé að fagna því, þá verðum við að horfa 
ákveðið til framtíðar og vinna áfram ötullega 
að því að tryggja velsæld og lífsgæði á 
Íslandi. Heimurinn er nefnilega að breytast 
hratt og mun breytast enn hraðar á næstu 
árum og áratugum, fyrst og fremst vegna 
yfirstandandi tæknibyltingar sem gerbreytir 
lífi okkar og störfum.

Við erum í miðri tæknibyltingu sem þegar 
hefur gerbreytt okkar lífi. Fyrir 20 árum voru 
engir snjallsímar og lítið sem ekkert að finna 
á netinu. Í dag eru snjalltæki megintenging 
okkar við umheiminn og við nýtum netið 
til nær allra okkar samskipta, afþreyingar, 
upplýsinga, verslunar, frétta og svo margs 
fleira. Þessi tæknibylting er í fullum gangi 

og hraði hennar er enn að aukast. Á næstu 
tveimur áratugum munu breytingarnar og 
áhrif  þeirra á líf  okkar verða mun meiri en 
á síðustu 20 árum. Sjálfvirkni, gervigreind, 
tengingar og sýndarveruleiki munu umbylta 
störfum okkar, framleiðslu, þjónustu, 
viðskiptum og samfélagi. Allt að helmingur 
þeirra starfa sem við þekkjum hér á landi í 
dag mun hverfa.

Ef  við á Íslandi erum ekki vel undirbúin 
fyrir þessar breytingar, ef  við erum ekki 
eins vel menntuð og nágrannalöndin, ef  
við höfum ekki nauðsynlegri þekkingu í 
land inu, ef  við höfum ekki umhverfi til 
stöðugrar nýsköpunar, þá verðum við undir í 
samkeppninni. Það þýðir lakari lífsgæði og að 
unga fólkið mun leita sinna tækifæra erlendis.

Góðu fréttirnar eru að þessar umbreytingar 
skapa Íslandi gríðarleg tækifæri til að gera 
enn betur en við gerum í dag. Framþróun í 
sjálfvirkni og gervigreind þýðir að aðstöðu
munur þjóða jafnast. Það mun ekki lengur 
þurfa her manns til að framleiða hluti eða 
veita þjónustu; lítil íslensk fyrirtæki munu 
geta skapað gríðarleg verðmæti á alþjóð
legum markaði. Og þannig verða ný störf  til 
í stað þeirra sem hverfa. Það sem til þarf  er 
vel menntaðir, vel þjálfaðir, hugvitssamir og 
duglegir einstaklingar á Íslandi.

Undirstaða Íslands er góð. Við höfum 
náttúru auðlindir til að byggja á, við erum 
með tæknivætt traust nútíma samfélag og við 
njótum þess að eiga virkilega hugmyndaríkt 
og duglegt fólk. Veikleiki okkar felst fyrst og 
fremst í því að fjárfesting í háskólamenntun, 
ný sköpun og öðrum lykilþáttum fyrir fram
tíðina hefur staðnað. Okkar samkeppnislönd 

eru í dag betur sett en við, enda hafa þau 
verið að stórauka fjárfestingu sína á þessum 
sviðum. Það er óhætt að segja að við séum í 
dag 510 árum á eftir okkar nágrannalöndum. 

Það eru hins vegar engir betri en Íslendingar 
í að snúa við blaðinu á ótrúlega skömmum 
tíma, eins og við höfum sýnt umheiminum 
aftur og aftur. Það þurfum við að gera núna 
í okkar menntunar og nýsköpunarmálum 
og við megum engan tíma missa. Sem betur 
fer er hugarfarið hér á landi að breytast. 
Við erum að læra að horfa til framtíðar í 
stað þess að horfa bara til dagsins í dag, eða 
velta okkur endalaust upp úr gærdeginum. 
Vísinda og tækniráð hefur samþykkt 
nýja stefnu sem miðar meðal annars að 
eflingu háskólastarfs og betra umhverfis 
fyrir nýsköpun, með það að markmiði 
að koma okkur á sambærilegan stað og 
nágrannalöndin.

Takist okkur að efla menntun og nýsköpun 
í takt við tæknibreytingar og ný tækifæri, 
þá verður framtíð okkar á Íslandi björt. 
Samkeppnishæfni landsins mun stóreflast 
og þá mun okkar samfélag njóta aukinna 
lífsgæða. Og það sem skiptir jafnvel enn 
meira máli er að unga fólkið mun finna sín 
bestu tækifæri á Íslandi í stað þess að finna 
þau fremur erlendis.

Háskólar um allan heim gegna lykilhlutverki 
í að tryggja samkeppnishæfni sinna þjóða á 
tímum umbreytinga og byltinga. Það sama 
gildir hér á Íslandi. Háskólinn í Reykjavík 
mun halda áfram að sinna sínu hlutverki fyrir 
íslenskt atvinnulíf  og samfélag, að skapa og 
miðla þekkingu til að efla samkeppnishæfni 
okkar og lífsgæði.

FRAMÞRÓUN Í SJÁLFVIRKNI OG GERVIGREIND ÞÝÐIR 
AÐ AÐSTÖÐUMUNUR ÞJÓÐA JAFNAST. ÞAÐ MUN EKKI 

LENGUR ÞURFA HER MANNS TIL AÐ FRAMLEIÐA HLUTI 
EÐA VEITA ÞJÓNUSTU; LÍTIL ÍSLENSK FYRIRTÆKI MUNU 
GETA SKAPAÐ GRÍÐARLEG VERÐMÆTI Á ALÞJÓÐLEGUM 

MARKAÐI.

MÁ ÉG TRUFLA ÞIG? ER BÚIÐ AÐ 
STILLA FYRIR STRAUMHVÖRF?
Klemens Hjartar, meðeigandi hjá McKinsey & Company

Stafræna byltingin hefur þegar breitt 
úr sér
Á síðustu árum hefur tilkoma stafrænnar 
tækni hrundið af  stað miklum breytingum. 
Frá degi til dags tökum við kannski ekki 
eftir þeim. En yfir lengri tíma litið eru 
breytingarnar stærri en nokkurn óraði fyrir. 

Mannleg samskipti hafa breyst á flestum 
sviðum. Hvernig við lærum, öflum okkur 
upplýsinga, finnum okkur maka, ölum upp 
börnin okkar og virkjum lýðræði. Alls staðar 
spilar tæknin orðið stórt hlutverk. 

Í viðskiptum hafa orðið stakkaskipti. 
Fyrir um tveimur áratugum voru sjö 
af  tíu verðmætustu fyrirtækjunum á 
alþjóðlegum hlutabréfamarkaði bíla og 
olíuframleiðendur. Í dag eru sjö af  tíu 
verðmætustu fyrirtækjunum stafrænir risar. 
Jafnvel framsæknustu hugsuðum hefði ekki 
órað fyrir svo umfangsmikilli breytingu. 

Nokkrar greinar atvinnulífsins hafa nú 
þegar farið í gegnum stafræna byltingu 
og samhliða því upplifað straumhvörf  í 
rekstrarumhverfi sínu. Dæmi sem við öll 

þekkjum eru tónlistargeirinn, fjölmiðlar 
og ferðaskrifstofur. Í öllum tilfellum hefur 
heildarhagnaður greinanna minnkað til muna 
en það er aðeins hálf  sagan. Tæknin hefur 
gjörbreytt samkeppnisumhverfi þessara 
greina og hagnaður dreifist nú á færri 
aðila. Nokkur fyrirtæki hafa notið verulegs 
ávinnings á sama tíma og flest hafa þurft að 
sjá á eftir hagnaði sínum. Neytendur fá betri 
þjónustu á mun lægra verði en áður. 

Það má segja að almenningur hafi verið 
í farþegahlutverki í þessu breytingaferli. 
Tæknin er bílstjórinn. Í raun hafa 
nýjungarnar borist inn í samfélag okkar án 
þess að við höfum haft mikið um það að 
segja og hvort sem okkur líkaði það betur 
eða verr. 

Stafræna byltingin er rétt bara 
táningur
Fæstar atvinnugreinar hafa upplifað 
straumhvörf  af  völdum tæknibyltingarinnar 
en það mun fjölga hratt í þeim hópi á 
komandi árum. Stafrænar breytingar eru rétt 
að byrja. Við höfum í raun bara krafsað í 

yfirborðið. Flest bendir til þess að breytingar 
á komandi árum verði mun meiri og enn 
hraðari en áður. Við þessu þurfum við að 
vera viðbúin. 

Fyrir íslenskt atvinnulíf  mun stafræna 
byltingin brjótast fram með fjölbreyttum 
hætti. 

 » Í sjávarútvegi mun framleiðni halda 
áfram að aukast þar sem ný tækni og 
framleiðslukerfi munu halda áfram 
að auka gæði og draga úr þörf  fyrir 
hefðbundið vinnuframlag. Á sama 
tíma munu kröfur um rekjanleika og 
upplýsingar til neytenda aukast og nýir 
möguleikar til markaðssetningar opnast. 

 » Í ferðaiðnaði mun upplýsingaaðgengi 
ferðamanna halda áfram að stóraukast, 
virðiskeðjur styttast og samkeppnin 
verður enn harðari. 

 » Í opinbera geiranum munu kröfur 
almennings um þjónustuferla, 
upplýsingagjöf  og hagkvæmni aukast. 
Sjálfsagt mun þykja að allar upplýsingar 
í heilbrigðiskerfinu séu tiltækar og 
notaðar ef  það er sjúklingi í hag. 
Væntingar til að læknar noti kerfi til 
ákvarðanatöku mun breytast úr æskilegu 
í það að þykja óábyrgt ef  svo er ekki 
gert. 

 » Í verslun munu ný viðskiptalíkön 
þróast og kannski sjáum við 
blöndu af  innlendum og erlendum 
verslunarlausnum. Er óhugsandi að 
Amazon setji upp íslenskt vöruhús? Er 

óhugsandi að sjónvarpsáskrift verði hluti 
af  Amazon Prime pakkalausn? 

 » Í fjármálageiranum verður keppt um 
það að búa til stafrænar lausnir og 
breyta gömlum ferlum við þjónustu og 
lánveitingar. 

 » Í alþjóðageiranum mun stafræn þróun 
líklegast verða hröðust og samskipti, 
vörur og þjónusta á stafrænum 
mörkuðum þungamiðja hjá flestum 
fyrirtækjum. Það er í raun lýsandi að 
alþjóðageirinn standi frammi fyrir mestri 
kröfu um aðlögun. Hér er samkeppnin 
mest og stafræn færni er ekki lengur 
bara mikilvægur þáttur heldur 
grundvöllur margra fyrirtækja. 

Um þessar breytingar hafa Íslendingar í 
raun ekki mikið val. Þær munu koma. Það 
eina sem við höfum val um er hvernig við 
undirbúum okkur og með hvaða hugarfari 
við mætum þessum breytingum. Ætlum við 
að líta á breytingar sem ógnun og spyrna 
við fæti eða ætlum við að halla okkur inn í 
framtíðina og taka þátt í að skapa hana?

Menntun og færni er lykillinn að 
farsæld í stafrænni framtíð
Allt bendir til þess að þeim sem taka 
breytingunum fagnandi gengur best í þessu 
nýja hagkerfi. Þeir sem halda aftur af  sér og 
sjá til, eru líklegri til að sitja eftir. 

Stafræna byltingin snýst ekki bara um 
sprotafyrirtæki og nýjar viðskiptahugmyndir. 
Hún snýst um að breyta kjarnanum í því 

sem við erum að gera í dag og hvernig við 
gerum það. 

Mín reynsla er að velgengni í stafrænu 
umhverfi snýst fyrst og fremst um kunnáttu, 
færni og vitund. Stafræn færni lýsir sér í 
skipulagi, ferlum, starfsfólki, menningu 
og auðvitað tækni. Þau fyrirtæki sem geta 
þróað lausnir á kvikan hátt, eiga starfsmenn 
sem þekkja möguleika í nýrri tækni í skýi, 
rekstrarþróun og hönnunarhugsun (e. cloud, 
devops, design thinking) standa öðrum framar.

Tímarnir þar sem stjórnendur reyndu að 
skrifa niður lausnir á blað, senda þær áfram 
til utanaðkomandi tölvufyrirtækis, sem síðan 
þróaði og innleiddi lausnirnar eru liðnir. Hér 
verða íslenskir stjórnendur að taka ábyrgð. 
Þeir verða að horfast í augu við þá staðreynd 
að fyrri reynsla okkar gagnast takmarkað við 
að bregðast við stafrænu áskoruninni. 

Stafræna byltingin kallar á síendurmenntun 
okkar allra. Í fyrirtækjum verður meiri tími 
að fara í að skoða heiminn, skilja hvað önnur 
fyrirtæki og stofnanir eru að gera. Skilja 
möguleika tækninnar, auka tilraunastarfsemi 
og taka inn nýtt fólk með nýja reynslu. 
Á sama hátt verðum við að endurmeta 
menntastefnu á öllum skólastigum með 
þessar breytingar í huga. 

Íslendingar verða að fagna stafrænni framtíð 
og búa sig rétt undir hana. Því fyrr sem við 
bregðumst við því betra. 

MÍN REYNSLA ER AÐ VELGENGNI Í 
STAFRÆNU UMHVERFI SNÝST FYRST OG 

FREMST UM KUNNÁTTU, FÆRNI OG VITUND. 
STAFRÆN FÆRNI LÝSIR SÉR Í SKIPULAGI, 
FERLUM, STARFSFÓLKI, MENNINGU OG 

AUÐVITAÐ TÆKNI. 

„

HEIMUR BATNANDI FER!
Sigga Heimis, iðnhönnuður og frumkvöðull

Við lifum í heimi breytinga. Við erum vön 
þeim og tökum sem sjálfsögðum hlut en 
þær breytingar sem við erum að upplifa 
í heiminum í dag eru af  öðrum meiði 
en við höfum þekkt hingað til. Það eru 
stökkbreytingar sem eru að breyta okkur 
sem samfélögum og manneskjum.

Framtíðin okkar er borgarsamfélagið. Um 
miðja síðustu öld bjuggu um 30% heimsins í 
borgum en þetta hlutfall verður að lágmarki 
70% árið 2050 og fjöldi borgarbúa, sem í 
dag eru 3,9 milljarðar, fara í 7,1. Þetta eru 
gríðarlegar breytingar og kalla á allt önnur 
lífsskilyrði en við erum vön. 

Meðalstærð húsnæðis í stórborgum er 48 
fermetrar og fer minnkandi. Til ársins 2025 
þurfa borgir heimsins að byggja 1 milljarð 
heimila til að mæta þörfum borgara víðs 
vegar um heiminn. Samhliða þessu stendur 
borgarsamfélagið frammi fyrir gríðarlegum 
breytingum sem enginn sér fyrir endann á né 
getur sagt fyrir um.

Einstaklingsbúskapur er það fyrirkomulag 
sem er í mestum vexti á heimsvísu og 

í Stokkhólmi sem dæmi þá er meira en 
helmingur íbúa sem býr einn. Talið er að 
allt að 45% Þjóðverja hafi sama háttinn á 
og árið 2030 er áætlað að 25% karlmanna í 
Kína á fertugsaldri séu ókvæntir og búi einir. 
Mannskepnan eignast færri börn og seinna 
á lífsleiðinni og fólk giftist einnig seinna, ef  
það yfirhöfuð velur þann kostinn.

Meðalaldur fólks er að hækka og á síðustu 
100 árum hafa að jafnaði bæst 30 ár við 
lífslengd mannsins. Í Japan eru seldar fleiri 
fullorðinsbleyjur en barnableyjur og þar hafa 
yfir 50.000 manns náð 100 ára aldri. Það 
má til gamans geta að það er um það bil 
heildarfjöldi íbúa á Grænlandi. 

Sá hópur sem lifir hvað lengst tilheyrir 
norðurhveli jarðar og þar skiptir engu hvort 
það er í þróuðum eða vanþróuðum löndum.

Lífsgæði aukast og stærð miðstéttar og 
lágtekjuhópa er að stækka sérstaklega í 
vanþróaðri heimshlutum. Hafa skal í huga 
að það mun einungis taka 12 kynslóðir til 
þess að ná sömu lífskjörum og t.d. hinn 
vestræni heimur, svo þróunin er ör. 



169

Fram
tíðarglugginn

TITLE



170

Fr
am

tíð
ar

gl
ug

gi
nn

Á heildina litið má segja að aðbúnaður sé 
að batna fyrir jarðarbúa hvað varðar fæðu, 
aðstöðu, heilsu og margt annað og það eru 
tíðindi sem ber að fagna. 

Framtíðin er björt og lífsgæðin fara 
batnandi fyrir langstærstan hluta heimsins. 
Breytingarnar eru miklar en maðurinn hefur 
áður vanist stökkbreytingum og hefur í raun 
ótrúlega aðlögunarhæfni. Við skulum ekki 
gleyma að mikil hræðsla var t.d. við stafrófið 
og skrásetningu því tengdu fyrir margt löngu 
enda töldu menn að þá væri hætta á að fólk 
hreinlega myndi hætta að muna. Einnig 
hræddust menn alla tegund vélvæðingar 
og töldu hana m.a. eyða öllum störfum. 
Við vitum betur í dag og tökum þessu nýja 
breytingarskeiði fagnandi.

Tölfræði heillar mig eins og sést að ofan
verðu enda segir hún okkur svo margt um 
heimili okkar; jörðina. En hvernig mun 
þetta hafa áhrif  á okkur hér á yndiseyjunni 
Íslandi? 

Jú, við getum tekið þetta saman í lífsgæði, 
fjölskylduhagi, rými og heilsu.

Við búum við einstök lífsgæði þegar kemur 
að aðbúnaði hérlendis. Þar ber að nefna 
félagslegt kerfi, möguleika til menntunar, 
launaþróun og margt fleira. 

Við erum gríðarlega vel tengd á okkar fallegu 
eyju, við bindumst sterkum fjöl skyldu og 
vinaböndum sem gerir okkur að einstöku 
þjóðfélagi, þökk sé hefðum og smæð.

Hér er víðátta til allra átta og nóg pláss 
fyrir okkur öll og fleiri til. Náttúran okkar 

er einstök og við eigum þar ómetanlegan 
fjársjóð sem verður seint metinn að 
verðleikum.

Við lifum manna lengst og heilsufarslega 
komum við ákaflega vel út í alþjóðlegum 
samanburði.

Svo það má segja að við eigum bjarta 
framtíð fyrir höndum og við byrjum þetta 
næsta tímabil með ansi mörg tromp á hendi.

En, við verðum aftur á móti að vera vel á 
verði gagnvart ýmsum þáttum sem gætu 
skipt sköpum um áframhaldið.

Sveigjanleiki, herkænska, þolinmæði, 
fagmennska og hraði eru nokkur lykilorð 
sem einkenna framtíðarstefnumótun okkar 
efnilega lands. Þó verð ég að nefna eitt orð 
öðrum fremi og það er hugrekki.

Við þurfum að tileinka okkur hugrekki sem 
forfeður okkar hafa alltaf  haft að leiðarljósi 
og sem hefur einkennt Íslendinga í gegnum 
aldirnar. Það krefst hugrekkis að ná að halda 
í við allar þær breytingar sem einkenna okkar 
tíma, hvað þá ef  við ætlum að ná forystu í 
þeim málum. 

En hugrekkið þarf  að koma með 
undirliggjandi þáttum sem byggjast á 
reynslu, undirbúningi, skipulagi, röksemdum 
og rannsóknum. Ef  við gætum bara í eitt 
skipti fyrir öll notað þetta margfræga og 
flotta hugrekki okkar á skipulagðan hátt þá 
eru okkur allir vegir færir á nýjum tímum.

VIÐ SKULUM EKKI GLEYMA AÐ MIKIL HRÆÐSLA VAR T.D. 
VIÐ STAFRÓFIÐ OG SKRÁSETNINGU ÞVÍ TENGDU FYRIR 

MARGT LÖNGU ENDA TÖLDU MENN AÐ ÞÁ VÆRI HÆTTA Á 
AÐ FÓLK HREINLEGA MYNDI HÆTTA AÐ MUNA. 

„

“

DAG EINN
Ólafur Andri Ragnarsson, tæknifrömuður

Klukkan er sjö að morgni og parið Júní 
og Blær eru um það bil að vakna. Það 
er orðið bjart í svefnherberginu, ómur 
tónlistar hefur stigmagnast og hitinn hefur 
hækkað. Lýsingin hefur smám saman aukist 
í herberginu síðasta hálftímann og er nú eins 
og dagbirta, þótt úti sé dimmt. 

Mælir á ganginum sýnir að hleðslan á húsinu 
er næg eftir nóttina. Ef  það verður bjart í 
dag mun húsið framleiða umframorku. 

„Góðan dag!“, býður lítill róbóti – fjöl
skyldu róbótinn Marvin sem tekur á móti 
þeim. „Kaffið er tilbúið, engin áríðandi 
skilaboð en einn fundur hjá Blæ færðist“. 
Marvin er ekki venjulegur róbóti, hann er 
aðstoð fjölskyldunnar. Hann þekkir rödd 
allra fjölskyldumeðlima og er með aðgang 
að helstu upplýsingum um hvern og einn. 
Þessi persónulega aðstoð er gervigreind sem 
staðsett er í skýinu og aðlagar sig að hverjum 
einstaklingi. Marvin notar sömu aðstoð og 
var einu sinni í snjallsímanum en hefur nú 
mörg önnur form.

Marvin tilkynnir að matvörusending hafi 
borist. Júní stekkur út á drónapallinn og 
sækir pakkann en hvert hús hefur slíkan pall. 
Grænmetið í sendingunni er ferskt enda 
ræktað með LED lýsingu og skorið upp 
aðeins nokkrum tímum áður af  róbótum. 
Drónar sjá um að dreifa sendingunum.

Júní raðar matvörunni í ísskápinn. Þegar 
ísskápnum er lokað ljómar hurðin, en 
þunnur skjár er framan á henni. Á skjánum 
kemur yfirlit yfir nýju vörurnar ásamt 
dagsetningu fyrir hámark geymsluþols. Þegar 
gengið er frá pöntun getur pantanakerfið 
sótt slíkar upplýsingar með því að tengjast 
ísskápnum. Ísskápurinn getur líka bætt 
á innkaupalistann þegar nauðsynjavörur 
klárast. Vínflaskan úr sömu sendingu fer í 
vínskápinn sem skannar miðann og bætir 
henni sjálfvirkt við vefinn sem heldur utan 
um vínkjallarann þeirra.

Júní spyr Marvin um næsta verkefni. Svarið 
kemur um hæl, ásamt skilaboðum um 
hvenær bíllinn komi. Bíllinn er sjálfkeyrandi 
deilibíll sem er tengdur dagatali Júnís, sem 
vinnur við að standsetja nýbyggingar. Júní 

skoðar verkið á skjánum sínum. Myndir af  
aðstæðum voru teknar fyrr um morguninn 
af  aðstoðarróbótanum. Júní er ekki launþegi 
en heldur ekki verktaki. Það kallast að 
vera giggstarfsmaður sem vinnur fyrir 
mörg fyrirtæki sem panta vinnu í gegnum 
vinnumiðlun. Sú miðlun sér um allt bókhald, 
rukkun og launamál.

Blær setur á sig gleraugu og starir á vegginn. 
Það er ekkert á veggnum. Það er algengt að 
sjá fólk stara á veggi því það sér myndefni 
með gleraugunum. Það er eins og sjónvarp 
sé á veggnum. Blær veifar höndunum en 
jafnvel það vekur ekki eftirtekt. Sjónarhornið 
á myndinni er fært með handahreyfingum. 
Blær er læknir og er að skoða upplýsingar 
um sjúkling. Sjúklingurinn er með mæla á 
sér, bæði armband og föt sem mæla hann, og 
getur Blær því séð líkamsástandið í rauntíma.

Þetta hljómar kannski eins og 
fjarstæðukennd vísindaskáldsaga. Þó það 
sé ógerningur að sjá fyrir hvernig framtíðin 
þróast nákvæmlega, þá er sumt sem er 
nokkuð fyrirséð og í raun tímaspurning. 
Sumir segja að fjórða iðnbyltingin, sem nú 
stendur yfir, muni á næstu 30 árum breyta 
samfélögum meira en þau hafa breyst 
síðustu aldir. 

Byrjum á orkunni. Rafmagn húsa er í dag 
afar frumstætt. Það er inntak á rafmagni 
en það er óljóst hvernig því er nákvæmlega 
ráðstafað. Við stingum einfaldlega í samband 
og vitum ekkert meira. Orkan mun breytast í 
snjallorku með nákvæmum mælum sem geta 
gefið yfirlit yfir orkunotkun. Gervigreind 
fylgist með og leiðbeinir um orkusparnað. 
Íbúðir munu hafa hleðslu eins og önnur 

tæki. Ef  híbýli verður rafmagnslaust þarf  að 
hlaða. Annars er byggingin látin framleiða 
rafmagn og geyma í risarafhlöðu. Gluggar 
og þök framtíðarinnar munu framleiða orku 
úr sólarljósi. 

Snjallhitakerfi nota gervigreind til að stilla 
mismunandi hita eftir tíma dags og hvenær 
fólk er heima. Með slíkum kerfum má ná 
fram sparnaði og betri hita í húsum.

Heimilisróbótar eru á byrjunarstigi. 
Gervigreindin sem stýrir þeim verður sífellt 
betri sem og hugbúnaðurinn sem stýrir 
vélbúnaðinum. Slíkir róbótar hafa sjón og 
heyrn og geta sýnt svipbrigði á skjá sem er 
í stað andlits. Sumir hafa arma sem gera 
þeim kleift að taka upp hluti og færa fólki. 
Framförum í gervigreind sem skilur mælt 
mál hefur fleygt fram síðastliðin ár. Það 
má því búast við að heimilistækjum verði 
stjórnað með tali. Þannig gætu þau tekið 
beint við skipunum eða látið heimilisróbót 
stjórna þeim.

Persónuleg aðstoð er gervigreind sem lærir 
inn á þarfir okkar og venjur. Slíkt er í dag í 
formi Siri og annarra lausna í snjallsímanum 
okkar, en það mun umbreytast og vera 
aðgengilegt í öðrum tækjum, eins og sýndar
gleraugum og heyrnartólum. Þessi aðstoð 
mun í framtíðinni geta haft samband við 
fyrirtæki og veitt okkur þjónustu eins og að 
panta borð á veitingastað og kaupa flugmiða.

Viðbættur veruleiki í formi sýndargleraugna 
sem varpar myndum í sjónlínu þannig að 
það líti út fyrir að hlutir séu fyrir framan 
okkur eða að sjónvarp sé á veggjum er 
eitthvað sem mun koma fram á næstu árum. 

Drónavöruflutningar eru líka að verða 
að veruleika. Verslun breytist þar sem 
hluti af  henni er að fara á netið með 
heimsendingum. Heimilistæki sem panta 
vörur eru hluti af  internet hlutanna 
(e. internet of  things). Tilraunir með 
fólksflutningadróna eru á byrjunarstigi. 
Búast má við að borgir hafi marga litla 
flugvelli.

Sjálfkeyrandi bílar eru að koma í nokkrum 
áföngum og fyrirséð er að deilibílar munu 
verða þjónusta sem einfalt er að panta 
eða tengja við dagatal. Hugsanlega verða 
„keyrandi“ bílar bannaðir í miðborgum eða 
á ákveðnum svæðum. Reiknað hefur verið 
út að ef  borg myndi einungis vera með 
deilibíla þyrfti aðeins 1/10 af  bílafjöldanum 
og um 50% af  borginni yrði endurheimt af  
vegum og bílastæðum. Bílslys myndu nánast 
hverfa. Þá mun rafmagnið taka yfir bílana. 
Öld olíunnar er að líða undir lok sem og 
einkabílsins.

Vinnumarkaðurinn þarf  einnig að breytast 
því störf  eru að verða sveigjanlegri. Sífellt 
fleiri munu fara í gegnum miðlanir sem sjá 
um að tengja vinnuveitendur og starfsmenn 
saman og sjá um samninga og uppgjör. 
Persónulega aðstoðin mun svo stýra 
vinnumanninum og segja honum hvað hann 
eigi að gera næst.

Hvort sem okkur líkar það betur eða verr, 
þá munu heimili og fyrirtæki óhjákvæmilega 
verða stafræn og umbreytast. Framtíðin er 
ekki einhver tími sem kemur, framtíðin er 
viðhorf. Breytingar koma og við þurfum 
að vera viðbúin. Tímarnir breytast. Ætla 
Íslendingar að breytast með? 

SUMIR SEGJA AÐ FJÓRÐA IÐNBYLTINGIN, 
SEM NÚ STENDUR YFIR, MUNI Á NÆSTU 30 

ÁRUM BREYTA SAMFÉLÖGUM MEIRA EN ÞAU 
HAFA BREYST SÍÐUSTU ALDIR. 

„

“

Efnahagshópur: F.v. Magnús Bjarnason, Kvika; Sigrún Ragna Ólafsdóttir, sjálfstætt starfandi; Magnea Þórey Hjálmarsdóttir, Icelandair Hotels; Eva Sóley Guðbjörnsdóttir, Advania; 
Vilhjálmur Vilhjálmsson, HB Grandi; Birgir Sigurðsson, Klettur; Kristrún Frostadóttir, Viðskiptaráð Íslands; Stefán Pétursson, Arion Banki; Kristín Pétursdóttir, Mentor. 



177

Fram
tíðarglugginn

MÁLEFNAHÓPAR 
VIÐSKIPTARÁÐS ÁRIÐ 2017

„Verzlunarráð Íslands leggur áherzlu á, að aðgerðir þess og afstaða 
til mála markist ekki af  skammsýnum og þröngum hagsmuna sjónar
miðum, heldur byggist á ábyrgu og raunhæfu mati og miði að því, 
að frjálst og heilbrigt efnahagslíf  þróist í landinu, alþjóð til heilla.“ 
 Formaður VÍ, Morgunblaðið 6. október 1957

Viðskiptaráð Íslands hefur verið öflugur 
málsvari og vettvangur íslensks viðskiptalífs 
í 100 ár. Síbreytilegt viðskiptaumhverfi 
hefur haft áhrif  á áherslur málefnastarfsins 
í gegnum tíðina. Upp haflega var starfsemin 
drifin áfram af  fulltrúum kaupmanna og 
verslunar stétt arinnar enda endurspeglaði 
nafn ráðsins þá stétt. Þegar kræla fór á 
aukinni fjölbreytni í viðskiptum á Íslandi 
þótti við hæfi að breyta nafni ráðsins og var 
heitið Viðskiptaráð Íslands tekið upp árið 
2005. Ráðið hefur þó ætíð verið vettvangur 
fjölbreyttra fyrirtækja, óháð starfsgreinum og 
stærð þeirra, og hefur sú fjölbreytni aukist í 
gegnum árin. 

Mikilvægt er að Viðskiptaráð haldi víðtækum 
tengslum við atvinnulífið. Til margra ára 
hefur sérstökum málefnahópum verið komið 

á fót innan Viðskiptaráðs til þess að vinna 
að sértækum málum sem eru í brennidepli 
hverju sinni. Málefnahópar þessir eru skip
aðir fulltrúum úr íslensku viðskiptalífi sem 
saman mynda breiða heild hagsmuna sem 
tekið er tillit til í starfinu. Í upphafi hátíðar
ársins 2017, voru stofnaðir efnahags, 
al þjóða og fjölbreytnihópar sem koma til 
með að marka stefnu sinna málefnaflokka og 
fylgja þeim eftir. 

Efnahagurinn
 „Þess ber að vænta… að það takist að 
stöðva hina sjúklegu þenzlu, sem nú er 
á vinnumarkaðnum, en þá má heldur 
ekki gleyma þeirri þenzlu, sem nú 
stafar af  ráðstöfun ríkisstjórnarinnar í 
fjárfestingarmálum og fjárútvegun til slíkra 



178

Fr
am

tíð
ar

gl
ug

gi
nn

framkvæmda. Vantrúin á gjaldmiðilinn 
verður að hverfa. Allt er þetta þó mest undir 
þjóð inni komið, hún á völina og einnig 
kvölina.“ Formaður VÍ, Morgunblaðið 28. 
september 1956 um verðbindinguna og 
stöðuna í efnahagslífinu 1956

Mikil efnahagsleg framför
Við höfum séð stöðuga framför í efna
hagsmálum hér á landi á síðustu áratugum. 
Tekjur á mann hafa rúmlega þrefaldast á 
Íslandi á 50 árum, á meðan tvöföldun hefur 
átt sér stað á heimsvísu. Tekjulínan hefur 
þó ekki alltaf  legið upp á við. Áföll hafa 
dunið yfir inn á milli. Oftar en ekki eru 
þetta kunnugleg vandamál. Má þar nefna 
kjaradeilur og verkföll sem reglulega hafa átt 
sér stað. Gengismál hafa Viðskiptaráði og 
fyrirrennara þess verið mjög hugleikin, og 
umræða um gjaldmiðilinn. Verzlunarráð var 
lengi vel ötull stuðningsaðili þess að draga 
úr ríkisafskiptum á mörkuðum þar sem 
ekki má finna markaðsbresti, til að mynda í 
gengismálum og framleiðslustýringu í formi 
styrkja. Gengi krónunnar er aftur komið 
til umræðu. Í dag þykir það of  sterkt. Fyrir 
7 árum of  veikt. Í dag heldur það aftur af  
mældri verðbólgu. Aftur á móti ýtti snögg 
veiking gjaldmiðilsins undir mikla verðbólgu 
hér á landi 20089. Sömu sögu mátti segja 
um óðaverðbólgu áttunda og níunda 
áratugarins, sem auk þess mátti rekja til 
launahækkana umfram framleiðni. Einhæft 
atvinnulíf  og útflutningur gerði landið 
lengi vel viðkvæmt fyrir áföllum einstakra 
atvinnugreina. Við hrun síldarstofnsins 
1968 mátti merkja samdrátt í tekjum á 
hvern Íslending. Eins þegar verðbólgan 
náði hámarki um miðjan níunda áratuginn. 

Fjármálakreppan 2008 er mönnum enn fersk 
í minni, en árin áður mátti merkja stökk 
í landsframleiðslu á mann. Í dag höfum 
við áhyggjur af  ferðaþjónustunni – að 
ferðamennirnir hverfi eins og síldin.

Stef  öfga og óstöðugleika…
Þrátt fyrir mikla efnahagslega framför 
á síðastliðnum áratugum endurspegla 
áhyggjur dagsins í dag ákveðið stef  í 
íslenskri efnahagssögu. Hér má oftar en 
ekki merkja öfgar. Ferðaþjónustan hefur 
verið drifkraftur þess hagvaxtar sem mælst 
hefur á undanförnum árum og knúið 
áfram viðsnúning í viðskiptahalla landsins. 
Á sama tíma var vöxturinn ef  til vill of  
hraður. Við vorum ekki undir hann búin. 
Hliðarafurð velgengninnar er sterkari 
króna en við virðumst ráða við, samhliða 
snörpu gjaldeyrisinnflæði. Vöxtur innan 
gjaldeyrishafta hefur leitt til ójafnvægis í 
hagkerfinu, þar sem fjármagn gat ekki flætt 
út jafnóðum og það flæddi inn með auknum 
útflutningi þjónustu. Eftir stendur íslenskt 
hagkerfi með 7% vöxt drifinn áfram af  
sterkri útflutningsgrein og einkaneyslu vegna 
aukins kaupmáttar einstaklinga. Á hinum 
endanum standa þó atvinnurekendur sem 
horfast í augu við stigvaxandi launakostnað 
eftir launahækkanir síðustu ára, og 
erfiða erlenda samkeppnisstöðu þegar 
kostnaður í krónum er paraður saman við 
gengisstyrkingu. 

…en leiðin hefur ætíð legið upp á við
Íslendingar hafa ágæta reynslu af  efna hags
legum áföllum og öfgum í efnahagslífinu. 
Heilt yfir hefur tekist að bregðast við þeim. 
Síldin hvarf  á sínum tíma, að flestöllum 

Í DAG HÖFUM VIÐ 
ÁHYGGJUR AF FERÐA

ÞJÓNUSTUNNI – AÐ 
FERÐAMENNIRNIR HVERFI 

EINS OG SÍLDIN. 

„

“



179

Fram
tíðarglugginn

óskiljanlega, en ákveðið var að stuðla að 
verndun annarra tegunda með innleiðingu 
kvótakerfisins í fiskveiðum 1983. Búvörulög 
voru sett nokkrum áður síðar og kvótar 
í mjólkur og kindakjötsframleiðslu 
drógu úr offramleiðslu. Olíukreppa á 
alþjóðamörkuðum upp úr 1970 ýtti við 
betri nýtingu jarðhita hér á landi, þar 
sem við erum nú á heimsmælikvarða. 
Þjóðarsátt á vinnumarkaði var komið 
á 1993 til að taka fyrir áframhaldandi 
höfrungahlaup í launahækkunum og styðja 
við verðstöðugleika. Seðlabankinn sá um 
gengisskráningu frá og 1961 og árið 1993 
hófust viðskipti með íslensku krónuna 
á millibankamarkaði með gjaldeyri. Burt 
séð frá umræðu í dag um ruðningsáhrif  
ákveðinna atvinnugreina hefur hagkerfið 
þróast frá því að vera háð sjávarútvegi 
að mestu í að koma á fót öðrum iðnaði 
og ferðaþjónustu. Fjármagns og 
innflutningshöft voru hér sett á og afnumin 
á seinni hluta síðustu aldar, þó þeim hafi 
aftur verið beitt og loks lyft á ný á þessu 
ári. Þá höfum við séð gagngerar breytingar 
innan menntakerfisins til að styðja við 
framþróun mannauðs hérlendis þó við 
upplifum stöðnun á þessu sviði í dag. 
Samfelldu skólakerfi var komið á 1964 sem 
og landsprófinu. Árið 1922 tók Viðskiptaráð 
við rekstri Verzlunarskólans og var einn af  
stofnmeðlimum Háskólans í Reykjavík. Í 
öllum tilvikum var brugðist við breyttum 
aðstæðum á vinnumarkaði. 

Tekið á undirliggjandi vanda: framleiðni
Áframhaldandi gróska í umræðu um 
efnahagsmál er því fyrir öllu, enda ljóst að 
breytingar munu eiga sér stað. Spurningin 

snýr að því hver stýrir þeim og hvernig við 
erum undir þær búin. Í dag snýst umræðan 
í efnahagshópnum, hjá Viðskiptaráði og 
viðskipta og efnahagslífinu öllu, um leiðir 
til að draga úr sveiflum sem hafa fylgt 
okkur í gegnum tíðina. Í hópnum má finna 
einstaklinga úr fjölbreyttum atvinnugreinum 
sem endurspegla þá breiðu hagsmuni sem 
Viðskiptaráð stendur vörð um innan íslensks 
viðskipta og efnahagslífs. Efnahagssaga 
Íslands er uppfull af  dæmum um upp og 
niðursveiflur innan einstakra atvinnugreina, 
og má finna einstaklinga úr flestum þeim 
greinum í efnahagshópi VÍ. Óstöðugleikinn 
hefur þó ætíð vegið að íslensku efnahagslífi 
í heild sinni og er ein helsta birtingarmynd 
þess lág framleiðni, hér á landi. Óstöðugleiki 
dregur úr getu innlendra fyrirtækja til 
að móta langtímaáætlanir, byggja upp 
sérhæfingu og fjárfesta í tækjum og 
mannauði til að auka rekstrarhagkvæmni. 

Ákveðinn breytileiki er að sjálfsögðu hluti 
af  heilbrigðu markaðshagkerfi. Þegar ný 
tækni eða aðferðir ryðja sér til rúms raskar 
það jafnvægi markaða tímabundið. Er þetta 
dæmi um skapandi eyðileggingu (e. creative 
destruction). Það eykur þó á óstöðugleikann 
ef  við þetta bætist opinber fjármálastjórn 
sem leggst með hagsveiflunni. Umræða í 
dag um opinber fjármál snýr að þessu. Þá 
hefur reynst erfitt að draga úr gengissveiflum 
hérlendis, sem ýtir enn fremur undir sveiflur, 
þar sem íslensk einkaneysla er sérstaklega 
háð gengisbreytingum – mun meira en 
sést erlendis. Kaupmáttur og einkaneysla 
heimilanna í dag er hér engin undantekning.

Langtímaáætlanir í ríkisfjármálum er skref  í 
rétta átt að fyrirsjáanlegri hagstjórn. Því ber 

að fagna nýlegu framtaki hjá ríkisstjórninni 
um 5 ára fjármálaáætlun. Þó deila megi um 
innihald núverandi áætlunar má það ekki 
verða til þess að stjórnarflokkar veigri sér við 
að leggja fram langtímaplön. Til mikils er að 
vinna að bæta hagstjórn hér á landi og mun 
Viðskiptaráð í samráði við efnahagshópinn 
vinna ötullega að því að styðja við mótun 
langtímasýnar í efnahagsmálum hér á landi á 
komandi árum. 

Alþjóðageirinn
„1000 ma. kr. áskorunin“

Til að koma til móts við áframhaldandi 
framþróun í efnahagsmálum var 
málefnahópur um alþjóðageirann stofnaður 
hjá VÍ. Mikill vilji er fyrir því að jafna út 
sveiflur í efnahagslífinu hér á landi og stuðla 
að aukinni langtímahugsun í efnahagsmálum. 
Ef  líta á lengra fram á veginn, að uppsprettu 
áframhaldandi hagvaxtar, má þó segja 
að stærsta efnahagsmálið sé framþróun 
alþjóðageirans á Íslandi. 

Stoðum hagvaxtar fjölgað
Viðskiptaráð Íslands hefur löngum hvatt 
stjórnvöld til þess að skerpa á stefnumörkun 
sinni á aukinni framleiðni og nú á síðustu 
árum beitt sér fyrir eflingu þeirra fyrirtækja 
sem keppa á alþjóðlegum mörkuðum. 
Undir alþjóðageirann fellur öll sú starfsemi 
sem er ekki bundin við heimamarkað, 
samkeppnisvernd eða takmarkaðar 
náttúruauðlindir. Markmið alþjóðageirahóps 
Viðskiptaráðs er að vinna að eflingu á 
starfsumhverfi alþjóðlegra fyrirtækja á 
Íslandi og byggja á áherslum sem lagt var 

upp með í Íslandsskýrslu McKinsey og 
þróun síðustu ára eftir Samráðsvettvang um 
aukna hagsæld. Verkefni alþjóðageirans á 
Íslandi eru í eðli sínu sjálfsprottin, drifin 
áfram af  hugsjónafólki sem stólar á hugvitið. 
Þar af  leiðandi hefur hann verið sjálfbær 
og ekki mikið deiluefni í stjórnmálum 
og samfélagi. Þegar svo verðmætur geiri 
hagkerfisins þrífst óáreittur en skapar ekki 
hitann og umtalið líkt og auðlindadrifnu 
greinarnar okkar, þá er hætta á að hann sitji 
eftir í aðgerðum og mikilvægum umbótum. 
Fremstu fyrirtæki alþjóðageirans á Íslandi 
dvelja hér enn í dag vegna reynslugrunns 
eða tilfinningalegra hvata, mun fremur en af  
hagkvæmni. Sú hagsveifla sem nú stendur 
yfir hefur reynst geiranum erfið þar sem 
sterk króna hefur híft upp launakostnað 
samhliða almennum launahækkunum. Hefur 
þetta dregið talsvert úr samkeppnisstöðu 
Íslands sem starfsstaður alþjóðlegra 
fyrirtækja í landinu. 

1000 ma. kr. áskorunin ekki tækluð sem skyldi
Ýmis mál hafa verið sett á dagskrá hjá 
stjórnvöldum til þess að liðka fyrir 
alþjóðageiranum en hægt gengur að koma 
á umbótum. Þak á endurgreiðslur vegna 
rannsókna og þróunar er lágt miðað við 
samkeppnislönd okkar. Erfitt hefur reynst 
að laða að menntaða einstaklinga til landsins 
sökum snúins regluverks um erlenda 
starfsmenn og lítið úrval er af  alþjóðlegum 
skólum fyrir barnafólk sem kemur að 
utan. Þá er núverandi menntastefna á 
flestum skólastigum ekki í takt við þau 
störf  sem skapast í dag. Styrking á stöðu 
alþjóðageirans og þekkingariðnaðarins 
sem honum fylgir krefst nýrrar nálgunar 

Alþjóðageirahópur: F.v. Védís Hervör Árnadóttir, Viðskiptaráð Íslands; Sigurhjörtur Sigfússon, Mannvit; Sveinn Sölvason, Össur;  
Stefanía G. Halldórsdóttir, CCP; Pétur Halldórsson, Nox Medical; Finnur Oddsson, Nýherji; Linda Jónsdóttir, Marel.

í skólastarfi. Fýsilegustu áherslurnar 
samkvæmt Samráðsvettvangi um aukna 
hagsæld og nýjustu alþjóðlegu fræðum eru 
meðal annars: áhersla á tæknimenntun á fyrri 
stigum, færni í mannlegum samskiptum, 
skapandi hugsun og aukin aðlögunarhæfni. 

Samkvæmt Íslandsskýrslu McKinsey er 
lykillinn að auknum hagvexti, og þar með 
bættum lífskjörum Íslendinga, fólgin í því 
að stórefla alþjóðageirann. Hin svokallaða 
,,þúsund milljarða áskorun“ McKinsey 
skýrslunnar lýtur að því að útflutningur 
tvöfaldist á tuttugu árum sem mótvægi 
við takmarkað eðli náttúruauðlinda. Eins 
og rætt er um á vettvangi efnahagshóps 
hefur vissulega tekist að snúa við 
viðvarandi viðskiptahalla. Aftur á móti 
hefur vöxtur útflutningstekna nær allur 
komið frá einni grein, ferðaþjónustunni, 
sem er auðlindamiðuð grein og hafa aðilar 
alþjóðageirahóps fundið fyrir þessari þróun. 
Mikið vægi auðlindatengdra greina á borð 
við náttúruauðlindir og ferðaþjónustu, gerir 
útflutning Íslands berskjaldaðri fyrir áföllum. 
Því þarf  útflutningsvöxtur að koma annars 
staðar frá, í vaxandi mæli.

Heimurinn er undir…
Stórt hagsmunamál stjórnvalda er að 
auka framleiðni í innlendri þjónustu og 
þar með skapa rými til aukins hagvaxtar 
í alþjóðageiranum. Þetta markmið fellur 
undir umræðu alþjóðageirahóps jafnt 
sem efnahagshóps, þar sem aukinn 
efnahagslegur stöðugleiki myndi auðvelda 
framleiðniaukningu hér á landi. Í stað 
þess að fyrirtæki beini sjónum sínum 
að fámennum innlendum markaði, er 

heimurinn undir. Mörg af  sterkustu 
hagkerfum heims byggja efnahagsstefnu sína 
á sambærilegum markmiðum, t.d. Svíþjóð, 
Þýskaland og Singapúr.

…en við erum ekki ein um hituna
Eitt helsta einkenni alþjóðageirans er að 
fyrirtæki innan hans eiga auðvelt með að 
flytja starfsemi sína á milli landa. Alþjóðlega 
samkeppnishæft rekstrarumhverfi þessara 
fyrirtækja ætti því að vera lykilþáttur í 
efna hagsstefnu stjórnvalda. Stöðug krafa 
Viðskipta ráðs um auknar langtímaáætlanir 
í efnahagsmálum er beintengd umræðunni 
um alþjóðageirann. Snýr þetta að aðhaldi 
í fjár málum hins opinbera, hvernig stutt 
er við rekstrarforsendur innan einstakra 
atvinnu greina og hvernig hugað er að sam
spili allra greina. Þjóðir heimsins standa 

HIN SVOKALLAÐA 
,,ÞÚSUND MILLJARÐA 

ÁSKORUN“ MCKINSEY 
SKÝRSLUNNAR LÝTUR AÐ 

ÞVÍ AÐ ÚTFLUTNINGUR 
TVÖFALDIST Á TUTTUGU 

ÁRUM SEM MÓTVÆGI 
VIÐ TAKMARKAÐ EÐLI 

NÁTTÚRUAUÐLINDA. 

Til að viðhalda kröftugum og sjálfbærum hagvexti áætlaði McKinsey að tvöfalda 
þyrfti útflutningstekjur Íslands fyrir árið 2030
Nauðsynlegur útflutningsvöxtur til að ná 4% árlegum hagvexti til 2030
Milljarðar króna (verðlag 2011)1

1 Gert var ráð fyrir að ferðaþjónustan myndi vaxa um 6% á ári til ársins 2020 og svo staðna; verðmæti sjávarútvegs og orkufreks iðnaðar myndi 
haldast óbreytt vegna takmarkaðra stækkunarmöguleika auðlindageirans                                                      Heimild: McKinsey & Company (2012)



183

Fram
tíðarglugginn

frammi fyrir samkeppni um fólk, fyrir
tæki og fjármagn í alþjóðavæddum heimi. 
Ákvarðanir einstaklinga um búsetu og 
starfs frama eru ekki teknar til eins árs í 
senn. Skynsamir stjórnendur reka fyrirtæki 
með langtímasjónarmiði. Stór hluti þess 
fjár magns sem fest er víðsvegar um heim, 
til að mynda lífeyrissjóða, leitar í stöðugar 
lang tíma fjárfestingar. Þjóðarbúskapurinn 
ætti því einnig að vera rekinn með langtíma
sjónarmiði. Þetta er forsenda þess að landið 
sé samkeppnishæft á alþjóðlegum mark aði 
um fólk, fyrirtæki og fjármagn. Að gerðir 
er styrkja samkeppnisstöðu fyrirtækja 
alþjóðageirans ættu að vera hér í forgrunni 
enda eru þau uppspretta framtíðarhagvaxtar 
Íslands ef  rétt er haldið á spöðunum.

Fjölbreytnin
Á sama hátt og viðskiptalífið þarf  að styðja 
ötullega við markmið er snúa að því að auka 
efnahagslegan stöðugleika og fjölga stoðum 
hagvaxtar hér á landi, er ljóst að í mörgum 
tilfellum þarf  ekki að leita langt yfir skammt 
til að styrkja starfsemi fyrirtækja sem hér 
starfa. Stórt hagsmunamál fyrir viðskiptalífið 
á Íslandi er aukin fjölbreytni, hvort heldur 
sem er í stjórnum, framkvæmdastjórnum 
eða meðal starfsmanna. Ísland státar af  einni 
hæstu atvinnuþátttöku kvenna í heiminum, 
en meðal margra landa hefur staða kvenna 
utan vinnumarkaðar haldið talsvert aftur af  
framleiðslu og framleiðnigetu landa. Í því 
skyni er til að mynda jafnrétti til náms og í 
vinnu stórt efnahagsmál. Að sama skapi er 
fjöldinn allur af  einstaklingum, óháð kyni, 
sem stendur fyrir utan vinnumarkaðinn 
þrátt fyrir vilja til þátttöku. Hér má nefna 
eldri borgara og öryrkja sem og erlenda 

aðila sem hingað sækja vinnu. Fyrir utan 
mikilvægi öflugrar atvinnuþátttöku fyrir 
framleiðslugetu landsins má einnig færa 
rök fyrir því að fjölbreytni ein og sér 
sé eftirsóknarverð. Fjölbreyttur hópur 
er líklegri til þess að taka upplýstari 
ákvarðanir en einsleitur þar sem að fleiri 
og fjölbreyttari sjónarmið eru líklegri til að 
komast að. Fyrirtæki sem hafa fjölbreytta 
stjórnendur og starfsmenn eru einnig líklegri 
til að vera áhugaverðir vinnustaðir í huga 
mögulegra umsækjenda og laða því til sín 
hæft starfsfólk. Það er því atvinnulífinu 
og samfélaginu í heild til hagsbóta að 
fjölbreytileikinn sé allsráðandi. 

Af  þeim sökum var fjölbreytnihópur 
Viðskiptaráðs stofnaður. Markmið hópsins 
er að stuðla að fjölbreyttara atvinnulífi hér 
á landi. Halda þarf  áfram að stíga skref  í 
þá átt að jafna hlut kynjanna í atvinnulífinu. 
Aukin atvinnuþátttaka kvenna ætti að 
endurspeglast í hækkandi hlutfalli kvenkyns 
stjórnenda hér á landi. Taka þarf  mið af  
breyttri aldurssamsetningu Íslendinga. Hér 
á landi, sem og annars staðar í heiminum, 
fer meðalaldur íbúa sífellt hækkandi. Mikil 
tækifæri felast í því að hafa fjölbreytta 
aldurs  samsetningu starfsmanna. Fyrirtæki 
ættu að leitast eftir því að hafa sem mesta 
breidd í hæfni, reynslu og þekkingu sinna 
stjórnar manna og stjórnenda. Stuðla þarf  
að því að lagaumhverfi hér á landi styðji 
við fjölbreytni í þjóðerni. Menningarlegur 
fjölbreytileiki eykur víðsýni og sýnt hefur 
verið fram á að hann veiti fyrirtækjum sam
keppnisforskot. Erlendum einstaklingum 
er hér starfa hefur fjölgað talsvert á undan
förnum áratugum. Þessi fjölgun ætti að 
endurspeglast í stjórnenda og milli stjórn

Fjölbreytnihópur: F.v. Edda Hermannsdóttir, Íslandsbanki; Finnur Oddsson, Nýherji; Hreggviður Jónsson, Veritas; Magnea Þórey Hjálmarsdóttir, Icelandair hotels;  
Ari Fenger, Nathan & Olsen; Margrét Berg Sverrisdóttir, Viðskiptaráð Íslands.

endastöðum fyrirtækja. Jafnframt þarf  
við horf  samfélagsins og atvinnulífsins að 
breytast svo að auðveldara verði að gera 
öllum þáttum fjölbreytileikans jafn hátt 
undir höfði. 

Stutt síðan fór að bera á fjölbreytni í 
íslensku atvinnulífi
Það má með sanni segja að fjölbreytni í 
íslensku viðskiptalífi hafi verið lítil sem engin 
þegar Viðskiptaráð var stofnað árið 1917. 
Konur og fólk af  erlendu bergi brotið voru 
ekki á lista þátttakenda í íslensku atvinnulífi. 
Afar hægfara þróun fór af  stað með því 
að konur fengu kosningarétt árið 1915 og 
Ingibjörg H. Bjarnason var kosin á Alþingi, 
fyrst kvenna árið 1922. Annars bar lítið á 
því að konur tækju að sér leiðtogahlutverk 
í samfélaginu  nema kannski helst innan 
kvenfélaga. 

Tæplega 30 ár eru síðan Hildur Petersen, 
forstjóri Hans Petersen, varð fyrst kvenna 
til að stýra félagi skráðu í Kauphöll Íslands, 
árið 1988. Átta árum síðar varð Rannveig 
Rist forstjóri Íslenska álfélagsins hf., og var 
það í fyrsta skipti sem kona gegndi starfi 
forstjóra fyrirtækis af  þeirri stærðargráðu 
hér á landi. Árið 2008 var Elín Sigfúsdóttir 
ráðin bankastjóri Landsbankans, þá fyrst 
íslenskra kvenna, en sama ár var Birna 
Einarsdóttir ráðin bankastjóri Íslandsbanka.

Ljóst er að um stórt og umfangsmikið 
verkefni er að ræða sem allir Íslendingar 
þurfa að sameinast um. Það er von 
Viðskiptaráðs að fjölbreytileikinn verði hér 
allsráðandi á komandi árum og að Ísland 
verði leiðandi á heimsvísu í þeim efnum.

Snertipunktar við fyrirtækin í landinu

Til að vera öflugur málsvari viðskiptalífsins 
og standa fyrir umbótum á sviði 
efnahagsmála þarf  Viðskiptaráð Íslands að 
fjölga snertipunktum við fyrirtækin í landinu. 
Hóparnir eru ein leið til styrkingar á þessum 
tengslum. Þar gefst stjórnendum í íslensku 
viðskiptalífi tækifæri til að viðra hugmyndir 
sínar og skoðanir um viðkomandi málaflokk. 
Þessi umræðuvettvangur nýtist ráðinu í 
hugmyndavinnu og á að vera uppspretta 
aðgerða og umbóta fyrir efnahagslífið.

Í FORMENN VIÐSKIPTARÁÐS ÍSLANDS Í 100 ÁR

Garðar Gíslason 
1917  1921 / 1922  1934 

Þorvaldur Guðmundsson 
1963  1965

Ólafur Johnson 
1921  1922

Magnús J. Brynjólfsson 
1965  1966

Hallgrímur Benediktsson 
1934  1949

Kristján G. Gíslason
1966  1968

Eggert Kristjánsson
1949  1956

Haraldur Sveinsson 
1968  1970

Gunnar Guðjónsson 
1956  1963

Hjörtur Hjartarson 
1970  1974

Hjalti Geir Kristjánsson 
1978  1982

Jón Karl Ólafsson
2004  2006

Gísli V. Einarsson
1974  1978

Bogi Pálsson 
2000  2004

Ragnar S. Halldórsson 
1982  1986

Erlendur Hjaltason
2006  2009

Jóhann J. Ólafsson 
1986  1992

Tómas Már Sigurðsson
2009  2012

Einar Sveinsson 
1992  1996

Hreggviður Jónsson
2012  2016

Kolbeinn Kristinsson
1996  2000

Katrín Olga Jóhannesdóttir
2016  

Í HÚSAKYNNI VIÐSKIPTARÁÐS ÍSLANDS
Skrifstofur Viðskiptaráðs hafa verið staðsettar víðsvegar 
um miðborg Reykjavíkur, en fyrsta skrifstofa ráðsins var í 
Kirkjustræti 8b, þar sem nú eru skrifstofur Alþingis.

Þá var ráðið í mörg ár til húsa á efstu hæð Eimskipafélags
hússins við Pósthússtræti. 

Árið 1947 tók ráðið á leigu eina hæð í húsinu Þórshamri 
við Templarasund sem þóttu rúmgóð og vistleg húsakynni í 
samræmi við vaxandi umsvif  ráðsins. 

Þá var ráðið einnig um tíma til húsa í Austurstræti 16,  
þá Pósthússtræti 7.

Um miðjan sjötta áratuginn keypti ráðið húseign við Laufásveg 
36 og varð andvirði hússins stofnfé minningarsjóðs Fríðu 
Proppé og Páls Stefánssonar frá Þverá, fyrri eigendum hússins. 
Fríða bjó á efri hæð hússins þar til hún lést um vorið 1965.

12. júlí 1982 flutti Verzlunarráð starfsemi sína frá Laufásvegi yfir 
í Hús verslunarinnar og var fyrst eigenda til að flytja inn í húsið. 

Áramótin 2014/2015 flytur Viðskiptaráð yfir í Hús 
atvinnulífsins að Borgartúni 35. 

1917 1921 1947

Kirkjustræti 8b Eimskipahúsið Þórshamar við Templarasund

Hús atvinnulífsins

19821962 20141953

Hús verslunarinnarLaufásvegur 36Austurstræti 16

Í KENNIMERKI VIÐSKIPTARÁÐS

1927  1982
Fyrsta kennimerki Verzlunarráðs Íslands var formlega tekið í notkun 
árið 1927 þegar það birtist í fyrsta sinn í Verzlunartíðindum. Stórt skip 
fyrir miðju merkisins táknaði utanríkisverslun og viðskipti. Undir skipinu 
voru latnesku orðin „mercari necesse“ eða „verslun er nauðsynleg“ 
rituð. Þar fyrir neðan voru kind og fiskur sem stóðu fyrir tvær stærstu 
atvinnugreinar landsins á þeim tíma, landbúnað og sjávarútveg. Á milli 
þeirra stóð stafur Hermesar, verslunarguðsins úr grískri goðafræði. 
Merkið var í notkun í 55 ár.

1982  
Árið 1982 var nýtt merki Verzlunarráðs tekið í notkun. Merkið var 
hannað af  Auglýsingaþjónustu Ólafs Stephensen og var því hleypt af  
stokkunum í tilefni af  65 ára afmæli ráðsins. Við afhjúpun nýs merkis 
sagði Hjalti Geir Kristjánsson, þáverandi formaður ráðsins, eftirfarandi: 
„Þetta nýja merki sýnir okkur ekki einungis stafina VÍ á myndrænan 
hátt, heldur er það einnig táknrænt fyrir markmið Verzlunarráðsins. 
Það minnir okkur á blómið, sem táknar vöxtinn og eldinn, sem er tákn 
frelsisins. Er það vel við hæfi, því að Verzlunarráð er kyndilberi frjálsra 
atvinnuhátta og vill stuðla að vexti og grósku í atvinnulífi landsmanna.“ 
Merkið sem kynnt var árið 1982 er enn í notkun í dag, í nýjum og 
uppfærðum litum.

NOKKRIR HÁPUNKTAR Í STARFI 
VIÐSKIPTARÁÐS ÍSLANDS

Tók að sér stjórn Verzlunarskóla Íslands árið 1922 og hefur verið bakhjarl skólans allar götur síðan

Kom að stofnun upplýsinga og innheimtuskrifstofu fyrir kaupsýslumenn árið 1928, sem síðar varð hluti af  
Creditinfo

Stofnandi Kaupþings Reykjavíkur árið 1921, forvera Kauphallarinnar

Aðstoðaði við að semja fyrsta frumvarp laga um varnir gegn órétt mætum verslunar háttum

Stuðlaði að stofnun Verslunarbanka Íslands hf. og Tollvörugeymslunnar hf.

Hefur annast útgáfu og eftirfylgni við leiðbeiningar um stjórnarhætti frá árinu 2003

Kortlagði í fyrsta skipti á Íslandi umfang lítilla og meðalstórra fyrirtækja í hagkerfinu árið 2009

Stendur ár hvert fyrir mælingum á samkeppnishæfni Íslands í samstarfi við IMD viðskiptaháskólann í Sviss

Beitti sér fyrir endurskilgreiningu á því hvaða leiðir Ísland ætti að fara í kjölfar hrunsins sem lauk með aðkomu 
ráðgjafafyrirækisins McKinsey & Company sem gaf  út títtnefnda Íslandsskýrslu McKinsey árið 2012

Hefur veitt hinum þverpólitíska og faglega Samráðsvettvangi um aukna hagsæld stuðning í orði og verki þar 
sem formenn ráðsins hafa átt sæti í vettvanginum og starfsmenn þess komið að vinnu verkefnisstjórnarinnar

Stofnaðili Háskólans í Reykjavík og einn af  bakhjörlum hans í dag

Í GERÐARDÓMUR VIÐSKIPTARÁÐS
Gerðardómur Viðskiptaráðs Íslands á sér talsvert langa sögu. Viðskiptaráð hefur frá stofnun 
ráðsins talið, að það væri viðskiptalífinu til hagsbóta að bjóða aðilum þess upp á þann 
möguleika að fá leyst úr ágreiningsefnum sínum á fljótan og skilvirkan hátt.

Dómurinn var stofnaður árið 1920 og gekk þá undir nafninu Gjörðardómur í 
verzlunar og siglingamálum. Mikilvægt þótti að koma á fót gerðardómsstofnun 
hér á landi og var sérstaklega tiltekið að slíkir gerðardómar væru algengir erlendis 
og þættu ómissandi til þess að fá fljóta afgreiðslu á ýmsum málum sem annars 
myndu verða lögð fyrir almenna dómstóla. Reglugerð fyrir dóminn var samþykkt 
23. október 1920 en segja má að þann 14. janúar 1921 hafi dómurinn tekið 
til starfa, en þá var haldinn fyrsti aðalfundur hans og stjórn kosin. Samkvæmt 
reglugerð dómsins var ætlunarverk hans að skera úr ýmiss konar deilum er risa 
kynnu út af  viðskiptum, framleiðslu, siglingum og vátryggingum.  

Dómurinn var þó lagður niður tímabundið árið 1930 vegna verkefnaskorts 
enda bárust engin verkefni honum til úrlausnar, ef  frá er talið fyrsta starfsárið. 
Dómurinn var þó endurvakinn árið 1980 þar sem stjórn Verzlunarráðs Íslands 
taldi nauðsynlegt að til væri dómur sem gæti skorið úr ágreiningsefnum í 
viðskiptum með skjótum hætti.

Dómurinn starfar enn í dag en nú undir formerkjum Gerðardóms Viðskiptaráðs 
Íslands. Í gegnum árin hafa reglur þær sem gilda um gerðarmeðferð fyrir 
Gerðardómi ráðsins tekið ýmsum breytingum. Núgildandi reglur fyrir 
Gerðardóm Viðskiptaráðs Íslands tóku gildi 17. júní 2013 og eru reglurnar á 
ensku. Íslensk útgáfa þeirra tók gildi 20. desember 2016. 

1920

1930
1980

2017

Konur 34 talsins
Karlar 371 talsins

Konur 10 talsins
Karlar 28 talsins

 
1917  2017

STJÓRNARMENN VÍ 

 
2017

26%

8%

74%
92%

Í ÞRETTÁN MILLILANDARÁÐ

Víðtækt tengslanet 
Hjá alþjóðasviði Viðskiptaráðs Íslands eru þrettán millilandaráð með heimilisfesti. Millilanda ráðunum er ætlað að örva viðskipti, 
koma á sambandi milli fyrirtækja eða forsvarsmanna fyrirtækja, standa fyrir fundum og öðrum viðburðum sem eflt geta þekkingu og 
samvinnu milli landa og annast þjónustu við félaga.

Forstöðumaður alþjóðasviðs er Sigrún Lilja Guðbjartsdóttir en hún tók við keflinu af  Huldu Bjarnadóttur sem var í forstöðu 
alþjóðasviðs frá 2016  2017. Kristín S. Hjálmtýsdóttir, núverandi framkvæmdastjóri Rauða krossins á Íslandi, byggði upp alþjóðasvið 
Viðskiptaráðs og var forstöðumaður þess um áratugabil frá stofnun sviðsins 1996 til ársins 2016.

Samstarf  við erlendar stofnanir og fyrirtæki 
Mikilvægur þáttur í starfi millilandaráða Alþjóðasviðs Viðskiptaráðs Íslands er samskipti 
við erlend systursamtök, alþjóðlegar stofnanir, fulltrúa erlendra ríkja á Íslandi og fleiri. 
Millilandaráðin hafa átt góð samskipti við bæði sendiráð og ræðisskrifstofur viðkomandi 
landa sem hefur orðið til að skjóta styrkari stoðum undir tilvist ráðanna. 

Á mynd f.v.: Ragnheiður Elín Árnadóttir, iðnaðar- og viðskiptaráðherra, Steinunn K. Þórðardóttir, 
Kristín S. Hjálmtýsdóttir, framkvæmdastjóri alþjóðasviðs Viðskiptaráðs frá 1996 - 2016 og Geir 
Helljesen fréttaritari NRK fyrir Ísland, á fundi um ferðaþjónustu á Íslandi í nóvember 2015.

Amerískíslenska (AMIS): Birkir Hólm Guðnason, Icelandair 

Breskíslenska (BRÍS): William Symington, Íslandsbanki 

Danskíslenska (DÍV): Sverrir Sverrisson, EcConsulting 

Fransk íslenska (FRÍS): Baldvin Björn Haraldsson, BBA Legal 

Færeyskíslenska (FOIS): Gunnar Karl Guðmundsson 

Grænlenskíslenska (GLIS): Árni Gunnarsson, Flugfélag Íslands 

Ítalskíslenska (ITÍS): Guðjón Rúnarsson, fyrrv. frkv.stj. Samtaka 
fjármálafyrirtækja 

Japanskíslenska (JÍS): Úlfar Steindórsson, Toyota

Norðurslóðaviðskiptaráðið: Guðmundur Pétursson, ÍAV

Norskíslenska (NÍV): Guðmundur Einarsson, Viljeve AS 

Spánskíslenska (SPIS): Friðrik Steinn Kristjánsson, Invent Farma 

Sænskíslenska (SÍV): Albert Magnússon, Lindex 

Þýskíslenska (ÞÍV): Páll Kr. Pálsson, Skyggni 

Formenn millilandaráða

Í FRAMKVÆMDASTJÓRAR 
VIÐSKIPTARÁÐS ÍSLANDS Í 100 ÁR
Fyrstu áratugina var starfstitillinn „skrifstofustjóri“

Georg Ólafsson
1917  1921

Björn Sigurðsson
1922

Séra Sigurður Guðmundsson
1923  1934

Oddur Guðjónsson
1934  1943

Helgi Bergsson
1943  1955

Þorvarður Jón Júlíusson
1956  1972

Þorvarður Elíasson
1972  1979

Árni Árnason
1979  1986

Vilhjálmur Egilsson
1987  2002

Birgir Ármannsson
2003

Þór Sigfússon
2003  2005

Halldór Benjamín Þorbergsson
2005  2006

Halla Tómasdóttir
2006  2007

Finnur Oddsson
2007  2012

Haraldur I. Birgisson
2012  2013

Frosti Ólafsson
2013  2017

Ásta S. Fjeldsted
2017 



197

#
100árV

Í

HEIÐURSFÉLAGAR 
VIÐSKIPTARÁÐS
Samkvæmt lögum ráðsins er stjórn ráðsins heimilt að skipa 
heiðursfélaga Viðskiptaráðs Íslands. Til þeirrar nafnbótar geta 
þeir unnið sem hafa lagt sérstaklega mikið af  mörkum í þágu 
viðskiptafrelsis og framfara í atvinnulífinu. 

Eftirtaldir aðilar eru heiðursfélagar í Viðskiptaráði Íslands: 

Davíð Scheving 
Thorsteinsson 
fæddur 1930 

Haraldur Sveinsson 
fæddur 1925 

Hjalti Geir Kristjánsson 
fæddur 1926 

Jóhann J. Ólafsson 
fæddur 1935 

Ragnar S. Halldórsson 
fæddur 1929

Forseti, Guðni Th. Jóhannesson – Forsætisráðherra, Bjarni Benediktsson 
Andri Þór Guðmundsson – Ari Fenger – Ari Kristinn Jónsson – Birna Einarsdóttir 

Brynjólfur H. Björnsson – Dögg Hjaltalín – Finnur Geirsson – Finnur Oddsson – Frosti Ólafsson 
Gylfi Sigfússon – Hermann Björnsson – Klemens Hjartar – Ólafur Andri Ragnarsson 

Ragna Árnadóttir – Sigga Heimis – Sigurbjörn Magnússon – Vilhjálmur Vilhjálmsson

Viðskiptaráð Íslands þakkar núverandi og fyrrum 
aðildarfélögum sínum og starfsfólki samfylgdina og 

ómetanlegan stuðning síðastliðin 100 ár.

Viðskiptaráð vill jafnframt þakka öllu því góða fagfólki 
sem vann að innihaldi ritsins og umgjörð.

Eftirtöldum einstaklingum færum við sérstakar þakkir fyrir 
ráðgjöf, þátttöku og aðkomu að hátíðarriti þessu.

ÞAKKIR

Starfsfólk Viðskiptaráðs Íslands: F.v. Leifur Hreggviðsson, Margrét Berg Sverrisdóttir, Kristrún Frostadóttir, Marta 
Guðrún Blöndal, Sigurður Tómasson, Védís Hervör Árnadóttir, Hulda Sigurjónsdóttir og Ásta S. Fjeldsted

